ΑΠΡΙΛΙΟΣ

ΤΗ Α' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τῆς Ὁσίας Μητρὸς ἡμῶν Μαρίας τῆς Αἰγυπτίας. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν τοῦ Τριωδίου γ' καὶ τῆς Ἁγίας Προσόμοια γ'. 
Ἦχος πλ. β'  Ὅλην ἀποθέμενοι
Σὲ μὲν διεκώλυε, τῆς τῶν σεπτῶν ἐποπτείας, μολυσμῶν τῶν πρότερον, τὸ ἐπισυρόμενον μιαντήριον, ἡ δὲ σὴ αἴσθησις, καὶ τῶν σοὶ θεόφρον, πεπραγμένων ἡ συνείδησις, τὴν πρὸς τὰ κρείττονα, σοὶ ἐπιστροφὴν ἐνειργάσατο, εἰκόνι γὰρ προσβλέψασα, τῆς εὐλογημένης θεόπαιδος, πάντων καταγνοῦσα, πταισμάτων σου πανεύφημε τῶν πρίν, ἐν παρρησίᾳ τὸ τίμιον, Ξύλον προσεκύνησας. 

Τόπους προσκυνήσασα, περιχαρῶς τοὺς ἁγίους, ἀρετῆς ἐφόδιον, σωτηριωδέστατον ἔνθεν εἴληφας, καὶ φαιδρὼς ἕδραμες, τὴν καλὴν πορείαν, καὶ τὸ ῥεῖθρον ἐκπεράσασα, τὸ Ἰορδάνειον, τὸ τοῦ Βαπτιστοῦ ἐνδιαίτημα, προθύμως Κατεσκήνωσας, καὶ τὴν τῶν παθῶν ἀγριότητα, διὰ πολιτείας, ἡμέρωσας λεπτύνασα σαρκός, δι' ἐγκρατείας ἀείμνηστε, Μῆτερ τὰ οἰδήματα. 

Ἔρημον οἰκήσασα, τῶν σῶν παθῶν τὰς εἰκόνας, εὐσεβῶς ἀπειλήψας, τὸ θεοειδέστατον ἐξεικόνισμα, ἐν ψυχῇ γράψασα, ἀρετῶν ἰδέαις, καὶ τοσοῦτον ὑπερέλαμψας, ὡς καὶ τοὶς ὕδασι, κούφως ἐπιβαίνειν τοὶς ἴχνεσι, καὶ γῆθεν ὑπεραίρεσθαι, ἐν ταῖς πρὸς Θεόν σου ἐντεύξεσι, καὶ νὺν παρρησία, πανένδοξε Μαρία τῶ Χριστῷ, παρισταμένη δυσώπησον, ὑπὲρ τῶν ψυχῶν ἡμῶν. 

Δόξα... Καὶ νύν... Θεοτοκίον
Ὁ γάμος ηὐτρέπισται, τοῦ οὐρανίου Νυμφίου, οἱ κήρυκες κράζουσι, τὶ βραδύνεις μέλαινα, ἑκουσίως ψυχὴ; ῥυπαρὰ πάντα σου, ἀληθῶς ὑπάρχει, ἀσελγείαις τὰ ἱμάτια, καὶ πῶς ταλαίπωρε, μέλλεις εἰσελθεῖν, δεῦρο πρόσπεσον, πρὸ τέλους ἐκ καρδίας σου, τὴ Ἀειπαρθένω κραυγάζουσα, Ὑσσώπω Πρεσβείας ῥαντίσασα καθάρισον Ἁγνή, καὶ τοῦ νυμφῶνος ἀξίωσον, ὅπως μεγαλύνω σε. 

Ἡ Σταυροθεοτοκίον
Κρίσιν Ἰσραὴλ κριταί, θανατηφόρον κριθῆναι, σὲ Υἱὲ κατέκριναν, ὡς κριτὸν σὲ στήσαντες, ἐπὶ βήματος, τὸν νεκροὺς κρίνοντα, καὶ τοὺς ζῶντας Σῶτερ, καὶ Πιλάτω παριστώσί σε, καὶ κατακρίνουσι, πρὸ τῆς δίκης, φεῦ! οἱ παράνομοι, καὶ βλέπουσα τιτρώσκομαι, καὶ συγκατακρίνομαι Κύριε ὅθεν καὶ προκρίνω, θανεῖν ὑπὲρ τὸ ζήν, ἐν στεναγμοῖς, ἡ Θεοτόκος ἐκραύγαζε, μόνε πολυέλεε. 

Ἐὰν δὲ τύχη ἐν Σαββάτῳ, λέγε τὰ ἑξῆς Ἰδιόμελα. 
Δόξα... Ἦχος β'
Τὰ τῆς ψυχῆς θηρεύματα, καὶ τὰ πάθη τῆς σαρκός, τῶ ξίφει τῆς ἐγκρατείας ἔτεμες, τὰ τῆς ἐννοίας ἐγκλήματα, τὴ σιγὴ τῆς ἀσκήσεως ἀπέπνιξας, καὶ ῥείθροις τῶν δακρύων σου, τὴν ἔρημον ἅπασαν κατήρδευσας, καὶ ἐβλάστησας ἡμῖν τῆς μετανοίας καρπούς, διό σου τὴν μνήμην Ὁσία ἑορτάζομεν. 

Καὶ νύν... Θεοτοκίον
Ὅτε, ἐκ τοῦ ξύλου σὲ νεκρὸν
Στένω, ἐκ βαθέων τῆς ψυχῆς, ὅταν ἐννοήσω μου Κόρη, τὰ πλημμελήματα, τύπτω δὲ τὸ στήθός μου, κράζων τό, Ἥμαρτον, καὶ προσπίπτω σοὶ Δέσποινα, ζητῶν μεταγνῶναι, πάλιν δὲ ἠλίθιος ὧν περιπείρομαι, Οἴμοι τὴ κακὴ συνηθεία! Ταύτης οὖν μὲ λύτρωσαι τάχει, καὶ πρὸς σωτηρίαν καθοδήγησον. 

Ἀπολυτίκιον  Ἦχος πλ. δ'
Ἐν σοὶ μῆτερ ἀκριβῶς, διεσώθη τὸ κατ' εἰκόνα, λαβοῦσα γὰρ τὸν Σταυρόν, ἠκολούθησας τῶ Χριστῷ, καὶ πράττουσα ἐδίδασκες, ὑπερορὰν μὲν σαρκός, παρέρχεται γάρ, ἐπιμελεῖσθαι δὲ ψυχῆς, πράγματος ἀθανάτου, διὸ καὶ μετὰ Ἀγγέλων συναγάλλεται, Ὁσία Μαρία τὸ πνεύμά σου. 

ΕΙΣ ΤΟΝ ΟΡΘΡΟΝ

Μετὰ τὴν συνήθη Στιχολογίαν, οἱ Κανόνες τῆς ἡμέρας καὶ τῆς Ἁγίας.
Ὁ Κανὼν τῆς Ἁγίας, οὗ ἡ Ἀκροστιχίς,
Ἀθλ' ἀρετῆς Μαρίης ἀγλαόφρονος ἄσμασι μέλπω.
Ποίημα Θεοφάνους.
Ὠδὴ α'  Ἦχος β'  Ὁ Εἱρμὸς
«Ἐν βυθῷ κατέστρωσε ποτέ, τὴν Φαραωνίτιδα πανστρατιάν, ἡ ὑπέροπλος δύναμις, σαρκωθείς, ὁ Λόγος δέ, τὴν παμμόχθηρον ἁμαρτίαν ἐξήλειψεν, ὁ δεδοξασμένος Κύριος, ἐνδόξως γὰρ δεδόξασται». 

Ἀγλαϊας τῆς πλησιφαοῦς, καὶ τῆς φωτοδότιδος μαρμαρυγῆς, νὺν εὑροῦσα τὴν ἔλλαμψιν, τὴν ψυχήν μου δέομαι φωταγώγησον, σκοτισθεῖσαν τοὶς πάθεσι, σοῦ ταὶς ἱκεσίαις, ἔνδοξε Μαρία ταὶς πρὸς Κύριον. 

Θανατοῦσα πάλαι τὴν ψυχήν, ὑπὸ τῆς τοῦ ὄφεως ἐπιβουλῆς, καὶ παραλόγοις πράξεσιν, ἐγκατολισθαίνουσα, καὶ πρὸς βάραθρον ἀπωλείας ἐμπίπτουσα, τὰ κρείττονα εἴλου, καὶ τῶν ἐπικήρων κατεφρόνησας. 

Λογισμοὶς ἀτόποις ἐμπαθῶς, χραίνουσα τὸ πρότερον, τὸ εὐγενὲς τῆς ψυχῆς καὶ ἀδούλωτον, καὶ τὸ δυσωδέστατον, περιβόλαιον τῆς φθορᾶς περιφέρουσα, τῆς ἀκαταλήπτου δόξης, ἠμνημόνεις τοῦ Ποιήσαντος. 

Ἀκρασία τρέφουσα τὸν νοῦν, καὶ τὴ ματαιότητι τῶν ἡδονῶν, τοὺς ἐραστὰς φαυλίζουσα, μετουσίας κρείττονος, ἀπετείχισας σεαυτήν, Ἀξιάγαστε, ἀντιβαλλομένη, πάσης ἁμαρτίας τὴν θρασύτητα. 

Θεοτοκίον
Ῥυπωθέντα πάθεσι τὸν νοῦν, καὶ τοὶς παραπτώμασι, μωλωπισθέντα καὶ δεινῶς κλονούμενον, ἡ τὴν ἐνυπόστατον, καὶ ζωήρυτον ἀφθαρσίαν κυήσασα, Κεχαριτωμένη, κάθαρον καὶ ῥύσαι τῶν πταισμάτων με. 

Ὠδὴ γ'  Ὁ Εἱρμὸς
«Ἐν πέτρᾳ μὲ τῆς πίστεως στερεώσας, ἐπλάτυνας τὸ στόμα μου ἐπ' ἐχθρούς μου, ηὐφράνθη γὰρ τὸ πνεύμά μου ἐν τῷ ψάλλειν, Οὐκ ἔστιν ἅγιος ὦς ὁ Θεὸς ἡμῶν, καὶ Οὐκ ἔστι δίκαιος πλήν σου Κύριε». 

Ἑπτερώθης τῶ πόθω τῶ ὑπερθέω, καὶ δόξης φθειρομένης ἀπορραγεῖσα, προσήγγισας κραυγάζουσα τῶ Δεσπότη, Οὐκ ἔστιν ἅγιος ὦς ὁ Θεὸς ἡμῶν, καὶ Οὐκ ἔστι δίκαιος πλήν σου Κύριε. 

Τῶ ξύλω προσελθοῦσα τῆς ἁμαρτίας, καὶ γνῶσιν μυηθεῖσα θανατηφόρον, προσέδραμες τῶ ξύλω τῶ ζωηφόρω, Χριστῷ κραυγάζουσα, Σὺ εἶ Θεὸς ἡμῶν, καὶ Οὐκ ἔστι δίκαιος πλήν σου Κύριε. 

Ἠράσθης τῆς ἀρρήτου φωτοχυσίας, καὶ πάντων τῶν προσκαίρων ὑπεριδοῦσα, ἀνέδραμες πρὸς ἄυλον θεωρίαν, ἐν πίστει κράζουσα, Σὺ εἶ Θεὸς ἡμῶν, καὶ Οὐκ ἔστι δίκαιος πλήν σου Κύριε. 

Θεοτοκίον
Συνήφθημεν τῶ τόκω σου Θεοτόκε, ταὶς θείαις τῶν Ἀγγέλων χοροστασίαις, τὸν Κτίστην γὰρ συνέλαβες ἀπορρήτως, καὶ ἐσωμάτωσας τὸν ἀκατάληπτον, ὅθεν Θεοτόκον σὲ πάντες σέβομεν. 

Κάθισμα  Ἦχος πλ. δ'
Τὴν Σοφίαν καὶ Λόγον
Τὰ σκιρτήματα πάντα τὰ τῆς σαρκός, χαλινώσασα πόνοις ἀσκητικοίς, ἀνδρεῖον ἀπέδειξας, τῆς ψυχῆς σου τὸ φρόνημα, τὸν γὰρ Σταυρὸν ποθήσασα, Κυρίου θεάσασθαι, Ἱερῶς ἀοίδιμε, τῶ κόσμω ἐσταύρωσαι, ὅθεν καὶ πρὸς ζῆλον, ἀγγελικῆς πολιτείας, προθύμως διήγειρας, σεαυτὴν παμμακάριστε, Διὰ τοῦτο γεραίρομεν, τὴν μνήμην σου Μαρία πιστῶς, τῶν πταισμάτων ἄφεσιν αἰτούμενοι, τοῦ δωρηθῆναι πλουσίως, ἡμῖν ταὶς πρεσβείαις σου. 

Θεοτοκίον
Εἰς ἰλὺν ἐνεπάγην ἁμαρτιῶν, καὶ οὐκ ἔστιν ὑπόστασις ἐν ἐμοί, δεινῶς γὰρ κατεπόντισε, καταιγὶς τῶν πταισμάτων με, ἀλλ' ἡ τεκοῦσα Λόγον, τὸν μόνον φιλάνθρωπον, ἐπ' ἐμὲ ἐπίβλεψον, Παρθένε καὶ ῥύσαί με, πάσης ἁμαρτίας, καὶ παθῶν ψυχοφθόρων, καὶ πάσης κακώσεως, τοῦ δεινοῦ πολεμήτορος, ἵνα ψάλλω γηθόμενος, Πρέσβευε τῶ σῶ Υἱῶ καὶ Θεῷ, τῶν πταισμάτων ἄφεσιν δωρήσασθαι, τοὶς καταφεύγουσι πίστει, τὴ σκέπη σου Ἄχραντε. 

Ἡ Σταυροθεοτοκίον
Τὸν ἀμνὸν καὶ ποιμένα καὶ Λυτρωτήν, ἡ ἀμνὰς θεωροῦσα ἐπὶ Σταυροῦ, ἀδίκως κρεμάμενον, θρηνωδοῦσα ἐκραύγαζεν, Οἴμοι φίλτατον τέκνον! τὶ τοῦτο τὸ μέγιστον, καὶ φρικτὸν καὶ ξένον, ὁ βλέπω μυστήριον; κόπτομαι τὰ σπλάγχνα, καὶ στενάζειν οὐ σθένω, καὶ φέρειν οὐ δύναμαι, καθορᾶν σὲ νεκρούμενον, ἀλλὰ Δέσποτα Κύριε, οἴκτειρον Μητρὸς στεναγμούς, καὶ χαρὰς μὲ ἔπλησον, ὦς ἔφησας, ἐξαναστὰς ἐκ τοῦ τάφου, ὦς Θεὸς παντοδύναμος. 

Ὠδὴ δ'  Ὁ Εἱρμὸς
«Ὑμνῶ σε, ἀκοὴν γὰρ Κύριε, εἰσακήκοα καὶ ἐξέστην, ἕως ἐμοῦ ἥκεις γάρ, ἐμὲ ζητῶν τὸν πλανηθέντα, διὸ τὴν πολλήν σου ἀγαθότητα, τὴν εἰς ἐμὲ δοξάζω πολυέλεε». 

Μετήχθης, ἐκ πατρίδος ἔνδοξε, τὴ Προνοία πλωϊζομένη, πρὸς γὴν τῶ σῶ ἔρωτι, Σιωνιτῶν Ὁσία Μῆτερ, ἐν ἢ διὰ τῆς ἐξαγορεύσεως, τῶν πεπραγμένων εὗρες τὴν διάλυσιν. 

Ἀδήλως, ὠθουμένη ἔνδοξε, καὶ βελτίονος ἐποπτείας, μὴ προσεχῶς βλέπουσα, τὴν ἄφραστον φωτοδοσίαν, τὸν νοῦν ἐπιστάτην καταστήσασα, τῆς ἀδηλίας ἔγνως τὰ ἀπόκρυφα. 

Ῥωσθεῖσα, σωτηρίω χάριτι, καὶ τὴν θείαν καὶ φωτοφόρον, κατιδοῦσα ἔλλαμψιν, τὰ ὄμματα καὶ τὴν καρδίαν, Σταυρῶ τῶ πανσέπτω προσεπέλασας, καὶ σωτηρίας ἔνθεν ἐκοινώνησας. 

Ἰδοῦσα, τὸ φωτοειδέστατον, τῆς Παρθένου καὶ Θεοτόκου, χαρμονικῶς ἴνδαλμα, προσέδραμες μετὰ δακρύων, αὐτὴ τὰς συνθήκας Παμμακάριστε, παραθεμένη πάσης τῆς βιώσεως. 

Θεοτοκίον
Ἡνώθη, ἀπορρήτω νεύματι, ἀσυγκρίτω τε προμηθεία, οὐσιωδῶς Πάναγνε, καὶ ὅλον μὲ ἀνακαινίζει, ἐκ σοῦ σαρκοφόρος προερχόμενος, ὁ οὐσιώσας ἅπαντα βουλήματι. 

Ὠδὴ ε'  Ὁ Εἱρμὸς
«Ὁ φωτισμός, τῶν ἐν σκότει κειμένων, ἡ σωτηρία, τῶν ἀπεγνωσμένων Χριστὲ Σωτήρ μου πρὸς σὲ ὀρθρίζω, Βασιλεῦ τῆς εἰρήνης, φώτισόν με τὴ ἐπιλάμψει σου, ἄλλον γὰρ ἐκτός σου Θεὸν οὐκ ἐπίσταμαι». 

Συμβολικῶς, ἐκδημοῦσα τοῦ βίου, καὶ πρὸς τὴν θείαν, κατεπειγομένη τῆς ἀπαθείας, τρίβον θεόφρον, διαβέβηκας πόθω, Ἰορδάνου τὰ περιβόητα νάματα, καὶ δόξης ἀρρήτου τετύχηκας. 

Ἀρρενωπόν, τὴν ψυχὴν κεκτημένη πρὸς τοὺς ἀγῶνας, ὥρμησας ἀθλοῦσα διαφερόντως, τῶν ἐναντίων, τὴν δυσκάθεκτον πλάνην, καρτεροῦσα νεανικώτατα, τὸ τῆς ἐγκρατείας Μαρία ἀγλάϊσιμα. 

Γνώμη στερρά, ἐκτινάξασα Μῆτερ τὴν γυναικείαν, φύσιν καὶ τὰ πάθη δι' ἐγκρατείας, σὺ λουσαμένη, ὡς ἐν θείῳ λειμώνι, ἐν ἐρήμῳ περιπολεύουσα, ἔχαιρες ὁρῶσα τὸ κάλλος τοῦ Κτίστου σου. 

Λόγοις ὁ πρίν, ὑποφθείρας τὴν Εὔαν ἓν Παραδείσω, καὶ τῆς ἀϊδίου τρυφῆς ἐκείνης, ἐξοστρακίσας, μηχαναὶς πολυτρόποις, νὺν πατεῖται καὶ καταβέβληται, τοίς ἀνδρικωτάτοις σου Μῆτερ παλαίσμασιν. 

Θεοτοκίον
Ἀνατολήν, τοῦ Ἠλίου τῆς δόξης, καὶ φωτοφόρον, ὄχημα Παρθένε τοῦ Βασιλέως ἐν ὧ ἐπέβῃ, ὁ Υἱὸς τοῦ Ὑψίστου, κιβωτόν τε τῆς ἀγαθότητος, φέρουσαν ἐν κόσμῳ Χριστόν ἐπιστάμεθα. 

Ὠδὴ ς'  Ὁ Εἱρμὸς
«Ἐν ἀβύσσῳ πταισμάτων κυκλούμενος, τὴν ἀνεξιχνίαστον τῆς εὐσπλαγχνίας σου, ἐπικαλοῦμαι ἄβυσσον, Ἐκ φθορᾶς ὁ Θεὸς μὲ ἀνάγαγε». 

Ὁλοτρόπως ἐθέλχθης τῶ ἔρωτι, τῆς ἐπιφανείας Χριστοῦ Παμμακάριστε, καὶ τῶν παθῶν τὴν ἔφοδον, ἀπεκρούσω ῥωσθεῖσα τῶ Πνεύματι. 

Φαιδρυνθεῖσα τῶ κάλλει τῶν ἔργων σου, τὰς ἐπαναστάσεις τοῦ σκότους διέλυσας, καὶ τῶν ἐχθρῶν τὰ πρόσωπα, ἀπημαύρωσας πόνοις ἀσκήσεως. 

Ῥωμαλέως τὸ ὄμμα ἠτένιζες, ἐπικαλουμένη τὴν μόνην Πανάμωμον, καὶ πρὸς αὐτὴν ἑκάστοτε, προσεπερειδομένη Πανεύφημε. 

Θεοτοκίον
Οὐρανῶν ἀνεδείχθης ὑπέρτερος, θρόνος Παναμώμητε τοῦ Βασιλεύοντος, σωματικῶς χωρήσασα, τῆς αὐτοῦ θεαρχίας τὸ πλήρωμα. 

Κοντάκιον  Ἦχος γ'
Ἡ Παρθένος
Ἡ πορνείαις πρότερον, μεμεστωμένη παντοίαις, Χριστοῦ νύμφη σήμερον, τὴ μετανοία ἐδείχθης, Ἀγγέλων τὴν πολιτείαν ἐπιποθοῦσα, δαίμονας, Σταυροῦ τῶ ὅπλω καταπατοῦσα, διὰ τοῦτο βασιλείας, ἐφάνης νύμφη Μαρία πάνσεμνε. 

Ὁ Οἶκος
Τὴν ἀμνάδα Χριστοῦ καὶ θυγατέρα ἄσμασιν εὐφημούμέν σε νύν, Μαρία παναοίδιμε, τὴν τῶν Αἰγυπτίων μὲν ἀναφανεῖσαν θρέμμα, τὴν πλάνην δὲ τούτων πᾶσαν φυγοῦσαν, καὶ καλῶς προσενεχθεῖσαν τὴ Ἐκκλησία βλάστημα τίμιον, δι' ἐγκρατείας καὶ δεήσεως, ἀσκήσασα ὑπὲρ μέτρον τῆς ἀνθρωπίνης φύσεως, διὸ καὶ ὑψώθης ἐν Χριστῷ διὰ βίου καὶ πράξεως, βασιλείας οὐρανοῦ φανεῖσα νύμφη, Μαρία πάνσεμνε. 

Τὸ παρὸν Κοντάκιον καὶ ὁ Οἶκος τῆς Ἁγίας, εἰ τύχη ἐν τῇ Τεσσαρακοστή, οὐ λέγονται, εἰμὴ ἐν Σαββάτῳ ἢ Κυριακή, ειδ' οὗ, τὸ Μαρτυρικὸν τοῦ τυχόντος Ἤχου.
Συναξάριον
Τὴ Α' τοῦ αὐτοῦ μηνός, Μνήμη τῆς ὁσίας Μητρὸς ἡμῶν Μαρίας τῆς Αἰγυπτίας. 

Στίχοι
       Ἀπῆρε πνεῦμα, σάρξ ἀπερρύη πάλαι. 

       Τὸν ὅστινον γῆ κρύπτε νεκρὸν Μαρίας. 

       Πρώτη Ἀπριλίου Μαρίη θάνεν εὖχος ἐρήμου. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν καὶ Ὁμολογητοῦ Μακαρίου, Ἡγουμένου τῆς Πελεκητῆς. 

Στίχοι
       Ὁ Μακάριος μακαριστὸς ἐν βίῳ, 

       Μακαρίως νὺν γῆ ἐνοικεῖ Μακάρων. 

Τὴ αὐτὴ ἡμέρα, Μνήμη τῶν ἁγίων Μαρτύρων Γεροντίου καὶ Βασιλείδου. 

Στίχοι
       Σὺν Βασιλείδη Γερόντιος ἐκ ξίφους, 

       Γερῶν μετέσχε παμβασιλέως Λόγου. 

Τὴ αὐτὴ ἡμέρα, Μνήμη τοῦ ἁγίου καὶ δικαίου Ἄχαζ.

Στίχοι
       Ἄχαζ Θεοῦ πέφυκεν ἐστῶς πλησίον,

       Ἄχαζ, ὃς εἶπεν, Οὐ Θεόν μου πειράσω. 

Ταὶς αὐτῶν ἁγίαις πρεσβείαις, ὁ Θεός, ἐλέησον ἡμᾶς. Ἀμήν. 

Ὠδή ζ'  Ὁ Εἱρμὸς
«Εἰκόνος χρυσῆς, ἐν πεδίῳ Δεειρὰ λατρευομένης, οἱ τρεῖς σου Παῖδες κατεφρόνησαν, ἀθεωτάτου προστάγματος, μέσον δὲ πυρὸς ἐμβληθέντες, δροσιζόμενοι ἔψαλλον, Εὐλογητὸς εἶ ὁ Θεὸς ὁ τῶν Πατέρων ἡμῶν». 

Νικῆσαι ζητῶν, ὁ ἀλάστωρ πᾶσαν γήν, ἀντενικήθη, ὑπὸ γυναίου ὁ καυχώμενος, καὶ φρυαττόμενος ἄμετρα, καὶ νενεκρωμένος ὁρᾶται ὁ νεκρώσας τὸν ἄνθρωπον, καὶ τῆς τρυφῆς τῆς ζωηρᾶς ἀποβαλλόμενος. 

Ὁ θρέψας ποτέ, παραδόξως τὸν λαὸν ἐν τῇ ἐρήμω οὗτος θεόφρον σοὶ γεγένηται ἀναψυχὴ καὶ παράκλησις, τρέφων ἀπορρήτω δυνάμει, καὶ ποτίζων κραυγάζουσαν, Εὐλογητός εἶ ὁ Θεὸς ὁ τῶν Πατέρων ἡμῶν. 

Σταυρῶ κραταιῶς, πεφραγμένη τῶν παθῶν τὰς τρικυμίας, ἀπετινάξω ὥσπερ θάλασσαν, θεοπτικῶς διατέμνουσα, τῆς ἐπαγγελίας πρὸς γὴν δέ, ἀπαθῶς διαβαίνουσα, κληροδοσίαν κατοικεῖς τὴν ἀδιάρρευστον. 

Ἀπείροις ὁρμαίς, τὸ ἑδραῖον καὶ στερρὸν τῆς καρτερίας σου, καταπαλαῖσαι ὁ ἐπίβουλος, τῶν εὐσεβῶν οὐ κατίσχυσεν, ὅθεν τῆς αὐτοῦ ἀπωλείας, κατεπαίρου κραυγάζουσα, Εὐλογητὸς εἶ ὁ Θεὸς ὁ τῶν Πατέρων ἡμῶν. 

Θεοτοκίον
Σαρκοῦται ἐκ σοῦ, Μητροπάρθενε σεμνὴ ὁ ἀκατάληπτος, καὶ ἀναπλάττει ἐν τῇ μήτρα σου, ὦς ἀγαθὸς τὸ ἀνθρώπινον, ὅθεν τῶν φρικτῶν ὦς μεσίτιν, ἀνυμνούντές σε λέγομεν, Εὐλογημένη ἡ Θεὸν σαρκὶ κυήσασα. 

Ὠδὴ η'  Ὁ Εἱρμὸς
«Τὸν ἐν καμίνῳ τοῦ πυρός, τῶν  Ἑβραίων τοὶς παισὶ συγκαταβάντα, καὶ τὴν φλόγα εἰς δρόσον μεταβαλόντα Θεόν, ὑμνεῖτε τὰ ἔργα ὦς Κύριον, καὶ ὑπερυψοῦτε αὐτόν εἰς τοὺς αἰῶνας». 

Μαρμαρυγαὶς τῶν ἀρετῶν ἀκτινοφωτοειδῶς ἠγλαϊσμένος, εἰς τὸν σύμπαντα κόσμον, διαπεφοίτηκε νύν, ὁ φθόγγος τῶν κατορθωμάτων σου, ὅθεν σου τὴν μνήμην πιστῶς δοξολογοῦμεν. 

Ἀνεκλαλήτου τῆς χαρᾶς, ὁ θεόφρων Ζωσιμὰς κατηξιώθη, σὲ σαφῶς ἐν ἐρημω τετηρηκῶς καὶ βοῶν, Ὑμνεῖτε τὰ ἔργα τὸν Κύριον, καὶ ὑπερυψοῦτε αὐτὸν εἰς τοὺς αἰῶνας. 

Συμμετασχοῦσα τῶν γερῶν, καὶ τῆς θείας ἀμοιβῆς ἠξιωμένη, θεοφόρε ἐμνήσθης, τοῦ Ζωσιμὰ τῆς ὁρμῆς, καὶ τούτω συμψάλλουσα ἔλεγες, Σὲ ὑπερυψοῦμεν Χριστὲ εἷς τοὺς αἰῶνας. 

Θεοτοκίον
Ἴνα τὸν ἄνθρωπον Σωτήρ, ἐξαρπάσης ὁ Θεὸς τοῦ βροτοκτόνου, σαρκοφόρος ὠράθης, ἐπὶ τῆς γῆς ἄληθώς, φυλάξας ἁγνὴν τὴν τεκούσάν σε, ὅθεν σὲ ὑμνοῦμεν, εἰς πάντας τοὺς αἰῶνας. 

Ὠδὴ θ'  Ὁ Εἱρμὸς
«Ἡ τὸν πρὸ ἠλίου φωστήρα, τὸν Θεὸν ἐξανατείλαντα, σωματικῶς ἡμῖν ἐπιδημήσαντα, ἐκ λαγόνων παρθενικῶν, ἀφράστως σωματώσασα, εὐλογημένη Πάναγνε, σὲ Θεοτόκε μεγαλύνομεν». 

Μακαριωτάτης καὶ θείας, ἠξιώθης μεταστάσεως, τῶν μυστηρίων πόθω κοινωνήσασα, καὶ τῆς αἴγλης τῆς φωταυγοῦς, πλησθεῖσα Παμμακάριστε, καὶ τῆς ἀφράστου χάριτος, ἠξιωμένη τοῦ Νυμφίου σου. 

Ἐπὶ τῶν ὑδάτων ἀβρόχως, θεοφόρε ἐπιβέβηκας, τῆς ἐκδημίας γνοῦσα τὸ ἀπόρρητον, καὶ μετέστης τῶν ἐπὶ γῆς, τὸ κάλλος τὸ ἀμήχανον, καταλαβοῦσα πάνσεμνε, καὶ τὴν τερπνότητα τοῦ Κτίστου σου. 

Λαμπαδηφοροῦσα, καὶ καθωραϊσμένη τὴ λαμπρότητι, τῶν ἀρετῶν τὸν θρόνον τοῦ Παντάνακτος, ἐποπτεύεις καὶ τῆς αὐτοῦ, γλυκείας ὡραιότητος, κατατρυφᾷς θεόληπτε, μετὰ δικαίων συγχορεύουσα. 

Πόνων καὶ καμάτων πλουσίως, ἀπολαύοντες τὰ ἔπαθλα, παρὰ Θεοῦ Μαρία σὺν θεόφρονι, Ζωσιμὰ ἅπασιν ἡμῖν, καὶ νὺν αὐτὸν ἐξιλεώσασθε, τὴν τῶν πταισμάτων ἄφεσιν, παρασχεθῆναι ταὶς ψυχαὶς ἤμών. 

Θεοτοκίον
Ὤφθης ἀνωτέρα ἁπάντων, ποιημάτων Κόρη Δέσποινα, ὦς τὸν Δεσπότην πάντων ἐν κοιλίᾳ σου, ὑπὲρ λόγον σωματικῶς, βαστάσασα καὶ γάλακτι, μητροπρεπῶς θηλάσασα, ὅθεν σὲ πάντες μεγαλύνομεν. 

Ἡ λοιπὴ Ἀκολουθία, ὡς σύνηθες, ἡ Α' Ὥρα καὶ Ἀπόλυσις.
ΤΗ Β' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ὁσίου Πατρὸς ἡμῶν καὶ θαυματουργοῦ Τίτου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ τοῦ Τριωδίου γ' καὶ τοῦ Ἁγίου προσόμοια γ'.
Ἦχος πλ. δ'
Ὦ τοῦ παραδόξου θαύματος
Τίτε θεόφρον Πατὴρ ἡμῶν, τὸν σὸν βαστάσας σταυρόν, τῶ Χριστῷ ἠκολούθησας, καὶ τὰ πάθη ἅπαντα, τὴ ψυχὴ καθυπέταξας, ἐντεῦθεν χάριν ἐξ ὕψους ἔλαβες, ἰάσθαι πάθη τῶν προστρεχόντων σοί, παύειν νοσήματα, καὶ διώκειν πνεύματα, ὅθεν τὴν σήν, μνήμην ἑορτάζομεν, πανηγυρίζοντες. 

Τίτε παμμάκαρ Πατὴρ ἡμῶν, ἀσκητικαὶς ἀγωγαίς, ἱερῶς καθαιρόμενος, καὶ τὸν νοῦν μεθέξεσι, θεϊκαὶς φωτιζόμενος, Ἱερωσύνης χρίσμα πανάγιον, τὴ ἐπινεύσει τοῦ θείου Πνεύματος, ὄντως εἰσδέδεξαι, λειτουργήσας ἄριστα, ἐπὶ τῆς γῆς, τῶ Θεῷ καὶ Κτίστη σου, καθάπερ, Ἄγγελος. 

Ὅσιε Τίτε θόπνευστε, Ὀρθοδοξίας φωτί, τὴν ψυχὴν λαμπρυνόμενος, σκοτεινῆς αἱρέσεως, τὴν ἀχλὺν ἀπεμείωσας, καὶ ἀνατείλας ὦς φαεινότατος, ἀστὴρ φωτίζεις κόσμου τὰ πέρατα, θαυματουργίαις σου, σελασφόροις πάντοτε, ὅθεν πιστῶς πάντες σὲ γεραίρομεν, καὶ μακαρίζομεν. 

Δόξα... Καὶ νύν... Θεοτοκίον
Ποίοις ὀφθαλμοὶς θεάσωμαι, ὡραίαν ὄψιν τὴν σήν, ὁ μολύνας τοὶς πάθεσι, τῆς σαρκὸς τὰ ὄμματα; ἢ πῶς πάλιν ἀσπάσωμαι, τὴν σὴν εἰκόνα τὴν θεοτύπωτον, βέβηλα χείλη ἔχων ὁ ἄσωτος; πῶς δὲ ἐκτείνω μου, πρὸς τὴν θείαν χάριν σου, ὁ ἐναγής, χείρας ἃς ἠχρείωσα; Δέσποινα σώσόν με. 

Ἡ Σταυροθεοτοκίον
Ἥλιος ἰδὼν σὲ ἔφριξεν, ἐπὶ Σταυροῦ Ἰησοῦ, ἡπλωμένον θελήματι, καὶ ἡ γῆ ἐσείετο, καὶ πέτραι διερρήγνυντο, καὶ τὰ μνημεια φόβω ἠνοίγοντο, καὶ αἱ δυνάμεις πᾶσαι ἐξίσταντο, ἡ δὲ τεκούσά σε, ἀπειράνδρως βλέπουσα, μέτ' οἰμωγῆς, Οἴμοι! ἀνεκραύγαζε, τὶ τὸ ὁρώμενον;

Ἀπολυτίκιον  Ἦχος πλ. δ'
Ἐν σοὶ Πάτερ ἀκριβῶς, διεσώθη τὸ κατ' εἰκόνα, λαβὼν γὰρ τὸν Σταυρόν, ἠκολούθησας τῶ Χριστῷ, καὶ πράττων ἐδίδασκες, ὑπερορὰν μὲν σαρκός, παρέρχεται γάρ, ἐπιμελεῖσθαι δὲ ψυχῆς, πράγματος ἀθανάτου, διὸ καὶ μετὰ Ἀγγέλων συναγάλλεται, Ὅσιε Τίτε τὸ πνεύμά σου. 

Ἀπόλυσις
ΕΙΣ ΤΟΝ ΟΡΘΡΟΝ

Μετὰ τὴν συνήθη Στιχολογίαν, οἱ Κανόνες τῆς ἡμέρας, καὶ τοῦ Ἁγίου.
Κανὼν τοῦ Ἁγίου, οὗ ἡ Ἀκροστιχίς (ἄνευ τῶν Θεοτοκίων).
Ὁ τῶν μοναστῶν στῦλος ὑμνείσθω Τίτος.
Ποίημα Θεοφάνους.
Ὠδὴ α'  Ἦχος πλ. δ'  Ὁ Εἱρμὸς
«Ὑγρὰν διοδεύσας ὡσεὶ ξηράν, καὶ τὴν Αἰγυπτίαν, μοχθηρίαν διαφυγῶν, ὁ Ἰσραηλίτης ἀνεβόα, τῶ Λυτρωτὴ καὶ Θεῷ ἡμῶν ἄσωμεν». 

Ὅλον μὲ τοὶς πάθεσι τῆς σαρκός, δεινῶς ἐμπαγέντα, καὶ φθαρέντα ταὶς ἡδοναίς, θησαυρὸς ὑπάρχων ἀπαθείας, ταὶς σαὶς πρεσβείαις μὲ Τίτε διάσωσον. 

Τὴ θεία τοῦ Πνεύματος ἐκλογή, Θεῷ προσηνέχθης, ἐκ σπαργάνων τῶν μητρικῶν, καὶ τῆς ἀπειράνδρου Θεοτόκου, μύστης καὶ λάτρις ἐχρημάτισας. 

Ὡς τῆς ἐγκρατείας τὸν γλυκασμόν, θηλάσας ἀπώσω, τὴν πικρίαν τὴν τῶν παθῶν, ὅθεν ὑπὲρ μέλι καὶ κηρίον, ἡδύνεις Πάτερ τὰς ψυχὰς ἡμῶν. 

Νέον ὡς τοῦ Παύλου σὲ φοιτητήν, Τίτον εὐφημοῦμεν, τῶν ἐκείνου γὰρ ζηλωτής, ἀγώνων ἐδείχθης θεομάκαρ, καὶ σὺν αὐτῷ τὸ στέφος εἴληφας. 

Θεοτοκίον
Λόγον τὸν ἀμήτορα ἐκ Πατρός, ἀπάτορα τοῦτον, ἐπ' ἐσχάτων θεανδρικῶς, ἐκύησας μόνη Θεομῆτορ, ὦς ὑπερτέρα πάσης κτίσεως. 

Ὠδὴ γ'  Ὁ Εἱρμὸς
«Σὺ εἶ τὸ στερέωμα, τῶν προστρεχόντων σοὶ Κύριε, σὺ εἶ τὸ φῶς, τῶν ἐσκοτισμένων, καὶ ὑμνεῖ σὲ τὸ πνεύμά μου». 

Μύρον ἁγιάσματος, ἐκ τῶν ἀσκητικῶν Ὅσιε, ἀρωμάτων, ὅλως συνετέθης, εἰς ὀσμὴν τοῦ Θεοῦ ἡμῶν. 

Ὅπλον τὴν ἐγκράτειαν, καὶ θυρεὸν εὐχὴν Ὅσιε, ἔχων ἀεί, τὰς ἀρχὰς τοῦ σκότους, θριαμβεύσας κατήσχυνας. 

Νόμον τὸν τοῦ Πνεύματος, ἀντιτιθεὶς σοφῶς ἔσβεσας, τὸν τῆς σαρκός, νόμον καὶ νομίμως, τῶ Κυρίω δεδούλευκας. 

Ἄπασαν τὴν ἔφεσιν, καὶ τὴν διάνοιαν Ὅσιε, πρὸς τὸν Χριστοῦ, πόθον προσερείσας, τῶν γηίνων ἠλόγησας. 

Θεοτοκίον
Ἵλεων γενέσθαι μοί, ἐκδυσωπῶ ἀεὶ Δέσποινα, ταὶς σαὶς εὐχαίς, τὸν ἐκ σοῦ τεχθέντα, ἐν ἡμέρα τῆς κρίσεως. 

Κάθισμα  Ἦχος δ'
Ταχὺ προκατάλαβε
Δακρύων τοὶς ῥεύμασι, καθάπερ δένδρον σοφέ, ἄεί πιαινόμενος, δικαιοσύνης καρπούς, πλουσίως ἐξήνθησας, ὅθεν σε συνελθόντες, ἐπαξίως τιμῶμεν, Τίτε θαυματοφόρε, ἀσκητῶν ὡραιότης, ἀλλὰ ταὶς ἱκεσίαις ταὶς σαίς, πάντας περίσωζε. 

Ἕτερον, Ἔπεφάνης σήμερον
Τὸν τοῦ βίου τάραχον, ἐγκαταλείψας, καὶ ἡσύχως ἅπαντα, ζήσας τὸν βίον σου σοφέ, πρὸς τὸν Θεὸν μεταβέβηκας, θαυματοφόρε Πατὴρ ἡμῶν ὅσιε. 

Θεοτοκίον, ὅμοιον
Ἐν τῇ σκέπη ἄχραντε, τὴ σὴ Παρθένε, προσφυγόντες ἅπαντες, δεόμεθά σου ἐκτενῶς, Μὴ διαλίπης πρεσβεύουσα, τῶ φιλανθρώπω σωθῆναι τοὺς δούλους σου. 

Ἡ Σταυροθεοτοκίον
Ἐν Σταυρῷ σὲ Δέσποτα, προσηλωμένον, ἡ ἀμνὰς καὶ Μήτηρ σου, Κατανοοῦσα μητρικῶς, ὀδυρομένη ἐβόα σοί, Τέκνον, ὑμνῶ σου τὸ ἄφατον ἔλεος. 

Ὠδὴ δ'  Ὁ Εἱρμὸς
«Εἰσακήκοα Κύριε, τῆς οἰκονομίας σου τὸ μυστήριον, κατενόησα τὰ ἔργα σου, καὶ ἐδόξασά σου τὴν θεότητα». 

Σηπεδόνα Μακάριε, τὴν τῆς ἁμαρτίας πῶσαν διέπτυσας, καὶ τῶ βέλει τῆς ἀσκήσεως, τῶν δαιμόνων σμῆνος ἐτραυμάτισας. 

Τῆς ἁγνείας τῶ ἔρωτι, τὴν ψυχὴν τρωθεὶς θερμῶς ἠκολούθησας, τῶ Χριστῷ, καὶ εἰσελήλυθας, εἰς νυμφῶνα δόξης Παμμακάριστε. 

Ὡς λειμῶν εὐωδέστατος, καὶ τῶν ἀρετῶν παράδεισος ἔμψυχος, τὴν ἐγκράτειαν ἐξήνθησας, δι' ἦς πάντας τρέφεις τοὺς τιμώντάς σε. 

Νομοθέτην ἀσκήσεως, καὶ τῆς ἀπλανοῦς εἰκόνα πραότητος, ὡς Μωσὴν σὲ καὶ Δαυϊδ ἀληθῶς, κεκτημένοι πάντες μακαρίζομεν. 

Θεοτοκίον
Χερουβὶμ ὑπερτέραν σε, καὶ τῶν Σεραφὶμ ὑμνοῦμεν Πανάμωμε, ὃν γὰρ τρέμουσι τὰ σύμπαντα, ἐν σαρκὶ ἐβάστασας ταὶς ἀγκάλαις σου. 

Ὠδὴ ε'  Ὁ Εἱρμὸς
«Ἴνα τὶ μὲ ἀπώσω, ἀπὸ τοῦ προσώπου σου τὸ φῶς τὸ ἄδυτον, καὶ ἐκάλυψέ με, τὸ ἀλλότριον σκότος τὸν δείλαιον; ἀλλ' ἐπίστρεψόν με, καὶ πρὸς τὸ φῶς τῶν ἐντολῶν σου, τὰς ὁδούς μου κατεύθυνον δέομαι». 

Σβέσας πάντα τὰ πάθη, δρόσω τῶν ἀγώνων σου Τίτε μακάριε, καὶ τὸ πὺρ ἀνάψας, δαψιλῶς τῆς ἀγάπης καὶ πίστεως, ἐγκρατείας λύχνος, καὶ φωτισμὸς τῆς ἀπαθείας, καὶ ἡμέρας υἱὸς ἐχρημάτισας. 

Τὸν τῆς πίστεως βότρυν, θεία γεωργία σου Πάτερ, ἐξέθρεψας, καὶ ληνοὶς ἀπέθου, καὶ ἐξέθλιψας πόνοις ἀσκήσεως, καὶ κρατήρα πλήσας, πνευματικὸν τῆς ἐγκρατείας, κατευφραίνεις καρδίας τῆς ποίμνης σου. 

Ὑπομεῖνας γενναίως, προσβολὰς καὶ στίγματα δαιμόνων Ὅσιε, ἄνεδείχθης στῦλος, καρτερίας στηρίζων τὴν ποίμνην σου, βακτηρία θεία, ἐπὶ νομὰς τῆς ἐγκρατείας, καὶ ἐφ' ὕδωρ ἐκτρέφων μακάριε. 

Θεοτοκίον
Ὡς λιμένα σὲ πάντες, τεῖχος καὶ ὀχύρωμα καὶ σκέπην Ἄχραντε, καὶ πρὸς βασιλείαν, ἀκαταίσχυντον εἰσοδον ἔχοντες, τῆς ἡμῶν ἐλπίδος, μὴ ἐκπεσεῖν ἐκδυσωποῦμεν, μητρικαίς σου πρεσβείαις πανάμωμε. 

Ὠδὴ ς'  Ὁ Εἱρμὸς
«Ἱλάσθητί μοὶ Σωτήρ, πολλαὶ γὰρ αἳ ἀνομίαι μου, καὶ ἐκ βυθοῦ τῶν κακῶν, ἀνάγαγε δέομαι, πρὸς σὲ γὰρ ἐβόησα, καὶ ἐπάκουσόν μου, ὁ Θεὸς τῆς σωτηρίας μου». 

Λύσας παθῶν τὴν ἀχλύν, καὶ τὴν ζοφώδη σκοτόμαιναν, ἡμέραν ἀνατολῆς, καὶ φῶς ἐν ταῖς τρίβοις σου, ἀνέτειλας Ὅσιε, ἐκ πολλῶν ἀγώνων, καὶ κινδύνων τῶν τῆς πίστεως. 

Ὅλως ἐξέστης Θεῷ, τῶ ἔρωτι τῆς ἀσκήσεως, καὶ κόσμον καταλιπῶν, καὶ τὰ κοσμοκράτορος, ἑδράξω θεόληπτε, τῆς ὑπερκοσμίου, βασιλείας τὴν ἀπόλαυσιν. 

Συνέλεξας ἐν ψυχῇ, τὸν θεῖον πλοῦτον τῆς χάριτος, τὴν ἄμεμπτον προσευχήν, ἁγνείαν σεμνότητα, ἀγρυπνίαν σύντονον, δι' ὧν ἐγνωρίσθης, οἶκος ὄντως τοῦ Θεοῦ ἡμῶν. 

Ὕλης τῆς κάτω σοφέ, παρέδραμες τὴν εὐτέλειαν, ἀϋλωδὲ προσευχή, τὸν νοῦν ἀνεπτέρωσας, καὶ τῆς ἄνω λήξεως, κληρονόμος ὤφθης, διὰ βίου τελειότητος. 

Θεοτοκίον
Συνείληφας ἀληθῶς, Θεοῦ τὸν Λόγον ἐν μήτρᾳ σου, καὶ τοῦτον ὑπερφυῶς, Πανάμωμε τέτοκας, ὃν λιταὶς ἰλέωσαι, τῶν κινδύνων πάντας, ἐκλυτρώσασθαι τοὺς δούλους σου. 

Τὸ μαρτυρικὸν τοῦ Ἤχου. 
Σ υ ν α ξ ά ρ ι ο ν
Τὴ Β' τοῦ αὐτοῦ μηνός, Μνήμη τοῦ ὁσίου Πατρὸς ἡμῶν Τίτου. 

Στίχοι
       Τὶ τοῦτο, Τίτε; καὶ σὺ λείπεις ἐκ βίου;

       Λείπω μεταστάς, δόξαν οὕτω Κυρίω. 

       Δευτερίη Τίτοιο ἀπὸ ψυχὴν Νόες ἤραν. 

Τὴ αὐτὴ ἡμέρα, Μνήμη τῶν Ἁγίων Μαρτύρων καὶ αὐταδέλφων Ἀμφιανοῦ καὶ Αἰδεσίου. 

Στίχοι
       Σῶ συμβυθισθεὶς Ἀμφιανὲ συγγόνω, 

       Ὕδωρ θαλάσσης ἀμφιέννυμαι, λέγε. 

Τὴ αὐτὴ ἡμέρα, Μνήμη τῆς Ἁγίας Παρθενομάρτυρος Θεοδώρας. 

Στίχοι
       Σεμνή, καλή τε ἡ Θεοδώρα οὖσα, 

       Δῶρον προσήχθη εὐάρεστον Κυρίω. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Πολυκάρπου. 

Στίχοι
       Ὡς κλῆμα τμηθεὶς Πολύκαρπος Κυρίου, 

       Τὸν καρπὸν οὕτω πλείονα Χριστῷ φέρει. 

Ταὶς αὐτῶν ἁγίαις πρεσβείαις, ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Οἱ ἐκ τῆς Ἰουδαίας, καταντήσαντες Παῖδες ἐν Βαβυλώνι ποτέ, τὴ πίστει τῆς Τριάδος, τὴν φλόγα τῆς καμίνου, κατεπάτησαν ψάλλοντες, ὁ τῶν Πατέρων ἡμῶν Θεός εὐλογητὸς εἶ». 

Μὴ βραχεῖς ἁμαρτίαις, ποταμὸς ἐγκρατείας Πάτερ ἐδείχθης ἡμῖν, τὰ πάθη κατακλύζων, καὶ ῥύπον ἐκκαθαίρων, τῶν βοώντων ἐκ πίστεως, ὁ τῶν πατέρων ᾑμων Θεός εὐλογητὸς εἶ. 

Νὺν ἀϋλοις χορείαις, ὁμιλῶν θεομάκαρ καὶ τῆς λαμπρότητος, τῆς ἄνω βασιλείας, ἀλήκτως ἀπολαύων, ἐποπτεύεις τοὺς ψάλλοντας, ὁ τῶν πατέρων ἡμῶν Θεὸς εὐλογητός εἶ. 

Ἐν τῇ ὁμολογία, τὴ τῆς Πίστεως Πάτερ ἔμεινας ἄτρεπτος, Χριστὸν γὰρ εἰκονίζων, σαρκὶ καὶ περιγράφων, προσεκύνεις καὶ ἔκραζες, ὁ τῶν Πατέρων ἡμῶν Θεὸς εὐλογητός εἶ. 

Ἰησοῦ τοῦ Δεσπότου, ἐν τῷ σώματι φέρων Πάτερ τὰ στίγματα, καμὲ καταστιχθέντα, τῶ βέλει τοῦ Βελίαρ, ἰατρεύεις κραυγάζοντα, ὁ τῶν Πατέρων ἤμων Θεὸς εὐλογητός εἶ. 

Θεοτοκίον
Ὑπὲρ φύσιν καὶ λόγον, τὸν Δεσπότην τῶν ὅλων ἐκυοφόρησας, καὶ τρέφεις ἐκ μαζῶν σου, τὸν πάσιν εὐκαιρία, ἑτοιμάζοντα τράπεζαν, Ὃν ἐκτενῶς Ἀγαθὴ ὑπὲρ ἡμῶν δυσώπει. 

Ὠδὴ η'  Ὁ Εἱρμὸς
«Τὸν Βασιλέα τῶν οὐρανῶν, ὃν ὑμνοῦσι, στρατιαὶ τῶν Ἀγγέλων, ὑμνεῖτε, καὶ ὑπερυψοῦτε, εἰς πάντας τοὺς αἰῶνας». 

Στήλην σὲ ἔμπνουν ὦς ἀληθῶς καὶ εἰκόνα, ἐγκρατείας Πάτερ κεκτημένοι, Τίτε σου τὴν μνήμην, τιμῶμεν εἰς αἰῶνας. 

Θίασος χαίρει τῶν Μοναστῶν, καὶ χορεύει, τῶν Ὁσίων δῆμος καὶ Δικαίων, στέφος γὰρ ἀξίως, σὺν τούτοις ἐκομίσω. 

Ὡραϊσμένος ταὶς ἀρεταίς, εἰς νυμφῶνα, τῆς ἀρρήτου δόξης ἀνεκλήθης, ὕμνον ἀναμέλπων, Χριστῷ εἰς τοὺς αἰῶνας. 

Τὴν διπλοϊδα τὴν Ἱερὰν ἐστολίσω, καὶ τελῶν θυσίας ἀναιμάκτους, θῦμα προσηνέχθης, Θεῷ εἰς τοὺς αἰῶνας. 

Θεοτοκίον
Ἐν τῇ νηδύϊ σου τὸν πρὸ σοῦ συλλαβοῦσα, Θεομῆτορ ἄχραντε Παρθένε, τέτοκας ἀφράστως, Χριστὸν τὸν Βασιλέα. 

Ὠδὴ θ'  Ὁ Εἱρμὸς
«Τὴν ἁγνὴν ἐνδόξως τιμήσωμεν, λαοὶ Θεοτόκον, τὴν τὸ πὺρ τῆς θεότητος, δεξαμένην ἐν γαστρὶ ἀφλέκτως, ἐν ὕμνοις μεγαλύνωμεν». 

Ἰατὴρ νοσούντων ἐν πάθεσι, θεόθεν ἐδείχθης, ἐλατὴρ δὲ Μακάριε, καὶ διώκτης πονηρῶν δαιμόνων, διὸ σὲ μακαρίζομεν. 

Τὴν γὴν ὦς φθορὰς οἰκητήριον, κατέλιπες Πάτερ, καὶ εἰς γὴν κατεσκήνωσας τῶν πραέων, καὶ σὺν αὐτοῖς ἀγάλλη, θείας ἀπολαύων τρυφῆς. 

Ὅρον ἀπαρέγκλιτον πίστεως, καὶ τῆς ἐγκρατείας, ὑποτύπωσιν ἔχοντες, τοὺς σοὺς πόνους ἀληθῶς, τὸν Κτίστην, ἐν ὕμνοις μεγαλύνομεν. 

Σήμερον ἡμέρα ἑόρτιος, συγκαλεῖ γὰρ Τίτος, Μοναζόντων τὰ ποίμνια, εἰς χορείαν καὶ κοινὴν ἑστίασιν, καὶ βρῶσιν ἀκηρατου ζωῆς. 

Θεοτοκίον
Ὁ ἐν σοὶ σκηνώσας Πανάμωμε, τὸν πρὶν τοὺς γενάρχας, κακοτρόπως πτερνίσαντα, βροτοκτόνον καταβαλῶν ἐτέχθη, καὶ πάντας ἡμᾶς ἔσωσεν. 

Τὸ Φωταγωγικόν, τὸ Ἰδιόμελον τῆς ἡμέρας, εἰς τὸν Στίχον, καὶ ἡ λοιπὴ Ἀκολουθία ὡς σύνηθες καὶ Ἀπόλυσις.

ΤΗ Γ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ὁσίου Πατρὸς ἡμῶν καὶ Ὁμολογητοῦ Νικήτα, Ἡγουμένου τῆς Μονῆς τοῦ Μηδικίου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ τοῦ Τριωδίου γ' καὶ τοῦ Ὁσίου Προσόμοια γ'.
Ἦχος β'
Ὅτε, ἐκ τοῦ ξύλου σὲ νεκρὸν
Λόγῳ, κυβερνώμενος ψυχῶν, θεῖος οἰκονόμος ἐδείχθης, μυσταγωγός τε πιστός, σπέρματα σωτήρια καταβαλλόμενος, καὶ θερίζων τὸν ἄσταχυν, πολύχουν θεόφρον, τοῦτον τῶ Δεσπότη σου, φέρεις γηθόμενος, ὧ νὺν παριστάμενος μάκαρ, μέμνησο τῆς ποίμνης σου ταύτης, τῆς ἀεὶ τιμώσης σὲ θεόπνευστε. 

Πρᾶος, πεφυκῶς καὶ προσηνής, τῆς Ὀρθοδοξίας τῶ ζήλω, ὤφθης μαχόμενος, πίστιν γὰρ ὦς θώρακα περιβαλλόμενος, καὶ ὦς δόρυ ἐγκράτειαν, Νικήτα θεόφρον, ἅπασαν τὴν βλάσφημον, αἵρεσιν ἤλεγξας, θείαν, τοῦ Σωτῆρος εἰκόνα, σέβων καὶ τιμῶν θεοφόρε, ὅροις πατρικοὶς σαφῶς ἑπόμενος. 

Ὅτε, ἐξορίαις σὲ πικραῖς, καὶ σκοτεινοτάτοις ἐν τόποις, ὁ σκοτεινότατος, τύραννος κατέκλεισε θηρῶν ὠμότητι, Παραδείσου τὴν οἴκησιν, ἐν νῷ περιφέρων, χαίρων τε τῶ πνεύματι, Πάτερ ὑπέμεινας, οὗ νύν, τὴν εὐπρέπειαν βλέπειν, ὄντως κατηξίωσαι μάκαρ, τὰ τῶν πόνων ἔπαθλα δρεπόμενος. 

Δόξα... Καὶ νύν... Θεοτοκίον
Στένω, ἐκ βαθέων τῆς ψυχῆς, ὅταν ἐννοήσω μου Κόρη, τὰ πλημμελήματα, τύπτω δὲ τὸ στήθός μου, κράζων τό, Ἥμαρτον, καὶ προσπίπτω σοὶ Δέσποινα, ζητῶν μεταγνῶναι, πάλιν δὲ ἠλίθιος ὧν, περιπείρομαι Οἴμοι τὴ κακὴ συνηθεία, Ταύτης οὖν μὲ λύτρωσαι τάχει, καὶ πρὸς σωτηρίαν καθοδήγησον. 

Ἡ Σταυροθεοτοκίον
Σκότος, ἔνεδύσατο ποτέ, ἥλιος ὄρών σε ἐν ξύλῳ, Σῶτερ κρεμάμενον, ἔφριξαν δὲ κάτωθι τὰ καταχθόνια, καὶ νεκροὶ ἐξανέστησαν, ἐρράγησαν πέτραι, καὶ τὰ ἐπουράνια πάντα ἐξέστησαν, σοῦ δὲ τῶ Σταυρῶ παρεστώσα, ἔκλαιεν ἡ ἄχραντος Κόρη, ἀνυμνολογούσά σε φιλάνθρωπε. 

Ἀπολυτίκιον  Ἦχος πλ. δ'
Ὀρθοδοξίας ὁδηγέ, εὐσεβείας διδάσκαλε καὶ σεμνότητος, τῆς οἰκουμένης ὁ φωστήρ, τῶν μοναζόντων θεόπνευστον ἐγκαλλώπισμα, Νικήτα σοφὲ ταὶς διδαχαίς σου πάντας ἐφώτισας, λύρα τοῦ Πνεύματος, Πρέσβευε Χριστῷ τῶ Θεῷ, σωθῆναι τὰς ψυχὰς ἡμῶν. 

Ἀπόλυσις
ΕΙΣ ΤΟΝ ΟΡΘΡΟΝ

Ἡ Στιχολογία, ὦς σύνηθες. Οἱ Κανόνες τῆς ἡμέρας, καὶ τοῦ Ἁγίου.
Ὁ Κανωντοῦ Ἁγίου, οὗ ἡ Ἀκροστιχίς (ἄνευ τῶν Θεοτοκίων).
Τὸν σὸν γεραίρω παμφαὴ βίον Πάτερ.
Ποίημα Θεοφάνους.
Ὠδὴ α'  Ἦχος β'  Ὁ Εἱρμὸς
«Ἐν βυθῷ κατέστρωσε ποτέ, τὴν Φαραωνίτιδα πανστρατιάν, ἡ ὑπέροπλος δύναμις, σαρκωθεὶς ὁ Λόγος δέ, τὴν παμμόχθηρον ἁμαρτίαν ἐξήλειψεν, ὁ δεδοξασμένος Κύριος, ἐνδόξως γὰρ δεδόξασται». 

Τῶ φωτὶ τῆς θείας ἀστραπῆς, Πάτερ αὐγαζόμενος, σοῦ τὴν ζωὴν τῶ Θεῷ καθιέρωσας, ἐκ παιδὸς ἑλόμενος, παρθενίας τὴν φωσφόρον λαμπρότητα, δι' ἦς ὡμοιώθης, τὴ τῶν Ἀσωμάτων καθαρότητι. 

Ὁδηγῶ τῶ θείω καὶ σεπτῶ, Πνεύματι χρησάμενος, θεοειδεῖ τῶν μοναζόντων σχήματι, καθαρῶς ὡμίλησας, καὶ διέμεινας πολυφώτω πυρσούμενος, αἴγλη θεοφόρε, βίον καθαρώτατον κτησάμενος. 

Νευρωθεὶς δυνάμει τοῦ Σταυροῦ, πάθη κατεμάρανας, τὰ τῆς σαρκός, καὶ τὸν νοῦν κατελάμπρυνας, ὧ Νικήτα πάνσοφε, τὴ μελέτη τῶν διδαγμάτων τοῦ Πνεύματος, θείας θεωρίας, πλοῦτον ἀδαπάνητον καρπούμενος. 

Σωφροσύνη μάκαρ λαμπρυνθείς, καὶ τὴ καθαρότητι, πρὸς ἱερὰν ἀνηνέχθης ἀκρότητα, τῆς ἱερωσύνης γάρ, λαμπροτάτω κατεκοσμήθης ἐνδύματι, θείων μυστηρίων, Ὅσιε μεσίτης γνωριζόμενος. 

Θεοτοκίον
Ὑπερτέρα πέφηνας Ἁγνή, πάσης ἀοράτου τε, καὶ ὁρατῆς Ἀειπάρθενε κτίσεως, τὸν γὰρ Κτίστην τέτοκας, ὦς ηὐδόκησε σαρκωθῆναι ἐν μήτρᾳ σου, Ὧ σὺν παρρησία, πρέσβευε σωθῆναι τὰς ψυχὰς ἡμῶν. 

Ὠδὴ γ'  Ὁ Εἱρμὸς
«Ἐξήωθησεν ἡ ἔρημος, ὡσεὶ κρίνον Κύριε, ἡ τῶν ἐθνῶν στειρεύουσα, Ἐκκλησία τὴ παρουσία σου, ἐν ἢ ἐστερεώθῃ ἡ καρδία μου». 

Οὐράνιον κτησάμενος, πολιτείαν ἔνδοξε, φωτοειδὴς καὶ ἔκλαμπρος, εὐσεβείας φωστὴρ γεγένησαι, διαπρέπων ἑωθέοις σου χαρίσμασι. 

Νεκρώσας τὰ φρονήματα, τῆς σαρκός σου πάνσοφε, δι' ἀρετῆς ἐζώωσας, θεοφρόνως ψυχῆς τὸ ἕωθεον, καὶ ζωῆς τῆς ἀφθάρτου κατηξίωσαι. 

Γηθόμενος διήνυσας, σοῦ τὸν βίον Ὅσιε, πεποικιλμένος κάλλεσι, καὶ ὡραίοις πλουτῶν χαρίσμασιν, ἐν οἷς ἐστερεώθῃ ἡ καρδία σου. 

Ἐξέλαμψας ὦς ἥλιος, μοναζόντων τάγμασι, ταὶς ἀρεταὶς κοσμούμενος, ὧ Νικήτα θεόφρον Ὅσιε, διὸ σὲ γεγηθότες μακαρίζομεν. 

Θεοτοκίον
Ὡς Μήτηρ κεκτημένη σύ, παρρησίαν Δέσποινα, πρὸς τὸν Υἱόν σου αἴτησαι, ἐπαμύναι λαῶ καὶ ποίμνη σου, τῶν ἀνόμων δὲ θραῦσαι τὰ φρυάγματα. 

Κάθισμα  Ἦχος δ'
Ταχὺ προκατάλαβε
Ηὐλίσθης ἐν ὄρεσι, τῆς ἡσυχίας σοφέ, ἐτράφης ἐν πόλεσι, τῆς ἐγκρατείας σαφῶς, ὑψώθης ἀμφοτέρωθεν, ἕλιπες χαμαιζήλου, ἡδονῆς πολιτείαν, ἔφθασας οὐρανίου, τὴν μονὴν κατοικίας, ἐν ἢ καθικετεύεις ὑπὲρ ἡμῶν τὸν Θεόν. 

Θεοτοκίον
Πολλοὶς πλημμελήμασιν, ἐγὼ ὁ ἄσωτος, τὸν νοῦν σκοτιζόμενος, ἐπιβοῶμαι τὴν σήν, βεβαίαν ἀντίληψιν, Φώτισον Θεοτόκε, τῆς ψυχῆς μου τὰς κόρας, λάμψον μοὶ μετανοίας, τὸ λαμπρότατον φέγγος, καὶ ἔνδυσόν με ὅπλα τοῦ φωτὸς Πανάμωμε. 

Ἡ Σταυροθεοτοκίον
Σταυρῶ σὲ ὑψούμενον, ὦς ἐθεάσατο, ἡ ἄμωμος Μήτηρ σου, Λόγε Θεοῦ μητρικῶς, θρηνοῦσα ἐφθέγγετο, Τὶ τὸ καινὸν καὶ ξένον, τοῦτο θαῦμα Υἱέ μου; πῶς ἡ ζωὴ τῶν ὅλων, ὁμιλεῖς τῶ θανάτω; ζωῶσαι τοὺς τεθνεώτας θέλων ὡς εὔσπλαγχνος. 

Ὠδὴ δ'  Ὁ Εἱρμὸς
«Ἐλήλυθας, ἐκ Παρθένου οὗ πρέσβυς, οὐκ Ἄγγελος, ἀλλ' αὐτὸς ὁ Κύριος, σεσαρκωμένος, καὶ ἔσωσας, ὅλον μὲ τὸν ἄνθρωπον, διὸ κραυγάζω σοί, Δόξα τὴ δυνάμει σου Κύριε». 

Ῥιζοτόμος, τῶν παθῶν θεοφόρε δεικνύμενος, ψυχῆς καθαρότητι, τῶν θεομάχων ἀνέσπασας, ἅπασαν ψυχόλεθρον, Ἱερομύστα ἀπάτην πανσεβάσμιε. 

Ἀράμενος, τὸν τῆς νίκης πανόλβιε στέφανον, σκηναὶς οὐρανίοις νύν, ἐπαναπαύη μακάριε, πάθη τιναξάμενος, καὶ τὴν ἀπάθειαν Πάτερ ἐνδυσάμενος. 

Ἱερεῖον, ὥσπερ ἄμωμον Πάτερ τὸν βίον σου, Χριστῷ προσενήνοχας, θείας ἀγάπης ἀνάπλεων, καὶ τῶ τῆς ἀσκήσεως, ὡραϊζόμενον κάλλει παμμακάριστε. 

Ῥητορείας, ψυχοφθόρου Παμμάκαρ αἱρέσεως, τρανῶς ἐξεφαύλισας, Χριστοῦ τιμῶν θείαν μόρφωσιν, καὶ τῆς Θεομήτορος, καὶ τῶν Ἁγίων ἁπάντων Ἱερώτατε. 

Θεοτοκίον
Σὲ λιμένα, σωτηρίας καὶ τεῖχος ἀκράδαντον, Θεοτόκε Δέσποινα, πάντες πιστοὶ ἐπιστάμεθα, σὺ γὰρ ταὶς πρεσβείαις σου, ἐκ τῶν κινδύνων λυτροῦσαι τὰς ψυχὰς ἡμῶν. 

Ὠδὴ ε'  Ὁ Εἱρμὸς
«Μεσίτης Θεοῦ, καὶ ἀνθρώπων γέγονας, Χριστὲ ὁ Θεός, διὰ σοῦ γὰρ Δέσποτα, τὴν πρὸς τὸν ἀρχίφωτον Πατέρα σου, ἐκ νυκτὸς ἀγνωσίας, προσαγωγὴν ἐσχήκαμεν». 

Ὡς πρᾶος ἐν γῆ, τῶν πραέων ὤκησας, Νικήτα σοφέ, μαχητὴς γενόμενος, ὑπὲρ ἀληθείας παναοίδιμε, καὶ τῆς ὁμολογίας, στέφει λαμπρῶς κοσμούμενος. 

Πρὸς ἔνθεον φῶς, νὺν μετέστης Ὅσιε, φωτὸς γεγονῶς, υἱὸς ἐνδιάθετος, ἐν ἀγαλλιάσει καὶ τερπνότητι, σὺν χοροὶς τῶν Ἀγγέλων, χαρμονικῶς γηθόμενος. 

Ἀφράστου τρυφῆς, Παραδείσου γέγονας νὺν μέτοχος, λιμὴν γὰρ πανεύδιος, τοὶς χειμαζομένοις ἀναδέδειξαι, καὶ λιμώττουσι μάκαρ, διατροφεὺς γεγένησαι, 

Θεοτοκίον
Δυσώπει τὸν σόν, Υἱὸν καὶ Κύριον Παρθένε ἁγνή, αἰχμαλώτοις λύτρωσιν, τοὶς ἐξ ἐναντίας περιστάσεως, ἐπὶ σοὶ πεποιθόσιν, εἰρηνικὴν δωρήσασθαι. 

Ὠδὴ ς'  Ὁ Εἱρμὸς
«Ἐν ἀβύσσῳ πταισμάτων κυκλούμενος, τὴν ἀνεξιχνίαστον τῆς εὐσπλαγχνίας σου, ἐπικαλοῦμαι ἄβυσσον, Ἐκ φθορᾶς ὁ Θεὸς μὲ ἀνάγαγε». 

Μακαρίων ἐλπίδων ἐπέτυχες, Πάτερ παμμακάριστε, μακαριότητος, δεσποτικῆς γενόμενος, κληρονόμος καὶ θείας ἑλλάμψεως. 

Φωτοφόρους λαμπάδας κατέχων διπλᾶς, τῆς Ὁμολογίας σου, καὶ τῆς ἀσκήσεως, εἰς οὐρανοὺς ἐχώρησας, θεοφόρε Νικήτα πανάριστε. 

Ἀπολαύων ἀλήκτου καὶ θείας τρυφῆς, ἐν ἐπουρανίοις νὺν Πάτερ σκηνώμασιν, ὑπὲρ ἡμῶν δυσώπησον, τὸν τῶν ὅλων Δεσπότην καὶ Κύριον. 

Θεοτοκίον
Ἀπειράνδρως Παρθένε ἐκύησας, καὶ διαιωνίζεις παρθένος ἐμφαίνουσα, τῆς ἀληθοῦς θεότητος, τοῦ Υἱοῦ καὶ Θεοῦ σου τὰ σύμβολα. 

Τὸ Μαρτυρικὸν τοῦ Ἤχου. 
Σ υ ν α ξ ά ρ ι ο ν
Τὴ Γ' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Νικήτα τοῦ Ὁμολογητοῦ, Ἥγουμένου τῆς Μονῆς τοῦ Μηδικίου. 

Στίχοι
       Ῥυσθεὶς βίου Νικήτας, ὡς στρουθὸς πάγης, 

       Πτεροῖς νοητοὶς ἵπταται πρὸς τὸν πόλον. 

       Νικήταν καλέουσι τρίτη ἐπὶ δῶρα θεοῖο. 

Τὴ αὐτὴ ἡμέρα, Μνήμη τοῦ ὁσίου Πατρὸς ἡμῶν Ἰωσὴφ τοῦ Ὑμνογράφου. 

Στίχοι
       Ζῶντος Θεοῦ σὺ θεῖος ὑμνητὴς Πάτερ, 

       Ἐγὼ δὲ σοῦ θανόντος ὑμνητὴς νέος. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Ἐλπιδηφόρου. 

Στίχοι
       Ξίφους ἀληθὴς μάρτυς Ἐλπιδηφόρος, 

       Θεὸν φέρει ἄψευστον εὐελπιστίαν. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Δίου. 

Στίχοι
       Βαλῶν κεράμω δυσσεβὴς Δίου κάραν, 

       Ὡς σκεῦος αὐτὴν συντρίβει κεραμέως. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Βυθονίου. 

Στίχοι
       Ὁ Βυθόνιος εἰς βυθὸν βεβλημένος, 

       Τὴν κλήσιν εὗρεν εἰς προφητείαν τέλους. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Γαλύκου. 

Στίχοι
       Δηχθεὶς ὁδοῦσι Γάλυκος τῶν θηρίων. 

       Θηρὸς νοητοῦ τοὺς ὀδόντας συντρίβει. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Ἰλλυριοῦ, τοῦ ἐν τῷ ὄρει τοῦ Μυρσιῶνος. 

Στίχοι
       Ἐκ Μυρσιῶνος, Ἰλλυριέ, πρὸς πόλον, 

       οὐχ ὡς ὁ Χριστὸς ἐξ Ἐλαιῶνος φέρη. 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Ἀντίθεον πρόσταγμα παρανομοῦντος, τυράννου μετάρσιον, τὴν φλόγα ἀνερρίπισε, Χριστὸς δὲ ἐφήπλωσε θεοσεβέσι Παισί, δρόσον τὴν τοῦ Πνεύματος, ὁ ὧν εὐλογημένος καὶ ὑπερένδοξος». 

Ἡ σὴ ἐπιείκεια διαφερόντως, εἰς χοῦν ἐταπείνωσε τυράννου τὴν ὠμότητα, συντόνοις δεήσεσι τοῦτον νεκρώσασα, ὅιδε γὰρ τὸ θέλημα ποιεῖν τῶν φοβουμένων αὐτόν ὁ Κύριος. 

Βροντὴ τῶν δογμάτων σου, καὶ ἡ φωσφόρος, ἀστραπὴ τοῦ βίου σου, τὸν κόσμον κατεφαίδρυνε, πιστοὺς καταυγάζουσα θεοφεγγέσι πυρσοίς, λόγοις τε καὶ πράξεσι φαιδραῖς, Ἱερομύστα θεομακάριστε. 

Ἰσχύι νευρούμενος τοῦ Παρακλήτου, δαιμόνων τὰς φάλαγγας καὶ βρόχους τῶν αἱρέσεων, θεόφρον διέφυγες καὶ πρὸς οὐράνιον, ὕψος ἀνελήλυθας, χοροὶς τῶν Ἀσωμάτων νὺν αὐλιζόμενος. 

Θεοτοκίον
Ἁγίων Ἁγίαν σὲ κατανοοῦμεν, ὦς μόνην κυήσασαν, Θεὸν τὸν ἀναλλοίωτον, Παρθένε ἀμόλυντε, Μήτηρ ἀνύμφευτε, πᾶσι γὰρ ἐπήγασας πιστοίς, τὴν ἀφθαρσίαν τῶ θείω τόκω σου. 

Ὠδὴ η'  Ὁ Εἱρμὸς
«Κάμινος ποτέ, πυρὸς ἐν Βαβυλώνι, τὰς ἐνεργείας διεμέριζε, τῶ θείω προστάγματι, τοὺς Χαλδαίους Καταφλέγουσα, τοὺς δὲ Πιστοὺς δροσίζουσα, κράζοντας, Εὐλογεῖτε, πάντα τὰ ἔργα τὸν Κύριον». 

Ὅλην ὑπερβάς, τὴν αἴσθησιν Τρισμάκαρ, τῶ νοητῶ νὺν προσωμίλησας, φωτὶ πανσεβάσμιε, θεοπτίας ἀξιούμενος, καὶ φωτισμοῦ πληρούμενος, κράζων, Ὑπερυψοῦτε, πάντα τὰ ἔργα τὸν Κύριον. 

Νέκρωσιν παθῶν, σαφῶς ἐνδεδυμένος, πρὸς ζωηφόρον ἐπεδήμησας, χορείαν Πανόλβιε, εὐσεβεία πυρπολούμενος, καὶ ἀρεταὶς λαμπόμενος, κράζων, Ὑπερυψοῦτε, πάντα τὰ ἔργα τὸν Κύριον. 

Πᾶσαν ἀρετήν, ἐκ βρέφους ἐξασκήσας, ἐπὶ τῶ τέλει τῶν ἀγώνων σου, στεφάνω κοσμούμενος, τῶν χαρίτων ἀναδέδειξαι, καὶ τὸ βραβεῖον εἴληφας, ψάλλων, Ὑπερυψοῦτε, πάντα τὰ ἔργα τὸν Κύριον. 

Ἀνωθεν ἡμᾶς, νὺν ἐποπτεύεις Πάτερ, τῶ σῶ Δεσπότη παριστάμενος, Νικήτα φερώνυμε, παρρησία πολλὴ χρώμενος, καὶ ψυχικὴν αἰτούμενος, ἔνδοξε σωτηρίαν, ἱεροφάντορ τὴ Ποίμνη σου. 

Θεοτοκίον
Σὺ τὸν τοῦ Πατρός, ἀχώριστον ἐν μήτρᾳ, θεανδρικῶς πολιτευσάμενον, ἀσπόρως συνέλαβες, καὶ ἀφράστως ἀπεκύησας, Θεογεννῆτορ ἄχραντε, ὅθεν σὲ σωτηρίαν, πάντων ἡμῶν ἐπιστάμεθα. 

Ὠδὴ θ'  Ὁ Εἱρμὸς
«Ἀνάρχου Γεννήτορος, Υἱὸς Θεὸς καὶ Κύριος, σαρκωθεὶς ἐκ Παρθένου ἡμῖν ἐπέφανε, τὰ ἐσκοτισμένα φωτίσαι, συναγαγεῖν τὰ ἐσκορπισμένα, διὸ τὴν πανύμνητον, Θεοτόκον μεγαλύνομεν». 

Τῆς θείας λαμπρότητος, ὡς καθαρὸς ἠξίωσαι, ἀρετῶν ταὶς ἰδέαις ἐξαστραπτόμενος, καὶ ὁμολογίας στεφάνω, διαπαντὸς ἐκλελαμπρυσμένος, διὸ τὴν πανένδοξον, ἑορτήν σου νὺν γεραίρομεν. 

Ἐμφρόνως μακάριε, σοῦ τὴν ζωὴν διήνυσας, προσταγαὶς τοῦ Σωτῆρος διευθυνόμενος, νὺν δὲ τῆς σκιᾶς παρηγμένης, περιχαρῶς ζωῆς αἰωνίου, ἀξίως τετυχηκας, θεορρῆμον Ἱερώτατε, 

Ῥεόντων ὀξύτατα, παρέδραμες τὸν τάραχον, γαληνῶ δὲ Νικήτα τῆς βασιλείας Χριστοῦ, χαίρων προσωρμίσθης λιμένι, πρὸς ὃν ἡμᾶς ὁδήγησον Πάτερ, τοὺς σὲ μακαρίζοντας, καὶ τὴν μνήμην σου γεραίροντας. 

Θεοτοκίον
Ὡς πόκος Πανάμωμε, τὸν ὄμβρον τὸν οὐράνιον, ἐν γαστρὶ δεξαμένη, ἡμῖν ἐκτέτοκας, τὸν τὴν ἀμβροσίαν διδοῦντα, πᾶσι βροτοὶς αὐτὸν προσκυνοῦσι, καὶ σὲ τὴν πανύμνητον, Θεοτόχον μεγαλύνουσι. 

Τὸ Φωταγωγικόν, καὶ ἡ λοιπὴ Ἀκολουθία τοῦ Ὄρθρου, ὦς σύνηθες, καὶ Ἀπόλυσις.
ΤΗ Δ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ὁσίου Πατρὸς ἡμῶν Γεωργίου τοῦ ἐν τῷ Μαλαιῶ (ἢ Μαλεῶ). 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους στ' καὶ ψάλλομεν Στιχηρὰ Προσόμοια τοῦ Τριωδίου γ' καὶ τοῦ Ὁσίου γ'.
Ἦχος β'  Ὅτε, ἐκ τοῦ ξύλου σὲ
Ὅλος, ἀνακείμενος θερμῶς, ὅλη τὴ ψυχὴ συνημμένος, τῶ παντεπόπτη Θεῷ, θείους ἐγεώργησας καρποὺς τοῦ Πνεύματος, ἡσυχίαν ἐγκράτειαν, ἀγάπην ἐλπίδα, τὴν μακροθυμίαν τε, καὶ τὴν πραότητα, δρόμον, πρὸς τὴν ἄνω πορείαν, πίστιν καὶ χρηστότητα Πάτερ, μεγαλοπρεπῶς ἐπιδεικνύμενος. 

Χάρις, ἡ τοῦ Πνεύματος ἐν σοί, ὦς καθαρωτάτω καὶ πράω κατασκηνώσασα, πᾶσι κατεκόσμησεν ἀρετῆς εἴδεσι, καὶ ποικίλοις χαρίσμασιν, ἐλάμπρυνε Πάτερ, ὅθεν καὶ γεώργιον, Χριστοῦ φερώνυμον, ὤφθης γεωργήσας ἐμφρόνως, αὔλακας τῆς σῆς διανοίας, ἀξιομακάριστε Γεώργιε. 

Χαίρων, τῶν μελλόντων ἀγαθῶν, Πάτερ τὴ ἐλπίδι τοὺς πόνους, ῥάον ὑπήνεγκας, πρόθυμος τοὶς ἔμπροσθεν ἐπεκτεινόμενος, τῶν ὀπίσω δὲ πάνσοφε, ποιούμενος λήθην, ἕως τὸ μακάριον, τέλος κατέλαβες, πλήρης ἀρετῶν ἐργασίαις, καὶ μακαριότητος θείας, Ὅσιε Γεώργιε τετύχηκας. 

Δόξα... Καὶ νύν... Θεοτοκίον
Χαίροις, ὄντως θρόνε τοῦ Θεοῦ, καὶ τοῦ Βασιλέως καθέδρα, χαῖρε ζωῆς κιβωτέ, χαῖρε ἁγιάσματος, πηγὴ ἀκένωτε, μυροθήκη τοῦ Πνεύματος, τρυφὴ Παραδείσου, χαῖρε ἡ ἀπόλαυσις, ἡ μυστικὴ τῶν ψυχῶν, χαῖρε, ἡ χαρὰ τῶν Ὁσίων, χαῖρε ἀγαλλίαμα πάντων, τῶν σοὶ προστρεχόντων Θεονύμφευτε. 

Ἡ Σταυροθεοτοκίον
Θρήνοις, κοπτομένη ἡ, Ἀμνάς, δάκρυσι πικροῖς τε τὰς ὄψεις καταρραντίζουσα, ξύλω ἐνητένιζε, Σταυροῦ ἡ ἄμεμπτος, καὶ τὰς χείρας ἐκτείνουσα, Υἱέ μου ἐβόα, ποῦ νὺν ἀπελεύσομαι; τῖνα καλέσω Υἱόν, οἴμοι! πῶς μεμόνωμαι τέκνον! πῶς δέ μου τὸ φῶς ἠμαυρώθη! ῥάγητε τὰ σπλάγχνα καὶ σπαράχθητε. 

Ἀπολυτίκιον  Ἦχος πλ. δ'
Ταὶς τῶν δακρύων σου ῥοαίς, τῆς ἐρήμου τὸ ἄγονον ἐγεώργησας, καὶ τοὶς ἐκ βάθους στεναγμοίς, εἰς ἑκατὸν τοὺς πόνους ἐκαρποφόρησας, καὶ γέγονας φωστὴρ τὴ οἰκουμένη λάμπων τοὶς θαύμασι, Γεώργιε πατὴρ ἡμῶν, Ὅσιε, πρέσβευε Χριστῷ τῶ Θεῷ, σωθῆναι τὰς ψυχὰς ἤμών. 

Ἀπόλυσις
ΕΙΣ ΤΟΝ ΟΡΘΡΟΝ

Ἡ συνήθης Στιχολογία, καὶ οἱ Κανόνες τοῦ Τριωδίου καὶ τοῦ Ἁγίου.
Ὁ Κανὼν τοῦ Ἁγίου, οὗ ἡ, Ἀκροστιχίς.
Τοὺς σοὺς προθύμους, ὧ Πάτερ, μέλπω πόνους.
Ποίημα Θεοφάνους.
Ὠδὴ α'  Ἦχος β'  Ὁ Εἱρμὸς
«Δεῦτε λαοί, ἄσωμεν ἄσμα Χριτω Θεῷ, τῶ διελόντι θάλασσαν, καὶ ὁδηγήσαντι, τὸν λαὸν ὃν ἀνῆκε, δουλείας Αἰγυπτίων, ὅτι δεδόξασται». 

Τρισσοφαεῖ, τῆς θεαρχίας λαμπρότητι, πεφωτισμένος Ὅσιε, κόσμον κατέλιπες, καὶ παθῶν τὴν ὁμίχλην, καὶ βίω λαμπροτάτω Πάτερ διέπρεψας. 

Ὁδηγηθείς, θεία προνοία Γεώργιε, πρὸς οὐρανὸν τὴν φέρουσαν, τρίβον ἐβάδισας συνεργὸν κεκτημένος τὸν μόνον εὐεργέτην, καὶ πανοικτίρμονα. 

Ὑπὸ Θεοῦ μάκαρ σαφῶς κυβερνώμενος, υἱοθεσίας χάριτι, καταλαμπόμενος, διετέλεσας Πάτερ, ὁσίως καὶ δικαίως, πολιτευσάμενος. 

Θεοτοκίον
Σὲ στηριγμόν, καὶ προστασίαν πλουτήσαντες, οἱ Θεοτόκον πάναγνον, ὁμολογούντές σε, τρικυμίας τοῦ βίου, πανάμωμε Παρθένε, διασωζόμεθα. 

Ὠδὴ γ'  Ὁ Εἱρμὸς
«Στερέωσον ἡμᾶς ἐν σοὶ Κύριε, ὁ ξύλω νεκρώσας τὴν ἁμαρτίαν, καὶ τὸν φόβον σου ἐμφύτευσον, εἰς τὰς καρδίας ἡμῶν τῶν ὑμνούντων σέ». 

Σὺ τρίβους τῆς ζωῆς τῆς εἰς ἀπέραντον, αἰῶνα παμμάκαρ διαμενούσης, ἀκλινῶς χαίρων διώδευσας, καὶ μοναὶς αἰωνίαις κατεσκήνωσας. 

Ὁ βίος σου λαμπρός, ὁ λόγος ἄλατι, τῶ θείω καὶ χάριτι ἠρτυμένος, ἀναδείκνυται Γεώργιε, γεωργίας ἐνθέου θεῖον φύτευμα. 

Υἱὸς σὺ τοῦ Θεοῦ διὰ Βαπτίσματος, γενέσθαι παμμάκαρ ἠξιωμένος, πατρικὸν ἐκληρονόμησας, θησαυρὸν διὰ βίου καθαρότητα. 

Θεοτοκίον
Στερέωμα γενοῦ καὶ καταφύγιον, καὶ σκέπη, Παρθένε Θεογεννῆτορ τοὶς ἐν πίστει σοὶ προστρέχουσι, καὶ Θεοῦ σὲ Μητέρα καταγγέλλουσιν. 

Κάθισμα  Ἦχος γ'
Τὴν ὡραιότητα
Τὸν ὡραιότατον, Χριστὸν ἐπόθησας, καὶ τὰ τοῦ σώματος, πάθη ἐμίσησας, ἀγγελικῶς ἐπὶ τῆς γῆς, Γεώργιε βιοτεύσας, ὅθεν τὴν ἁγίαν σου, ἑορτάζομεν κοίμησιν, καὶ περιπτυσσόμεθα, τὴν σορὸν τῶν λειψάνων σου, ἐξ ἦς ἡμῖν πηγάζεις ἰάματα, Πάτερ τοὶς πόθω τιμώσί σε. 

Θεοτοκίον
Τὰ ἐπουράνια, φόβω ἠγάλλοντο, καὶ τὰ ἐπίγεια, πόθω εὐφραίνοντο, ὅτε ἡ ἄχραντος φωνή, ἐπήλθέ σοὶ Θεοτόκε, μία γὰρ πανήγυρις, ἀμφοτέροις ἐγένετο, ὅτε τόν πρωτόπλαστον, ἐκ θανάτου ἐρρύσατο, Διὸ σὺν τῶ Ἀγγέλω βοώμέν σοί, Χαῖρε ἢ κεχαριτωμένη. 

Ἡ Σταυροθεοτοκίον
Ἡ ἀπειρόγαμος, Ἁγνὴ καὶ Μήτηρ σου, Χριστὲ ὁρώσά σε, νεκρὸν κρεμάμενον, ἐπὶ τοῦ ξύλου μητρικῶς, θρηνολογοῦσα ἔλεγε, Τὶ σοὶ ἀνταπέδωκε, τῶν Ἑβραίων ὁ ἄνομος, δῆμος καὶ ἀχάριστος, ὁ πολλῶν καὶ μεγάλων σου, Υἱέ μου δωρεῶν ἀπολαύσας; Ὑμνῶ σου τὴν Θείαν συγκατάβασιν. 

Ὠδὴ δ'  Ὁ Εἱρμὸς
«Εἰσακήκοα Κύριε, τὴν ἀκοήν, τῆς σῆς οἰκονομίας, καὶ ἐδόξασά σε μόνε φιλάνθρωπε». 

Πεποικιλμένος κάλλεσι, τῆς ἀρετῆς, καὶ ἤθεσι φωσφόροις, πρὸς Θεὸν ἀνέπτης μάκαρ Γεώργιε. 

Ῥευστῶν γὴς Πάτερ Ὅσιε, τὴν ταραχήν, διέφυγες, γαλήνης, φιλοθέου βίου ἀντιποιούμενος. 

Οἱ ἀνομίας χείμαρροι, σοῦ τὴν ψυχήν, οὐκ ἴσχυσαν ταράξαι, ὁ τρυφῆς χειμάρρους σὲ γὰρ κατήρδευσεν. 

Θεία μελέτη πάνσοφε, διηνεκῶς, προσέχων τοὺς ἀστάτους, λογισμοὺς ἀπώσω Πάτερ Γεώργιε. 

Θεοτοκίον
Ὑμνολογοῦμεν Ἄχραντε, τὸν ἐν γαστρί, τὴ σὴ σωματωθέντα, καὶ σὲ εὐλογοῦμεν ὡς Θεομήτορα. 

Ὠδὴ ε'  Ὁ Εἱρμὸς
«Ὁ τοῦ φωτὸς χορηγός, καὶ τῶν αἰώνων ποιητὴς Κύριε, ἐν τῷ φωτὶ τῶν σῶν προσταγμάτων, Ὁδήγησον ἡμᾶς, ἐκτός σου γὰρ ἄλλον Θεὸν οὐ γινώσκομεν». 

Μακαριότητος, καὶ ἀθανάτου βιοτὴς ἔτυχες, Πάτερ σοφέ, τὰς θείας ἀνόδους, ἀνύων παμμάκαρ, ἐλπίδι, ἀγάπη καὶ πίστει ῥωννύμενος. 

Ὡραϊζόμενος, τὴ ταπεινώσει τοῦ Χριστοῦ Ὅσιε, πρὸς ὑψηλήν, σαφῶς ἀνηνέχθης, θεόφρον ἀρετήν, γεώργιον θείας, γενόμενος ἅλωνος. 

Σώματος κένωσιν, δι' ἐγκρατείας ἀκριβοῦς ἔδειξας, καὶ καθαράν, καρδίαν ἐκτήσω, δι' ἦς ἠξιώθης, θεάσασθαι Πάτερ, τὸν πάσιν ἀθέατον. 

Θεοτοκίον
Ὡς ἀκατάληπτον, καὶ δυσθεώρητον παντί, Δέσποινα, τὸ ὑπὲρ νοῦν μυστήριον Κόρη, τοῦ τόκου σου σαφῶς, τὸν ὄντως γὰρ ὄντα, Θεὸν ἡμῖν τέτοκας. 

Ὠδὴ ς'  Ὁ Εἱρμὸς
«Ἐν ἀβύσσῳ πταισμάτων κυκλούμενος, τὴν ἀνεξιχνίαστον τῆς εὐσπλαγχνίας σου, ἐπικαλοῦμαι ἄβυσσον, Ἐκ φθορᾶς ὁ Θεὸς μὲ ἀνάγαγε». 

Πονηρίας πνευμάτων διώκτης θερμός, ὤφθης παναοίδιμε μάκαρ Γεώργιε, τὴ τοῦ Ἁγίου Πνεύματος, συνεργία σαφῶς δυναμούμενος. 

Ἀπαθείας ἐμπρέπων ὑψώμασι, τὸν τῆς σωφροσύνης χιτῶνα Γεώργιε, περιφανῶς ἐνδέδυσαι, τῶν παθῶν κατευνάσας τὸν τάραχον. 

Τὴν φλογίνην ῥομφαίαν διέβης σοφέ, καὶ Παραδείσου τρυφῆς κατηξίωσαι, τὸ τοῦ Σταυροῦ Γεώργιε, περιθέμενος ὅπλον τὸ ἄρρητον. 

Θεοτοκίον
Ἐπὶ σοὶ τὰς ἐλπίδας ἀνέθηκα, Μήτηρ ἀειπάρθενε τῆς σωτηρίας μου, καὶ σὲ προστάτιν τίθημι, τῆς ζωῆς ἀσφαλῆ τε καὶ ἄσειστον. 

Τὸ Μαρτυρικὸν τοῦ Ἤχου.
Συναξάριον
Τὴ Δ' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Γεωργίου τοῦ ἐν τῷ Μαλαιῶ. 

Στίχοι
       Ψυχὴν ὁ Γεώργιος ἀσμένως δίδως, 

       Ψυχῶν γεωργῶ καὶ φυτουργῶ σαρκίων. 

       Τὴ δὲ τετάρτη ἀπῆρε Γεώργιος εἰς πόλον εὐρύν. 

Τὴ αὐτὴ ἡμέρα, Μνήμη τῶν Ἁγίων Μαρτύρων Θεοδούλου καὶ Ἀγαθόποδος. 

Στίχοι
       Πρῶτος θάλασσαν εἴσιων Ἀγαθόπους,

       Ἔργοις ὑπῆρχε Χριστόπους Θεοδουλω. 

Τὴ αὐτὴ ἡμέρα, Μνήμη τῆς Ἁγίας Μάρτυρος Φερβούθας καὶ τῆς παιδίσκης αὐτῆς καὶ τῆς συνοδίας αὐτῆς. 

Στίχοι
       Ἁπλὴν μὲ πλάττεις, Χριστὲ διπλὲ τὴν φύσιν,

       Ἔχεις δὲ πρισθείσάν με διπλῆν Φερβούθαν. 

       Δούλας ἀληθεῖς Δεσπότου Θεοῦ δύο,

       Δούλην τε καὶ Δέσποιναν ἔπρισε πρίων. 

Τὴ αὐτὴ ἡμέρα' Μνήμη τοῦ Ὁσίου Πατρὸς ἡμῶν Ποπλίου. 

Στίχοι
       Ἓν οὐρανοῖς, Πόπλιε, μισθὸς σοὶ μέγας, 

       Πρὸς οὓς ἀπαίρων χαῖρε καὶ κρότει μέγα. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἤμων Πλάτωνος, Ἡγουμένου Μονῆς τοῦ Στουδίου. 

Στίχοι
       Πλάτων ἀρίστην εὖ μετεπλάσθη πλάσιν, 

       Χριστῷ πλάσαντι συγκραθεὶς πλάσιν ξένην. 

Τὴ αὐτὴ ἡμέρα, οἱ τρεῖς Ὅσιοι, θεωνάς, Συμεών, καὶ Φερβῖνος, ἐν εἰρήνῃ τελειοῦνται. 

Στίχοι
       Ψυχὰς δέχου τρεῖς οὐ κεκηλιδωμένας, 

       Ψυχῶν ἀκηλίδωτε τῶν θείων τόπε. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Ζωσιμά, τοῦ κηδεύσαντος τὴν Ὅσίαν Μαρίαν τὴν Αἰγυπτίαν. 

Στίχοι
       Ζώσαν προπέμψας Ζωσιμὰς τὴν Μαρίαν, 

       Θανοῦσαν εὗρεν, ἀλλὰ νὺν ζῶσιν ἅμα. 

Τὴ αὐτὴ ἡμέρα, ὁ ὅσιος θεωνάς, ὁ ἐν τῇ μονὴ τοῦ Παντοκράτορος ἀσκήσας, ὕστερον δ' ἐπίσκοπος Θεσσαλονίκης γενόμενος, ἐν εἰρήνῃ τελειοῦται. 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Εἰκόνος χρυσῆς, ἐν πεδίῳ Δεειρὰ λατρευομένης, οἱ τρεῖς σου Παῖδες κατεφρόνησαν, ἀθεωτάτου προστάγματος, μέσον δὲ πυρὸς ἐμβληθέντες, δροσιζόμενοι ἔψαλλον, Εὐλογητὸς εἶ ὁ Θεός, ὁ τῶν Πατέρων ἡμῶν». 

Ῥωσθεὶς τὴν ψυχήν, τὴ δυνάμει τοῦ Χριστοῦ, Πάτερ Γεώργιε, τούτου τῶ κράτει κατεδίωξας, τῶν σὲ μισούντων τὰς φάλαγγας, ταύταις τὸν Σταυρὸν ἐπισείσας, ὧ φρουρούμενος ἔψαλλες, Εὐλογητὸς εἶ ὁ Θεός, ὁ τῶν Πατέρων ἡμῶν. 

Μακάριος εἶ, καὶ καλῶς σοὶ ἔσται νὺν μακαριώτατε, ἀπολαβόντι τὴν τῶν πόνων σου, καὶ τῶν ἀγώνων ἀντίδοσιν, καὶ σὺν τοὶς Ἀγγέλοις βοῶντι, τῶ Κυρίω Γεώργιε, Εὐλογητὸς εἶ ὁ Θεός, ὁ τῶν Πατέρων ἡμῶν. 

Ἐδείχθης φαιδρόν, ἐνδιαίτημα Θεοῦ, θρόνος αἰσθήσεως, Πάτερ γενόμενος καὶ φρονήσεως, ἁγιωσύνης ἀνάπλεως, πίστει τε καὶ χάριτι λάμπων, καὶ κραυγάζων Γεώργιε, Εὐλογητὸς εἶ ὁ Θεός, ὁ τῶν Πατέρων ἤμων. 

Θεοτοκίον
Λυχνία φωτός, καὶ νεφέλη φωτεινὴ καὶ ἁγιάσματος, τόπος ἐδείχθης Ἀπειρόγαμε, τῶν γὰρ Ἁγίων τὸν Ἅγιον, Λόγον ὑπεδέξω ἀφράστως, ὃν ὑμνοῦντες βοώμέν σοὶ Εὐλογημένη, ἡ Θεὸν σαρκὶ κυήσασα. 

Ὠδὴ η'  Ὁ Εἱρμὸς
«Τὸν ἐν καμίνῳ τοῦ πυρός, τῶν Ἑβραιων τοὶς παισὶ συγκαταβάντα, καὶ τὴν φλόγα εἰς δρόσον μεταβαλόντα Θεόν, ὑμνεῖτε τὰ ἔργα ὡς Κύριον, καὶ ὑπερυψοῦτε αὐτόν εἰς τοὺς αἰῶνας».

Πρὸς ἀκατάλυτον ζωήν, πρὸς ἀμάραντον τρυφὴν Πάτερ μετέστης, πρὸς ἀϊδιον δόξαν, καὶ πρὸς ἀνέσπερον φῶς, Θεοῦ γὰρ ἐδείχθης γεώργιον, ὃν ὑπερυψοῦμεν, εἰς πάντας τοὺς αἰῶνας. 

Ὡς ὑπηρέτης τοῦ Θεοῦ, ὦς διάκονος Χριστοῦ καὶ οἰκονόμος, τῶν αὐτοῦ μυστηρίων, ὦς ἀπλανὴς ὁδηγός, ἐγένου Γεώργιε Ὅσιε, πάθη θεραπεύων, ψυχῶν τε καὶ σωμάτων. 

Πλήρης ἀσκήσεως καρπῶν, πρὸς τὴν ἅλωνα Χριστοῦ πάτερ προσήχθης, καὶ ὦς ὥριμος βότρυς, τοὶς οὐρανίοις ληνοίς, παμμάκαρ θλιβείς, κατανύξεως, οἶνον ἀναβλύζεις, ἡμῖν τοὶς σὲ τιμῶσιν. 

Θεοτοκίον
Ὁ τῆς κοιλίας σου καρπός, τῆς ἀφθάρτου μοὶ ζωῆς αἴτιος ὤφθη, καὶ τρυφῆς ἀϊδίου, Θεογεννῆτορ ἁγνή, διὸ σοὶ κραυγάζω γηθόμενος, τὴν τοῦ, Ἀρχαγγέλου φωνήν, Χαῖρε Παρθένε. 

Ὠδὴ θ'  Ὁ Εἱρμὸς
«Τὸν ἐκ Θεοῦ Θεὸν Λόγον, τὸν ἀρρήτω σοφία, ἤκοντα καινουργῆσαι τὸν Ἀδάμ, βρώσει φθορὰ πεπτωκότα δεινῶς, ἐξ ἁγίας Παρθένου, ἀφράστως σαρκωθέντα δι' ἡμᾶς, οἱ πιστοὶ ὁμοφώνως, ἐν ὕμνοις μεγαλύνωμεν». 

Νενευρωμένος τὴ πίστει, καὶ Χριστοῦ τὴ δυνάμει, Παμμάκαρ πεφραγμένος ἀληθῶς, βρόχους δαιμόνων διέλυσας, καὶ τὰς τούτων ἐνέδρας, καὶ μεθοδείας πάσας ἐκφυγῶν, τῶ Δεσπότη τῶν ὅλων, παρέστης ἀγαλλόμενος. 

Ὅλον τὸν πόθον σου Πάτερ, πρὸς Θεὸν μεταφέρων, καὶ θείας ἀπολαύων καλλονῆς, ἢς πᾶσα φύσις ἐφίεται, θεωρία καὶ πράξει, καὶ βίω λαμ προτάτω σεαυτόν, κατεκόσμησας Πάτερ, διὸ σὲ μακαρίζομεν. 

Ὑπὲρ ἡμῶν τῶν ἐν πίστει, τὴν σὴν μνήμην τελούντων, Χριστὸν καθικετεύων ἐκτενῶς, Πάτερ μὴ παύση σωθῆναι ἡμᾶς, πειρασμῶν τρικυμίας, καὶ ζάλης καὶ κινδύνων καὶ παθῶν, καὶ εἰρήνην τῶ κόσμω, δοθῆναι ταὶς πρεσβείαις σου.

Θεοτοκίον
Σεσαρκωμένον τὸν Λόγον, τὸν πρὶν ἄσαρκον ὄντα, καθὸ Θεὸς ὑπάρχει ἐκ Θεοῦ, τέτοκας μόνη Πανύμνητε ἐπὶ ἀνακαινίσει, καὶ σωτηρία πάντων τῶν βροτῶν, διὸ πιστοὶ σὲ πάντες, ἐν ὕμνοις μεγαλύνομεν. 

Τὸ φωταγωγικὸν τοῦ τυχόντος Ἤχου. 
Εἰς τὸν Στίχον τὸ Ἰδιόμελον καὶ τὸ Μαρτυρικόν. 
Εἶτα ἡ Α' Ὥρα, καὶ Ἀπόλυσις.
ΤΗ Ε' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τῶν Ἁγίων Μαρτύρων Κλαυδίου, Διοδώρου, Οὐϊκτωρος, Οὐϊκτωρίνου, Παππίου, Νικηφόρου καὶ Σεραπίωνος. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια τοῦ Τριωδίου γ' καὶ τῶν Ἁγίων γ'.
Ἦχος δ'
Ὡς γενναῖον ἐν Μάρτυσιν
Ὀφθαλμοὺς ἐκκεντούμενοι, καὶ δακτύλους κοπτόμενοι, καὶ πλευρὰς ξεόμενοι, καὶ κρεμάμενοι, καὶ τὰ ὀστὰ συντριβόμενοι, καὶ ξίφει τεμνόμενοι, μεληδὸν καὶ κεφαλήν, τοῦ δολίου συντρίψαντες, οὐκ ἠρνήσασθε, τὸν Σωτήρα τῶν ὅλων, οὐ ξοάνοις, ἐπεθύσατε ἀλόγως, Μεγαλομαρτυρες ἔνδοξοι. 

Σὺν Κλαυδίω τιμήσωμεν, Νικηφόρον τὸν ἔνδοξον, τὸν σεπτὸν Διόδωρον καὶ Οὐϊκτωρα, Οὐϊκτωρίνον Παππίαν τε, καὶ τὸν Σεραπίωνα, τὸν ἑπτάριθμον χορόν, τὸ πανάγιον ἄθροισμα, τὴν ὁλόκληρον, ἐκκλησίαν, τὸν δῆμον τὸν ἀπάσας, τῶν δαιμόνων μυριάδας, ξίφει ἀνδρείας συγκόψαντα. 

Οἱ τὸ πάθος τὸ ἅγιον, τοῦ Χριστοῦ μιμησάμενοι, καὶ τὴ θεία χάριτι φυγαδεύοντες, πάθη ψυχῆς τε καὶ σώματος, οἱ στῦλοι οἱ ἄσειστοι, οἱ φωστῆρες τῶν πιστῶν, οἱ τὸν δόλιον κτείναντες, οἱ πανεύδιοι, τῶν ἐν ζάλῃ λιμένες, οἱ τὰ ἄνω κατοικοῦντες ἐπαξίως, μεγαλυνέσθωσαν Μάρτυρες. 

Δόξα... Καὶ νύν... Θεοτοκίον
Τὴν σκηνὴν τὴν ἀμόλυντον, τὴν νεφέλην τὴν ἔμψυχον, τὸν ναὸν τὸν ἅγιον, τοῦ Θεοῦ ἡμῶν, τὴν ἀδιάβατον γέφυραν, τὴν στάμνον, τὴν πάγχρυσον, τὴν ἁγίαν κιβωτόν, τὴν μετάρσιον κλίμακα, τὸ εὐρύχωρον, τοῦ Δεσπότου χωρίον, τὴν Παρθένον, καὶ Μητέρα τοῦ Κυρίου, περιφανῶς μακαρίσωμεν. 

Ἡ Σταυροθεοτοκίον
Τὸν ἀμνὸν καὶ Ποιμένα σε, ἐπὶ ξύλου ὡς ἔβλεψεν, ἡ Ἀμνὰς ἡ τέξασα, ἐπωδύρετο, καὶ μητρικῶς σοὶ ἐφθέγγετο, Υἱὲ ποθεινότατε, πῶς ἐν ξύλῳ τοῦ Σταυροῦ, ἀνηρτήθης μακρόθυμε; πῶς τὰς χειράς σου, καὶ τοὺς πόδας σου Λόγε, προσηλώθης, ὑπ' ἀνόμων καὶ τὸ αἷμα, τὸ σὸν ἐξέχεας Δέσποτα;

Ἀπολυτίκιον
Ἦχος δ'  Ταχὺ προκατάλαβε
Οἱ μάρτυρές σου Κύριε, ἐν τῇ ἀθλήσει αὐτῶν, στεφάνους ἐκομίσαντο τῆς ἀφθαρσίας ἐκ σοῦ τοῦ Θεοῦ ἡμῶν, σχόντες γὰρ τὴν ἰσχύν σου τοὺς τυράννους καθεῖλον, ἔθραυσαν καὶ δαιμόνων τὰ ἀνίσχυρα θράση, αὐτῶν ταὶς ἱκεσίαις Χριστὲ ὁ Θεός, σῶσον τὰς ψυχὰς ἡμῶν. 

Ἀπόλυσις
ΕΙΣ ΤΟΝ ΟΡΘΡΟΝ

Μετὰ τὴν συνήθη Στιχολογίαν οἱ Κανόνες τῶν Ἁγίων καὶ τοῦ Τριωδίου εἰς τὴν τάξιν αὐτῶν.
Ὁ Κανὼν τῶν Ἁγίων, οὗ ἡ Ἀκροστιχίς.
Τὴν ἑπτάριθμον Μαρτύρων Τιμῶ χάριν.
Ποίημα Ἰωσήφ.
Ὠδὴ α'  Ἦχος δ'  Ὁ Εἱρμὸς
«Θαλάσσης, τὸ Ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

Τὸν δρόμον, τὸν ἱερὸν τελέσαντες, Ἅγιοι Μάρτυρες, στεφηφοροῦντες θρόνω τοῦ Θεοῦ, μετὰ δόξης παρίστασθε, φωτιστικαὶς τοῦ Πνεύματος, κόσμον ἀκτίσι καταυγάζοντες. 

Ἡ θεία, τῶν Ἀθλητῶν ἑπτάριθμος, χορεία σήμερον, μεγαλυνέσθω, θείαις καλλοναίς, ἱερῶς ἐξαστράπτουσα, καὶ ἀσωμάτοις τάξεσιν, ἐν οὐρανοῖς νὺν συγχρορεύουσα. 

Νομίμως τὸ Μαρτυρίου στάδιον, διαδραμόντες Σοφοί, καὶ αἰκισμῶν παντοίων προσβολάς, ἐνεγκόντες, στερρότατα, τὴν κληρουχίαν χαίροντες, τὴν αἰωνίζουσαν εἰλήφατε. 

Θεοτοκίον
Ἐν χρόνῳ, ὁ ἔξω χρόνων Κύριος, ἐκ σοῦ σαρκούμενος, τὰ τῶν βροτῶν διέλυσεν Ἁγνή, πολυχρόνια πταίσματα, Ὃν ἐκτενῶς ἱκέτευε, τοῦ οἰκτειρῆσαι τὰς ψυχὰς ἡμῶν. 

Ὠδὴ γ'  Ὁ Εἱρμὸς
«Εὐφραίνεται ἐπὶ σοί, ἡ Ἐκκλησία σου Χριστὲ κράζουσα, Σύ μου ἰσχὺς Κύριε, καὶ καταφυγή, καὶ στερέωμα». 

Παντοίοις διὰ Χριστόν, προσομιλοῦντες αἰκισμοὶς Ἅγιοι, ὑπὲρ χρυσὸν χάριτι, Πνεύματος Ἁγίου ἠστράψατε. 

Τοῦ νώτου σου συντριβήν, Οὐϊκτωρίνε, ὀφθαλμῶν στέρησιν, καὶ τῶν χειρῶν ἔνδοξε, Μάρτυς καὶ ποδῶν ἐκαρτέρησας. 

Ἀγάπη τὴ εἰς Χριστόν, προσδεδεμένοι Ἀθληταὶ ἔνδοξοι, τοῦ σκολιοῦ δράκοντος, πάσας μηχανὰς διελύσατε. 

Θεοτοκίον
Ῥυόμενον τοὺς βροτούς, αἰχμαλωσίας νοητῆς τέτοκας, τὸν τοῦ παντὸς Κύριον, ἄχραντε Παρθένε πανύμνητε. 

Κάθισμα  Ἦχος δ'
Ὁ ὑψωθεὶς ἐν τῷ Σταυρῶ
Τοὺς πολυτρόπους αἰκισμοὺς ἐνεγκόντες, ἐν ἀπτοήτῳ λογισμῶ Ἀθλοφόροι, ὑπὲρ ἠλίου λάμπε τε φαιδρότητα, ὅθεν τὴν φαιδρὰν ὑμῶν, ἑορτάζομεν μνήμην, πίστει ἱκετεύοντες, ταὶς ὑμῶν μεσιτείαις, ἁμαρτημάτων λύτρωσιν λαβεῖν, καὶ αἰωνίων καλῶν τὴν ἀπόλαυσιν. 

Θεοτοκίον
Τῶν δωρεῶν σου τῶν σεπτῶν ἀπολαύοντες, οὐ σιωπήσομεν ὑμνεῖν Θεοτόκε, τὰ σὰ ἐλέη πάντοτε οἱ δούλοί σου, κράζοντες καὶ λέγοντες, Παναγία Παρθένε, πάντας ἐξελοῦ ἡμᾶς, ἐξ ἐχθρῶν ἀοράτων, καὶ ἀναγκὼν καὶ πάσης ἀπειλῆς, σὺ γὰρ ὑπάρχεις ἡμῶν ἡ ἀντίληψις. 

Ἡ Σταυροθεοτοκίον
Οὐ φέρω βλέπειν σὲ Σταυρῶ τεταμένον, Μήτηρ ἡ σὴ Παμβασιλεῦ ἀνεβόα, ὃν ὑπὲρ φύσιν τέτοκα Υἱὸν καὶ Θεόν, οἶδα γάρ σου Δέσποτα, τὸ φιλάνθρωπον οἶδα, ὅπως πάσχεις ἕνεκα, τῆς βροτῶν σωτηρίας, ἀλλ' οὖν οὐ σθένω Τέκνον μητρικάς, φέρειν ὀδύνας, Σταυρῶ καθορώσά σε. 

Ὠδὴ δ'  Ὁ Εἱρμὸς
«Ἐπαρθέντα σὲ ἰδοῦσα ἡ Ἐκκλησία, ἐπὶ Σταυροῦ τὸν Ἥλιον τῆς δικαιοσύνης, ἔστη ἐν τῇ τάξει αὐτῆς, εἰκότως κραυγάζουσα, Δόξα τὴ δυνάμει σου Κύριε». 

Ἰοβόλον ἀπερράπισας πονηρίαν, τοῦ δυσμενοῦς ἐν χάριτι, Οὔϊκτωρ θεόφρον, γλῶσσαν ἀφαιρούμενος, πλευράς τε ξεόμενος, καὶ μαρτυρικῶς κλεϊζόμενος. 

θυρεῶ τῆς εὐσεβείας ἐμπεφραγμένος, τὴν συντριβὴν τοῦ σώματος, Μάρτυς Νικηφόρε, σταθερῶς ὑπήνεγκας, βοῶν τῶ Δεσπότη σου, Δόξα τὴ δυνάμει σου Κύριε. 

Μεγαλύνων τὸν τῶν ὅλων Θεὸν προθύμως, Κλαύδιος ὁ πανάριστος, χείράς τε καὶ πόδας, ἀφαιρεῖται θλώμενος, τυράννου ὤμότητι, λίθοις σιαγόνας γηθόμενος. 

Οὐκ ἑπτήξατε Πανεύφημοι τρικυμίας, πολυειδεῖς κολάσεων, οὐ θάνατον δόξης, αἰωνίου πρόξενον, ἐν πίστει κραυγάζοντες, Δόξα τὴ δυνάμει σου Κύριε.

Θεοτοκίον
Νοερῶς σὲ ὁ Προφήτης προεθεώρει, ὄρος Σεμνὴ κατάσκιον, ἐξ οὗ ὁ Δεσπότης, ἀληθῶς ἐπέφανε, σαρκὸς ὁμοιώματι, σώζων ἐκ φθορᾶς τὸ ἀνθρώπινον. 

Ὠδὴ ε'  Ὁ Εἱρμὸς
«Σὺ Κύριέ μου φῶς, εἰς τὸν κόσμον ἐλήλυθας, φῶς ἅγιον ἐπὶ στρέφον, ἐκ ζοφώδους ἀγνοίας, τοὺς πίστει ἀνυμνούντάς σε». 

Μεγάλοις αἰκισμοίς, ὁμιλήσας Διόδωρε, ὑπέφερες ὀβελίσκων, πυρακτώσεις, προθύμως, ἀνθράκων τε κατάφλεξιν. 

Ἀσάλευτον τὸν νοῦν, Σεραπίων διέμεινας, κρεμάμενος καὶ βασάνοις, ὁμιλῶν πολυτρόποις, καὶ ξίφει τελειούμενος. 

Ῥομφαίας τοῦ ἐχθροῦ, ὧ Παππία ἀπήμβλυνας, ξεόμενος καὶ τοὶς ἤλοις, καθηλούμενος Μάρτυς, καὶ ὕδασι ποντούμενος. 

Θεοτοκίον
Τὴν πτῶσιν τῶν βροτῶν, ἐπηνώρθωσας Δέσποινα, κυήσασα, Θεὸν Λόγον, τὸν τοὺς Κατερραγμένους ἐπανορθοῦν δυνάμενον. 

Ὠδὴ ς'  Ὁ Εἱρμὸς
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

Ὑμνείσθω, Σεραπίων καὶ θεῖος Διόδωρος, Οὐϊκτωρῖνος, Παππίας, Νικηφόρος, Κλαύδιος καὶ Οὐϊκτωρ, ὦς τὴν πλάνην, τοῦ δολίου τελείως νικήσαντες. 

Ῥομφαῖαι, στομωθεῖσαι ὠράθητε Πνεύματι, καὶ διεκόψατε πάσας, τοῦ ἐχθροῦ τὰς φάλαγγας, Ἀθλοφόροι, οὐρανίου, βασιλείας καλῶν ἀπολαύοντες. 

Ὦ θαῦμα! πῶς εἰς ὅλμον βληθέντες ἐθλάσθητε, καθάπερ σῖτος Οὐϊκτωρ, καὶ Οὐϊκτωρίνε τὴ συντριβή τε, τῶν ὀστέων, τὰς παγίδας ἐχθροῦ συνετρίψατε!

Θεοτοκίον
Νεύρωσον, τῆς ψυχῆς μου τὸν τόνον Πανάμωμε, τὴ συνεχεῖ ἀμελεία, καὶ τὴ ἁμαρτία κεχαυνωμένον, ἵνα πίστει, καὶ προθυμία μέλπω σὲ πάντοτε. 

Τὸ Μαρτυρικόν του Ἤχου.
Συναξάριον
Τὴ Ε' τοῦ αὐτοῦ μηνός, Μνήμη τῶν Ἁγίων Μαρτύρων Κλαυδίου, Διοδώρου, Οὐϊκτωρος Οὐϊκτωρίνου, Παππίου, Σεραπίωνος καὶ Νικηφόρου. 

Στίχοι
       Σπεύδεις ὀκλάζων, Κλαύδιε, πρὸς σὸν γόνυ, 

       Τομὴ κεφαλῆς, πρὸς Θεοῦ δραμεϊν γόνυ. 

       Πέμπτη Κλαυδίου κεφαλὴν τάμε χεὶρ φονόεσσα. 

Τὴ αὐτὴ ἡμέρα, Μνήμη τῆς ὁσίας Μητρὸς ᾑμων Θεοδώρας τῆς ἐν Θεσσαλονίκῃ. 

Στίχοι
       Θεσσαλονίκη, σχοῦσα καλὰ μυρία, 

       Καὶ Θεοδώραν πλοῦτον ἄσυλον φέρεις. 

Τὴ αὐτὴ ἡμέρα, Μνήμη τῶν Ἁγίων Μαρτύρων Θεοδώρας καὶ Διδύμου.

Στίχοι
       Σὺν τὴ συνάθλω, Δίδυμε, τμηθεὶς φλέγη, 

       Φέρων σὺν αὐτὴ δίδυμον τιμωρίαν. 

Τὴ αὐτὴ ἡμέρα, Μνήμη τοῦ Ἁγίου Μάρτυρος θέρμου. 

Στίχοι
       Θέρμην ἔρωτος ἐνθέου θέρμος φέρων, 

       Θέρμην πυρὸς φλέγοντος ὡς ψύξιν κρίνει. 

Τὴ αὐτὴ ἡμέρα, Μνήμη τῶν Ἁγίων γυναικῶν κυρίας καὶ δούλης. 

Στίχοι
       Ἐχρὴν ἔπεσθαι κυρία τὴν δουλίδα,

       Ἐκ γῆς ἰούση πρὸς Θεὸν διὰ ξίφους. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Πομπηϊου. 

Στίχοι
       Ὡς ζῶν πρόβατον Πομπῆϊε Κυρίου, 

       Χέεις, ἀμελχθεὶς αὐχένα ξίφει, γάλα. 

Τὴ αὐτὴ ἡμέρα, ὃ Ἅγιος Ζήνων πίσσαν χρισθείς, καὶ εἰς πύρ' βληθείς, καὶ δόρατι ἔνδον τῆς πυρᾶς τρωθείς, τελειοῦται. 

Στίχοι
       Ἆθλος τριπλοῦς Ζήνωνι, πίσσα, πύρ, δόρυ. 

       Οἶμαι, δι' ἣν ἔπασχε ταῦτα Τριάδα. 

Τὴ αὐτὴ ἡμέρα, Μνήμη τῶν Ἁγίων Μαρτύρων Μαξίμου καὶ Τερεντίου. 

Στίχοι
       Ἴσου μετέσχον καὶ στέφους, ὡς καὶ τέλους, 

       Τερέντιος, Μάξιμος, οἷς τομὴ τέλος. 

Τὴ αὐτὴ ἡμέρα, Μνήμη τῶν Ἁγίων πέντε Μαρτύρων νεανίδων τῶν ἀπὸ Λέσβου. 

Στίχοι
       Ἄθληφόρους τίθησι Λεσβίας κόρας, 

       Μίαν, δύο, τρεῖς, τέσσαρας πέντε, ξίφος. 

Ταὶς τῶν Ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Ἐν τῇ καμίνω, Ἀβραμιαὶ οἱ παῖδες τὴ Περσική, πόθω εὐσεβείας μᾶλλον ἢ τὴ φλογί, πυρπολούμενοι ἐκραύγαζον, Εὐλογημένος εἶ,  ἐν τῷ ναῶ τῆς δόξης σου Κύριε». 

Ταθεῖς Οὐϊκτωρ, τὰς πλευρὰς κατεξάνθης πανένδοξε, ὅλμω συνθλασθείς, καὶ γλώτταν δὲ ἐκτμηθείς, ἀναμέλπων τετελείωσαι, Εὐλογημένος εἶ, ἐν τῷ ναῶ τῆς δόξης σου Κύριε. 

Ἰσχὺϊ Μάρτυς, τοῦ θείου Πνεύματος Κλαύδιε, νώτου καὶ κοιλίας μάστιγας ὑποστάς, σιαγόνας συντριβόμενος, χείρας καὶ πόδας τε, προσαφηρέθης, ὑμνῶν τὸν Κύριον. 

Μεγαλοφρόνως, ὧ Νικηφόρε δακτύλων στέρησιν, ὄντως ὑπομεῖνας Μάρτυς νεανικῶς, συντριβήν τε παντὸς σώματος, νίκης διάδημα, φερωνυμία σὺ ἀναδέδησαι. 

Θεοτοκίον
Ὡς τοῦ Ὑψίστου, θρόνον Παρθένε ὑψηλότατον, πάντες, καὶ χρυσῆν λυχνίαν καὶ κιβωτόν, ἁγιάσματος ὑμνούμέν σε, Εὐλογημένη σὺ ἐν γυναιξί, βοῶντες Πανάμωμε. 

Ὠδὴ η'  Ὁ Εἱρμὸς
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες, Εὐλογεῖτε, πάντα τὰ ἔργα Κυρίου τὸν Κύριον». 

Χείρας ἀνυψοῦντες πρὸς Θεόν, θεομακάριστοι, σώζειν δυνάμενον, πόνους στρεβλώσεων φέροντες, πολυτρόπων ὑπεμείνατε, καὶ νικηφόροι πρὸς αὐτὸν βοῶντες ἤρθητε, Εὐλογεῖτε, πάντα τὰ ἔργα Κυρίου τὸν Κύριον. 

Ἀνυμνολογήσωμεν πιστοί, Παππίαν σήμερον, καὶ Σεραπίωνα, καὶ τὸν Διόδωρον, Κλαύδιον, Νικηφόρον καὶ Οὐϊκτωρα, Οὐϊκτωρίνόν τε ὁμοῦ, Χριστοῦ τοὺς Μάρτυρας, μελωδοῦντες, Πάντα τὰ ἔργα ὑμνεῖτε τὸν Κύριον. 

Ῥεύσαντα τὰ αἵματα ὑμῶν, Μεγαλομάρτυρες, τὴν γὴν ἡγίασαν, τῆς ἀπιστίας δὲ ἔστησαν, θεία χάριτι τὰ ῥεύματα, καὶ τῶν βοώντων τὰς ψυχὰς πλουσίως ἤρδευσαν, Εὐλογεῖτε, πάντα τὰ ἔργα Κυρίου τὸν Κύριον. 

Τριαδικὸν
Ἱερολογίαις Ἱεραῖς, Πατέρα ἄναρχον, Υἱὸν συναναρχον, καὶ Πνεῦμα Ἅγιον μέλψωμεν, ὁμοδύναμον θεότητα, ὁμοβασίλειον ζωήν, καὶ ἀνακράξωμεν, Εὐλογεῖτε, πάντα τὰ ἔργα Κυρίου τὸν Κύριον. 

Θεοτοκίον
Νοὸς ὁ φρικτός σου τοκετός, νικᾷ κατάληψιν, Θεοχαρίτωτε, Θεὸς γὰρ πέφυκεν ἄναρχος, χρονικὴν ἀρχὴν δεξάμενος, διὰ τὸ σῶσαι τοὺς πιστῶς αὐτῷ κραυγάζοντας, Εὐλογεῖτε, πάντα τὰ ἔργα Κυρίου τὸν Κύριον. 

Ὠδὴ θ'  Ὁ Εἱρμὸς
«Λίθος ἀχειρότμητος ὅρους, ἐξ ἀλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας τὰς διεστώσας ψύσεις, διὸ ἐπαγαλλόμενοι, σὲ Θεοτόκε μεγαλύνομεν». 

Ἴχνεσι σεπτῶν παθημάτων, ἀκολουθοῦντες, Ἀθλοφόροι, πᾶσαν ὑπεμείνατε πείραν, κολαστηρίων στερρῶ φρονήματι καὶ εὐκλεῶς τεθνήξαντες, εἰς τοὺς αἰῶνας μακαρίζεσθε. 

'ὥσπερ προσφορὰ καὶ θυσία, εὐωδεστάτη προσαχθέντες, τὴ ἐπουρανίω τραπέζη, τῶν πρωτοτόκων κατεφαιδρύνατε, τὴν Ἐκκλησίαν Μάρτυρες, ὑπὲρ τὸν ἥλιον ἐκλάμποντες. 

Σήμερον πιστοὶ συνελθόντες, Οὐϊκτωρίνον τὸν γενναῖον, Κλαύδιον, Παππίαν τε θεῖον, Διόδωρόν τε καὶ Σεραπίωνα, καὶ τὸν σοφὸν Οὐϊκτωρα, καὶ Νικηφόρον μακαρίσωμεν. 

Ἡ πλησιφαὴς ὑμῶν μνήμη, ἐξανατείλασα φωτίζει, πᾶσαν τοῦ Χριστοῦ Ἐκκλησίαν, σεπτοὶ ὁπλῖται, ἐν ἢ πρεσβεύσατε, ἁμαρτημάτων ἄφεσιν, ἡμῖν δοθῆναι ἀξιάγαστοι. 

Θεοτοκίον
Φέρουσα Χριστὸν ἐν ἀγκάλαις, σάρκα θνητὴν ἐκ σοῦ λαβόντα, τοῦτον ἐκδυσώπει Παρθένε, ἀθανασίας τυχεῖν Πανάμωμε, τοὺς σὲ πιστῶς γεραίροντας, καὶ Θεοτόκον μεγαλύνοντας. 

Τὸ Φωταγωγικόν, τὸ Ἰδιόμελον, καὶ ἡ Α' Ὥρα, ὡς σύνηθες, καὶ Ἀπόλυσις.
ΤΗ ΣΤ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ ἐν Ἁγίοις Πατρὸς ἡμῶν Εὐτυχίου, Πατριάρχου Κωνσταντινουπόλεως. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, Στιχηρὰ Προσόμοια, τοῦ Τριωδίου γ' καὶ τοῦ Ἁγίου γ'.
Ἦχος πλ. δ'
Κύριε, εἰ καὶ κριτηρίω
Κύριε, σὺ ἐν τῷ λειμώνι τῆς θείας, τρυφῆς Εὐτύχιον ἤνθησας, νάμασι τῆς σῆς τε σοφίας, τοῦτον ἐνθέως κατήρδευσας, καὶ διὰ τοῦτο καρπούς, ἐξήνθησε τῆς γνώσεως, εὐσεβεία κατευφραίνων, τοὺς πιστῶς σε μεγαλύνοντας. 

Κύριε, σὺ ὁ ἐμβατεύων καρδίας, καὶ προγινώσκων τὰ κρύφια, σκεῦος προϊδῶν ἐκλογῆς σου, τὸν Ἱεράρχην Εὐτύχιον, τῆς Ἐκκλησίας τῆς σῆς, ποιμένα ἐγκατέστησας, διὰ τοῦτο εὐσεβείας, ἐπὶ χλόην ταύτην ἴθυνεν. 

Κύριε, σὺ ὁ τὸν σοφὸν Ἱεράρχην κατακοσμήσας τὴ χάριτι, καὶ Ἱεραρχίας ποδήρει, καταφαιδρυνας ὡς εὔσπλαγχνος, ἐν ἀρεταῖς καὶ ἡμᾶς, εὐχαὶς αὐτοῦ καταύγασον, τοῦ ὑμνεῖν σὲ ὀρθοδόξως, ἐν ἁγνείᾳ καὶ σεμνότητι. 

Δόξα... Καὶ νῦν... Θεοτοκίον
Ἄχραντε, ἡ τὸν ἐν Ἁγίοις τεκοῦσα, ἀναπαυόμενον Κύριον, σὺ μὲ μολυνθέντα ἀθλίως, ὑπὸ παθῶν ἀποκάθαρον, καὶ τῆς ἁγνείας Ὁδούς, Ὁδήγησον πορεύεσθαι, σὺ γάρ πάντων εἶ προστάτις, ἀκαταίσχυντος τῶν δούλων σου. 

Ἡ Σταυροθεοτοκίον
Κύριε, εἶ καὶ ἐν Σταυρῷ τὰς παλάμας, ἐθελουσίως ἀνέτεινας, ἀλλὰ πατρικὴν εὐδοκίαν, ἐκπληρῶν πάθος ὑφίστασαι, καὶ γὰρ τοῦ σῶσαι βροτούς, ἐλήλυθας ὦς εὔσπλαγχνος, ἡ πανάμωμος ἐβόα, Θεοτόκος, ἣν δοξάζομεν. 

Ἀπολυτίκιον  Ἦχος δ'
Κανόνα πίστεως καὶ εἰκόνα πραότητος, ἐγκρατείας διδάσκαλον ἀνέδειξέ σε τὴ ποίμνη σου ἡ τῶν πραγμάτων ἀλήθεια, Διὰ τοῦτο ἐκτήσω τὴ ταπεινώσει τὰ ὑψηλά, τὴ πτωχεία τὰ πλούσια, Πάτερ Ἱεράρχα Εὐτύχιε, πρέσβευε Χριστῷ τῶ Θεῷ σωθῆναι τὰς ψυχὰς ἡμῶν. 

Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τοῦ Τριωδίου, κατὰ τὴν τάξιν, καὶ τοῦ Ἁγίου
Ὁ Κανὼν τοῦ Ἁγίου, οὗ η' Ἀκροστιχίς, ἄνευ τῶν Θεοτοκίων. 
Τὸν θαυματουργὸν Εὐτύχιον θαυμάσω.
Θεοφάνους.

Ὠδὴ α'  Ἦχος πλ. β'
Ὁ Εἱρμὸς
«Ὡς ἐνηπείρω πεζεύσας ὁ Ἰσραήλ, ἐν ἀβύσσῳ ἴχνεσι, τὸν διώκτην Φαραώ, καθορῶν ποντούμεμενον, Θεῷ, ἐπινίκιον ὠδήν, ἐβόα, ἄσωμεν». 

Ταϊς ἀρεταὶς εὐτυχήσας καὶ λαμπρυνθείς, φωτοβόλοις λάμψεσι, χαρισμάτων τοῦ Θεοῦ, δυστυχίαις ῥύσαί με παθῶν, ταὶς πρεσβείαις σου Σοφέ, ὅπως ὑμνήσω σε. 

Οὐρανοφύτευτον κλῆμα ἐν ταῖς αὐλαίς, τοῦ Θεοῦ ἐβλάστησας, εὐθηνούμενον καρποίς, ἐναρέτων πράξεων ὁμοῦ, καὶ θαυμάτων ἀληθῶς, Πάτερ Εὐτύχιε. 

Νοῦν ἡγεμόνα ποιήσας τῆς τῶν παθῶν, τυραννίδος Ὅσιε, κατεκράτησας, διό, ἀπαθείας πτέρυξιν ἀρθείς, πρὸς αὐτὰ τὰ τοῦ Θεοῦ ἤχθης σκηνώματα. 

Θεοτοκίον
Τὸν ἑαυτῆς δεξαμένη Δημιουργόν, ὦς αὐτὸς ἠθέλησεν, ἐξ ἀσπόρου σου γαστρός, ὑπὲρ νοῦν σαρκούμενον Ἁγνή, τῶν κτισμάτων ἀληθῶς ἐδείχθης Δέσποινα. 

Ὠδὴ γ'  Ὁ Εἱρμὸς
«Οὐκ ἔστιν Ἅγιος ὦς σύ, Κύριε ὁ Θεός μου, ὁ ὑψώσας τὸ κέρας, τῶν Πιστῶν σου ἀγαθέ, καὶ στερεώσας αὐτούς, ἐν τῇ πέτρα, τῆς ὁμολογίας σου». 

Ἁγίου γέγονας ναός, Πνεύματος θεοφόρε, σεαυτὸν ἐκκαθάρας, τῆς ἰλύος τῶν παθῶν, δι' ἐμμελείας πολλῆς, lεράρχα, ἔνδοξε Εὐτύχιε. 

Υἱὸς ἡμέρας μετοχή, φρυκτωρίας ἀϋλου, ἀνεδείχθης καὶ φέγγει, ἰαμάτων ἀψευδῶν, τὴν ἀχλυώδη παθῶν, ἀπελαύνεις, λώβην Παναοίδιμε. 

Μαστοῦς θηλάσας ἐκ παιδός, ἐγκρατείας εἰς μέτρον, προσευχαὶς ἀενάοις, ἡλικίας τοῦ Χριστοῦ, κατήντησας ἀληθῶς, Ἱεράρχα, ἔνδοξε Εὐτύχιε. 

Ἀνοίξας στόμα τὸ σεπτόν, εἵλκυσας Πάτερ πνεῦμα, καὶ ἐνέφραξας στόμα, ἀδικίαν εἰς αὐτό, τὸ ὕψος τῆς τοῦ Θεοῦ, μελετῆσαν, πάνσοφε σαρκώσεως. 

Θεοτοκίον
Τοῦ θείου τόκου σου Ἁγνή, πᾶσαν φύσεως τάξιν, ὑπερβαίνει τὸ θαῦμα, Θεὸν γὰρ ὑπερφυῶς, συνέλαβες ἐν γαστρί, καὶ τεκοῦσα μένεις ἀειπάρθενος. 

Κάθισμα  Ἦχος γ'
Θείας πίστεως
Θείαν δύναμιν, ἐνδεδυμένος, ἀπεγύμνωσας, ἰσχὺν τοῦ πλάνου, θαυματουργῶν θεοφόρε ἐξαίσια, ἀπελαθεὶς δὲ ἀδίκως τῆς ποίμνης σου, παλινδρομεῖς εἰς αὐτὴν δοξαζόμενος, Πάτερ Ὅσιε, Χριστὸν τὸν Θεὸν ἱκέτευε, δωρήσασθαι ἡμῖν τὸ μέγα ἔλεος. 

Θεοτοκίον
Θείας φύσεως, οὐκ ἐχωρίσθη, σάρξ γενόμενος, ἐν τῇ γαστρί σου, ἀλλὰ Θεὸς ἐνανθρωπήσας μεμένηκεν, ὁ μετὰ τόκον Μητέρα παρθένον σε, ὦς πρὸ τοῦ τόκου φυιλάξας Πανάμωμε, μόνος Κύριος, Αὐτὸν ἐκτενῶς ἱκέτευε, δωρήσασθαι ἡμῖν τὸ μέγα ἔλεος. 

Ἡ Σταυροθεοτοκίον
Θείας φύσεως, οὐ διηρέθης, κὰν ἑκούσιον, ὑπέστης πάθος, ἀλλὰ σαρκὶ σταυρωθεὶς Ὑπεράγαθε, πᾶσαν κλονεῖς ὡς Θεὸς τὴν ὑφήλιον, ἡ Θεοτόκος ἐβόα δακρύουσα, ἥν ὑμνήσωμεν ὡς μόνην Θεοῦ γεννήτριαν, αἰτούμενοι λαβεῖν τὸ μέγα ἔλεος. 

Ὠδὴ δ'  Ὁ Εἱρμὸς
«Χριστός μου δύναμις, Θεὸς καὶ Κύριος, ἡ σεπτὴ Ἐκκλησία θεοπρεπῶς, μέλπει ἀνακράζουσα, ἐκ διανοίας καθαράς, ἐν Κυρίῳ ἑορτάζουσα». 

Τὴ αἴγλη Πάνσοφε, τῆς θείας χάριτος, ἑλλαμπόμενος πάσας αἱρετικῶν, δόξας ἀπημαύρωσας, καὶ κατεφαίδρυνας λαῶν, ὀρθοδόξων τὰ συστήματα. 

Οὐ κατενάρκωσας, ὑπὲρ τῆς Πίστεως, διωγμοὺς ὑπομένων, καὶ γὰρ αὐτόν, εἶχες συμμαχούντά σοί, τὸν βλασφημούμενον Χριστὸν Ἱεράρχα πανσεβάσμιε. 

Ὑψώσας ἔστησεν, ἐν πέτρᾳ Κύριος, τῆς αὐτοῦ ἀληθείας της σῆς ψυχῆς, Πάτερ διαβήματα, καὶ ὑπεσκέλισεν ἐχθρῶν, ἐπαιρόμενα φρονήματα. 

Ῥημάτων δύναμις, τῶν σῶν ἀνίσχυρον, ἐναντίων τὸ δόγμα καὶ τὴν ἰσχύν, Πάτερ ἀπειργάσατο, τοῦ Ὀρθοδόξου δὲ λαοῦ, τεῖχος γέγονε καὶ στήριγμα. 

Θεοτοκίον
Ὡς ὄντως ἄφθεγκτα, καὶ ἀκατάληπτα, τὰ τῆς σῆς Θεοτόκε θεοπρεποῦς πέφυκε κυήσεως, τοὶς ἐπὶ γῆς καὶ οὐρανοῦ, ἀειπάρθενε μυστήρια. 

Ὠδὴ ε'  Ὁ Εἱρμὸς
«Τῶ θείω φέγγει σου ἀγαθέ, τὰς τῶν ὀρθριζόντων σοὶ ψυχάς, πόθω καταύγασον δέομαι, σὲ εἰδέναι Λόγε Θεοῦ, τὸν ὄντως Θεόν, ἐκ ζόφου τῶν πταισμάτων ἀνακαλούμενος». 

Γενναίως φέρων τὸν χωρισμόν, ποίμνης τῆς λαχούσης σοὶ σοφέ, Πάτερ ἀδίκως ἐκβέβλησαι, αὖθις δὲ πρὸς ταύτην παλινδρομεῖς ἐν χαρᾷ, μεγάλως ὑπὸ πάντων ἀνευφημούμενος. 

Οὐκ ἐν αἰνίγματι καθορᾷς, δόξαν ἣν ἐπόθησας Θεοῦ, ἐκ βρέφους μάκαρ Εὐτύχιε, πρόσωπον δὲ μᾶλλον νυνὶ πρὸς πρόσωπον, λυθέντων τῶν ἐσόπτρων σαρκός, Πατὴρ ἡμῶν. 

Ναμάτων θείων σου ἡ ψυχή, μάκαρ πληρωθεῖσα ποταμόν, τὴ Ἐκκλησία ἀνέβλυσεν, ὄντως διδαγμάτων σοφὲ Εὐτύχιε, καὶ ταύτης καταρδεύεις, Πάτερ τὰς αὔλακας. 

Θεοτοκίον
Τοὺς Θεοτόκον σὲ ἐκ ψυχῆς, Δέσποι νὰ τοῦ κόσμου ἀγαθή, ὁμολογοῦντας διάσωσον, σὲ γὰρ προστασίαν ἀκαταμάχητον, κεκτήμεθα, τὴν ὄντως Θεογεννήτριαν. 

Ὠδὴ ς'  Ὁ Εἱρμὸς
«Τοῦ βίου τὴν θάλασσαν, ὑψουμένην καθορῶν τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοί, Ἀνάγαγε, ἐκ φθορᾶς τὴν ζωήν μου Πολυέλεε». 

Ἐν σοὶ κατεσκήνωσεν, ἡ τριὰς ὦς καθαρῶ, τῆς τῶν παθῶν συγχύσεως, καὶ χαρισμάτων ἔπλησεν ἀληθῶς, θεόφρον Εὐτύχιε, δι' ὧν ἅπασαν νόσον ἐκδιώκεις ἀεί. 

Ὑψώθης κτησάμενος, ἐν καρδίᾳ ἀψευδῶς, ὑψοποιὸν ταπείνωσιν, καὶ τῶν δαιμόνων πάσας τὰς μηχανάς, ὑφ' ἓν ἐταπείνωσας, Ἱεράρχα Κυρίου παναοίδιμε. 

Τοῦ βίου τὴν θάλασσαν, ἀκυμάντως διελθῶν, πρὸς τοὺς λιμένας ἔφθασας, τῆς βασιλείας Πάτερ τῶν οὐρανῶν, Θεῷ τὰ ἀγώγιμα, τῆς ψυχῆς διασώσας ἀξιάγαστε. 

Θεοτοκίον
Ἡ πάναγνος Δέσποινα, ἡ τεκοῦσα τοὶς βροτοίς, τὸν κυβερνήτην Κύριον, τῶν παθῶν μου τὸν ἄστατον καὶ δεινόν, κατεύνασον τάραχον, καὶ γαλήνην παράσχου τὴ καρδία μου. 

Τὸ Μαρτυρικὸν τοῦ Ἤχου.
Συναξάριον
Τὴ ΣΤ' τοῦ αὐτοῦ μηνός, Μνήμη τοῦ ἐν Ἁγίοις Πατρὸς ἡμῶν Εὐτυχίου, Πατριάρχου Κωνσταντινουπόλεως. 

Στίχοι
       Εὐτύχιον θανόντα τιμῶν τοὶς λόγοις,

       Ἐμαυτὸν αὐτὸς εὐτυχέστατον κρίνω. 

       Ψυχὴ Εὐτυχίοιο πύλη πόλου οἴγεται ἕκτη. 

Τὴ αὐτὴ ἡμέρα, Μνήμη τῶν Ἁγίων ἑκατὸν εἴκοσι Μαρτύρων τῶν ἐν Περσίδι. 

Στίχοι
       'Ἂν ἐξαριθμὴς οὓς τὸ πὺρ Πέρσας φλέγει, 

       Εὔροις ἔχοντας τετράκις τὸ τρὶς δέκα. 

Τὴ αὐτὴ ἡμέρα, Μνήμη τῆς ὁσίας Πλατωνίδος. 

Στίχοι
       Πόλου πλάτη φέρουσι τὴν Πλατωνίδα, 

       Ταὶς ἀρεταὶς λάμψασαν εἰς τὰ γὴς πλάτη. 

Τὴ αὐτὴ ἡμέρα, Μνήμη τῶν Ἁγίων δύο Μαρτύρων τῶν ἐν Ἀσκάλωνι ἄχρις ὀσφύος χωσθέντων καὶ τελειωθέντων. 

Στίχοι
       Ἀνηρότως σοὶ γῆ φύει καρπόν, Λόγε. 

       Ὁ καρπὸς ἄνδρες, ἄχρις Ὀσφύος, δύο. 

Ταὶς αὐτῶν ἁγίας πρεσβείας, ὁ Θεός, ἐλέησον ἡμᾶς. Ἄμήν. 

Ὠδὴ ζ'  Ὁ Εἱρμὸς
«Δροσοβόλον μὲν τὴν κάμινον εἰργάσατο, Ἄγγελος τοὶς ὁσίοις Παισί, τοὺς Χαλδαίους δὲ καταφλέγον πρόσταγμα Θεοῦ, τὸν τύραννον ἔπεισε βοᾶν, Εὐλογητὸς εἶ ὁ Θεός, ὁ τῶν Πατέρων ἡμῶν». 

Χιονώδη τὴν ψυχὴν Πάτερ κτησάμενος, τῶν ἀρετῶν λευκότητι, ἐξωμοίωσαι τοὶς Ἀγγέλοις, ὅθεν σὺν αὐτοῖς χορεύεις γηθόμενος βοῶν, Εὐλογητὸς εἶ ὁ Θεός, ὁ τῶν Πατέρων ἡμῶν. 

Ἱερεῖον ὥσπερ ἄμωμον προσήγαγες, σαυτὸν ἐκ βρέφους Ὅσιε, τῶ Δεσπότη σου, ἡδονῶν νεκρώσει ἀληθῶς, διὸ ἀγαλλόμενος βοᾷς, Εὐλογητὸς εἶ ὁ Θεός, ὁ τῶν Πατέρων ἡμῶν. 

Οἱ κρουνοί σου τῶν δακρύων Πάτερ ἔσβεσαν, πυρκαϊὰν σαρκὸς ἡδονῶν, καὶ γεγόνασιν, ἰαμάτων δρόσος τοὶς πιστῶς, κραυγάζουσι πάντοτε Χριστῷ, Εὐλογητὸς εἶ ὁ Θεός, ὁ τῶν Πατέρων ἡμῶν. 

Θεοτοκίον
Σὲ πανάμωμε καὶ Μήτηρ ἀειπάρθενε, ἔγνωμεν σωτηρίαν βροτοί, ὁ γὰρ ἐν κόλποις τοῦ Πατρὸς ἀχώριστος Υἱός, ἐκ σοῦ σεσωμάτωται, διό, εὐλογημένη γενεαῖς γενεῶν πέφηνας. 

Ὠδὴ η'  Ὁ Εἱρμὸς
«Ἐκ φλογὸς τοὶς Ὁσίοις δρόσον ἐπήγασας, καὶ Δικαίου θυσίαν ὕδατι ἔφλεξας, ἅπαντα γὰρ δρὰς Χριστέ, μόνω τῶ βούλεσθαι, Σὲ ὑπερυψοῦμεν εἰς πάντας τοὺς αἰῶνας». 

Νυσταγμὸν ἀμελείας ἀποκρουσάμενος, ἀρετῶν ἐμμελεία Πάτερ ἠγρύπνησας, ἕως τοῦ Θεοῦ, Ἰακὼβ ὤφθης σκήνωμα, ὃν ὑπερυψοῦμεν εἰς πάντας τοὺς αἰῶνας. 

θυρεῶ εὐσεβείας περισκεπόμενος, καὶ ὦς δίστομον ξίφος ἀναλαβόμενος, δόγμα τὸ σεπτόν, πάσας ὄντως συνέκοψας, τῶν αἱρετιζόντων τὰς φάλαγγας θεόφρον. 

Ἀναιμάκτους θυσίας Θεῷ προσήγαγες, ταπεινώσει καρδίας, Πάτερ Εὐτύχιε θύων διὰ σέ, τὸν τυθέντα ὡς πρόβατον, ὃν ὑπερυψοῦμεν εἰς πάντας τοὺς αἰῶνας. 

Ὑφαιρέσει τοῦ χείρονος ἀνυψούμενος, τοὶς αὔλοις, Ἀγγέλοις ἐξομοιούμενος, ἔτι τὴ σαρκὶ ἐνδημῶν ἐξεδήμησας, ἔρωτι ἀσχέτω, πρὸς ὃν Χριστὸν ἐπόθεις. 

Θεοτοκίον
Ἐν τῷ τίκτειν διέδρας ὠδῖνας Ἄχραντε, καὶ τεκοῦσα Παρθένος πάλιν διέμεινας, ἅπαντα γὰρ δρά, Ἰησοῦς ὁ Θεάνθρωπος, ὃν ὑπερυψοῦμεν εἰς πάντας τοὺς αἰῶνας. 

Ὠδὴ θ'  Ὁ Εἴρμός
«Θεὸν ἀνθρώποις ἰδεῖν ἀδύνατον  ὃν οὐ τολμᾷ Ἀγγέλων ἀτενίσαι τὰ τάγματα, διὰ σοῦ δὲ Πάναγνε ὠράθη βροτοίς, Λόγος σεσαρκω μένος, ὃν μεγαλύνοντες, σὺν ταίς οὐρανίαις Στρατιαῖς σὲ μακαρίζομεν». 

Μικρῶν τὰ μέγιστα ἀντικτώμενος, καὶ τῶν φθαρτῶν τὰ ἄφθαρτα καλῶς ἀντωνούμενος, βασιλείαν ἀσάλευτον ἔλαβες, τῆς μὴ παρεχομένης δόξης ἐπέτυχες, ταὶς τῶν ἀρετῶν σου καλλοναὶς ὡραιζόμενος. 

Ἀγνῶς τὸν βίον σου διετέλεσας, καὶ τῆς ἁγνῆς Παρθένου, λάτρις ὤφθης Εὐτύχιε, Ἱεράρχης Θεοῦ ἀληθέστατος, στῦλος Ὀρθοδοξίας, ἔρεισμα πίστεως, τεῖχος τοῦ λαοῦ τοῦ ἐκλεκτοῦ θεομακάριστε. 

Σαρκὸς τὸ φρόνημα καθυπέταξας, τῶ λογισμῶ, καὶ ἄσαρκος καθάπερ ἐν σώματι, ἐπὶ γῆς ἐβίωσας Εὐτύχιε, ὅθεν σὺν ἀσωματοις, θείαις Δυνάμεσι, πάντων τῶ Δεσπότη, καὶ Θεῷ χαίρων παρίστασαι. 

Ὡς φῶς, ὡς ὄρθρος, ὡς, μέγας ἥλιος, τοὶς ἐπὶ γῆς ἐξέλαμψας, θεόφρον Εὐτύχιε, μεταστὰς δὲ πάλιν ἀπὸ γὴς πρὸς Θεόν, καὶ τὰς φωτοχυσίας τούτου δεχόμενος, πάσιν ἐπιπέμπεις, φωτισμὸν τοὶς εὐφημούσί σε. 

Θεοτοκίον
Ῥωσθεὶς δυνάμει τὴ σὴ καὶ χάριτι, σοὶ τὴν ὠδὴν προθύμως ἐκ καρδίας ἀνέθηκα, ἀλλὰ ταύτην πρόσδεξαι, Παρθένε ἁγνή, χάριν ἀντιδιδοῦσα, σοῦ τὴν πολύφωτον, ἐκ τῶν ἀκηράτων θησαυρῶν Θεομακάριστε. 

Τὸ Φωταγωγικὸν τοῦ Ἤχου, τό. Ἰδιόμελον τῆς ἡμέρας, τὸ Μαρτυρικόν, καὶ ἡ Α' Ὥρα, ὡς σύνηθες, καὶ Ἀπόλυσις.

ΤΗ Ζ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Μάρτυρος Καλλιοπίου καὶ τοῦ Ὁσίου Πατρὸς ἡμῶν Γεωργίου, Μητροπολίτου Μυτιλήνης.

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν στιχηρὰ Προσόμοια τοῦ Τριωδίου γ' καὶ τοῦ Ἁγίου γ'.
Τοῦ Μάρτυρος
Ἦχος πλ. δ'
Ὧ τοῦ παραδόξου θαύματος
Μάρτυς ἀθλοφόρε ἔνδοξε, διὰ Χριστὸν τὸν Θεόν, πολυώδυνα βάσανα, καὶ στρεβλώσεις σώματος, ὑπομεῖνας στερρότατα, τὸν σὸν ἂ τῶν γῶνα χαίρων διήνυσας, καὶ στεφάνων τῆς δόξης ἔτυχες, πάσιν αἰτούμενος, ἱλασμὸν καὶ ἔλεος, τοὶς εὐσεβῶς, πίστει ἑορτάζουσι, τὴν θείαν μνήμην σου. 

Μάρτυς ἀθλητὰ πανθαύμαστε, ὑπὲρ Χριστοῦ σταυρωθείς, τὸν Σταυρὸν ὑπομείναντος, οὐρανόθεν ἤκουσας, ἐκ Θεοῦ Παντοκράτορος, φωνῆς τιμίας προσκαλουμένης σε, πρὸς τὰς ἐκεῖθεν μονὰς ἀοίδιμε, ἐν αἲς γενόμενος, τῶν βραβείων ἔτυχες, ὡς νικητής, ὅθεν εὐφημούμέν σε, καὶ μακαρίζομεν. 

Θεία ἀγάπη πυρούμενος, τὸ προσαγόμενον πύρ, τῶ ἁγίω σου σώματι, δροσισμῶ τοῦ Πνεύματος, Ἀθλητὰ ἐκαρτέρησας, ἐντεῦθεν ὤφθης, λαμπὰς πολύφωτος, πιμπρώσα πᾶσαν, πλάνην πολύθεον, Ὅθεν τὴν μνήμην σου, τὴν ἁγίαν σήμερον, χρεωτικῶς, πάντες ἑορτάζομεν, σὲ μακαρίζοντες. 

Δόξα... Καὶ νύν... Θεοτοκίον
Φῶς ἡ τεκοῦσα τὸ ἄδυτον, τὸν σκοτισθέντα μὲ νύν, ὑπὸ πάσης σκαιότητος, ἀπὸ γνώμης Δέσποινα, τὴ σὴ αἴγλη καταύγασον, καὶ τῶ φωτὶ μὲ τῶ σῶ σημείωσον, ὅπως τοὶς λύκοις ἀνεπιβούλευτος, ὅλως γενήσωμαι, ὑπὸ σοῦ σκεπόμενος, καὶ ἀσφαλῶς, σεμνὴ ὁδηγούμενος, πρὸς τρίβον ἔνθεον. 

Ἡ Σταυροθεοτοκίον
Ἥλιος ἰδὼν σὲ ἔφριξεν, ἐπὶ σταυροῦ Ἰησοῦ, ἡπλωμένον θελήματι, καὶ ἡ γῆ ἐσείετο, καὶ αἱ πέτραι ἐρρήγνυντο, καὶ τὰ μνημεῖα φόβω ἠνοίγοντο, καὶ αἱ δυνάμεις πᾶσαι ἐξίσταντο, ἡ δὲ τεκούσά σε, ἀπειράνδρως βλέπουσα, μέτ' οἰμωγῆς, Οἴμοι! ἀνεκραύγαζε, τὶ τὸ ὁρώμενον. 

Τοῦ Ἱεράρχου
Ἦχος α'
Πανεύφη μοὶ Μάρτυρες
Πάτερ Γεέργιε Χριστοῦ, τὴν σεπτὴν καὶ ἄχραντον, τιμητικῶς προσεκύνησας, εἰκόνα πάνσοφε, θεομάχον θράσος, μηδαμῶς πτοούμενος, δυνάμει τὴ αὐτοῦ δυναμούμενος, ὃν νὺν ἱκέτευε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Πάτερ Γεώργιε θυμόν, ἀσεβῶν ὑπήνεγκας, θρασυνομένων ἀλόγιστα, οὓς καὶ τεθέασαι ὑπερυψωθέντας, δυσσεβεῖ φρυάγματι, καὶ πάλιν συντριβέντας δεινότερον, διαφανέστατα, τῆς προνοίας πρὸς τὴν ἄμυναν, τῶν ἀφρόνων, κινουμένης ἔνδοξε. 

Πάτερ Γεώργιε Θεῷ, συνεργὸς γενόμενος, ὡς ἱερεὺς καὶ γεώργιον, ἑκατοστεύοντα, καρπὸν τῶ Δεσπότη, τὰς ψυχὰς προσήνεγκας, τὰς τῶν διασωθέντων τῶ λόγῳ σου, καὶ νὺν δυσώπησον, στηριχθῆναι τὴν Ὀρθόδοξον, Ἐκκλησίαν, ἀληθείας δόγμασι. 

Δόξα... Καὶ νύν... Θεοτοκίον
Μαρία τὸ ἄμωμον καὶ νοῦν, πάντα ὑπερκείμενον, τὴ καθαρότητι ὄχημα, περικρατούμενον, πολλαὶς ἁμαρτίαις, καὶ στενοχωρούμενον, πρὸς πλάτος μετανοίας μὲ ἴθυνον, πανσθενεστάτη σου, προστασία, καὶ γὰρ δύνασαι, οἵα Μήτηρ, τοῦ πάντα Ἰσχύοντος. 

Ἡ Σταυροθεοτοκίον
Τὸν ἴδιον, Ἄρνα ἡ ἀμνάς, καὶ ἄμωμος Δέσποινα, ἐν τῷ Σταυρῶ ὦς ἑώρακεν, εἶδος οὐκ ἔχοντα, οὐδὲ κάλλος, Οἴμοι! θρηνω δοῦσα ἔλεγε, τὸ κάλλος ποῦ σου ἔδυ γλυκύτατε; ποῦ ἡ εὐπρέπεια; ποῦ ἡ χάρις ἡ ἀστράπτουσα, τῆς μορφῆς σου, Υἱέ μου παμφίλτατε;

Τοῦ Μάρτυρος
Ἀπολυτίκιον  Ἦχος δ'
Ταχὺ προκατάλαβε
Ὁ μάρτυς σου Κύριε ἐν τῇ ἀθλήσει αὐτοῦ, τὸ στέφος ἐκομίσατο τῆς ἀφθαρσίας ἐκ σοῦ τοῦ Θεοῦ ἡμῶν, Ἔχων γὰρ τὴν ἰσχύν σου τοὺς τυράννους καθεῖλεν, ἔθραυσε καὶ δαιμόνων τὰ ἀνίσχυρα θράση, αὐτοῦ ταὶς ἱκεσίαις, Χριστὲ ὁ Θεός, σῶσον τὰς ψυχὰς ἤμων. 

Τοῦ Ἱεράρχου
Ἀπολυτίκιον  Ἦχος δ'
Κανόνα πίστεως καὶ εἰκόνα πραότητος, ἐγκρατείας διδάσκαλον ἀνέδειξέ σε τὴ ποίμνη σου ἡ τῶν πραγμάτων ἀλήθεια, διὰ τοῦτο ἐκτήσω τὴ ταπεινώσει τὰ ὑψηλά, τὴ πτωχεία τὰ πλούσια, Πάτερ Ἱεράρχα Γεώργιε, πρέσβευε Χριστῷ τῶ Θεῷ, σωθῆναι τὰς ψυχὰς ἡμῶν. 

ΕΙΣ ΤΟΝ ΟΡΘΡΟΝ

Τοῦ Μάρτυρος
Ὡς σύνηθες. Ὁ Κανὼν τοῦ Ἁγίου, οὗ ἡ Ἀκροστιχίς.
Καλοὺς ἐπαινῶ Καλλιωπίου πόνους. Ποίημα Ἰωσήφ.
Ὠδὴ α'  Ἦχος πλ. δ'
Ὁ Εἱρμὸς
«Ὑγρὰν διοδεύσας ὡσεὶ ξηράν, καὶ τὴν Αἰγυπτίαν, μοχθηρίαν διαφυγῶν, ὁ Ἰσραηλίτης ἀνεβόα, Τῶ Λυτρωτή, καὶ Θεῷ ἡμῶν ἄσωμεν». 

Καλῶς τὸν ἀγῶνα διηνυκῶς, Μάρτυς ἀθλοφόρε, καὶ τὴν πίστιν τετηρηκῶς, τῆς νίκης ἐδέξω τοὺς στεφάνους, χαρμονικῶς, καὶ Θεῷ νὺν παρίστασαι. 

Ἁγίας ἐκ ῥίζης ἀειθαλής, ἐβλάστησας κλάδος, εὐκαρπία μαρτυρική, πάντων τὰς καρδίας διατρέφων, τῶν σὲ τιμώντων, σοφὲ Καλλιόπιε. 

Λαμπρύνας καρδίας τὸ ὀπτικόν, γραφῶν ἀναπτύξει, καὶ μελέτη διηνεκεῖ, Μαρτύρων ὑπῆλθες τοὺς ἀγῶνας, ἀνδρικωτάτω νοϊ Καλλιοπιε. 

Θεοτοκίον
Ὀνεύματι πάντα δημιουργῶν, ἐκ σοῦ σωματοῦται, ὑπὲρ λόγον Μῆτερ Θεοῦ, ὁ τὸν ἀθλοφόρον στεφανώσας, μεθ' οὗ πιστῶς σὲ ἀεὶ μακαρίζομεν. 

Τοῦ Ἱεράρχου
Ὁ Κανών. Ποίημα Ἰγνατίου.
Ὠδὴ α'  Ἦχος πλ. δ'
Ὁ Εἱρμὸς
«Ἄσμα ἀναπέμψωμεν λαοί, τῶ θαυμαστῶ Θεῷ ἡμῶν, τῶ ἀπαλλάξαντι τὸν Ἰσραὴλ ἐκ δουλείας, ὠδὴν ἐπινίκιον, ἄδοντες καὶ βοῶντες, Ἄσωμέν σοὶ τῶ μόνω Δεσπότη». 

Αἴγλην εὐσπλαγχνίας μοὶ Χριστέ, τῶ πηρωθέντι πταίσμασι, καὶ ἁμαρτίαις δεινῶς, ἀνάτειλον οἰκτίρμον, καὶ γνόφον ἀπέλασον, τῆς ἐμῆς ἀβλεψίας, ταὶς πρεσβείαις τοῦ σοῦ Ἱεράρχου. 

Πᾶσαν ἐγεώργησας σοφέ, τοὶς πόνοις καὶ ἱδρώσί σου, τῆς ἐγκρατείας τὴν γήν, καὶ σπείρας ἐν καρδίᾳ, τὸν σῖτον τοῦ Πνεύματος, στάχυν τῆς ἀπαθείας, ἐκομίσω Γεώργιε μάκαρ. 

Ὦμοις σὸν σταυρὸν ἀναλαβῶν, καὶ τὰ τῆς γῆς τερπνότατα, τῶ κοσμοκράτορι τοῦ σκότους ἀπορρίψας, Χριστῷ ἠκολούθησας, καὶ θησαυροὺς ἐκτήσω, τῆς αὐτοῦ ἀϋλου βασιλείας. 

Θεοτοκίον
Ὅπλον καὶ λιμένα ἀσφαλῆ, καὶ τεῖχος καὶ ὀχύρωμα, καὶ θείαν ἄγκυραν, καὶ γέφυραν καὶ σκέπην, τὴν σὴν Θεονύμφευτε, ἔχοντες Προστασίαν, τῶν κινδύνων λυτρούμεθα πάντων. 

Τοῦ Μάρτυρος
Ὠδὴ γ'  Ὁ Εἱρμὸς
«Οὐρανίας ἁψῖδος, ὀροφουργὲ Κύριε, καὶ τῆς Ἐκκλησίας δομῆτορ, σὺ μὲ στερέωσον, ἐν τῇ ἀγάπη τὴ σή, τῶν ἐφετῶν ἡ ἀκρότης, τῶν πιστῶν τὸ στήριγμα, μόνε φιλάνθρωπε». 

Ὑπὲρ φύσιν ἀγῶνας, πολυειδεῖς ἤνεγκας, Μάρτυς ἀνδρικῶς τῶ διώκτη, ἀντιταττόμενος, ὅθεν ἐπέτυχες, τῆς οὐρανίου γαλήνης, εὐπλοήσας ἔνδοξε, αὔραις τοῦ Πνεύματος. 

Στρατιώτης γενναῖος, καὶ νικητὴς ἄριστος, ὤφθης ὁμιλῶν ταὶς βασάνοις, νοὸς στερρότητι, καὶ γὰρ τυπτόμενος, καὶ τροχιζόμενος μάκαρ, τὸ τῆς πλάνης φρύαγμα, ὅλον κατέβαλες. 

Ἐπαιρόμενον θράσος, τοῦ δυσμενοῦς ὤλεσας, Μάρτυς ἀναρτώμενος ξύλω, καὶ δαπανώμενος, πληγαὶς τὸ σώμά σου, καὶ τῶν στιγμάτων τῶ κάλλει, χαίρων Καλλόπιε, καλλωπιζόμενος. 

Θεοτοκίον
Παναγία Παρθένε, τῶν Ἀθλητῶν καύχημα, καὶ τῶν ἱερῶν Ἀποστόλων τὸ σεμνολόγημα, τοὺς ἐν αἰνέσει σε, χαρμονικῶς ἀνυμνοῦντας, ῥύσαι ταὶς πρεσβείαις σου, πάσης στενώσεως. 

Τοῦ Ἱεράρχου
Ὠδὴ γ'  Ὁ Εἱρμὸς
«Οὐκ ἔστιν Ἅγιος, ὡς ὁ Κύριος, ἡμῶν καὶ οὐκ ἔστι δίκαιος, ὡς ὁ Θεὸς ἡμῶν, ὄνν ὑμνεῖ πᾶσα κτίσις, Οὐκ ἔστι δίκαιος, Ἅγιος πλήν σου Κύριε». 

Τῶ ὕψει μακάριε, ἐπιβὰς τῶν ἀρετῶν, καὶ τὰ βάθη τοῦ Πνεύματος, ἀξίως κατοπτεύσας, καὶ θεωρίας δοχεῖον, γενόμενος Ὅσιε, αὐλίζη σὺν Ἀγγέλων χοροίς. 

Πτωχεύσας τῶ πνεύματι, κατεπλούτησας Σοφέ, βασιλείαν τὴν ἄϋλον, ἐν ἢ τῷ ποιμνίω σου, θησαυροὺς αἰωνίους, πιστῶς προητοίμασας, διὸ σὲ μακαρίζομεν. 

Τὸ ἄπλαστον Ὅσιε, καὶ τὸ πρᾶον τῆς ψυχῆς, ἐμιμήσω τοὶς τρόποις σου, καὶ τοὶς κατορθώμασιν, Ἰακὼβ καὶ ἐδείχθης, καθάρσει τοῦ Πνεύματος, Ἰσραηλίτης νούς Ὁρῶν τὸν Θεόν. 

Θεοτοκίον
Ἀπάτορα τέτοκας, τὸν ἀμήτορα πρὸ σοῦ, καὶ ὡς βρέφος ἐθήλασας, τὸν τρέφοντα ἅπαντα, ὃν δυσώπει σωθῆναι, τοὺς πίστει ὑμνούντάς σε, κυρίως Θεοτόκον ἁγνήν. 

Τοῦ Μάρτυρος
Κάθισμα  Ἦχος δ'
Ταχὺ προκατάλαβε
Σταυρῶ ἀνυψούμενος, ἀπεριτρέ, πάπτω νοϊ, Χριστοῦ τὸ σωτήριον, πάθος σοφὲ Ἀθλητά, καλῶς ἐξεικόνισας, ὅθεν τὴν φωτοφόρον, καὶ ἁγίαν σου μνήμην, πίστει ἐπιτελοῦμεν, ἱλασμὸν τῶν πταισμάτων, αἰτούμενοι διὰ σοῦ λαβεῖν, καὶ μέγα ἔλεος. 

Θεοτοκίον
Ἐπάκουσον Δέσποινα, ἐκ κατωδύνου ψυχῆς, βοῶντος τοῦ δούλου σου, καὶ τῶν προτέρων κακῶν, παράσχου τὴν ἄφεσιν, σὲ γὰρ ἐπικαλοῦμαι, ἐν νυκτὶ καὶ ἡ μέρα, Ῥύσαί με Θεοτόκε, τοῦ πυρὸς τῆς γεέννης, καὶ στῆσον ἐκ δεξιῶν, τοῦ σοῦ Υἱοῦ καὶ Θεοῦ. 

Ἡ Σταυροθεοτοκίον
Παρθένε πανάμωμε, Μῆτερ Χριστοῦ τοῦ Θεοῦ, ῥομφαία διήλθέ σου, τὴν Παναγίαν ψυχήν, ἡνίκα σταυρούμενον, ἔβλεψας ἑκουσίως, τόν, Υἱὸν καὶ Θεόν σου, ὃν πὲρ εὐλογημένη, δυσωποῦσα μὴ παύση, συγχώρησιν πταισμάτων, ἡμῖν δωρήσασθαι. 

Τοῦ Ἱεράρχου
Κάθισμα  Ἦχος πλ. δ'
Τὴν Σοφίαν καὶ Λόγον
Ταπεινώσεως ὕψει περιφανής, γεγονῶς τὰς ἐπάρσεις τοῦ δυσμενοῦς, τελείως ἠφάνισας, ἀριστεύσας λαμπρότατα, ἐλεήμων δὲ Πάτερ, γενόμενος Ὅσιε, δαψιλεῖ χορηγία, πεινῶσιν ἐπήρκεσας, ὅθεν τὴν ἀγήρω, μετὰ τέλος κληροῦσαι, τρυφὴν ἀγαλλόμενος, εἰς αἰῶνας Γεώργιε, Ἱεράρχα μακάριε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Θεοτοκίον
Πειρασμοὶς πολυπλόκοις περιπεσῶν, ἐξ ἐχθρῶν ἀοράτων καὶ ὁρατῶν, τῶ σάλω συνέχομαι, τῶν ἀμέτρων πταισμάτων μου, ἀλλ' ὡς θερμὴν ἀντίληψιν, καὶ σκέπην μου ἔχων σε, τῶ λιμένι προστρέχω, τῆς σῆς ἀγαθότητος, ὅθεν Παναγία, τὸν ἐκ σοῦ σαρκωθέντα, ἀσπόρως ἱκέτευε, ὑπὲρ πάντων τῶν δούλων σου, τῶν ἀπαύστως ὑμνούντων σε, πρεσβεύουσα ἐν παρρησίᾳ αὐτῷ, τῶν πταισμάτων ἄφεσιν δωρήσασθαι, τοὶς προσκυνοῦσιν ἀξίως, τὸν τόκον σου ἄχραντε. 

Ἡ Σταυροθεοτοκίον
Τὸν Ἀμνὸν καὶ Ποιμένα καὶ Λυτρωτήν, ἡ Ἀμνὰς θεωροῦσα ἐν τῷ Σταυρῶ, ὠλόλυζε κλαίουσα, καὶ πικρῶς ἀνεκραύγαζε, ὁ μὲν κόσμος ἀγάλλεται, δεχόμενος τὴν λύτρωσιν, τὰ δὲ σπλάγχνα μου φλέγονται, ὁρώσης σου τὴν σταύρωσιν, ἣν πὲρ ὑπομένεις, διὰ σπλάγχνα ἐλέους, Θεὲ ὑπεράγαθε, ἀνεξίκακε Κύριε, ἡ πιστῶς ἐκβοήσωμεν, Σπλαγχνίσθητι Παρθένε ἁγνή, καὶ πταισμάτων δώρησαι τὴν ἄφεσιν, τοὶς προσκυνοῦσιν ἐν πίστει, αὐτοῦ τὰ παθήματα. 

Τοῦ Μάρτυρος
Ὠδὴ δ'  Ὁ Εἱρμὸς
«Εἰσακήκοα Κύριε, τῆς οἰκονομίας σου τὸ μυστήριον, κατενόησα τὰ ἔργα σου, καὶ ἐδόξασά σου τὴν θεότητα». 

Ἀθλητὴς γενναιότατος, ὤφθης ἐν σταδίῳ ἀγωνιζόμενος, καὶ τῆς πλάνης τὸ ὀχύρωμα, καταβάλλων, Μάρτυς Καλλιόπιε. 

Ἱερεῖον ὁλόκληρον, Μάρτυς τῶ τυθέντι Λόγῳ προσήνεξαι, εὐωδία συντηρούμενος, τῶν σεπτῶν σου πόνων Καλλιόπιε. 

Νεκρωθὲν τὸ σαρκίον σου, πόνοις ἀνενδότοις, Μάρτυς πανόλβιε, τὴν ζωὴν σοὶ προεξένησε, τὴν ἐν τοῖς ὑψίστοις Καλλιόπιε. 

Θεοτοκίον
Ὡς κατάκαρπος ἄμπελος, βότρυν ἐγεώργησας ἀποστάζοντα, γλεῦκος θεῖον παναμώμητε, τοὶς πιστῶς ἀεὶ σὲ μακαρίζουσιν. 

Τοῦ Ἱεράρχου
Ὠδὴ δ'  Ὁ Εἱρμὸς
«Ἐξ ὅρους κατασκίου, Λόγε ὁ Προφήτης, τῆς μόνης Θεοτόκου, μέλλοντος σαρκοῦσθαι, θεοπτικῶς κατενόησε καὶ ἐν φόβῳ, ἐδοξολόγει σου τὴν δύναμιν». 

Σὺ τὴν τῆς ψυχῆς, ὁλκάδα διασώσας, ἐκ τῆς τῶν παθῶν, ἐνύλου τρικυμίας, ἐπὶ λιμένα καθώρμισας καὶ γαλήνην, τῆς ἐγκρατείας Πάτερ Ὅσιε. 

Ἀγγελοειδῆ, τὴν φρένα κεκτημένος, τῆς τριαδικῆς, Ἀγγέλων ὑμνωδίας, ἐπηκροάσω γενόμενος ἐν, ἐκστάσει, ἔτι ἐν βίῳ ὢν Πανεύφημε. 

Σὺ τὴ νοητή, σφενδόνη ὡπλισμένος, ὦς ἄλλον Γολιάθ, τὸν ἄρχοντα τοῦ σκότους, ὠφρυωμένον κατέβαλες Ἱεράρχα, Δαυϊτικὴ καὶ θεία πίστει σου. 

Θεοτοκίον
Ἐλπὶς καὶ προστασία, κόσμου Παναγία, δυσώπει τὸν ἐκ σοῦ, ὑπὲρ τῶν οἰκετῶν σου, σὲ γὰρ φρικτὸν ἱλαστήριον κεκτημένοι, τῆς ἁμαρτίας ἐκλυτρούμεθα. 

Τοῦ Μάρτυρος
Ὠδὴ ε'  Ὁ Εἱρμὸς
«Ἴνα τὶ μὲ ἀπώσω, ἀπὸ τοῦ προσώπου σου τὸ φῶς τὸ ἄδυτον, καὶ ἐκάλυψέ με, τὸ ἀλλότριον σκότος τὸν δείλαιον, Ἀλλ' ἐπίστρεψόν με, καὶ πρὸς τὸ φῶς τῶν ἐντολῶν σου, τὰς ὁδούς μου κατευθυνον δέομαι». 

Κλεϊζόμενος πόνοις, Μάρτυς ὑπεβλήθης τροχῶ γενναιότατε, καὶ πυρὸς λαμπάσι, φλογιζόμενος δρόσον οὐράνιον, ἐκ Θεοῦ ἐδέξω, ἀγγελικαὶς ἐπιστασίαις, ἀθλοφόρε σοφὲ Καλλιόπιε. 

Ἀοράτω δυνάμει, Μάρτυς Καλλιόπιε τοῦ Λυτρωτοῦ ἡμῶν, οἱ παρανομοῦντες, παρελύθησαν σὲ καταικίζοντες, τῆς φλογὸς σβεσθείσης, καὶ σοῦ μηδόλως ἀψαμένης, ἐπινεύσει τοῦ πάντων δεσπόζοντος. 

Λαμπρυνθεὶς ταὶς αἰκίαις, οἴά πὲρ χρυσὸς ἐν καμίνῳ ἀπήστραψας, καὶ ὡς θεῖος φύλαξ, τῶν σεπτῶν τοῦ Χριστοῦ διατάξεων, φυλακαὶς ἐβλήθης, τοὶς Ἱεροῖς δεσμοίς σου λύσας, πολυθέου μανίας τὸ φρύαγμα. 

Θεοτοκίον
Λυτρωθέντες Παρθένε, τῆς προγονικῆς διὰ σοῦ καταπτώσεως, σὺν τῶ Ἀρχαγγέλω, Γαβριὴλ σοὶ βοῶμεν πανάμωμε, Χαῖρε μόνη πάντων, ἁμαρτωλῶν ἡ σωτηρία, Χαῖρε πάντων Μαρτύρων κραταίωμα. 

Τοῦ Ἱεράρχου
Ὠδὴ ε'  Ὁ Εἱρμὸς
«Ὁ ἐκ νυκτὸς ἀγνοίας, θεογνωσία φαιδρύνας τὰ πέρατα, φώτισόν με τῶ ὄρθρω, τῆς δοξολογίας σου Κύριε». 

Σὲ ὡς ἁγνείας στῦλον, καὶ σωφροσύνης κλειδοῦχον Ἀοίδιμε, κεκτημένοι σὲ πάντες, τύχοιμεν ἐλέους πρεσβείαις σου. 

Θεοπτικὴ προβλέψει, τὸ Ἱερὸν ἐνεδύσω ἀξίωμα, τῆς ἀμώμου Παρθένου, ὦς ἄμεμπτον εἰς τοῦτο καλούσης σε. 

Τὸν τοῦ ἐλέους οἶκτον, ἔμφυτον ἔχων καὶ πάντοτε σύνοικον, γέγονας τοὶς πένησι, δαψιλοῦς τροφῆς ἐργαστήριον. 

Θεοτοκίον
Τὸν οὐρανοῦ Δεσπότην, ἐν τῇ γαστρὶ συλλαβοῦσα Πανάμωμε, γέγονας ἀνωτέρα, οὐρανῶν καὶ πάσης τῆς κτίσεως. 

Τοῦ Μάρτυρος
Ὠδὴ ς'  Ὁ Εἱρμὸς
«Ἱλάσθητί μοὶ Σωτήρ, πολλαὶ γὰρ αἱ ἀνομίαι μου, καὶ ἐκ βυθοῦ τῶν κακῶν, ἀνάγαγε δέομαι, πρὸς σὲ γὰρ ἐβόησα, καὶ ἐπάκουσόν μου, ὁ Θεὸς τῆς σωτηρίας μου». 

Ἰδούσά σε καλλοναίς, στιγμάτων καλλωπιζόμενον, ἡ σὲ τεκοῦσα Σοφέ, χαρὰς οὖσα ἔμπλεως, Θεὸν ἐμεγάλυνε, περιπτυσσομένη, καὶ σεπτῶς καταφιλούσά σε. 

Ὠράθη σοὶ ἐν φρουρᾷ, ἐγκεκλεισμένω φῶς ἄδυτον, καὶ οὐρανόθεν φωνή, ἠνέχθη σοὶ Ἅγιε, σὲ παραθαρρύνουσα, καὶ τοὺς σοὺς ἀγῶνας, Ἱερῶς ἀνακηρύττουσα. 

Παράδεισος νοητός, ὠράθης Μάρτυς πολύαθλε, ξύλον ζωῆς τὸν Χριστόν, ἐν μέσῳ κτησάμενος, τὸν σὲ μετοικίσαντα, πρὸς τὰς αἰωνίους, καταπαύσεις Καλλιόπιε. 

Θεοτοκίον
Ἰάτρευσόν μου, Ἁγνή, ψυχῆς τὰ ἄμετρα πταίσματα, καὶ φώτισόν μου τὸν νοῦν, ἀεὶ σκοτιζόμενον, πάσαις παραβάσεσιν, ὅπως ἐν αἰνέσει, κατὰ χρέος μακαρίζω σε. 

Τοῦ Ἱεράρχου
Ὠδὴ ς'  Ὁ Εἱρμὸς
«Χιτώνά μοὶ παράσχου φωτεινόν, ὁ ἀναβαλλόμενος φῶς ὡς ἱμάτιον, πολυέλεε Χριστὲ ὁ Θεὸς ἡμῶν». 

Τὸ Πνεῦμα τὸ Πανάγιον ἐν σοί, εὐρὸν κατασκήνωσιν, πνευμάτων ἤλασε, λεγεῶνας πονηρῶν ταὶς πρεσβείαις σου. 

Γαλήνης ἀνεδείχθης ποταμός, καὶ ῥεῖθρον πραότητος, οἷς ποτιζόμεθα, τὸν χειμάρρουν τῆς τρυφῆς, Πάτερ Ὅσιε. 

Νέκρωσας τῆς σαρκὸς τὰς ἡδονάς, τῶ πνεύματι ἔζησας, καμὲ τοὶς πάθεσι, συμπτωθέντα, διανάστησον Ἔνδοξε. 

Θεοτοκίον
Τὸν Λόγον ἐν γαστρὶ τὸν ἐκ Πατρός, ἀχρόνως ἐκλάμψαντα, χρόνω συνείληφας, Θεὸν Λόγον ὑπὲρ λόγον Πανάχραντε. 

Τὸ Μαρτυρικὸν τοῦ Ἤχου.
Συναξάριον
Τὴ Ζ' τοῦ αὐτοῦ μηνός, Μνήμη τοῦ Ἁγίου Μάρτυρος Καλλιοπίου. 

Στίχοι
       Καλλιόπιος ἔμπαλιν παγεὶς ξύλω, 

       Τὸν ὀρθίως παγέντα δοξάζει Λόγον. 

       Ζωὴν Καλλιόπιος ἀγήρω ἑβδόμη εὗρεν. 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Γεωργίου, Ἐπισκόπου Μυτιλήνης. 

Στίχοι
       Ἐχει Μυτιλήνη σὲ καὶ τεθνηκότα, 

       Ὡς ζώντα, Γεώργιε, προστάτην μέγαν. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Ῥουφίνου Διακόνου. 

Στίχοι
       Σφαγῆς λογισθεὶς ὡς πρόβατον Ῥουφῖνος, 

       Σφάττει παλαιόν, τὸν διάβολον λύκον. 

Τὴ αὐτὴ ἡμέρα, ἡ Ἁγία Μάρτυς Ἀκυλῖνα, τὰς χείρας εἰς τοῦ πίσω δεσμευθεῖσα, καὶ τὴν κοιλίαν φλεχθεῖσα, τελειοῦται. 

Στίχοι
       Ὀπισθόχειρα σχοινίοις στρεβλουμένην, 

       Ἐμπροσθίως φλέγουσι τὴν Ἀκυλίναν. 

Τὴ αὐτὴ ἡμέρα, Μνήμη τῶν Ἁγίων διακοσίων Μαρτύρων τῶν ἐν Σινώπῃ ξίφει τελειωθέντων. 

Στίχοι
       Ἀνεῖλεν ἀνδρῶν εἰκάδας δέκα ξίφος, 

       Οἷς ἀνδρικὸς νούς, ἀνδρικὴ καὶ καρδία. 

Ταὶς τῶν Ἁγίων σου πρεσβείαις, ὁ Θεός, ἐλέησον ἡμᾶς. Ἀμήν. 

Τοῦ Μάρτυρος
Ὠδὴ ζ'  Ὁ Εἱρμὸς
«Οἱ ἐκ τῆς Ἰουδαίας, καταντήσαντες Παῖδες ἐν Βαβυλώνι ποτέ, τὴ πίστει τῆς Τριάδος, τὴν φλόγα τῆς καμίνου, κατεπάτησαν ψάλλοντες, ὁ τῶν Πατέρων ἡμῶν, Θεός εὐλογητὸς εἶ». 

Οὐδαμῶς ἀπονείμας, ἀλογώτατον σέβας ξοάνοις ἔνδοξε, πυρὸς τὴν τιμωρίαν, ὑπήνεγκας ἀνδρείως, ἐκβοῶν Καλλιόπιε, ὁ τῶν Πατέρων ἡμῶν, Θεὸς εὐλογητὸς εἶ. 

Ὑψηλὴ διανοία, ἐκμιμούμενος Μάρτυς τὸν ὑψωθέντα Σταυρῶ, ὑψώθης ἐπὶ ξύλου, θελήσει ἀντιστρόφως, τὴν πορείαν ποιούμενος, πρὸς οὐρανὸν ἐν χαρᾷ, ὑπὲρ ἡμῶν πρεσβεύων. 

Πολυτρόποις αἰκίαις, ὁμιλήσας γενναίω Μάρτυς φρονήματι, πολλῶν κατηξιώθης, κραυγάζων ἐν ὑψίστοις, ἀγαθῶν Καλλιόπιε, ὁ τῶν Πατέρων ἡμῶν, Θεὸς εὐλογητὸς εἶ.

Θεοτοκίον
Ὁ καρπὸς Θεοτόκε, τῆς σεπτῆς σου νηδύος ἡμᾶς ἐζώωσε, καρπῶ θανατωθέντας, διὸ σὲ κατὰ χρέος, ἀνυμνοῦντες κραυγάζομεν, ὁ τῶν Πατέρων ἡμῶν, Θεὸς εὐλογητός εἶ. 

Τοῦ Ἱεράρχου
Ὠδὴ ζ'  Ὁ Εἱρμὸς
«Ὁ τοὺς Παίδας δροσίσας ἐν καμίνῳ, καὶ Παρθένον φυλάξας μετὰ τόκον, τὴν σὲ τεκοῦσαν, εὐλογητὸς εἶ Κύριε, ὁ Θεὸς ὁ τῶν Πατέρων ἡμῶν». 

Τὴ ἑλλάμψει τοῦ Πνεύματος τοῦ θείου, τὴν ἐντεῦθεν προέγνως πρὸς τὰ κρείττω, μετάστασίν σου, καὶ νὺν χορεύεις Ὅσιε, εἰς τὰς ἐκεῖθεν μονάς. 

Εἰς νυμφῶνα τῆς ἄνω βασιλείας, ἐστολισμένος εἰσῆλθες ἐπαξίως, καὶ ἀνεκλίθης, σὺν τῶ νυμφίω Ὅσιε, εἰς εὐωχίαν τῆς ἀϋλου τρυφῆς. 

Ἀμοιβὴν σοὶ τῶν πόνων ἑτοιμάσας, δεῦρο πρὸς με, προσεῖπεν ὁ τῶν ἔργων, μισθαποδότης, μεθ' οὗ ἀγάλλη Ὅσιε, εἰς αἰωνίους σκηνάς. 

Θεοτοκίον
Οὐρανῶν αἱ Δυνάμεις ὡς Μητέρα, τῆς ζωῆς τῶν ἁπάντων κατὰ χρέος, δορυφοροῦσι, καὶ ἀνυμνούσί σε Δέσποινα, ὡς προστασίαν τῶν ψυχῶν ἡμῶν. 

Τοῦ Μάρτυρος
Ὠδὴ η'  Ὁ Εἱρμὸς
«Ἑπταπλασίως κάμινον, τῶν Χαλδαίων ὁ τύραννος, τοὶς θεοσεβέσιν, ἐμμανῶς ἐξέκαυσε, δυνάμει δὲ κρείττονι, περισωθέντας τούτους ἰδών, τὸν Δημιουργόν, καὶ Λυτρωτήν ἀνεβόα, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας». 

ΤΗ Η' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τῶν Ἁγίων Ἀποστόλων ἐκ τῶν Ἑβδομήκοντα, Ἡρῳδίωνος, Ἀγάβου, Ῥούφου, Ἀσυγκρίτου, Φλέγοντος καὶ Ἑρμοῦ. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ τοῦ Τριωδίου γ' καὶ τῶν Ἀποστόλων γ'.
Ἦχος δ'
Ὡς γενναῖον ἐν Μάρτυσιν
Ἀετοὶ ὡς ὑπόπτεροι, πᾶσαν γὴν διεδράμετε, τὰ σεπτὰ διδάγματα, κατασπείροντες, καὶ τὰ ζιζάνια τέμνοντες, τῆς πλάνης ἐν χάριτι, καὶ πολύχουν τὸν καρπόν, γεωργοῦντες Πανεύφη μοί, ὃν κατέχουσι, νοηταὶ ἀποθῆκαι, εἰς αἰῶνας, Γεωργῶ τῶ ἀθανάτω, περιφανῶς 

συντηρούμενον. 

Ἡρῳδίωνα, Ἄγαβον, καὶ Ἀσύγκριτον, Ῥούφόν τε, καὶ Ἑρμῆν καὶ Φλέγοντα, μακαρίσωμεν, τὰ τῆς ἀμπέλου τυγχάνοντα, κατάκαρπα κλήματα, ἀποστάζοντα ἡμῖν, γλυκασμόν τὸν σωτήριον, τὸν εὐφραίνοντα, τὰς διψώσας καρδίας τῶν ἐν πίστει, ἀληθεῖ τούτων τὴν μνήμην, ἐπιτελούντων τὴν εὔσημον. 

Οὐρανοὶ χρηματίσαντες, ὑψηλοὶ τὴν διάνοιαν, δόξαν ἀναγγέλλετε, τοῦ Θεοῦ ἡμῶν, τοῦ σαρκωθέντος θελήματι, θεόπται Ἀπόστολοι, ὁδηγοὶ τῶν εὐσεβῶν, Ἐκκλησίας θεμέλιοι, πύργοι ἄσειστοι, εὐσεβείας λιμένες, ἀπορρήτων, μυστηρίων ὑπηρέται, φωταγωγοὶ τῶν ψυχῶν ἡμῶν. 

Δόξα... Καὶ νύν... Θεοτοκίον
Ὡς Θεοῦ Μήτηρ ἄφθορος, καὶ ἁγνὴ καὶ πανάμωμος, καὶ ἁγιωσύνη πάση ἀσύγκριτος, τὸν ἐναγῆ καὶ ἀκάθαρτον, καὶ πάσης αἰσχρότητος, παρανόμου καὶ δεινῆς, εὑρετήν ἐγχειρήσεως, μὴ ἀπώση με, μὴ ἐάσης μὲ ὅλως ἀπολέσθαι, ἀλλὰ ῥύσαι τῶν παθῶν με, καὶ ἐπιστρέφοντα σώσόν με. 

Ἡ Σταυροθεοτοκίον
Πικροτάτως δακρύουσαν, καὶ θρηνούσάν σε πάναγνε, ἐλεήσας ὤκτιρεν, ὁ ἐκ σπλάγχνων σου, σάρκα λαβὼν ὑπὲρ ἔννοιαν, καὶ δρόσον ἐνστάξας σοί, ἐπεφώνει ὡς Υἱός, Παῦσαι Μῆτερ δακρύουσα, εἶ γὰρ πέπονθα, ἑκουσίως Παρθένε, καὶ νεκροῦμαι, ἀλλ' ἐγείρομαι δοξᾶσαι, τοὺς σὲ σεπτῶς μεγαλύνοντας. 

Ἀπολυτίκιον  Ἦχος γ'
Ἀπόστολοι ἅγιοι πρεσβεύσατε τῶ ἐλεὴ μονι Θεῷ, ἵνα πταισμάτων ἄφεσιν παράσχη ταὶς ψυχαὶς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Ἡ συνήθης Στιχολογία, ὁ Κανὼν τῶν Ἀποστόλων, καὶ τὰ Τριώδια, κατὰ τὴν τάξιν αὐτῶν. 
Ὁ κανὼν τῶν Ἀποστόλων, οὗ ἡ Ἀκροστιχίς. 
Ἀποστόλοις πλέξωμεν ἔνθεον μέλος. Ποίημα Ἰωσήφ.
Ὠδὴ α'  Ἦχος γ'  Ὁ Εἱρμὸς
«Ὁ τὰ ὕδατα πάλαι, νευματι Θείω εἰς μίαν, συναγωγὴν συναθροίσας, καὶ τεμῶν θάλασσαν, Ἰσραηλίτη λαῶ, οὗτος ὁ Θεὸς ἡμῶν, δεδοξασμένος ὑπάρχει, αὐτῷ μόνω ἄσωμεν, ὅτι δεδόξασται». 

Ἀποστόλων Ἁγίων, τὴν παναγίαν συμφώνως, πανηγυρίσωμεν μνήμην, καὶ αὐτοὺς μέλψωμεν, ἐν εὐφροσύνῃ ψυχῆς, τὸν γὰρ ὑπεράγιον, καθικετεύουσι Λόγον, ἱλασμὸν δωρήσασθαι, ἡμῖν καὶ ἔλεος. 

Πολυθέου μανίας, τὴν σηπεδόνα σοβοῦντες, τοῦ λόγου ἄλατι θείω, τὰς ψυχὰς ἔνδοξοι, τὰς μωρανθείσας ποτέ, πάσας ὑγιώσατε, καὶ σεσωσμένας τῶ Κτίστη, πάντων παρεστήσατε, ὅθεν δοξάζεσθε. 

Ὁ κλεινὸς Ἡρῳδίων, Ῥοῦφος καὶ Ἀγαβος, Φλέγων, καὶ ὁ Ἀσύγκριτος ἅμα, καὶ Ἑρμῆς ἄσμασι μακαριζέσθωσαν, γνήσιοι γενόμενοι, τοῦ Λυτρωτοῦ ἡμῶν φίλοι, καὶ σοφοὶ Ἀπόστολοι, καὶ θεῖοι κήρυκες. 

Θεοτοκίον
Συμπαθὴς Θεοτόκε, τῶν Ἀποστόλων τὸ κλέος, τῶν Ἀθλοφόρων ἡ δόξα, καὶ πιστῶν στήριγμα, στήριξον δέομαι, τὸν περιτρεπόμενον, ταὶς ἐπηρείαις τοῦ πλάνου, νοῦν μου καὶ σκοτούμενον, ταὶς παραβάσεσιν. 

Ὠδὴ γ'  Ὁ Εἱρμὸς
«Ὁ ἐκ μὴ ὄντων τὰ πάντα παραγαγών, τῶ Λόγῳ κτιζόμενα, τελειούμενα Πνεύματι, Παντοκράτορ Ὕψιστε, ἐν τῇ ἀγάπη τὴ σὴ στερέωσόν με». 

Τῆς Ἐκκλησίας γενόμενοι ὀφθαλμοί, πολλῶν διηνοίξατε, ὀφθαλμοὺς ἑνοπτρίζεσθαι, κάλλος τὸ ἀμήχανον, θεοειδεῖς Μαθηταὶ Θεοῦ τοῦ Λόγου. 

Οἶκος Τριάδος ἐδείχθης φωτοειδής, Ῥοῦφε παναοίδιμε, καὶ τῶ λόγῳ τῆς χάριτος, ναοὺς κατηδάφισας, καὶ ἐδομήσω Κυρίω Ἐκκλησίας. 

Λόγῳ σου θείω νεώσας Ῥοῦφε σοφέ, καρδίας κατέσπειρας, τὰ σωτήρια δόγματα, καὶ πολύχουν ἄσταχυν, τὴν τῶν σωθέντων, ἑδρέψω σωτηρίαν. 

Θεοτοκίον
Ὁ κατ' οὐσίαν ὑπάρχων τὴν θεϊκήν, ἀπρόσιτος Ἄχραντε, προσιτὸς μοὶ νὺν γέγονε, καὶ σαρκὸς προσλήμματι, ὅλως ἡνώθη δι' ἄκραν εὐσπλαγχνίαν. 

Κάθισμα  Ἦχος α'
Τὸν τάφον σου Σωτὴρ
Ἀκτῖνες νοητοῦ, γεγονότες Ἠλίου, φαιδρύνετε τὴν γήν, ταὶς τῶν λόγων ἀκτίσι, καὶ σκότος ἐλαύνετε, ἀγνωσίας ἐν χάριτι, ὅθεν σήμερον, ἐν τῇ φαιδρὰ ὑμῶν μνήμη, λαμπρυνόμενοι, φωτοειδεῖς θεηγόροι, ὑμᾶς μακαρίζομεν. 

Θεοτοκίον
Ἐγγίζει ὁ Κριτής, ἐπὶ θύραις τὸ τέλος, γρηγόρησον ψυχή, καὶ ἐκ βάθους καρδίας, στενάξασα βόησον, τὴ Μητρὶ τοῦ Θεοῦ ἡμῶν, Ἐλευθέρωσον, τῶν φοβερῶν μὲ βασάνων, καὶ ἐν τόπῳ με, τῆς ἀναπαύσεως τάξον, πανάχραντε Δέσποινα. 

Ἡ Σταυροθεοτοκίον
Ὡς εἶδεν ἐν Σταυρῷ, ἡ Ἀμνὰς σὲ τὸν Ἄρνα, κρεμάμενον Χριστέ, τῶν κακούργων ἐν μέσῳ ἐβόα δακρύουσα, καὶ πικρῶς ὁλολύζουσα, Τέκνον φίλτατον, τὶ τὸ ὁρώμενον ξένον; Μῆτερ ἄνανδρε, ζωὴ παγκόσμιος τοῦτο, ἀντέφης, γνωσθήσεται. 

Ὠδὴ δ'  Ὁ Εἱρμὸς
«Ἔθου πρὸς ἡμᾶς, κραταιὰν ἀγάπησιν Κύριε, τὸν μονογενὴ γάρ σου Υἱόν, ὑπὲρ ἡμῶν εἰς θάνατον δέδωκας, διὸ σοὶ κραυγάζομεν, εὐχαριστοῦντες, Δόξα τὴ δυνάμει σου». 

Ἴαμα πιστοίς, διὰ γλώσσης θεῖον προσφέροντες, γὴν τῆς ἀσεβείας πονηράν, καταστροφὴ Σοφοὶ παρεδώκατε, καὶ ὠκοδομήσατε, ψυχὰς ἐν πίστει, ὅθεν μακαρίζεσθε. 

Ἰθένος διὰ σοῦ, Ἡρῳδίων μάκαρ ἐνδέδυται, πόλις τῶν Πατρῶν περιφανῶς, πρῶτος τὸν θρόνον γὰρ κατεκόσμησας, θείαις ἑλλαμπόμενος, φωτοχυσίαις, τοῦ Ἁγίου Πνεύματος. 

Πόλις τῶν Πατρῶν, πολιστὴν σὲ μέγαν ἐπλούτησε, μάκαρ Ἡρῳδίων ἀληθῶς, πρὸς τὴν Σιὼν τὴν ἄνω μετάγοντα, ταύτην ἀληθέστατα, ὅθεν τιμᾷ σε, θείοις μελωδήμασι, 

Θεοτοκίον
Λόγῳ Ἱερῶ, τοῦ Πατρὸς τὸν Λόγον συνέλαβες, πάσης ἀλογίας τοὺς βροτούς, Θεογεννῆτορ Κόρη λυτρούμενον, ὅθεν λόγοις πάντοτε, μεγαλοφώνως, θείοις σὲ δοξάζομεν. 

Ὠδὴ ε'  Ὁ Εἱρμὸς
«Ἐπὶ τῆς γῆς ὁ ἀόρατος ὤφθης, καὶ τοὶς βροτοὶς ἑκὼν συνανεστράφης, ὁ ἀκατάληπτος, πρὸς σὲ οὖν ὀρθρίζοντες, ἀνυμνούμέν σε Φιλανθρωπε». 

Ἐπὶ τῆς γῆς τὸν ἐλθόντα τοῦ σῶσαι, τὸ πλανηθέν, ἐκηρύξατε Λόγον, θεῖοι Ἀπόστολοι, καὶ τῆς πλάνης ἅπαντας, τοὺς ἀνθρώπους ἐλυτρώσασθε. 

Ξενοπρεπῶς προφητείας σοὶ χάρις, παρὰ Θεοῦ ἐξεχύθη πλουσίως, θεόφρον Ἄγαβε, προφωνεῖς γὰρ δήλωσιν, τῶν μελλόντων ἐμφανέστατα. 

Ὤφθης ποτὲ προσημαίνων τῶ Παύλω, ἐπιβουλὴν καὶ δεσμὰ καὶ κακώσεις, Προφήτα Ἄγαβε, ὀπηνίκα χείράς σου, τὴ ἐκείνου ζωνη ἔδησας. 

Θεοτοκίον
Μόνη ἐν γῆ τοκετὸν ἔσχες ξένον, μόνον ἡμᾶς καταλλάσσοντα μόνω, τῶ προανάρχω Πατρί, διὰ τοῦτο μόνην σε, ὡς Θεοῦ Μητέρα σέβομεν. 

Ὠδὴ ς'  Ὁ Εἱρμὸς
«Ἄβυσσος ἐσχάτη ἁμαρτιῶν, ἐκύκλωσέ με, καὶ ἐκλείπει τὸ πνεύμά μου, ἀλλ' ἐκτεῖνας Δέσποτα, σὸν ὑψηλὸν βραχίονα, ὡς τὸν Πέτρον με, κυβερνήτα διάσωσον». 

Ἔθετο λαμπάδας ὡς φωταυγεῖς, ὑμᾶς ὁ Λόγος, οἰκουμένην φωτίζοντας, καὶ τὸ σκότος λύοντας, θεοειδεῖς Ἀπόστολοι, καὶ δεικνύοντας, τὴν ὁδὸν τὴν σωτήριον. 

Νέκρωσιν κηρύττων τοῦ ἀπαθοῦς, νενεκρωμένους, πρὸς ζωὴν προσηγάγετο, ὁ σοφὸς Ἀσύγκριτος, Ἀποστόλων τὸ καύχημα, Ὑρκανίας τε, τὸ σοφὸν περιτείχισμα. 

Εὑρὲ σὲ Ἀσύγκριτε ποταμόν, ναμάτων πλήρη, Ὑρκανία τοῦ Πνεύματος, καὶ σεπταὶς ἀρδείαις σου, καταρδευθεῖσα ἤνεγκεν, ὡραιότατα, τῶ Δεσπότη βλαστήματα. 

Θεοτοκίον
Νόμου σὲ ἐτύπου ἡ κιβωτός, τὴν δεξαμένην νόμου θείου τὸ πλήρωμα, καὶ σαρκὶ κυήσασαν, καὶ μετὰ τόκον μείνασαν, ἀειπάρθενον, ὦς πρὸ τόκου Θεόνυμφε. 

Συναξάριον
Τὴ Η' τοῦ αὐτοῦ μηνός, Μνήμη τῶν Ἁγίων Ἀποστόλων ἐκ τῶν ἑβδομήκοντα, Ἡρῳδίωνος, Ἀγάβου, Ῥούφου, Φλέγοντος, Ἀσυγκρίτου καὶ Ἑρμοῦ. 

Στίχοι
       Εὐαγγελίου τὸν καλὸν δραμῶν δρόμον, 

       Ἡρῳδίων κάλλιστον ἤρατο στέφος. 

       Ψυχὴν Ἀγάβου τοῦ Προφηταποστόλου, 

       Ὁ ψυχοσώστης προσκαλεῖται Δεσπότης. 

       Σβέσας πλάνης φλέγουσαν ὁ Φλέγων φλόγα, 

       Οὓς Δαυὶδ εἶπε, πὺρ φλέγον, βλέπει Νόας. 

       Παῦλος καλεῖ σε, Ῥούφ', Ἀπόστολος μέγας. 

       Ἐκλεκτὸν ὄντως, ὧ ἐπαίνου ἀξίου! 

       Ἀσύγκριτον δὲ πᾷς ἐπαινέσει μάλα. 

       Τοῦτον γὰρ ἠσπάσατο Παύλου τὸ στόμα. 

       Ἑρμῆ θανόντι τῶ μαθητὴ Κυρίου, 

       Ἑρμῶον ἔμπνουν ἐκ λόγων ἀναγλύφω.

       Ὀγδοάτη μετέβησαν Ἀπόστολοι, ἀγγελέες τε. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Κελεστίνου Πάπα Ῥώμης. 

Στίχοι
       Τὸ χάσμα καὶ σὲ παμμάκαρ, Κελεστίνε, 

       Χοροῦ διιστὰ μὴ μεμακαρισμένου. 

Ταὶς αὐτῶν ἁγίαις πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Τὸ πρὶν εἰκόνι τὴ χρυσή, Περσικῶ σεβάσματι, Παῖδες οὐ προσεκύνησαν τρεῖς, ὑμνοῦντες ἐν μέσῳ τῆς καμίνου, Τῶν πατέρων ὁ Θεὸς εὐλογητὸς εἶ». 

Θεμελιώσαντες καλῶς, ἐν πέτρᾳ τῆς Πίστεως τῶν ἐθνῶν τὰ πληρώματα, λίθους πάλαι τοὺς σεβομένους μάτην, κατεφώτισαν σοφῶς οἱ θεηγόροι. 

Ἔφλεξας Φλέγον ἱερέ, πυρὶ θείω ἅπασαν, τῆς ἀπάτης τὴν ἄκανθαν, καὶ καρδίας ἀθλίως ἐσβεσμένας, θέρμη Πνεύματος ἀνήψας ἀριδήλως. 

Οἱ Μαραθῶνος οἰκισταί, προστάτην σὲ μέγιστον, καὶ διδάσκαλον ἄριστον, καὶ φωστήρα καὶ ποδηγέτην σχόντες, Φλέγον ἔνδοξε, τιμώσί σε ἀπαύστως. 

Θεοτοκίον
Νέος Παράδεισος ἡμῖν, ζωῆς ξύλον ἄχραντε, κεκτημένος γεγένησαι, οὗ ἡ βρώσις, τοὺς βρώσει τεθνηκότας ἀνεζώωσεν, ἁγνὴ Θεογεννῆτορ. 

Ὠδὴ η'  Ὁ Εἱρμὸς
«Βαβυλωνία κάμινος, τοὺς Παίδας οὐκ ἔφλεξεν, οὐδὲ τῆς θεότητος τὸ πύρ, τὴν Παρθένον διέφθειρε, διὸ μετὰ τῶν Παίδων πιστοὶ βοήσωμεν, Εὐλογεῖτε, τὰ ἔργα Κυρίου τὸν Κύριον». 

Μακαριζέσθω Ἄγαβος, Φλέγων καὶ Ἀσύγκριτος, Ῥοῦφος καὶ Ἑρμῆς ὁ εὐκλεής, καὶ Ἡρῳδίων σήμερον, τοῦ Λόγου γεγονότες θεῖοι Ἀπόστολοι, καὶ φωστῆρες τοῦ κόσμου, καὶ ἐθνῶν διδάσκαλοι. 

Ἑρμῆς, ὁ παναοίδιμος, Δαλματίας γέγονε, πάσης ὁδηγὸς καὶ φωτισμός, ἐν ταύτῃ γὰρ ὡς ἥλιος πολύφωτος ἐπέστη, τελῶν ἐξαίσια, καὶ φωτίζων Καρδίας, ἀβλεπτούσας πρότερον. 

Λόγον ὡς λύχνον φαίνοντα, Ἑρμῆ φέρων ἔνδοξε, τοὺς ἐν τῇ νυκτὶ τῶν δυσχερῶν, καθημένους ἐφώτισας, Ἰάσεις καὶ σημεῖα τελῶν δὲ μέγιστα, ἐφειλκύσω πρὸς πίστιν, ἀπίστων τὸ πλήρωμα. 

Τριαδικὸν
Οἱ τὴν Τριάδα σέβοντες, Πατέρα δοξάσωμεν, Υἱὸν προσκυνήσωμεν πιστῶς, καὶ Πνεῦμα τὸ Ἅγιον, Τρισὶν ἐν χαρακτήρι, μίαν θεότητα ἡνωμένην τὴ φύσει, ἁπλὴν ἀδιαίρετον. 

Θεοτοκίον
Σὲ Προστασίαν ἔχομεν, Ἄχραντε οἱ δούλοί σου, καὶ πρὸς τὸν Υἱόν σου καὶ Θεόν, μεσίτιν ἀκαταίσχυντον, κινδύνων ἡμᾶς σῶζε, καὶ πειρασμῶν σεμνή, ἵνα πιστει καὶ πόθω, ἀεὶ σὲ δοξάζωμεν. 

Ὠδὴ θ'  Ὁ Εἱρμὸς
«Τὴν ἐν βάτῳ καὶ πυρί, προγραφεῖσαν ἐν Σινᾷ τῶ νομοθέτη Μωσή, καὶ τὸ θεῖον ἐν γαστρί, ἀφλέκτως συλλαβοῦσαν πύρ, τὴν ὁλόφωτον καὶ ἄσβεστον λαμπάδα, τὴν μόνην Θεοτόκον, ἐν ὕμνοις τιμῶντες μεγαλύνομεν». 

Ἱερώτατον χορόν, συστησώμεθα πιστῶς, ἐν ὄμονοίᾳ ψυχῆς, μακαρίζοντες θερμῶς, Ἑρμῆν καὶ Ἡρῳδίωνα, Ῥοῦφον, Ἄγαβον, Ἀσύγκριτόν τε τὸν μέγαν, καὶ Φλέγοντα τόν θεῖον, τοῦ Λόγου αὐτόπτας χρηματίσαντας. 

Ὡς ἐλαῖαι μυστικαί, δεδειγμένοι ἀληθῶς, οἱ θεηγόροι ἡμῶν, καθιλάρυναν ψυχάς, καὶ πρόσωπα ἐν χάριτι, καὶ ἐρρύσαντο ἀθέου δυναστείας, καὶ σκότους ἀγνωσίας, ὅθεν ἐπαξίως μακαρίζονται. 

Στεναγμῶν ἡμᾶς πολλῶν, καὶ δουλείας τοῦ ἐχθροῦ, καὶ παλαιοῦ πτερνιστοῦ, ἐλυτρώσατε σοφοί, τοῦ Λυτρωτοῦ Ἀπόστολοι, καὶ ἐδείξατε τὰς τρίβους, τὰς φερούσας ἐνθέω πεποιθήσει, πρὸς τὴν Βασιλείαν τὴν οὐράνιον. 

Ἡ ἐξάφωτος λαμπάς, τῶν ἁγίων Μαθητῶν, ἱκέτευε ἐκτενῶς, τὴν Τρισήλιον αὐγήν, φωτίσαι τὰς ψυχὰς ἡμῶν, τῶν τὴν πάμφωτον τελούντων ὑμῶν μνήμην, καὶ ῥύσασθαι ἐκ σκότους, καὶ τῆς αἰωνίου κατακρίσεως. 

Θεοτοκίον
Φλογοφόρος ὦς λαβίς, ὑπεδέξω ἐν γαστρί, ἄνθρακα τὸν νοητόν, καταφλέγοντα ἡμῶν, τὰ πάθη καὶ φωτίζοντα, τὰς ψυχὰς ἡμῶν καὶ λύοντα τὸ σκότος, τῆς εἰδωλομανίας, ἄχραντε Παρθένε πολυϋμνητε. 

Τὸ Φωταγωγικόν, τὸ Ἰδιόμελον καὶ τὰ λοιπά, ὡς σύνηθες, καὶ Ἀπόλυσις.
ΤΗ Θ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Μάρτυρος Εὐψυχίου τοῦ ἐν Καισαρείᾳ. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος πλ. δ'
Οἱ Μάρτυρές σου Κύριε
Ὁ πάνσοφος Εὐψύχιος, κατεπαιρόμενον ἀλαζονεία, τὸν ματαιὸ ξίφει, αἰσχύφρονα, πληγεῖς τῷ νης ἔπλησε πολλῆς, καὶ συνηριθμήθη τοὶς στρατεύμασι, τοὶς ἐπουρανίοις ἀγαλλόμενος, Αὐτοῦ ταὶς ἱκεσίαις, δώρησαι πᾶσι Σῶτερ τὸ μέγα ἔλεος. 

Εὐψύχιος ὁ ἔνδοξος, στῦλος γεγένηται τῆς Ἐκκλησίας, καὶ πύργος ἄσειστος τῆς εὐσεβείας, καὶ καθαιρέτης τοῦ ἐχθροῦ, πᾶσι τοὶς νοσοῦσι καὶ προστρέχουσι, βλύζων ὡς ἐκ κρήνης τὰ ἰάματα, Αὐτοῦ ταὶς ἱκεσίαις, εὔσπλαγχνε πᾶσι δίδου τὸ μέγα ἔλεος. 

Ὡς κρίνον εὐωδίασας, πᾶσαν διάνοιαν ταὶς ἡδυπνόοις, ὀσμαὶς τῶν ἄθλων σου, γενναῖε Μάρτυς, καὶ ἀπεμείωσας σοφέ, πλάνης τὸ δυσῶδες καὶ ἀνέλαμψας, ἥλιος καθάπερ ἐν τοῖς πέρασι, πρεσβεύων δωρηθῆναι, ἅπασι σωτηρίαν καὶ μέγα ἔλεος. 

Δόξα... Καὶ νύν... Θεοτοκίον
Ἁγνὴ Θεογεννήτρια, ἡ τὸν σωτήριον τεκοῦσα Λόγον, ῥύσαι τοὺς δούλους σου πειρατηρίων, τοῦ πολεμήτορος ἐχθροῦ, φώτισον ἡμῶν τὰ αἰσθητήρια, ἴθυνον ἡμῶν τὰ διαβήματα, πρὸς τρίβους σωτηρίας, ὅπως σὲ πίστει Κόρη πάντες δοξάζωμεν. 

Ἡ Σταυροθεοτοκίον
Σταυρῶ σὲ καθηλούμενον, ὦς ἐθεάσατο ἡ σὲ τεκοῦσα, μόνε Μακρόθυμε, ὀδυρομένη, δάκρυα ἔρρει κρουνηδόν, καὶ τὸ ὑπερβάλλον τῆς χρηστότητος, καὶ τὸ συμπαθές τὸ πρὸς τὸν ἄνθρωπον, λίαν ἐκπληττομένη, ὕμνει σου τὸ μακρόθυμον πολυεύσπλαγχνε. 

Ἀπολυτίκιον
Ὁ Μάρτυς σου Κύριε ἐν τῇ ἀθλήσει αὐτοῦ, τὸ στέφος ἐκομίσατο τῆς ἀφθαρσίας ἐκ σοῦ τοῦ Θεοῦ ἡμῶν, Ἔχων γὰρ τὴν ἰσχύν σου τοὺς τυράννους καθεῖλεν, ἔθραυσε καὶ δαιμόνων τὰ ἀνίσχυρα θράση, αὐτοῦ ταὶς ἱκεσίαις Χριστὲ ὁ Θεός, σῶσον τὰς ψυχὰς ἡμῶν. 

Καὶ ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες, ὡς σύνηθες.
Ὁ Κανὼν τοῦ Ἁγίου, οὗ ἡ Ἀκροστιχίς.
Τοὺς Εὐψυχίου εὐψύχως ἄδω πόνους. Ποίημα Ἰωσήφ.
Ὠδὴ α'  Ἦχος πλ. δ'
Ὁ Εἱρμὸς
«Ὑγρὰν διοδεύσας ὡσεὶ ξηράν, καὶ τὴν Αἰγυπτίαν, μοχθηρίαν διαφυγῶν, ὁ Ἰσραηλίτης ἀνεβόα, τῶ Λυτρωτὴ καὶ Θεῷ ἡμῶν ἄσωμεν». 

Τοὺς ἄθλους εὐψύχως μάκαρ τοὺς σούς, Εὐψύχιε Μάρτυς, ἀναμέλπων σὲ δυσωπῶ, Ἔχων παρρησίαν τήω ψυχήν μου, τῆς τῶν παθῶν τυραννίδος ἐξάρπασον. 

Ὁ νούς σου τὴ νεύσει τὴ πρὸς Θεόν, ἀνένευσε πάντων, τῶν τοῦ βίου μάκαρ Τερπνῶν, καὶ ὅλος ὡραῖος ἀπεφάνθη, κατὰ παθῶν βασιλεύσας Εὐψύχιε. 

Ὑφάνας ἱμάτιον σεαυτῶ, ἐξ ἔργων ἀρίστων, καὶ φοινίξας μαρτυρικῶς, ἐστόλισαι τούτω καὶ παρέστης, ὡραϊσμένος Κυρίω Εὐτύχιε. 

Θεοτοκίον
Σαρκὸς ὁμοιώματι γεννηθείς, ἐκ σοῦ ὁ Δεσπότης, ἐκαινούργησε τὴν ἡμῶν, πεπαλαιωμένην Κόρη φύσιν, καὶ τοὺς θνητοὺς οὐρανίους εἰργάσατο. 

Ὠδὴ γ'  Ὁ Εἱρμὸς
«Σὺ εἶ τὸ στερέωμα, τῶν προστρεχόντων σοὶ Κύριε, σὺ εἶ τὸ φῶς, τῶν ἐσκοτισμένων, καὶ ὑμνεῖ σὲ τὸ πνεύμά μου». 

Ἔμφρονα ὑπάρχοντα, καταμηνύουσιν ἄφρονες, σὲ δυσμενεῖ, Ἄρχοντι ἀφρόνως, δαιμονίοις λατρεύοντι. 

Ὕψει μαρτυρίου σοί, προσομιλήσαντι Ἄγγελος, ἐπιφανεῖς, σὲ παραθαρρύνει, ἀθλοφόρε Εὐψύχιε. 

Ψαλλων τῶ Κυρίω σου, πάσης χαρὰς ὄντως πέπλησαι, Μάρτυς σοφέ, ὅθεν καὶ εὐψύχως, τὸ μαρτύριον ἤνυσας. 

Θεοτοκίον
Ὕμνον χαριστήριον, τῶν ἀθλητῶν χορὸς ἄδει σοί, Κόρη σεμνή, σοῦ ταὶς ὁδηγίαις, νικηφόρος γενόμενος. 

Κάθισμα  Ἦχος α'
Τὸν τάφον σου Σωτὴρ
Εὐψύχως τὸν καλόν, διανύσας ἀγῶνα, ἐνίκησας ἐχθρόν, τὸν πολέμιον Μάρτυς, βραβεῖον τὰ θαύματα, ἐκ Θεοῦ κομισάμενος, ὅθεν ἅπασα, ἡ τῶν Πιστῶν ἐκκλησία, μακαρίζει σε, ἐν τῇ παρούση ἡμέρα, συμφώνως Εὐψύχιε, 

Θεοτοκίον
Συγχάρητε βροτοί, τὴ Μητρὶ τοῦ Κυρίου, αἰνέσατε αὐτήν, οὐρανῶν αἱ Δυνάμεις, δοξάσατε τὴν ἄχραντον, οἱ τῆς γῆς βασιλεύοντες, δεῦτε ἅπαντες, τῶν φιλεόρτων οἱ δῆμοι, Χαίροις εἴπωμεν, τὴ Θεοτόκω συμφώνως, πιστῶς εὐφραινόμενοι. 

Ἡ Σταυροθεοτοκίον
Ὦ θαύματος καινοῦ! ὧ φρικτοῦ μυστηρίου! ἐβόα ἡ ἁγνή, καὶ πανάμωμος Κόρη, ἐν ξύλῳ ὦς ἑώρακεν, ἁπλωθέντα τὸν Κύριον, ὁ τὰ σύμπαντα, ἐν τῇ δρακὶ περιφέρων, ὡς κατάκριτος, ὑπὸ κριτῶν παρανόμων, Σταυρῶ κατακρίνεται. 

Ὠδὴ δ'  Ὁ Εἱρμὸς
«Εἰσακήκοα Κύριε, τῆς οἰκονομίας σου τὸ μυστήριον, κατενόησα τὰ ἔργα σου, καὶ ἐδόξασά σου τὴν θεότητα». 

Χαίρων Μάρτυς διένειμας, πάντα τὰ ὑπάρχοντα πενητεύουσι, μαρτυρίου ὄλβον ἄσυλον, καὶ χαρὰν ἀγήρω ἀντικτώμενος. 

Ἱερῶς φωτιζόμενος, σκότος ἀνιέρων σὺ ἐστηλίτευσας, ἀναγκάζειν πειρωμένων σε, ὑπαχθῆναι πλάνη δεισιδαίμονι. 

Οὐ λιμὸς οὐδὲ θάνατος, οὐδὲ τῆς παρούσης τρυφῆς ἀπόλαυσις, τῆς ἀγάπης σὲ τοῦ κτίσαντος, διαστῆσαι Μάρτυς ὑπερίσχυσαν. 

Θεοτοκίον
Ὑπερτέρα δυνάμεων, τῶν ἐπουρανίων σὺ χρηματίσασα, σαρκικῶν παθῶν ὑπέρτερον, τὸν ἐμὸν Παρθένε νοῦν ἀνάδειξον. 

Ὠδὴ ε'  Ὁ Εἱρμὸς
«Φώτισον ἡμᾶς, τοὶς προστάγμασί σου Κύριε, καὶ τῶ βραχίονί σου τῶ ὑψηλῶ, τὴν σὴν εἰρήνην, παράσχου ἡμῖν φιλάνθρωπε». 

Ἔφερες σαρκός, τὰς αἰκίσεις καρτερώτατα, ἀναρτηθεὶς Μάρτυς Εὐψύχιε, παραπλησίως, τῶ Δεσπότη πάσης κτίσεως. 

Ὕμνεις τὸν Χριστόν, τὰς πλευρὰς Μάρτυς ξεόμενος, καὶ τὴν δορὰν προσαφαιρούμενος, ἀνδρειοτάτης, διανοίας καρτερότητι. 

Ψεύδους τὴν ἀχλύν, ἀληθεία Μάρτυς ἔλυσας, ἐν τῇ σοφία τὴ τῶν λόγων σου, δείξας ἀσόφους, τοὺς τὴ πλάνη ῥητορεύοντας. 

Θεοτοκίον
Ὑπὲρ τῶν εἰς σέ, τὰς ἐλπίδας πάντων Δέσποινα, κεκτημένων ἀπαύστως πρέσβευε, ὅπως μελλούσης λυτρωθῶμεν κατακρίσεως. 

Ὠδὴ ς'  Ὁ Εἱρμὸς
«Τὴν δέησιν ἐκχεῶ πρὸς Κύριον, καὶ αὐτῷ ἀπαγγελῶ μου τὰς θλίψεις, ὅτι κακῶν ἡ ψυχή μου ἐπλήσθη, καὶ ἡ ζωή μου τῶ ἅδη προσήγγισε, καὶ δέομαι ὦς, Ἰωνάς, Ἐκ φθορᾶς ὁ Θεὸς μὲ ἀνάγαγε». 

Χειμάζει μὲν τῶν βασάνων ὁ ὄγκος, οὐκ ἰσχύει δὲ βυθίσαι σὲ μάκαρ, τὸν γὰρ Χριστόν, καὶ Θεὸν κυβερνήτην, καὶ ἀρωγὸν ἐπιφέρεις ἰθύνοντα, λl:μένα σὲ πρὸς γαληνόν, τῆς αὐτοῦ βασιλείας Εὐψύχιε. 

Ὡραίόν σου τὸ ἀνάστημα Μάρτυς, τῆς ψυχῆς τοὶς ἐναντίοις δεικνύων, ὤφθης αὐτοῖς, φοβερὸς καταπλήττων, ὑπομονὴ τὴν ἐκείνων κακόνοιαν, καὶ εἴληφας παρὰ Χριστοῦ, τῶν ἀγώνων τῆς νίκης τὰ ἔπαθλα. 

Συλῆσαι τὸν θησαυρὸν οἰόμενος, τῆς ψυχῆς σου ὑπελθῶν σὲ ἐντέχνως, ἐν δωρεαῖς, καὶ βασάνων ἰδέαις, ἀπεπειρᾶτο τὸ εὔτονον λύειν σου, ὁ τύραννος, ἀλλὰ στερρῶς, ὑπομεῖνας νενίκηκας Ἔνδοξε. 

Θεοτοκίον
Ἀνόρθωσον συμπτωθέντα μὲ ὅλον, ὦς τοὶς πάθεσιν ἀνοίξαντα θύραν, καὶ ἐν τῇ σή, ἀγαθὴ μεσιτεία πρὸς μετανοίας εἰσόδους εἰσάγαγε, καὶ σώσόν με ἡ τοῦ παντός, τὸν Σωτήρα τεκοῦσα καὶ Κύριον. 

Τὸ Μαρτύρικόν τοῦ Ἠχου. 
Σ υ ν α ξ ά ρ ι ο ν
Τὴ θ' τοῦ αὐτοῦ μηνός, Μνήμη τοῦ Ἁγίου Μάρτυρος Εὐψυχίου τοῦ ἐν Καισαρείᾳ. 

Στίχοι
       Ἐκεῖ μετῆλθεν Εὐψύχιον τὸ ξίφος, 

       Οὗ Χριστὸς ἦλθε, Καισαρείας εἰς μέρη. 

       Φάσγανον ἀμφ' ἐνάτην Εὐψυχίου ἔκταμε λαιμόν. 

Τὴ αὐτὴ ἡμέρα, Μνήμη τοῦ Ὁσίου Βαδίμου τοῦ Ἀρχιμανδρίτου, καὶ τῶν ἑπτὰ μαθητῶν αὐτοῦ. 

Στίχοι
       Ἑπτὰς μαθητῶν συντέτμηται Βαδίμω, 

       Εἰς οὐρανοὺς δ' ἔφθασεν, οὗ Θεὸς θρόνος. 

Τὴ αὐτὴ ἡμέρα, Μνήμη τῶν ἁγίων Μαρτύρων, τῶν ἐν τῇ αἰχμαλωσία τελειωθέντων ἐν Περσίδι. 

Στίχοι
       Εἰς πυρσολατρῶν γὴν ἐναθλεῖ Περσίδα 

       Ἡ χριστολατρῶν αὐχενότμητος φάλαγξ. 

Τὴ αὐτὴ ἡμέρα, ὁ Ἅγιος Αὐδιησοὺς μαχαίρα τελειοῦται. 

Στίχοι
       Ὧν αἰχμάλωτος Αὐδιησοὺς τὴν τύχην, 

       Ἠλευθέρωται, τὴν σφαγὴν διδοὺς λύτρον. 

Ταὶς αὐτῶν ἁγίαις πρεσβείαις, ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Παῖδες Ἑβραίων ἐν καμίνῳ, κατεπάτη σὰν τὴν φλόγα θαρσαλέως, καὶ εἰς δρόσον τὸ πύρ, μετέβαλον βοῶντες, Εὐλογητὸς εἶ Κύριε, ὁ Θεὸς εἰς τοὺς αἰῶνας». 

Δήμοις Μαρτύρων ἠριθμήθης, ταὶς χορείαις τε τῶν θείων Ἀσωμάτων, ἀλογησας παθῶν, τοῦ σώματος τρισμάκαρ, καὶ ἀριστεύσας χάριτι, ἀθλητὰ Χριστοῦ μεγάλως. 

Ὦ τῆς καλής σου πραγματείας! δρακὸς αἵματος ἡλλάξω γὰρ τὴν ἄνω, βασιλείαν σοφέ, ἐν ἢ καὶ ἀναμέλπεις, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

Πύλαι ἠνοίγησάν σοὶ πόλου, τετμημένω διὰ ξίφους ἀνιόντι, καὶ Ἀγγέλων χοροὶ ὑπήντων σοὶ Τρισμάκαρ, ἀναβοῶντες, Κύριε, ὁ Θεὸς εὐλογητὸς εἶ. 

Θεοτοκίον
Ὄρος Προφήτης Δανιὴλ σε, θείω Πνεύματι ἐκάλεσε Παρθένε, ἐξ οὗ ὁ λίθος Χριστός, ἄνευ χειρὸς ἐτμήθη, καὶ συντριβὴν εἰργάσατο, τῶν ξοάνων τῆς ἀπάτης. 

Ὠδὴ η'  Ὁ Εἱρμὸς
«Νικηταὶ τυράννου, καὶ φλογὸς τὴ χάριτί σου γεγονότες, οἱ τῶν ἐντολῶν σου, σφόδρα ἀντεχόμενοι, Παῖδες ἐβόων, Εὐλογεῖτε πάντα, τὰ ἔργα τὸν Κύριον, καὶ ὑπερυψοῦτε, εἰς πάντας τοὺς αἰῶνας». 

Νικητὴς τυράννων, καὶ πνευμάτων γέγονας τῶν ἀκαθάρτων, καὶ πιστῶν ἀνθρώπων, τὰς καρδίας πάντοτε καταφωτίζεις, ὅθεν εὐχαρίστως, σὲ ὑμνοῦντες Ἔνδοξε, πάντες εὐλογοῦμεν, Χριστὸν εἰς τοὺς αἰῶνας. 

Οἱ τῶν σῶν θαυμάτων, ποταμοὶ χεόμενοι νοσούντων πάθη, καὶ ψυχῶν τὰς νόσους ἐξιῶνται χάριτι Θεόφρον Μάρτυς, ὅθεν σου τὴν μνήμην, οἱ πιστοὶ δοξάζοντες, ἀνυμνολογοῦμεν, Χριστὸν εἰς τοὺς αἰῶνας. 

Ἄπελθων ἀνδρείως, τὸ ἀγώνων στάδιον Μάρτυς ἐξέσθης, μέχρις ἁρμονίας, καὶ αὐτῆς τῆς ἔνδοθεν οἰκονομίας, ἀλλ' ἐφάνης ὅλος, ἀκλινὴς ἀκράδαντος, ὅθεν τούς στεφάνους, ἀπέλαβες τῆς νίκης. 

Θεοτοκίον
Συμπαθὴς Παρθένε, ἡ τὸν συμπαθέστατον τεκοῦσα Λόγον, τὸν ἀσυμπαθῆ με, δωρεὰν οἰκτείρησον ἀπεγνωσμένον, πταίσμασιν ἀμέτροις, καὶ μὴ ἐπιστρέφοντα, ἀλλ' ἐν ῥαθυμίᾳ, τὸν βίον δαπανῶντα. 

Ὠδὴ θ'  Ὁ Εἱρμὸς
«Κυρίως Θεοτόκον, σὲ ὁμολογοῦμεν, οἱ διὰ σοῦ σεσωσμένοι Παρθένε ἁγνή, σὺν Ἀσωμάτοις χορείαις σὲ μεγαλύνοντες». 

Ἰκρίω ἀνηρτήθης, πάθος εἰκονίζων, τοῦ ἀπαθοῦς καὶ τὰ πάθη μειώσαντος, τῶν εὐσεβῶν εὐσπλαγχνία, Μάρτυς Εὐψύχιε. 

Ὠράθη θαῦμα μέγα, σοῦ τὴ τελειώσει, ἀντὶ γὰρ αἵματος γάλα σὺν ὕδατι, τῆς κεφαλῆς σου τμηθείσης, Μάρτυς συνέρρευσεν. 

Συνήφθης οὐρανίαις, Μάκαρ στρατηγίαις, καὶ συναγάλλη Μαρτύρων τοὶς τάγμασι, στεφανηφόρος, καὶ νὺν ἡμῶν πρόστηθι. 

Ἡμῶν τῶν μεμνημένων, καὶ ἐπιτελούντων, τὴν ἱεράν σου πανήγυριν μέμνησο, ταὶς πρὸς Θεόν σου πρεσβείαις, Μάρτυς Εὐψύχιε. 

Θεοτοκίον
Φωτὶ τῆς μετανοίας, αὔγασον Παρθένε, τῆς ἁμαρτίας νυκτὶ μὲ σκοτούμενον, καὶ ῥαθυμίας ὁμίχλη συγκαλυπτόμενον. 

Καὶ ἡ λοιπὴ Ἀκολουθία, καὶ Ἀπόλυσις.
ΤΗ Ι' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τῶν Ἁγίων Μαρτύρων Τερεντίου, Πομπηϊου, Μαξίμου, Μακαρίου, Ἀφρικανοῦ καὶ τῶν σὺν αὐτοῖς. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος δ'
Ὡς γενναῖον ἐν Μάρτυσιν
Πολυώνυμον σύνταγμα, πολυποίκιλα βάσανα, Ἀθλητῶν ὑπέμεινε, καρτερώτατα, καὶ πρὸς τὸν μόνον Θεὸν ἡμῶν, μετέστη γηθόμενον, μυριάσιν Ἱερῶν, Ἀσωμάτων ἀγάλλεσθαι, ὦς τοῦ δράκοντος, τὰς πολλὰς μυριάδας ἐκνικῆσαν, τὴ ἐνστάσει τὴ γενναία, καὶ τὴ τοῦ Πνεύματος χάριτι. 

Ὁ περίδοξος Μάξιμος, καὶ ὁ μέγας Τερέντιος, ὁ κλεινὸς Πομπῆϊος, καὶ Μακάριος, Ἀφρικανὸς ὁ θειότατος, τιμάσθωσαν ἄσμασι, σὺν αὐτοῖς καὶ ὁ λοιπός, τῶν Μαρτύρων κατάλογος, οἱ τῶ αἵματι τῶ οἰκείω τὴν ἄνω βασιλείαν, ὠνησάμενοι καὶ δόξης, ἀδιαδόχου πληρούμενοι. 

Οὐ λιμὸς οὐδὲ κίνδυνος, οὐ ζωὴ οὐδὲ θάνατος, τῆς ἀγάπης Ἔνδοξοι τοῦ ποιήσαντος, ὑμᾶς χωρίσαι κατίσχυσαν, διὸ ἐκληρώσασθε, βασιλείαν οὐρανῶν, καὶ τρυφήν ἀδαπάνητον, καὶ μὴ λήγουσαν, μηδαμῶς εὐφροσύνην, Ἀλλ' αἰτεῖσθε, καὶ ἡμῖν ἀγαθοδότως, τὸν ἱλασμὸν καὶ τὸ ἔλεος. 

Δόξα... Καὶ νύν... Θεοτοκίον
Ὡς πηγὴν ἁγιάσματος, κιβωτὸν σὲ ὡς πάγχρυσον, ἐν Ἁγίῳ Πνεύματι, ἀπαστράπτουσαν, καθικετεύω καὶ δέομαι, τὴν πάθεσιν ἔκδοτον, καὶ ἀθλίαν μου ψυχήν, φωταγώγησον Δέσποινα, ῥυομένη με, τῆς πικρᾶς τυραννίδος τῶν δαιμόνων, καὶ ὁδὸν μοὶ σωτηρίας, παρεχομένη πρεσβείαις σου. 

Ἡ Σταυροθεοτοκίον
Ὡς ἀμνὸν σὲ ἑλκόμενον, πρὸς σφαγὴν τὴν ἑκούσιον, καθορῶσα Δέσποτα ἡ πανάμωμος, καὶ πολυϋμνητος Μήτηρ σου, ἐβόα δακρύουσα, τὶς ὁ δρόμος ὁ ταχύς; ποῦ ἀπέρχη παμφίλτατε; συνδραμούμαί σοί, συνθανούμαί σοὶ Λόγε, μὴ ἐάσης, τὴν ἀσπόρως σε τεκοῦσαν, μεμονωμένην καὶ ἄτεκνον. 

Ἀπολυτίκιον  Ἦχος πλ. α'
Τῶν ἁγίων Μαρτύρων τὰ κατορθώματα, οὐρανῶν αἱ δυνάμεις ὑπερεθαύμασαν, ὅτι ἐν σώματι θνητῶ, τὸν ἀόρατον ἐχθρὸν τὴ δυνάμει τοῦ Σταυροῦ, ἀγωνισάμενοι καλῶς, ἐνίκησαν ἀοράτως, καὶ νὺν πρεσβεύουσι τῶ Κυρίω ἐλεηθῆναι τὰς ψυχὰς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Μετὰ τὴν συνήθη Στιχολογίαν οἱ Κανόνες κατὰ τὴν τάξιν.
Ὁ Κανὼν τῶν Ἁγίων, οὗ ἡ Ἀκροστιχίς.
Πληθὺς μὲ σώζοις καλλινίκων Μαρτύρων. Ποίημα Ἰωσήφ.
Ὠδή α'  Ἦχος πλ. δ'
Ὁ Εἱρμὸς
«Ὑγρὰν διοδεύσας ὡσεὶ ξηράν, καὶ τὴν Αἰγυπτίαν, μοχθηρίαν διαφυγῶν, ὁ Ἰσραηλίτης ἀνεβόα, Τῶ Λυτρωτὴ καὶ Θεῷ ἡμῶν ἄσωμεν». 

Πληθὺς Ἀθλοφόρων πανευκλεῶν, Χριστὸν ἐκδυσώπει, πλῆθος ἔχοντα οἰκτιρμῶν, τὰ πλήθη μειῶσαι τῶν κακῶν μου, ὅπως τὴν σὴν εὐφημήσω πανήγυριν. 

Λατρεύοντες ζώντι καὶ ἀληθεῖ, Θεῷ Ἀθλοφόροι, τοὶς ἀψύχοις σέβας θεοῖς, οὐδόλως ἐνείματε, καὶ ζώσα, τῶ ζωοδότη θυσία προσήχθητε. 

Ἡ κύρωσαν δόγμα θεοστυγές, καὶ μέσον σταδίου, τεσσαράκοντα Ἀθληταί, ἐκήρυξαν Λόγον σαρκωθέντα, τὸν ἀλογίας τὸν κόσμον ῥυσάμενον. 

Θυμὸν ἀλογώτατον δυσσεβούς, τυράννου γενναίως, ἀπεκρούσαντο οἱ σοφοί, ἀγάπη τηρούμενοι τὴ θεία, καὶ πρὸς θυμὸν κινηθέντες τὸν δίκαιον. 

Θεοτοκίον
Ὕμνῶ σὲ Παρθένε ὅτι Θεόν, πανύμνητε μόνη, ἐσωμάτωσας ἐκ τῶν σῶν, τιμίων αἱμάτων Παναγία, καὶ ὑπὲρ λόγον φρικτῶς ἀπεκύησας. 

Ὠδὴ γ'  Ὁ Εἱρμὸς
«Σὺ εἶ τὸ στερέωμα, τῶν προστρεχόντων σοὶ Κύριε, σὺ εἶ τὸ φῶς, τῶν ἐσκοτισμένων, καὶ ὑμνεῖ σὲ τὸ πνεύμά μου». 

Στόμασιν ἐκήρυξαν, τοὶς Ἱεροῖς αὐτῶν Κύριον, οἱ Ἀθληταί, ἔναντι τυράννων, ἐναθλοῦντες στερρότατα. 

Μίαν γνώμην ἔχοντες, οἱ Ἀθληταὶ θανεῖν εἴλοντο, διὰ Χριστόν, καὶ πολυθεϊας, πλάνην πᾶσαν ἐπάτησαν. 

Ἔλυσαν τὸν σύνδεσμον, τῆς ματαιότητος δέσμιοι, διὰ Χριστόν, οἱ περὶ τὸν θεῖον, γεγονότες Τερέντιον. 

Θεοτοκίον
Σώσόν με κυήσασα τὸν ὑπεράγαθον Κύριον, Μήτηρ ἁγνή, παῦσον τῆς ψυχῆς μου, πολυτάραχον κλύδωνα. 

Κάθισμα  Ἦχος πλ. δ'
Τὴν Σοφίαν καὶ Λόγον
Ἐξ αἱμάτων οἰκείων οἱ Ἀθληταί, ἑαυτοὶς πορφυρίδα βάψαντες, νὺν ὡραῖοι τοὶς στίγμασι, τῶ Χριστῷ προσηνέχθησαν, τρισηλίου δόξης φωτὶ λαμπρυνόμενοι, καὶ ἡμᾶς φωτίζοντες, αὐτοὺς μακαρίζοντας, ὅθεν τὴν φωσφόρον, καὶ σεπτὴν αὐτῶν μνήμην, τελοῦντες λαμβάνομεν, ἰαμάτων χαρίσματα, Οἷς ἐν πίστει βοήσωμεν, Πρεσβεύσατε γενναῖοι τῶ Χριστῷ, δωρηθῆναι ἄφεσιν τοὶς μέλπουσι, καὶ πιστῶς ἐκτελοῦσι, τὴν πάμφωτον μνήμην ὑμῶν. 

Θεοτοκίον
Ὁ τῶν ὅλων Δεσπότης καὶ Ποιητής, ἐξ ἀχράντου σου μήτρας σάρκα λαβών, προστάτιν σὲ ἔδειξε, τῶν ἀνθρώπων πανάμωμε, διὰ τοῦτο πάντες, πρὸς σὲ καταφεύγομεν, ἱλασμὸν πταισμάτων, αἰτούμενοι Δέσποινα, καὶ αἰωνιζούσης, λυτρωθῆναι βασάνου, καὶ πάσης κακώσεως, τοῦ δεινοῦ κοσμοκράτορος, ἵνα πίστει βοώμέν σοί, Πρέσβευε τῶ σῶ Υἱῶ καὶ Θεῷ, τῶν πταισμάτων ἄφεσιν δωρήσασθαι, τοὶς ἀνυμνούσί σε πόθω, καὶ πίστει πανύμνητε. 

Ἡ Σταυροθεοτοκίον
Μαθητῶν ὑπεκρύβη φόβω χορός, οἱ γνωστοὶ δὲ μακρόθεν ἵστανται νύν, μόνη δὲ συνέχομαι, καὶ τὴ λύπη τιτρώσκομαι, τὴν σφαγήν σου τέκνον, ὁρῶσα τὴν ἄδικον, ἡ Παρθένος ἔλεγε, τὰς ὄψεις σπαράττουσα, Δεῦρο πᾶσα κτίσις, νὺν τῶ τρόμω ληφθεῖσα, συνάλγησον, θρήνησον, τὴ Μητρὶ τοῦ Κυρίου σου, καὶ σὺν φόβω ἀνάκραξον, Δόξα σοὶ τῶ πάντων Ποιητη, ὅτι θέλων πάσχεις ὑπεράγαθε, καὶ ἑκουσίως σταυροῦσαι, τοῦ σῶσαι τὸν ἄνθρωπον. 

Ὠδὴ δ'  Ὁ Εἱρμὸς
«Εἰσακήκοα Κύριε, τῆς οἰκονομίας σου τὸ μυστήριον, κατενόησα τὰ ἔργα σου, καὶ ἐδόξασά σου τὴν θεότητα». 

Ὡραιώθητε μάρτυρες, πόνων ἐπιδόσεσι φαιδρυνόμενοι, ὑπὲρ σάπφειρον χρυσίον τε, καρτεροῖς ἀγῶσιν ἐλαμπρύνθητε. 

Ζωηφόρον ἐνέργειαν, ἐκ ζωαρχικῆς Τριάδος δεξάμενοι, πάντα πόνον, πᾶσαν νέκρωσιν, ψυχῶν καὶ σωμάτων ἀπελαύνετε. 

Οὐκ ἀρνούμεθα Κύριον, δαίμοσιν ἀφρόνως οὐκ ἐπιθύομεν, οἱ θεόφρονες ἐκραύγαζον, ὁμιλοῦντες πόνοις καὶ κολάσεσιν. 

Ἰαμάτων χαρίσματα, χάριν ἀδαπάνητον, ῥῶσιν ἄπαυστον, ἀναβλύζοντες Μακάριοι, τῶν ἀνθρώπων πάθη θεραπεύετε. 

Θεοτοκίον
Σὲ πανάμωμε Δέσποινα, πειρασμοὶς κυκλούμενος εἰς βοήθειαν, προσκαλοῦμαι, Σπεῦσον σώσόν με, τὸν Σωτήρα Λόγον ἡ κυήσασα. 

Ὠδὴ ε'  Ὁ Εἱρμὸς
«Ὀρθρίζοντες βοώμέν σοὶ Κύριε, Σῶσον ἡμᾶς, σὺ γὰρ εἶ Θεὸς ἡμῶν, ἐκτός σου ἄλλον οὐκ οἴδαμεν». 

Καθείλετε τῆς πλάνης ὀχύρωμα, Ἀθλοφόροι, ταὶς ἀναμοχλεύσεσι, τῆς καρτερίας πανεύφημοι. 

Αἱμάτων ἐπιρροαὶς ξηράναντες, τῆς ἀπάτης, τὸν βυθὸν μακάριοι, πᾶσαν ψυχὴν κατηρδεύσατε. 

Λογίων τῶν ἐνθέων πληρούμενοι, Ἀθλοφόροι, τῶν σοφῶν ἐλύσατε, τὴν ἀλογίαν ἐν Πνεύματι. 

Θεοτοκίον
Λυτρούμενος ἐπέφανεν Ἄχραντε, τοὺς ἀνθρώπους, ἐκ σοῦ ὁ ὑπέρθεος, ἄνθρωπος Κόρη γενόμενος. 

Ὠδὴ ς'  Ὁ Εἱρμὸς
«Τὴν δέησιν, ἐκχεῶ πρὸς Κύριον, καὶ αὐτῷ ἀπαγγελῶ μου τὰς θλίψεις, ὅτι κακῶν, ἡ ψυχή μου ἐπλήσθη, καὶ ἡ ζωή μου τῶ ἅδη προσήγγισε, καὶ δέομαι ὡς Ἰωνάς, Ἐκ φθορᾶς ὁ Θεὸς μὲ ἀνάγαγε».

Ἰσχύϊ σου Ἰησοῦ νευρούμενοι, ἐξενεύρισαν ἐχθροῦ δυναστείαν, καὶ δυνατοί, ἀνεδείχθησαν ὄντως, δι' ἀσθενείας σαρκὸς προσπαλαίοντες, καὶ ῥίψαντες τὸν ἰσχυρόν, οἱ σεπτοὶ καὶ καλλίνικοι Μάρτυρες. 

Νενίκηκας, τὸν πολυμορφον ὄφιν, καὶ τὴν τούτου τοὶς ποσί σου συντρίψας, ὦς ἀληθῶς, κεφαλὴν νικηφόρον, τὴ κορυφή σου διάδημα εἴληφας, Τερέντιε Μάρτυς Χριστοῦ, τῶν ἁγίων Ἀγγέλων συμμέτοχε. 

Ἰάματα, ἡ σορὸς τῶν Μαρτύρων, ἀναβλύζει, καὶ τὰ πάθη καθαίρει, καὶ τῶν ψυχῶν, ἀποπλύνει τὸν ῥύπον, καὶ τῶν δαιμόνων βυθίζει τὰς φάλαγγας, ἁπάντων δὲ τῶν εὐσεβῶν, τὰς καρδίας ἀρδεύει τὴ χάριτι. 

Θεοτοκίον
Κατάσκιον, προεώρα σὲ ὄρος, ὁ Προφήτης Ἀββακοὺμ Θεοτόκε, ἐκ σοῦ Θεός, ὑπὲρ λόγον προῆλθε, σεσαρκωμένος, καὶ κόσμον διέσωσε, τῶ κλύδωνι τῆς χαλεπῆς, ἁμαρτίας δεινῶς συνεχόμενον. 

Τὸ Μαρτυρικὸν τοῦ Ἤχου. 
Σ υ ν α ξ ά ρ ι ο ν
Τὴ Ι' τοῦ αὐτοῦ μηνός, Μνήμη τῶν Ἁγίων Μαρτύρων Τερεντίου, Ἀφρικανοῦ, Μαξίμου, Πομπηϊου καὶ ἑτέρων τριάκοντα ἕξ, ἔτι δὲ καὶ τῶν περὶ τὸν μακάριον Ζήνωνα καὶ Ἀλέξανδρον καὶ Θεόδωρον. 

Στίχοι
       Ἔπαθλα ποία τῆς τομῆς Τερεντίω;

       'Ἂ μὴ προσέσχεν ὄψις, οὓς ἢ καρδία. 

       Ἴδωμεν οὓς τέμνουσιν ἀθλητάς, ὅσοι. 

       Δεκὰς τετραπλή, πρὸς δὲ καὶ ἄλλοι μάλα. 

       Ἀσφάραγον δεκάτη γε Τερέντιος ἐξυπεκάρθη. 

Τὴ αὐτὴ ἡμέρα, Μνήμη τῆς Ὁσίας Προφήτιδος Ὀλδάς. 

Στίχοι
       Ἀφῆκεν Ὀλδὰ πνεῦμα μέλλοντα βλέπον, 

       Ἡ Πνεύματος γέμουσα θείου πυθία. 

Τὴ αὐτὴ ἡμέρα, Μνήμη τῶν Ἁγίων Μαρτύρων Ἰακώβου Πρεσβυτέρου, καὶ Ἀζὰ Διακόνου. 

Στίχοι
       Τὸν Ἰάκωβον καὶ τετμημένον γράφω, 

       Καὶ τῆς τομῆς φέροντα μισθὸν τὸ στέφος. 

       Τμηθεὶς ὁ Χριστοῦ Λευϊτης, Ἀζὰ κάραν, 

       Χριστοῦ τὸν ἐχθρὸν Λευϊαθὰν αἰσχύνει. 

Ταὶς αὐτῶν ἁγίαις πρεσβείαις, ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Παῖδες Ἑβραίων ἐν καμίνῳ, κατεπάτησαν τὴν φλόγα θαρσαλέως, καὶ εἰς δρόσον τὸ πύρ, μετέβαλον βοῶντες, Εὐλογητὸς εἶ Κύριε, ὁ Θεὸς εἰς τοὺς αἰῶνας». 

Ὦτα εὐήκοα πρὸς θείαν, ἀποπλήρωσιν Χριστοῦ τῶν προσταγμάτων, κεκτημένοι Σοφοί, ἐμέλπετε Προθύμως, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

Νόμους ἐνθέους Ἀθλοφόροι, ἀντεθήκατε προστάγμασιν ἀνόμων, κελευόντων Χριστὸν ἀρνεῖσθαι, ὧ βοῶμεν, Εὐλογητὸς εἶ Κύριε ὁ Θεὸς εἰς τοὺς αἰῶνας. 

Μέλη ποιναὶς ἐκδεδωκότες, ἀπηρνήσασθε τὸ σῶμα δι' ἀγάπην, τοῦ ὀφθέντος ἐν γῆ, καὶ σάρκα εἰληφότος, ὧ μελωδεῖτε Μάρτυρες, ὁ Θεὸς εὐλογητὸς εἶ. 

Ἄνω τὸ ὄμμα διανοίας, ἀνατείναντες Γενναῖοι τὰς βασάνους, στερροτάτη ψυχή, ἠνέγκατε βοῶντες, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

Θεοτοκίον
Ῥεύσαντας πάλαι τοὺς γεννάρχας, παραβάσεως ἀτόπου πλημμελεία, ἐν νηδὺϊ Χριστόν, ἀρρεύστως συλλαβοῦσα, πρὸς τὴν ζωὴν ἀνήγαγες, τὴν ἀρχαίαν Θεοτόκε. 

Ὠδὴ η'  Ὁ Εἱρμὸς
«Ἑπταπλασίως κάμινον, τῶν Χαλδαίων ὁ τύρρανος, τοὶς θεοσεβέσιν, ἐμμανῶς ἐξέκαυσε, δυνάμει δὲ κρείττονι, περισωθέντας τούτους ἰδών, τὸν Δημιουργόν, καὶ Λυτρωτήν ἀνεβόα, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας». 

Τυραννικοῦ πρὸ βήματος, ὁ θεόφρων Τερέντιος, σὺν Ἀφρικανῶ τε, Μάξιμος Πομπῆϊος, ὁ θεῖος Μακάριος, καὶ ὁ κλεινὸς θεόδωρος, ἅμα τὴ λοιπὴ τῶν συμμαρτύρων χορεία, Χριστὸν ὁμολογοῦσι, τὸν Σωτήρα τῶν ὅλων, καὶ τούτου τὴ ἀγάπη, γενναίως ἐναθλοῦσιν. 

Ὑπὲρ Χριστοῦ στρεβλούμενοι, καὶ βουνεύροις τυπτόμενοι, καὶ ἀνηλεῶς, οἱ Ἀθληταὶ ξεόμενοι, τριβόλοις κεντούμενοι, καὶ τοὶς θηρσὶ ῥιπτούμενοι, καὶ πυρακτωθείσιν, ὀβελίσκοις τὰ στέρνα, φλεγόμενοι ἐβόων, Ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας. 

Ῥῆμα ζωῆς προφέροντες, οἱ καλλίνικοι Μάρτυρες, τεθανατωμένους, ἐν τῇ πλάνη ἔσωσαν, ἐχθροὺς ἐθανάτωσαν, καὶ τοῦ Χριστοῦ τὸν θάνατον, καὶ τὰ φωταυγῆ ἐξεικονίζοντες πάθη, βασάνοις πολυτρόποις, τὸ μακάριον τέλος, ἐδέξαντο ὑμνοῦντες, Χριστὸν εἰς τοὺς αἰῶνας. 

'ὥσπερ κιθάρα εὔρυθμος, κρουομένη τῶ Πνεύματι, καὶ τὰς διανοίας, τῶν πιστῶν ἡδύνουσα, τετράριθμος πέφυκε, τῶν Ἀθλοφόρων θεία δεκάς, θεῖον κορυφαῖον, κεκτημένη βοῶντα, Τερέντιον τὸν μέγαν, Ἱερεῖς εὐλογεῖτε, λαὸς ὑπερυψοῦτε, εἷς πάντας τοὺς αἴωνας. 

Θεοτοκίον
Νενεκρωμένην ζώωσον, πεπτωκυίαν ἀνάστησον, τετραυματισμένην, τὴν ψυχήν μου ἴασαι, τὴ λόγχη Πανάμωμε, τὴ κεντησάση θείαν πλευράν, τοῦ ἐκ τῆς γαστρός σου, σαρκωθέντος Σωτῆρος, ὃν Παῖδες εὐλογοῦσιν, Ἱερεῖς ἀνυμνοῦσι, λαοὶ ὑπερυψοῦσιν, εἷς πάντας τοὺς αἰῶνας. 

Ὠδὴ θ'  Ὁ Εἱρμὸς
«Ἔφριξε πᾶσα ἀκοή, τὴν ἀπόρρητον Θεοῦ συγκατάβασιν, ὅπως ὁ Ὕψιστος, ἑκὼν κατῆλθε μέχρι καὶ σώματος, παρθενικῆς ἀπὸ γαστρός, γενόμενος ἄνθρωπος, διὸ τήν ἄχραντον, Θεοτόκον οἱ πιστοὶ μεγαλύνομεν». 

Ἴαμα βρύει ἡ σορός, τῶν Μαρτύρων ἐκ πηγῆς θείου Πνεύματος, ἐπαρδομένη ἀεί, προθύμως δεῦτε ἀπαρυσώμεθα, σῶμα, καρδίαν καὶ ψυχήν, καθαγιαζόμενοι, καὶ τόν Σωτήρα Χριστόν, μεγαλύνοντες πιστῶς φιλομάρτυρες. 

Ὡς ἄνθη θεία τοῦ ἀγροῦ, ὥσπερ ῥόδα μυστικὰ ἐξηνθήσατε, καὶ εὐωδίας σεπτῆς, τὴν Ἐκκλησίαν ἀπεπληρώσατε, πλάνην δυσώδη τοῦ ἐχθροῦ, μακρὰν ἀπελαύνοντες, τὴ θεία χάριτι, Ἀθλοφόροι τοῦ Χριστοῦ ἀξιάγαστοι. 

Σήμερον Μάξιμον πιστοί, καὶ Ἀλέξανδρον ὁμοῦ καὶ Θεόδωρον, Ζήνωνα, Πομπῆϊον, Ἀφρικανόν τε καὶ τὸν Τερέντιον, σὺν τοῖς λοιποῖς συναθληταῖς, πιστῶς εὐφημήσωμεν, καὶ μακαρίσωμεν, ἀνυμνοῦντες τὰ αὐτῶν προτερήματα. 

Ἤγγικε, πρόσεχε ψυχή, ἡ τοῦ Κτίστου τελευταία ἐπέλευσις, οἱ θρόνοι τίθενται, καὶ τὸ κριτήριον ἤδη πάρεστιν, ὁ δὲ Κριτὴς ὡς ἀγαθός, βοᾷ, Ἑτοιμάσθητε, Σπεῦσον οὖν βόησον, τῶν Μαρτύρων σου λιταὶς Σῶτερ σώσόν με. 

Θεοτοκίον
Φώτισον πύλη τοῦ φωτός, τὴν ψυχήν μου ταὶς δειναὶς ἀμαυρότησι, τῶν παραβάσεων, ἐσκοτισμένην καὶ κινδυνεύουσαν, καὶ τῆς ἡμέρας κοινωνόν, τῆς θείας ἀνάδειξον, ὅπως δοξάζω σε, προστασία τῶν Πιστῶν ἀκαταίσχυντε. 

Τὸ Φωταγωγικὸν τοῦ Ἤχου. 
Καὶ ἡ λοιπὴ Ἀκολουθία, καὶ Ἀπόλυσις.
ΤΗ ΙΑ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Ἱερομάρτυρος Ἀντίπα, Ἐπισκόπου Περγάμου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος β'
Ὅτε, ἐκ τοῦ ξύλου σὲ νεκρὸν
Χάριν, ἀπαντλήσας δαψιλῶς, γνώσεως Χριστοῦ Ἱεράρχα, ἐξ ἀκενώτου πηγῆς, τοῦ Ἐπιστηθίου τε καὶ θείου Κήρυκος, ταύτης πᾶσι μετέδωκας, ἀνθρώποις ἀφθόνως, δρόμον ἰσαπόστολον ἀνύων Ὅσιε, ὅθεν, σὺν αὐτῷ παρρησίαν, ἔχων πρὸς Θεὸν ὑπὲρ πάντων, τῶν σὲ εὐφημούντων καθικέτευε. 

Βίον, διανύσας εὐκλεῆ, καὶ τῶν ἀρετῶν συναθροίσας, τὸν πλοῦτον Ὅσιε, πλήρης δι' ἀθλήσεως, καλῶν πρὸς Κύριον, ὦς ὁ πρὶν ἐξεδήμησας, Ἀβραὰμ Ἀντίπα, ὅθεν καὶ τῆς κρείττονος δόξης ἠξίωσαι, χαίρων, τοῦ Χριστοῦ σὺν τοῖς μύσταις, καὶ ὑπὲρ ἡμῶν ἱκετεύων, τῶν πιστῶς τιμώντων σου τὴν ἄθλησιν. 

Ἔχων, ἐξ ἀφθόνων δωρεῶν, σὺ τοῦ Παρακλήτου τὴν χάριν, τὴν τῶν ἰάσεων, πάθη τὰ τοῦ σώματος, καὶ τῶν ψυχῶν ἡμῶν, ἐπισκέψει σου ἴασαι, ὀδύνας κοιμίζων, πόνους παύων ἅπαντας, καὶ ἐκλυτρούμενος, πάντας συμφορῶν καὶ κινδύνων, τοὺς τὴν σὴν Ἀντίπα τιμῶντας μνήμην, καὶ δοξάζοντας τὸν Κύριον. 

Δόξα... Καὶ νύν... Θεοτοκίον
Ἔχεις, συμπαθείας οἰκτιρμούς, ἔχεις εὐσπλαγχνίας ἀβύσσους, θεοχαρίτωτε, τούτοις μου συγκάλυψον τὰ ἁμαρτήματα, καὶ ἀπόπλυνον ἅπαντα, τὸν ῥύπον Παρθένε, ἐξ ἀπροσεξίας μου τὸν προσγινόμενον, ὅπως, ἀπὸ βλάβης παντοίας, Δέσποινα σωθεῖς μεγαλύνω, τὸ σὸν εἰς αἰῶνας θεῖον ὄνομα. 

Ἡ Σταυροθεοτοκίον
Ὅτε, προσηλώθης τῶ Σταυρῶ, ἄκακος ἀμνὸς ὥσπερ Σῶτερ, καὶ ἐκεντήθης πλευράν, ἥλιος ἐσκότασε, καὶ γῆ ἐτρόμαξε, καὶ αἱ πέτραι ἐσχίσθησαν, ναοῦ δὲ ἐρράγη, θεῖον καταπέτασμα ἀπὸ τοῦ φόβου σου, ὅθεν, ἡ τεκούσά σε Μήτηρ, θρήνοις κοπτομένη ἐβόα, Δόξα τὴ ἀφάτω εὐσπλαγχνία σου. 

Καὶ ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες, ὡς σύνηθες, καὶ τοῦ Ἁγίου ὁ Κανών, οὗ ἡ, Ἀκροστιχίς.
Τὸν φαιδρὸν ἐν Μάρτυσιν Ἀντίπαν σέβω.
Ποίημα Ἰωσήφ.
Ὠδὴ α'  Ἦχος δ'  Ὁ Εἱρμὸς
«Θαλάσσης, τὸ ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

Τῶ φέγγει, τῆς τρισηλίου χάριτος, καταλαμπόμενος, τοὺς τὴν φαιδράν σου ταύτην ἑορτήν, ἐκτελοῦντας καταύγασον, τῆς τῶν παθῶν λυτρούμενος, Μάρτυς Ἀντίπα ἀμαυρώσεως. 

Ὁ Λόγος ὁ τοῦ Θεοῦ σου Πάνσοφε, μάρτυρα γνήσιον τῶν ἑαυτοῦ ἀνέδειξε παθῶν, τὴν δυσσέβειαν τρέποντα, καὶ τῶν δαιμόνων ἅπασαν, τὴν πονηρίαν ἀφανίζοντα. 

Νομίμως, τὸ Ἱερόν σου ποίμνιον, ὄντως ἐποίμανας, καὶ ἐπὶ χλόην Πάτερ τῶν Χριστοῦ, διδαγμάτων ἐξέθρεψας, νὺν δ' ἐποπτεύεις ἄνωθεν, στέφει Μαρτύρων κλεϊζόμενος. 

Θεοτοκίον
Φωτός σου, ταὶς ἀστραπαὶς καταύγασον, Κόρη πανάμωμε, τὴν ἐν νυκτὶ παθῶν καὶ συμφορῶν, συσχεθεῖσαν καρδίαν μου, δικαιοσύνης Ἥλιον, πάσιν ἀρρήτως ἀνατείλασα. 

Ὠδὴ γ'  Ὁ Εἱρμὸς
«Εὐφραίνεται ἐπὶ σοί, ἡ Ἐκκλησία σου Χριστὲ κράζουσα, Σύ μου ἰσχὺς Κύριε, καὶ καταφυγὴ καὶ στερέωμα». 

Ἀνέβλυσας ποταμούς, διδασκαλίας τοὺς πιστοὺς ἄρδοντας, καὶ θολερὰ νάματα, τῆς πολυθεϊας ξηραίνοντας. 

Ἰσχὺϊ δυναμωθείς, τοῦ τὴν ἀσθένειαν ἡμῶν ἄραντος, δαιμονικὴν ἔθραυσας, Ἔνδοξε ἰσχὺν δι' ἀθλήσεως. 

Δαιμόνων τοὺς λατρευτάς, σέβειν Θεὸν ἀληθινὸν ἔπεισας, σάρκα θνητὴν Ὅσιε, πλούτω εὐσπλαγχνίας φορέσαντα. 

Θεοτοκίον
Ῥυόμενον τοὺς βροτούς, αἰχμαλωσίας τοῦ ἐχθροῦ Ἄχραντε, τὸν Λυτρωτὴν τέτοκας, ὅθεν εὐσεβῶς σὲ δοξάζομεν. 

Κάθισμα  Ἦχος γ'
Θείας πίστεως
Θείοις ἄνθραξι, θείας ἀγάπης, ἀναπτόμενος, μάρτυς, Ἀντίπα, τῆς ἀθεϊας τὴν φλόγα κατέσβεσας, καὶ πυρωθέντι βληθεὶς χαλκουργήματι, πρὸς τὸ ἀνέσπερον φῶς ἐξεδήμησας, Πάτερ Ὅσιε, Χριστὸν τὸν Θεὸν ἱκέτευε, δωρήσασθαι ἡμῖν τὸ μέγα ἔλεος. 

Θεοτοκίον
Παραμύθιον, τῶν θλιβομένων, ἱλαστήριον, ἁμαρτανόντων, σὺ ἀνεδείχθης Μητροπάρθενε Δέσποινα, τὴν γὰρ βροτῶν σωτηρίαν γεννήσασα, πύργος ἰσχύος πιστοὶς μόνη γέγονας, Ὅθεν κράζομεν, Χριστὸν τὸν Θεὸν ἱκέτευε, δωρήσασθαι ἡμῖν τὸ μέγα ἔλεος. 

Ἡ Σταυροθεοτοκίον
Σταυρουμένου σου, ἡ γῆ ἐσείσθη, νεκρωθέντος σου, τὸ φῶς ἐκρύβη, καὶ οἱ νεκροὶ τῶν δεσμῶν ἀπελύθησαν, ἡ δὲ πανάχραντος Μήτηρ σου Δέσποινα, δακρυρροοῦσα πικρῶς ἀπεφθέγγετο, Τέκνον φίλτατον, ὑμνῶ σου τὸ μέγα ἔλεος, τοῦ σῶσαι γὰρ βροτοὺς ταῦτα πέπονθας. 

Ὠδὴ δ'  Ὁ Εἱρμὸς
«Ἐπαρθέντα σὲ ἰδοῦσα ἡ Ἔκκλησία, ἐπὶ Σταυροῦ τὸν ἥλιον τῆς δικαιοσύνης, ἔστη ἐν τῇ τάξει αὐτῆς, εἰκότως κραυγάζουσα, Δόξα τὴ δυνάμει σου Κύριε». 

Οὐ κατέσεισε τὸν πυργον τῆς σῆς καρδίας, παρανομούντων ἔνστασις, Μάρτυς ἀθλοφόρε, ὅθεν πυρακτούμενος, τῶ ζήλω τῆς πίστεως, ὤφθης τοῦ πυρὸς δυνατώτερος. 

Νυσταγμῶ τῆς ἀθεϊας τοὺς κρατουμένους, ἐπαγρυπνῶν Πανεύφημε, ταὶς διδασκαλίαις τοῦ Ἅγίου Πνεύματος, πρὸς γνῶσιν ἐξήγειρας, τῆς ἀληθινῆς ἐπιγνώσεως. 

Ἐνεπλήσθης τῶν τοῦ Πνεύματος χαρισμάτων, ἐκ θεολόγου στόματος, τοῦ Ἔπιστηθίου, ὅθεν καὶ ἀνέβλυσας, τὰ θεία διδάγματα, πᾶσι τοὶς Πιστοὶς Πάτερ Ὅσιε. 

Θεοτοκίον
Μετὰ τόκον ὦς πρὸ τόκου διεφυλάχθης, Παρθενομῆτορ ἄφθορος, τὸν Δημιουργὸν γάρ, πάντων ἀπεκύησας, ἐκ σοῦ τὸ ἀνθρώπινον, σῶμα ἑκουσίως φορέσαντα. 

Ὠδὴ ε'  Ὁ Εἱρμὸς
«Σὺ Κύριέ μου φῶς, εἰς τὸν κόσμον ἐλήλυθας, φῶς ἅγιον ἐπιστρέφον, ἐκ ζοφώδους ἀγνοίας, τοὺς πίστει ἀνυμνούντάς σε». 

Ἀνῆλθες ἀρετῶν, εἷς τὸ ὄρος Μακάριε, καὶ γνώσεως ὑπεισῆλθες, τὸν ἀκρότατον γνόφον, καὶ τῶ Θεῷ ὡμίλησας. 

Ῥημάτων σου πλοκαίς, ἐκ βυθοῦ ἀθεότητος, ἐζώγρησας Ἱεράρχα, πλανωμένους ἀνθρώπους, καὶ χάριτι διέσωσας. 

Τὸ μέγα τῆς Θεοῦ, παρουσίας μυστήριον, κηρύττων Ἱερομάρτυς, κατεσμίκρυνας ὕψος, εἰδώλων ἀθεώτατον. 

Θεοτοκίον
Ὑπάρχων ἐν μορφῇ, τοῦ Θεοῦ ὁ ὑπέρθεος, ἐσκήνωσεν ἐν γαστρί σου, τὴν μορφήν μου φορέσας, ὁ Κύριος Πανάμωμε. 

Ὠδὴ ς'  Ὁ Εἱρμὸς
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

Σταυρώσας, ἐγκρατεία τὰ μέλη Μακάριε, τοὺς ἐν ἀσκήσει ἀγῶνας, τοὶς ἀγῶσιν ἔστεψας τῶν Μαρτύρων, οὓς ὑπέστης, διανοίας Ἀντίπα στερρότητι. 

Ἵστασο, πρὸ βημάτων κηρύττων τὴν σάρκωσιν, τοῦ διὰ σὲ κενωθέντος, καὶ Πιλάτου βήματι παραστάντος, Ἀθλοφόρε, καὶ Σταυρῶ τὸν ἐχθρὸν θανατώσαντος. 

Νέκρωσιν, τοῦ Σταυρῶ νεκρωθέντος θεσπέσιε, ποθῶν Ἀντίπα εἰσέδυς, τῶ πεπυρωμένω βοϊ χαλκείω καὶ θυσία, νεκρωθεὶς τῶ Κυρίω προσενήνεξαι. 

Θεοτοκίον
Ἅγιος, ὁ σκηνώσας ἐν μήτρᾳ σου Κύριος, ὁ ἐν Ἁγίοις Παρθένε, ἐπαναπαυόμενος καὶ δοξάζων, τους ἐν πίστει, ἀληθεῖ τοῦτον Κόρη δοξάζοντας. 

Κοντάκιον  Ἦχος πλ. δ'
Τὴ ὑπερμάχω
Τὸν ἱεράρχην καὶ κλεινὸν μεγαλομάρτυρα, τὸν πολιοῦχον τῆς Περγάμου τὸν πανάριστον, καὶ κοινοῦ ἐχθροῦ ἀντίπαλον τὸν Ἀντίπαν, κατὰ χρέος εὐφημήσωμεν ἐν ἄσμασιν, ὡς τοὺς πάσχοντας Ὀδόντας θεραπεύοντα, πόθω κράζοντες, χαίροις, Πάτερ τρισόλβιε. 

Τὸ Μαρτυρικὸν τοῦ Ἤχου. 
Σ υ ν α ξ ά ρ ι ο ν
Τὴ ΙΑ' τοῦ αὐτοῦ μηνός, Μνήμη τοῦ Ἁγίου Ἱερομάρτυρος Ἀντίπα, Ἐπισκόπου Περγάμου. 

Στίχοι
       Ταύρω παλαίεις, καλλιμάρτυς, Ἀντίπα, 

       'Ὃς σὲ φλογίζειν, οὗ κερατίζειν ἔχει. 

       Χάλκεον ἑνδεκάτη βληθεὶς φλέγη, Ἀντίπα, εἰς βοῦν. 

Τὴ αὐτὴ ἡμέρα, Μνήμη τῆς ὁσίας Τρυφαίνης τῆς ἐν Κυζίκῳ. 

Στίχοι
       Χωρίζεται Τρύφαινα σαρκὸς πηλίνης, 

       Ἡ πηλὸν αὐτῆς τὰς τρυφᾷς ἡγουμένη. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Φαρμουθίου. 

Στίχοι
       Ἐξῆλθε Φαρμούθιος ἐκ τῶν ἐνθάδε, 

       Φαρμουθὶ μηνί, δῆλον ὦς Ἀπριλίω. 

Ταὶς τῶν Ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Ἐν τῇ καμίνω, Ἀβραμιαῖοι Παῖδες τὴ Περσική, πόθω εὐσεβείας μᾶλλον ἢ τὴ φλογί, πυρπολούμενοι ἐκραύγαζον, Εὐλογημένος εἶ, ἐν τῷ ναῶ τῆς δόξης σου Κύριε». 

Νέους τρεῖς Παίδας, ἐξεικονίζων Μάρτυς ἔνδοξε, μέσον ὡς καμίνου ἔστης τοῦ δολερῶς, πυρωθέντος χαλκουργήματος, Εὐλογημένος εἶ, ὁ Θεός μου, κραυγάζων καὶ Κύριος. 

Τὴ θεία δρόσω, περικυκλούμενος πάντοθεν, ὅλως οὐκ ἐφλέχθης μέσον ὧν τοῦ πυρός, οὐδὲ δαίμοσιν ἐπέθυσας, Εὐλογημένος εἶ ὁ Θεός μου, κραυγάζων καὶ Κύριος. 

Ἰσχὺϊ θεία, τῆς ἡλικίας τὸ ἀνίσχυρον, Πάτερ, ἐνισχύσας ἄκμων ὥσπερ στερρός, πρὸς τὸ στάδιον ἐχώρησας, Εὐλογημένος εἶ, ὁ Θεός μου, κραυγάζων καὶ Κύριος. 

Πεποικιλμένος, Ἱεραρχίας θεία χάριτι, αὖθις πορφυρίδι αἵματός σου Σοφέ, στολισάμενος ἀνέδραμες, πρὸς τὰ βασίλεια, περιφανῶς τὰ ἄνω γηθόμενος. 

Θεοτοκίον
Αἱμάτων Κόρη, παρθενικῶν τῶν σῶν ἐνσεσάρκωται, Λόγος ὁ Πατρὶ συνάναρχος τὴν ἡμῶν, συντριβὴν ἐπανορθούμενος, Εὐλογημένη σύ, ἐν γυναιξὶ πανάμωμε Δέσποινα. 

Ὠδὴ η'  Ὁ Εἱρμὸς
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας  ἐρασταί, Παῖδες κραυγάζοντες, Εὐλογεῖτε πάντα τὰ ἔργα Κυρίου τὸν Κύριον». 

Νοῦν οὐκ ἐν ἐσόπτροις καθορᾷς, οὐκ ἐν αἰνίγμασι, καλῶν τὸ ἔσχατον, πρὸς δέ γε πρόσωπον πρόσωπον, παρελθόντων τῶν ἐμφάσεων, ἀναβοῶν χαρμονικῶς, τῶ σὲ δοξάσαντι, Εὐλογεῖτε πάντα τὰ ἔργα Κυρίου τὸν Κύριον. 

Σὲ τοῦ ἀρχιποίμενος Χριστου, τὸ θεῖον πρόβατον, καλῶς ποιμάναντα, αὐτοῦ τὸ ποίμνιον πάνσοφε, ὡς ἀμνὸν οἱ ἀνομώτατοι, ὁλοκαυτοῦσι τῶ πυρί, Ἀντίπα κράζοντα, Εὐλογεῖτε πάντα τὰ ἔργα Κυρίου τὸν Κύριον. 

Ἐν πέτρᾳ τῶν θείων ἐντολῶν, τὰ τῆς καρδίας σου, ἐρείσας βήματα, δεινῶν κολάσεων πνεύματι, αἰκισμῶν τε ἐπικλύσεσιν, οὐκ ἐσαλεύθης, μελωδῶν Ἀντίπα πάνσοφε, Εὐλογεῖτε πάντα τὰ ἔργα Κυρίου τὸν Κύριον. 

Βεβαίως τῆς δόξης τοῦ Χριστοῦ, Μάρτυς τετύχηκας, Ἀντίπα πάνσοφε, διπλοῦν δὲ στέφανον ἔλαβες, ὦς ποιμὴν παναληθέστατος, καὶ νικηφόρος ἀθλητής, οἷς καὶ Κοσμούμενος ἀνακράζεις, Πάντα τὰ ἔργα εὐλογεῖτε ὑμνεῖτε τὸν Κύριον. 

Θεοτοκίον
Ὡς μήτηρ τοῦ πάντων Ποιητοῦ, ὡς θεῖον τέμενος, τοῦ Παντοκράτορος, ὦς γῆ ἀνήροτος ἄσταχυν, ἀγεώργητον βλαστήσασα, Παρθένε σῶζε τοὺς πιστῶς ἄεί κραυγάζοντας, Εὐλογεῖτε πάντα τὰ ἔργα Κυρίου τὸν Κύριον. 

Ὠδὴ θ'  Ὁ Εἱρμὸς
«Λίθος ἀχειρότμητος ὅρους, ἐξ ἄλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας τὰς διεστώσας φύσεις, διὸ ἐπαγαλλόμενοι, σὲ Θεοτόκε μὲ γαλύνομεν». 

Ἱεραρχικῶς Ἱεράρχα, τὸν ἱερὸν ἀνύσας δρόμον, τὴν ἱερωτάτην ζωήν σου, Ἱερωτάτως σὺ καθιέρωσας, τῶ ποιητὴ καὶ πλάστη σου, Μάρτυς Ἀντίπα Ἱερώτατε. 

Ὡς τῶν ἀρετῶν ταὶς ἰδέαις, περικαλὴς γεγενημένος, δόξη μαρτυρίου Παμμάκαρ, καθωραϊσθης καὶ μεταβέβηκας, πρὸς τὸν ὡραῖον Κύριον, θέσει θεούμενος θεόληπτε. 

Σήμερον ἡ Πέργαμος χαίρει, ἐπὶ τὴ θεία πανηγύρει, τοῦ Ἱερωτάτου ποιμένος, καὶ συγκαλεῖται πόλεις τὰς κύκλῳ αὐτῆς, ἢ καὶ ἡμεῖς συγχαίροντες, τοῦτον ἐν ὕμνοις καταστέψωμεν. 

Ἡ τῶν Ἱερῶν σου Λειψάνων, ἱερωτάτη Μάκαρ θήκη, μύρον ἰαμάτων πηγάζει, δυσώδη πάθη ἀποδιώκουσα, καὶ τοὺς τὴν σὴν γεραίροντας, μνήμην σαφῶς εὐωδιάζουσα. 

Θεοτοκίον
Φῶς ἡμῖν ἀνέτειλε Κόρη, ἐκ φωτοφόρου σου νηδύος, ὁ Δημιουργὸς τοῦ ἠλίου, καὶ τῶν ἀστέρων καὶ πάσης κτίσεως, ὃν ἐκτενῶς ἱκέτευε, φωταγωγῆσαι τοὺς ὑμνούντάς σε. 

Τὸ Φωταγωγικόν, καὶ ἡ λοιπὴ Ἀκολουθία, ὡς σύνηθες, καὶ Ἀπόλυσις.
ΤΗ ΙΒ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ ἐν Ἁγίοις Πατρὸς ἡμῶν Βασιλείου, Ἐπισκόπου Παρίου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος δ'  Ἔδωκας σημείωσιν
Ἠλίου φαιδρότερον, λελαμπρυσμένη ἡ μνήμη σου, τοὶς πιστοὶς ἐξανέτειλε, τὴν κτίσιν φωτίζουσα, θείαις φρυκτωρίαις, Βασίλειε μάκαρ, καὶ παθημάτων τὴν ἀχλύν, καὶ τῶν δαιμόνων σκότος διώκουσα, διὸ σὲ μακαρίζομεν, καὶ ἐτησίως γεραίρομεν, τὴν ἁγίαν σου κοίμησιν, τὸν Σωτήρα δοξάζοντες. 

Βέλει τῶ τῶν λόγων σου, παρανομούντων συστήματα, παμμακάριστε ἔτρωσας, φωνὴν ὅθεν ἔδωκαν, οὐρανῶν νεφέλαι, χοροὶ Ἀσωμάτων, συνεπεκρότησαν χαρά, τῶν σῶν ἀγώνων τὴν καρτερότητα, διὸ ἐπαγαλλόμενοι, πίστει σὺν τούτοις τιμώμέν σε, ὡς φωστήρα παγκόσμιον, πρεσβευτὴν ὡς θερμότατον. 

Σοφῶς ἀντικτώμενος, τῶν ἐπὶ γῆς τὰ οὐράνια, καὶ ῥεόντων τὰ ἄρρευστα, φθαρτῆς τε τὴν ἄφθαρτον, ἀντηλλάξω δόξαν, καὶ ἀντ ἐξορίας, καὶ πολυτρόπων πειρασμῶν, τὰ ὑπὲρ λόγον Θεοῦ βασίλεια, ἐν οἷς καὶ ἀγαλλόμενος, σὺν Ἀσωμάτοις Βασίλειε, ὑπὲρ πάντων ἱκέτευε, τῶν πιστῶς εὐφημούντων σε. 

Δόξα... Καὶ νύν... Θεοτοκίον
Ἄνθρακα κυήσασα, ὃν Ἡσαίας τεθέαται, τὴ λαβίδι τὸ πρότερον, φρικτῶς ὑπεδέξατο, χρόνων δ' ἐπ' ἐσχάτων, ἐκ σοῦ Θεοτόκε, σάρκα ὀφθέντα καὶ βροτῶν, τὰ πάθη πάντα ἀποκαθαίροντα, πυρὶ τῶ τῆς θεότητος, τὰς ἁμαρτίας κατάφλεξον, τὰς ἐμᾶς Θεονύμφευτε, καὶ παντὸς ῥύπου πλύνόν με. 

Ἡ Σταυροθεοτοκίον
Νεκρούμενον βλέπουσα, Χριστὸν ἡ πάναγνος Δέσποινα, καὶ νεκροῦντα τὸν δόλιον, ὦς μήτηρ δακρύουσα, ὕμνει τὸν ἐκ σπλάγχνων, αὐτῆς προελθόντα, καὶ τὸ μακρόθυμον αὐτοῦ, ἀποθαυμάζουσα ἀνεκραύγαζε, Τέκνον μου ποθεινότατον, μὴ ἐπιλάθη τῆς δούλης σου, μὴ βραδύνης φιλάνθρωπε, τὸ ἐμὸν καταθύμιον. 

Ἀπολυτίκιον  Ἦχος δ'
Κανόνα πίστεως καὶ εἰκόνα πραότητος, ἐγκρατείας διδάσκαλον, ἀνέδειξέ σε τὴ ποίμνη σου ἡ τῶν πραγμάτων ἀλήθεια, διὰ τοῦτο ἐκτήσω τὴ ταπεινώσει τὰ ὑψηλά, τὴ πτωχεία τὰ πλούσια, Πάτερ Ἱεράρχα Βασίλειε, πρέσβευε Χριστῷ τῶ Θεῷ σωθῆναι τὰς ψυχὰς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες, ὡς σύνηθες, καὶ τοῦ Ἁγίου, οὗ ἡ Ἀκροστιχίς.
Τὴν σὴν τελευτὴν συντόνως μέλπω, Πάτερ.
Ποίημα Θεοφάνους.
Ὠδὴ α'  Ἦχος πλ. δ'  Ὁ Εἱρμὸς
«Ὑγρὰν διοδεύσας ὡσεὶ ξηράν, καὶ τὴν Αἰγυπτίαν, μοχθηρίαν διαφυγῶν, ὁ Ἰσραηλίτης ἀνεβόα, τῶ Λυτρωτὴ καὶ Θεῷ ἡμῶν ἄσωμεν». 

Τὸ ἄφραστον φῶς σοὶ καὶ τριλαμπές, ἐν τῇ ἀσαλεύτω, βασιλεία τῶν οὐρανῶν, ἀνέτειλε Πάτερ καὶ δικαίων, ἡ εὐφροσύνη ἀξίως ἐδέξατο. 

Ἠνοίγησαν πύλαι σοὶ τῆς Ἐδέμ, καὶ Ἀρχιερεύσι, προσετέθης Ἀρχιερεύς, καὶ τῶν πρωτοτόκων ἐκκλησία, συνηριθμήθης Βασίλειε ἔνδοξε. 

Νοός σου τὸ ὄμμα προκαθαρθείς, ἀνῆλθες εἰς ὄρος, ἀρετῆς, ὦς ἄλλος Μωσής, διὸ καὶ τὸν ὄντα θεωρήσας, προσεκολλήθης αὐτῷ Πάτερ Ὅσιε. 

Θεοτοκίον
Σαρκὶ καθυπόστασιν ἑνωθείς, τὴ ἐκ σοῦ ληφθείση, ὁ τῶν ὅλων Δημιουργός, προῆλθεν ἀφράστως Θεομῆτορ, καὶ τοὶς βροτοὶς ὁμιλῆσαι ηὐδόκησεν. 

Ὠδὴ γ'  Ὁ Εἱρμὸς
«Σὺ εἶ τὸ στερέωμα, τῶν προστρεχόντων σοὶ Κύριε, σὺ εἶ τὸ φῶς, τῶν ἐσκοτισμένων, καὶ ὑμνεῖ σὲ τὸ πνεύμά μου». 

Ἡ ἀξιοθαύμαστος, καὶ παναοίδιμος μνήμη σου, χαρμονικῶς, τὰ τῶν Ὀρθοδόξων, κατευφραίνει συστήματα. 

Νέφος τὸ τοῦ σώματος, ἀπεκδυσάμενος Ὅσιε, καὶ τῶν δεσμῶν, ἀπολελυμένος, τῶ Θεῷ προσεπέλασας. 

Τέλος τὸ μακάριον, καὶ τὴν ἀπόλαυσιν Ὅσιε, τῶν ἐκλεκτῶν, ὦς ἐκλελεγμένος, ἐπαξίως ἀπείληφας. 

Θεοτοκίον
Ἔχων σὲ βοήθειαν, οὐκ αἰσχυνθήσομαι πάναγνε, Μήτηρ Θεοῦ, ἔχων σὲ προστάτιν, τῶν ἐχθρῶν μου ῥυσθήσομαι. 

Κάθισμα  Ἦχος α'
Τὸν τάφον σου Σωτὴρ
Ὡς ἥλιος ἡμῖν, ἡ ἁγία σου μνήμη, ἀνέτειλε σοφέ, καὶ φωτίζει τὴν κτίσιν, Βασίλειε θείοις σου, καταυγάζουσα θαύμασιν, ἣν πὲρ σήμερον, ἐπιτελοῦντες βοῶμεν, Καθικέτευε, ὑπὲρ ἡμῶν Ἱεράρχα, Χριστὸν τοῦ σωθῆναι ἡμᾶς. 

Θεοτοκίον
Εὐφραίνεται πιστῶν, ἡ πληθὺς Θεοτόκε, τὸ ὄνομα τὸ σόν, καθ' ἑκάστην βοῶσα, καὶ πόθω τὰς ὑψώσεις σου, μεγαλύνουσα πάντοτε, σὺ γὰρ καύχημα, καὶ βοηθὸς καὶ προστάτις, ἀκαταίσχυντος, πάντων ὑπάρχεις Παρθένε, τῶν πίστει τιμώντων σε. 

Ἤ Σταυροθεοτοκίον
Λαμπὰς ἡ φεραυγής, τοῦ ἠλίου ἐκρύβη, ἐν ξύλῳ τοῦ Σταυροῦ, ἀναβάντος σου Λόγε, ἡ κτίσις πᾶσα ἔφριξε, καὶ τῶ φόβω ἐτρόμαξεν, ἡ δὲ Μήτηρ σου, παρισταμένη ἐβόα, Τέκνον φίλτατον, πῶς ἑκουσίως νεκροῦσαι, τὸ φῶς μου τὸ ἄδυτον! 

Ὠδὴ δ'  Ὁ Εἱρμὸς
«Εἰσακήκοα Κύριε, τῆς οἰκονομίας σου τὸ μυστὴ ῥιον, κατενόησα τὰ ἔργα σου, καὶ ἐδόξασά σου τὴν θεότητα». 

Λιτανεύων πρὸς Κύριον, τὴν ἐπαιρομένην φρένα κατέβαλες, τῆς κακόφρονος αἱρέσεως, καὶ τὴν Ἐκκλησίαν Πάτερ εὔφρανας. 

Ἐν σκηναῖς οὐρανίαις σε, ὁ ἀγωνοθέτης Πάτερ κατώκισε, τὴν ἀνένδοτόν σου ἔνστασιν, πρὸς τοὺς ἀντιπάλους προσδεξάμενος. 

Ὑπὲρ τῶν παραδόσεων, τῶν πεφυλαγμένων ἐν Ἐκκλησίᾳ Χριστοῦ, διωκόμενος ὑπέμεινας, καὶ προκινδυνεύων διετέλεσας. 

Θεοτοκίον
Τὸν Θεὸν ὃν ἐκύησας, ἄχραντε Παρθένε τοῦτον δυσώπη σόν, τοὶς ἱκέταις σου δωρήσασθαι, τῶν πλημμελημάτων τὴν συγχώρησιν. 

Ὠδὴ ε'  Ὁ Εἱρμὸς
«Ὀρθρίζοντες βοώμέν σοὶ Κύριε, Σῶσον ἡμᾶς, σὺ γάρει Θεὸς ἡμῶν, ἐκτός σου ἄλλον οὐκ οἴδαμεν».

Ἡ ἔνθεος σκηνώσασα χάρις σοί, θεοφόρε, ποιμένα πιστότατον, τῆς Ἐκκλησίας σὲ ἔδειξε. 

Νεκρώσας τῆς σαρκός σου τὸ φρόνημα, καὶ τὰ πάθη, τῆς ζωῆς τῶ πνεύματι, κατηκολούθησας  Ἔνδοξε. 

Σωφρόνως καὶ δικαίως τὸν βίον σου, διανύσας, θεόφρον ἀπείληφας, τῶν ἀρετῶν τὴν ἀντίδοσιν. 

Θεοτοκίον
Ὑπάρχουσα πανάγιον τέμενος, ἀπαθείας, τὴν πηγὴν ἐγέννησας, Παρθενομῆτορ πανάμωμε. 

Ὠδὴ ς'  Ὁ Εἱρμὸς
«Ἱλάσθητί μοὶ Σωτήρ, πολλαὶ γὰρ αἱ ἀνομίαι μου, καὶ ἐκ βυθοῦ τῶν κακῶν, ἀνάγαγε δέομαι, πρὸς σὲ γὰρ ἐβόησα, καὶ ἐπάκουσόν μου, ὁ Θεὸς τῆς σωτηρίας μου». 

Νυττόμενος τῶ τερπνῶ, τῶν οὐρανίων πυρσεύματι, τὸν θρόνον τὸν ἐπὶ γῆς, κατέλιπες Ὅσιε, καὶ κλῆρον ἀκήρατον, ἐν γῆ τῶν πραέων, ὦς πραότατος ἐπλούτησας. 

Τῆς πλάνης καταγελῶν, τῆς τῶν βλασφήμων αἱρέσεως, τὸ θεῖον καὶ εὐσεβές, Ὀρθόδοξον φρόνημα, προθύμως ἐδίδαξας, τὴν εἰκόνα σέβειν, τοῦ Σωτῆρος ἀξιάγαστε. 

Ὁ πόθος σου πρὸς Θεόν, πεπλήρωται παναοίδιμε, μετέστης γὰρ πρὸς αὐτόν, ἐνθέως γηθόμενος, καὶ νὺν τὰς λαμπρότητας, τῶν Ἁγίων Πάτερ, ἐποπτεύεις καὶ φαιδρότητας. 

Θεοτοκίον
Νεκρώσεως καὶ φθοράς, λελύτρωσαι τὸ ἀνθρώπινον, τὸν φύσει ζωοποιόν, ἀσπόρως γὰρ τέτοκας, Παρθένε πανάμωμε, ἐπ' εὐεργεσία, τῶν πιστῶς ἀνευφημούντων σε. 

Τὸ Μαρτυρικὸν τοῦ Ἤχου.
Συναξάριον
Τὴ ΙΒ' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Βασιλείου, Ἔπισκόπου Παρίου τοῦ Ὁμολογητοῦ. 

Στίχοι
       Χαίρων τελεύτα, Βασίλειε τρισμάκαρ. 

       Ἐκεῖ γὰρ ἤξεις, οὗ χαρὰς πλησθὴς ὅσης. 

       Δωδεκάτη Βασίλειε ταφήϊα δύσσαο νεκρός. 

Τὴ αὐτὴ ἡμέρα, ἐν ἔτει ἑξακισχιλιοστῶ τετρακοσιοστῶ πεντηκοστῶ, ἀνεκομίσθη ἡ τιμία Ζώνη τῆς ὑπεραγίας Δεσποίνης ἡμῶν Θεοτόκου ἀπὸ τῆς ἐπισκοπῆς Ζήλας ἐπὶ τὴν βασιλίδα τῶν πόλεων, ἐπὶ Κωνσταντίνου καὶ Ῥωμανοῦ, τῶν Πορφυρογεννήτων, μετὰ δὲ ταῦτα, ὕστερον μετετέθη ἐν τῇ ἁγία σορῶ τῶν Χαλκοπρατείων, κατὰ τήν τριακοστὴν πρώτην τοῦ Αὐγούστου μηνός. 

Τὴ αὐτὴ ἡμέρα, Μνήμη τῆς Ὁσίας Μητρὸς ἡμῶν Ἀνθούσης, θυγατρὸς Κωνσταντίνου τοῦ Κοπρωνύμου. 

Στίχοι
       Ῥίζης δυσώδους καρπὸς εὐώδης μάλα, 

       Ἀνθοῦσα σεμνὴ γὴς ἀπανθεῖ καὶ βίου. 

Τὴ αὐτὴ ἡμέρα, Μνήμη τῶν Ἁγίων Μαρτύρων Δήμη καὶ Πρωτίωνος. 

Στίχοι
       Πρῶτος κεφαλὴν Πρωτίων ἀφηρέθη, 

       Μεθ' οὗ κάραν προύτεινε Δήμης δημίω. 

Τὴ αὐτὴ ἡμέρα, Μνήμητού Ἁγίου Ἱερομάρτυρος Ἀρτέμωνος. 

Στίχοι
       Εὗρε στεφάνους ἀρτίτμητος Ἀρτέμων 

       Πρέποντας αὐτοῦ τὴ τετμημένη κάρα. 

Τὴ αὐτὴ ἡμέρα, Μνήμη τῶν Ἁγίων τριῶν Μαρτύρων Μηνᾶ, Δαυϊδ, καὶ Ἰωάννου. 

Στίχοι
       Δούλους Θεοῦ τρεῖς Ἀββάδας παθοκτόνους 

       Τοξεύμασι κτείνουσιν ἀνθρωποκτόνοι. 

Ταὶς αὐτῶν ἁγίαις πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Παῖδες Ἑβραίων ἐν Καμίνῳ, κατεπάτησαν τὴν φλόγα θαρσαλέως, καὶ εἰς δρόσον τὸ πύρ, μετέβαλον βοῶντες, Εὐλογητὸς εἶ Κύριε, ὁ Θεὸς εἰς τοὺς αἰῶνας». 

Ὦ τῆς ἀφράστου εὐφροσύνης, ἢς ἠξίωσαι Παμμάκαρ ἀπολαύειν, ἐν ἀϋλω φωτί, σκηνούμενος καὶ μέλπων, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

Στέφει τῆς θείας εὐπρεπείας, Παμμακάριστε κοσμίως διαπρέπων, συγχορεύεις βοῶν, ταὶς ἄνω στρατηγίαις, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

Μύστης ὑπάρχων τῆς Τριάδος, μυστηρίων λειτουργὸς ἐπουρανίων, τὸν Δεσπότην ἡμῖν, ἰλέωσαι βοῶσιν, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

Θεοτοκίον
Εὔας τῆς πρώτης τὴν κατάραν, μεταβέβληκας Ἁγνὴ εἰς εὐλογίαν, τὸν Υἱὸν τοῦ Θεοῦ γεννήσασα, ὧ πάντες, Εὐλογητὸς εἶ κράζομεν, ὁ Θεὸς εἰς τοὺς αἰῶνας. 

Ὠδὴ η'  Ὁ Εἱρμὸς
«Νικηταὶ τυράννου, καὶ φλογὸς τὴ χάριτί σου γεγονότες, οἱ τῶν ἐντολῶν σου, σφόδρα ἀντεχόμενοι Παῖδες ἐβόων, Εὐλογεῖτε πάντα, τὰ ἔργα τὸν Κύριον, καὶ ὑπερυψοῦτε, εἷς πάντας τοὺς αἰῶνας». 

Λυπηρῶν τοῦ βίου, καὶ δεινῆς συγχύσεως λελυτρωμένος, τὴν χαρὰν Παμμάκαρ, καὶ τὴν ἀγαλλίασιν τὴν ὑπὲρ λόγον, ἐκομίσω μέλπων, Ὑμνεῖτε τὸν Κύριον, καὶ ὑπερυψοῦτε, εἰς πάντας τοὺς αἰῶνας. 

Πατρικῶν δογμάτων, θερμῶς προϊστάμενος τὰς γλωσσαλγίας, τῶν βλασφήμων Πάτερ, εὐχερῶς διέλυσας ἱεροφάντορ, Εὐλογεῖτε κράζων, τὰ ἔργα τὸν Κύριον, καὶ ὑπερυψοῦτε, εἰς πάντας τοὺς αἰῶνας. 

Ὡς τερπνὸς ὁ τόπος, ἐν ὧ κατεσκήνωσας Ἱερομύστα! ὦς ὡραῖον Πάτερ, τὸ σὸν ἐνδιαίτημα, ὁ ἐκπληρώσω! Εὐλογεῖτε μέλπων, τὰ ἔργα τὸν κυριον, καὶ ὑπερυψοῦτε, εἰς πάντας τοὺς αἰῶνας. 

Θεοτοκίον
Προστασίαν πάντες, οἱ πιστοὶ κεκτὴ μεθᾷ σὲ Παναγία, καὶ ταὶς σαὶς πρεσβείαις, τῶν δεινῶν λυτρούμεθα, Χριστῷ βοῶντες, Εὐλογεῖτε πάντα, τὰ ἔργα τὸν Κύριον, καὶ ὑπερυψοῦτε, εἰς πάντας τοὺς αἰῶνας. 

Ὠδὴ θ'  Ὁ Εἱρμὸς
«Κυρίως Θεοτόκον, σὲ ὁμολογοῦμεν, οἱ διὰ σοῦ σεσωσμένοι Παρθένε ἁγνή, σὺν Ἀσωμάτοις χορείαις σὲ μεγαλύνοντες». 

Ἁγίως σου τὸν βίον, Πάτερ διανύσας, καὶ τὸν Θεὸν θεραπεύσας τοὶς ἔργοις σου, τῆς οὐρανῶν βασιλείας ὄντως τετύχηκας. 

Τὸν δρόμον ἐκτελέσας, πίστιν τε τηρήσας, καὶ τὸν ἀγῶνα ἀνύσας Βασίλειε, δικαιοσύνης ἐδέξω χαίρων τὸν στέφανον. 

Ἐφέσεως τρισμάκαρ, ἔτυχες τῆς θείας, καὶ τῆς εὐκταίας τοῦ πόθου πληρώσεως, νὺν οὖν πρεσβεύων μὴ παύση ὑπὲρ τῆς ποίμνης σου. 

Θεοτοκίον
Ῥευστὴν δι' εὐσπλαγχνίαν, φύσιν ἐκ γαστρός σου, ὁ πλαστουργος προσλαβόμενος Ἄχραντε, τῆς ἄφθαρσίας χιτῶνα ταύτην ἐνέδυσε. 

Τὸ Φωταγωγικόν, καὶ τὰ λοιπά, ὡς σύνηθες, καὶ Ἀπόλυσις.
ΤΗ ΙΓ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ ἐν Ἁγίοις Πατρὸς ἡμῶν Μαρτίνου, Πάπα Ῥώμης, καὶ τῶν σὺν αὐτῷ Ἐπισκόπων. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος πλ. δ'
Τὶ ὑμᾶς καλέσωμεν
Τὶ σε νὺν Μαρτίνε προσφθέγξωμαι; Ὀρθοδόξων διδαχῶν, καθηγητὴν πανευκλεή, κορυφαῖον ἱερόν, δογμάτων θείων ἀψευδῶς, τοῦ ψεύδους, ἀληθέστατον κατήγορον, τοῦ λόγου, γενναιότατον συνήγορον, Ἱερουργὸν ἱερώτατον, θαυματουργὸν τιμιώτατον, ἱκέτευε, τοῦ σωθῆναι τὰς ψυχὰς ἡμῶν. 

Τὶ σὲ νὺν Μαρτίνε καλέσωμεν, ποταμὸν πνευματικῶν, ναμάτων ἔμπλεων ἀεί, καταρδεύοντα ψυχάς, πρὸς εὐκαρπίαν νοητήν, λυχνίαν, εὐσεβείας φῶς ἐκλάμπουσαν, σταλάζον, ὄρος θείαν ἀγαλλίασιν, θείων λογίων ἐκφάντορα, πάσης αἱρέσεως ἔλεγχον, ἱκέτευε, τοῦ σωθῆναι τὰς ψυχὰς ἡμῶν. 

Τὶ σὲ νὺν Μαρτίνε προσείπωμεν, τῆς σκηνῆς τῆς ἀληθοῦς, Ἱερουργὸν πανευσεβή, μεσιτεύοντα Θεῷ, καὶ πλάσματι θεοπρεπῶς, κρατήρα, πόμα θεῖον ἀναβλύζοντα, φωστήρα, ζωῆς λόγον ὡς ἐπέχοντα, Δύσεως μὲν ἐξορμώμενον, Ἀνατολὴ δὲ φαινόμενον, ἱκέτευε, τοῦ σωθῆναι τὰς ψυχὰς ἡμῶν. 

Δόξα... Καὶ νύν... Θεοτοκίον
Τὶ τῶν σῶν καλῶν θαυμαστότερον, θεραπεύεις πάντας Κόρη, καὶ λυτροῦσαι τῶν παθῶν, ἀπελαύνεις πολεμίων, τὰς ἀθέσμους προσβολάς, κινδύνων, ἀπαλλάττεις τούς τιμώντάς σε, καὶ θλίψεις καταπαύεις Θεονύμφευτε, Χαρὰς Παρθένε τῆς κρείττονος, πρόξενος γίνου τοὶς δούλοις σου, πρεσβεύουσα, τοῦ σωθῆναι τὰς ψυχὰς ἡμῶν. 

Ἡ Σταυροθεοτοκίον
Τὶ τὸ φοβερὸν τοῦτο θέαμα; ἡ Παρθένος ἀνεβόα, τῶ Κυρίω μητρικῶς, αἱ ὠδῖνες ἃς οὐκ ἔγνων, ἐντῶ τίκτειν σὲ Υἱέ, δριμεῖαι, καθικνοῦνται τὴ καρδία μου, οὐ φέρω, τῶ Σταυρῶ σὲ προσηλούμενον, ὁρᾶν ὧ φῶς τῶν ὀμμάτων μου, Σπεῦσον λοιπὸν ἐξανάστηθι, καὶ δόξασον, τὴν φρικτὴν οἰκονομίαν σου. 

Ἀπολυτίκιον  Ἦχος δ'
Ὁ Θεὸς τῶν πατέρων ἡμῶν, ὁ ποιῶν ἀεὶ μεθ' ἡμῶν, κατὰ τὴν σὴν ἐπιείκειαν, μὴ ἀποστήσης τὸ ἔλεός σου ἀφ' ἡμῶν, ἀλλὰ ταὶς αὐτῶν ἱκεσίαις, ἐν εἰρήνῃ κυβέρνησον τὴν ζωὴν ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες, ὡς σύνηθες, καὶ τοῦ Ἁγίου, οὗ ἡ Ἀκροστιχίς.
Πόνους ἐπαινεῖν Μαρτίνου κλέος μέγα.
Ποίημα Ἰωσήφ.
Ὠδὴ α'  Ἦχος πλ. δ'
Ὁ Εἱρμὸς
«Ἡ κεκομμένη, τὴν ἄτομον ἔτεμε, καὶ εἶδεν ἥλιος γήν, ἣν οὐκ ἐθεάσατο, ἀλάστορα ἐχθρὸν τὸ ὕδωρ κατεπόντισε, καὶ ἄβατον διῆλθεν Ἰσραήλ, ὠδὴ δὲ ἀνεμέλπετο, τῶ Κυρίω ἄσωμεν, ἐνδόξως γὰρ δεδόξασται». 

Πόνους μυρίους, Μαρτίνε ὑπέμεινας, ὑπὲρ Χριστοῦ τοῦ Θεοῦ, καὶ νὺν ἐξεδήμησας, πρὸς ἄπονον ζωήν, καλῶς ἀγωνισάμενος, διό μου τῆς ψυχῆς τὰς χαλεπάς, ὀδύνας ἐπικούφισον, ὅπως ἀνυμνήσω σε, εὐχαίς σου φωτιζόμενος. 

Οὐσίας δύο, καὶ δύο θελήματα, καὶ ἐνεργείας διπλᾶς, φέροντα Μακάριε, τὸν ἕνα τῆς σεπτῆς, Τριάδος ἐδογμάτισας, Χριστὸν τὸν ὑπερούσιον Θεόν, καί τους μὴ οὕτω σέβοντας, πάντας ἀπεκήρυξας, Μαρτίνε Ἱερώτατε. 

Νενοσηκότας, ἀλόγως τοὺς ἄφρονας, καὶ ἐπὶ μόνου Χριστοῦ, ἓν φρονοῦντας θέλημα, φρονήσει ἀληθεῖ, καὶ πίστει σεμνυνόμενος, διήλεγξας Μαρτίνε προφανῶς, καὶ χαίρων ἀνεκραύγαζες, τῶ Κυρίω ἄσωμεν, ἐνδόξως γὰρ δεδόξασται. 

Θεοτοκίον
Ὁ κατὰ φύσιν, τὴν θείαν ἀόρατος, ὠράθη βρέφος ἐκ σοῦ, ἄνθρωπος γενόμενος, διπλᾶς ὦς ἀληθῶς, θελήσεις ἐνεργείας τε, προφαίνων ὑποστάσει ἐν μιά, ὧ πρέσβευε Πανάμωμε, πάντας ἡμᾶς σώζεσθαι τοὺς πόθω σὲ γεραίροντας. 

Ὠδὴ γ'  Ὁ Εἱρμὸς
«Τὸν φόβον σου Κύριε ἐμφύτευσον, ταὶς καρδίαις τῶν δούλων σου, καὶ γενοῦ ἡμῖν στερέωμα, τοὶς σὲ ἐν ἀληθείᾳ ἐπικαλουμένοις». 

Ὑπάρχων ἀνάπλεως πανόλβιε, θείου ζήλου συνήθροισας, Ἱερὰν Μαρτίνε σύνοδον, καὶ τὸ τῆς Ἐκκλησίας ἐκύρωσας δόγμα. 

Συνόδου ἐν μέσῳ ἀπεκήρυξας, Πύρρον, Σέργιον, Ὅσιε, τὸν Θεόδωρον καὶ Κύρόν τε, καὶ τοὺς σὺν ἐκείνοις Ὁμοίως ληρωδοῦντας. 

Ἐκ Ῥώμης βιαίως ἐλαυνόμενος, περιήρχου ὡς ἥλιος, τὰς ἀκτῖνας πέμπων Ὅσιε, τὰς τῆς ὀρθοδοξίας, καὶ φωτίζων πάντας. 

Θεοτοκίον
Πατρὸς τὸν ὁμότιμον καὶ σύνθρονον, ὑπὲρ λόγον ἐγέννησας, ἐνεργείας δύο φέροντα, καὶ δύο τὰς θελήσεις, Παναγία Κόρη. 

Κάθισμα  Ἦχος πλ. δ'
Τὴν Σοφίαν καὶ Λόγον
Τῶ Θεῷ ἀπὸ βρέφους ἀνατεθείς, ἀρεταὶς αὐξηθείς τε πνευματικῶς, ἠξίωσαι διάδοχος, Ἀποστόλων γενήσεσθαι, ὀρθοδοξία ποιμάνας, Κυρίου τὸ ποίμνιον, αἱρετικῶν δὲ φάλαγγας ἐλαύνων πανεύφημε, ὅθεν ἐπὶ τέλει, Μαρτυρίου τῶ στέφει, ἐστέφθης ἀοίδιμε, ἀθλητὴς ὡς ἀήττητος, ὧ Μαρτίνε θεόπνευστε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοῖς ἑορτάζουσι πόθω, τὴν ἁγίαν μνήμην σου. 

Θεοτοκίον
Λογισμοὶς ὀλισθαίνων τοὶς πονηροῖς, εἰς βυθὸν κατηνέχθην ἁμαρτιῶν, καὶ στένων κραυγάζω σοί, ἐκ καρδίας Πανάχραντε, Ἐν ἐμοὶ θαυμάστωσον, τὸ πλούσιον ἔλεος, καὶ τῆς σῆς εὐσπλαγχνίας, τὸ ἄπειρον πέλαγος, καὶ τῶν οἰκτιρμῶν σου, τὸν ἀμέτρητον πλοῦτον, καὶ δὸς μοὶ μετάνοιαν, καὶ πταισμάτων συγχώρησιν, ἵνα πάντοτε κράζω σοί, Πρέσβευε τῶ σῶ Υἱῶ καὶ Θεῷ, τῶν πταισμάτων ἄφεσιν δοθήναί μοί, σὲ γὰρ ἔχω ἐλπίδα, ὁ δούλός σου, Ἄχραντε. 

Ἡ Σταυροθεοτοκίον
Τὸν Ἀμνὸν καὶ Ποιμένα καὶ Λυτρωτήν, ἡ Ἀμνὰς θεωροῦσα ἐπὶ Σταυροῦ, ἀδίκως ὑψούμενον, θρηνωδοῦσα ἐκραύγαζεν, Οἴμοι φίλτατον τέκνον! Υἱέ μου γλυκύτατε, πῶς ὑποίσω Λόγε, φρικτὸν βλέπειν θέαμα; κόπτομαι τὰ σπλάγχνα, τὴν καρδίαν τιτρώσκομαι, καὶ οὐ δύναμαι φέρειν, σφαγήν σου τὴν ἄδικον, Ἀλλ' ὁ φύσει μακρόθυμος, σπεῦσον ἐξανάστηθι ταχύ, καὶ τὴν σὴν ἐκπλήρωσον ὑπόσχεσιν, ὅπως δοξάσης Υἱέ μου, καμὲ τὴν τεκούσάνσε. 

Ὠδὴ δ'  Ὁ Εἱρμὸς
«Ἐπέβης ἐφ' ἵππους, τούς, Ἀποστόλους σου Κύριε, καὶ ἐδέξω χερσί σου ἡνίας αὐτῶν, καὶ σωτηρία γέγονεν ἡ ἱππασία σου, τοὶς πιστῶς μελω δοῦσι, δόξα τὴ δυνάμει σου Κύριε». 

Ἀδίκως τοῦ θρόνου, σοφὲ τοῦ σοῦ ἐλαυνόμενος, ὑπ ἀνθρώπων ἀδίκων ὁ δίκαιος, κακωθῆναι προήρησο, ὅπως τὸ δίκαιον δόγμα τῆς, Ἐκκλησίας, Πάτερ διασώσης ἀλώβητον. 

Ἱστάμενος μέσον, παρανομούντων ὁ ἔννομος, ἀθλητὴς Ἱεράρχα θεόληπτε, καὶ ὑπ αὐτῶν θλιβόμενος καὶ ἐμπαιζόμενος, καὶ συρόμενος μάτην, ἔμεινας τὸν νοῦν ἀπαράτρεπτος. 

Νηπίων ἡγήσω, Πάτερ Μαρτίνε τοξεύματα, παροινίας τῶν μάτην θλιβόντων σε, καὶ καρτερῶς ἐνήθλησας, περιδονούμενος, καὶ δεσμούμενος μάκαρ, καὶ ταὶς φυλακαίς συγκλειόμενος. 

Θεοτοκίον
Ἐν δύο οὐσίαις, Θεανδρικῶς γνωριζόμενον, τῆς Τριάδος τὸν ἕνα ἐκύησας, Θεὸν ὁμοῦ καὶ ἄνθρωπον, θελήσεις φέροντα, καταλλήλως ταὶς τούτου, φύσεσι Παρθένε πανάμωμε. 

Ὠδὴ ε'  Ὁ Εἱρμὸς
«Τὸν ἐκ νυκτὸς ἀγνωσίας, ἐπὶ τὴν ψυχάλωτον ὁδὸν ἀεὶ πλανώμενον, τῶ φωτὶ τῶ τῆς γνώσεώς σου Κύριε, ποδηγῶν μὲ ἐν τῇ τρίβω, τῶν ἐντολῶν σου καθοδήγησον». 

Ἱερωτάτω σου λόγῳ, Πάτερ, τὸ πανίερον σαφῶς δόγμα ἐκράτυνας, καὶ τὸ στῖφος τῶν αἱρέσεων ἔτρεψας, ὑπομένων ἐξορίας, καὶ φυλακὰς καὶ θλίψεις ἔνδοξε. 

Νυσταγμὸν τοὶς σοὶς βλεφάροις, Ὅσιε οὐκ ἔδωκας, ἕως σκήνωμα γέγονας τοῦ Θεοῦ, καὶ πᾶσαν ἄνεμόχλευσας, τῆς αἱρέσεως τὴν πλάνην, μαρτυρικῶς ἀγωνισάμενος. 

Μανιωδῶς σε ὦς θῆρες, ἔσυραν ἀλύσεσι Σοφε, ἐχθροὶ δεσμήσαντες, ἐν τῷ μέσῳ παικτικῶς τῆς πόλεως, λοιδοροῦντες βλασφημοῦντες, καὶ ἀναιδῶς σοὶ ἐπεμβαίνοντες. 

Θεοτοκίον
Ἀπειρογάμως Παρθένε, ἡ τὸν ἀπερίγραπτον Θεὸν σαρκὶ κυήσασα, τῆς σαρκός μου τὰ πάθη θανάτωσον, ζώωσον δὲ τὴν ψυχήν μου, νενεκρωμένην πλημμελήμασιν. 

Ὠδὴ ς'  Ὁ Εἱρμὸς
«Ἄβυσσος ἁμαρτιῶν, καὶ πταισμάτων καταιγὶς μὲ ταράττει, καὶ πρὸς βυθὸν βιαίως συνωθεῖ ἀπογνώσεως, ἀλλὰ σὺ τὴν κραταιάν, χείρά μοὶ ἔκτεινον, ὦς τῶ Πέτρω, καὶ ἐκ φθορᾶς με ἀνακάλεσαι». 

Ῥήγνυται ὁ πονηρός, θεοφόρε πρὸ ποδῶν ἱερῶν σου, καὶ πονηρῶν ἀνθρώπων, τὰ ἀπύλωτα στόματα, ἀποφράττονται τῶ σῶ, λόγῳ καὶ δείκνυται διαλάμπον, δόγμα τὸ θεῖον ὑπὲρ ἥλιον. 

Τείνουσί σε ἀφειδῶς, καὶ σχοινίοις συνδεσμοῦσιν οἱ πλάνοι, πλάνην δεσμοῦντα πᾶσαν, καὶ αἱρέσεων σύνδεσμον, διαρρήσσοντα δεσμοίς, θείων δογμάτων σου, Ἱεράρχα, Πάτερ Μαρτίνε Ἱερώτατε. 

Ἵστασο δικαστικῶν, πρὸ βημάτων κατακρίνων τὴν πλάνην, τῶν κηρυττόντων μίαν τοῦ Χριστοῦ Πάτερ θέλησιν, καὶ Μαρτύρων προφανῶς, καλλωπιζόμενος τῶ στεφάνω, τούτων τῆς δόξης κατηξίωσαι. 

Θεοτοκίον
Νόμοι φύσεως ἐν σοί, καταλύονται, ἀρρήτως γὰρ τίκτεις, τὸν πλαστουργὸν τῶν ὅλων, Θεοτόκε πανύμνητε, ὦς Θεόν τε καὶ βροτόν, δύο θελήσεις δὲ κεκτημένον, καὶ ἐνεργείας Μητροπάρθενε. 

Τὸ Μαρτυρικὸν τοῦ Ἤχου.
Συναξάριον
Τὴ ΙΓ' τοῦ αὐτοῦ μηνός, Μνήμη τοῦ ἐν Ἁγίοις Πατρὸς ἡμῶν Μαρτίνου Πάπα Ῥώμης, τοῦ Ὁμολογητοῦ, καὶ τῶν σὺν αὐτῷ Ἐπισκόπων. 

Στίχοι
       Ὁ σὴν γεγηθῶς σάρκα Σῶτερ ἐσθίων, 

       Ἀπεκδύσει γέγηθε σαρκὸς Μαρτῖνος. 

       Ἀμφὶ τρίτη δεκάτη θάνε Μαρτῖνος περίπυστος. 

Τὴ αὐτὴ ἡμέρα, Μνήμη τῶν Ἁγίων Μαρτύρων Μαξίμου, Κυντιλλιανοῦ καὶ Δάδα. 

Στίχοι
       Τῖνες κεφαλῶν ὅιδε κείμενοι δίχα;

       Κυντιλλιανός, Μάξιμός τε καὶ Δάδας. 

Τὴ αὐτὴ ἡμέρα, Μνήιμη τοῦ Ἁγίου Μάρτυρος Ἐλευθερίου τοῦ Πέρσου. 

Στίχοι
       Ἐλευθέριος οὐκ ἐδουλώθη πλάνη. 

       Ἐλεύθερος δὲ πρὸς ξίφους ἔστη στόμα. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Θεοδοσίου. 

Στίχοι
       Θεοῖς προσοίσειν μηδαμῶς πεισθεὶς δόσιν, 

       Ἤχθη Θεοδόσιος τὴν ἐπὶ ξίφους. 

Τὴ αὐτὴ ἡμέρα Μνήμη τοῦ Ἁγίου Μάρτυρος Ζωϊλου. 

Στίχοι
       Τόξου βέλει, Ζῶϊλε, πληγεῖς ἐν ξύλῳ, 

       Πλήττεις τὸν εἰσάξαντα τὴν φθορὰν ξύλω. 

Ταὶς αὐτῶν ἁγίαις πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Οἱ ἐκ τῆς Ἰουδαίας, καταντήσαντες Παῖδες ἐν Βαβυλώνι ποτέ, τὴ πίστει τῆς Τριάδος, τὴν φλόγα τῆς καμινου, κατεπάτησαν ψάλλοντες, ὁ τῶν Πατέρων ἡμῶν, Θεός εὐλογητὸς εἶ». 

Οἱ διπλῆς ἐνεργείας, καὶ θελήσεως Πάτερ Χριστὸν στερήσαντες, ἐστέρησάν σε θρόνου, ἐκδόντες ἐξορίαις, μακροτάταις κραυγάζοντα, ὁ τῶν Πατέρων ἡμῶν, Θεὸς εὐλογητός εἶ. 

Ὑπελθῶν τὰς χρονίους, φυλακάς, οἵα φύλαξ ἀμώμου Πίστεως, αἱρέσεων τὸ σκότος, ἐμείωσας καὶ μέλπειν, τοὺς πιστοὺς κατεφώτισας, ὁ τῶν Πατέρων ἡμῶν, Θεὸς εὐλογητός εἶ. 

Κρύει καὶ παγετῶ σε, προσπαλαίοντα Πάτερ, καὶ ἀσθενείαις μακραῖς, ὑπέθαλπεν ἡ χάρις, ῥωννύουσα Μαρτίνε, μελωδοῦντα τῶ Πνεύματι, ὁ τῶν Πατέρων ἡμῶν, Θεός εὐλογητὸς εἶ. 

Λέων Πάτερ καθάπερ, πεποιθὼς πρὸς ἀνόμους τομῶς ἐχώρησας, Θεόδωρον καὶ Κῦρον, καὶ Σέργιον καὶ Πύρρον, καὶ τοὺς τούτων ὁμόφρονας, τῆς τοῦ Χριστοῦ ἀφιστῶν, ἁγίας Ἐκκλησίας. 

Τριαδικὸν
Ἐνιζομένη φύσει, διαιρεῖται προσώποις ἡ Παναγία Τριάς, Πατὴρ ὁ Παντοκράτωρ, Υἱὸς ὁ συνυπάρχων, καὶ τὸ Πνεῦμα τὸ Ἅγιον, Ὁ τῶν Πατέρων ἡμῶν, Θεὸς Εὐλογητός εἶ. 

Θεοτοκίον
Ὁ θελήσεσι δύο, καὶ δυσὶν ἐνεργείαις ἐκ σοῦ Πανάμωμε, τεχθεὶς ἀνερμηνεύτως, τοὺς οὕτω συμφρονοῦντας, διασώζει κραυγάζοντας, ὁ τῶν Πατέρων ἡμῶν, Θεὸς εὐλογητός εἶ. 

Ὠδὴ η'  Ὁ Εἱρμὸς
«Οἱ θεορρήμονες Παῖδες ἐν καμίνῳ, σὺν τῶ πυρὶ καὶ τὴν πλάνην, καταπατοῦντες ἐκραύγαζον, Εὐλογεῖτε τὰ ἔργα, Κυρίου τὸν Κύριον». 

Στενοχωρούμενος Πάτερ ἀσθενείαις, καὶ χαλεπαὶς ἐξορίαις, καὶ πολυτρόποις κολάσεσι, Μαρτυρίου στεφάνους, ὡς Μάρτυς ἀπείληφας. 

Μακαρισμοῦ ἠξιώθης θεολέκτου, δεδιωγμένος Μαρτίνε, δικαιοσύνης ἐχόμενος, ἐκδιώξας ἐκ μέσου τὴν ἄδικον αἵρεσιν. 

Ἐπικοσμήσας τὸν Πέτρου θεῖον θρόνον, καὶ τὴ αὐτοῦ θεία πέτρα, τὴν Ἐκκλησίαν ἀσάλευτον, συντηρήσας Μαρτίνε, σὺν τούτω δεδόξασαι. 

Τριαδικὸν
Γλώσση πυρίνη τῶν θείων Ἀσωμάτων, ἀναλαβόντες τὸν ὕμνον  Ἅγιος, Ἅγιος, Ἅγιος, τὴ Τριάδι συμφώνως, πιστοὶ ἐκβοήσωμεν. 

Θεοτοκίον
Ἁγιωτέρα τῶν ἄνω στρατευμάτων, καὶ Χερουβὶμ ὑπερτέρα, Μῆτερ Θεοῦ χρηματίζουσα, τῶν παθῶν τῆς σαρκὸς με, ὑπέρτερον ποίησον. 

Ὠδὴ θ'  Ὁ Εἱρμὸς
«Ὅρους παρῆλθες τῆς φύσεως, τὸν Δημιουργὸν συλλαβοῦσα καὶ Κύριον, καὶ πύλη σωτηρίας τῶ κόσμω γέγονας, διὸ σὲ Θεοτόκε, ἀκαταπαύστως μεγαλύνομεν». 

Ἱερουργὸς ἱερώτατος, ὁμολογητής τε καὶ μάρτυς γενόμενος, Πατριαρχῶν χορείαις Μαρτίνε μέγιοτε, ἀξίως συναγάλλη, ὅθεν σὲ πίστει μακαρίζομεν. 

Ὡς φωταυγὴς Μάκαρ ἥλιος, ἀνατεταλκῶς πρὸς ἐώαν ἐκ δύσεως, ἅπασαν ἀκτίσι τὴν γὴν ἐφώτισας, καὶ ἤλασας τὸ σκότος, αἱρετιζόντων τὸ βαθύτατον. 

Στῶμεν ἐν οἴκῳ Θεοῦ ἡμῶν, ἐπανακηρύττοντες ἄθλους καὶ παλαίσματα, καὶ τὰς ὄμολογίας τοῦ οὐρανόφρονος, Πατρὸς ἡμῶν Μαρτίνου, καὶ τοῦτον πόθω μακαρίσωμεν. 

Ἤστραψε μάκαρ ἡ μνήμη σου, ἡμεροφαὴς ὦς ἀστὴρ ἐν τοῖς πέρασι, καὶ πάντας καταυγάζει τοὺς εὐφημούντάς σε, ἐν ὕμνοις ἐπαξίοις, Πάτερ Μαρτίνε θεοδόξαστε. 

Θεοτοκίον
Φωναὶς Πατέρων πειθόμενοι, δύο ἐν Οὐσίαις ἁγνὴ καὶ θελήσεσι, τὸν ἕνα τῆς Τριάδος ἐκ σοῦ τικτόμενον, πιστῶς ὁμολογοῦμεν, καὶ σὲ Παρθένε μεγαλύνομεν. 

Τὸ Φωταγωγικόν, Καὶ ἡ λοιπὴ Ἀκολουθία, ἡ Α' Ὥρα καὶ Ἀπόλυσις.
ΤΗ ΙΔ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τῶν Ἁγίων Ἀποστόλων, ἐκ τῶν ἑβδομήκοντα, Ἀριστάρχου, Πούδη καὶ Τροφίμου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος α'  Πανεύφημοι Μάρτυρες
Λόγῳ θείας γνώσεως λαούς, ἀγνωσίας πάνσοφοι, ὁλοτελῶς ἐλυτρώσασθε, καὶ προσηγάγετε, σεσωσμένους τούτους, Λόγῳ τῶ ἐκλάμψαντι, Πατρὸς ἐξ ἀγεννήτου Ἀπόστολοι, Αὐτῷ πρεσβεύσατε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Πούδην καὶ Ἀρίσταρχον σοφὸν καὶ τὸν θεῖον Τρόφιμον, τοὺς ἀληθεῖς χριστοκήρυκας, ἀνευφημήσωμεν, πλάνης γὰρ χειμῶνα, θέρμη θείας χάριτος, διέλυσαν, καὶ νύν πρὸς τὸ ἄδυτον, φέγγος ἐσκήνωσαν, ἀμοιβὰς πόνων δρεψόμενοι, καὶ μεθέξει, ἀρρήτω θεούμενοι. 

Παύλω ἐφεπόμενοι κλεινῶ, διδασκάλω Ἔνδοξοι, πολλοὺς κινδύνους ὑπέστητε, εἱρκτὴ κλειόμενοι, ὁμιλοῦντες πόνοις, ξίφει ἐπὶ τέλει δέ, τμηθέντες κεφαλὰς ἐνηθλήσατε, Χριστῷ πρεσβεύσατε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Δόξα... Καὶ νύν... Θεοτοκίον
Χωρίον εὐρύχωρον Θεοῦ, οὐρανῶν πλατύτερον, τὸν σμικρυνθέντα τοὶς πάθεσι, καὶ στενωθέντα με, πειρασμῶν ἐφόδοις, ἐν θλίψεσι πλάτυνον, καὶ ἐν στενοχωρίαις μεγάλυνον, προσηρεμούσά μοί, τὰ προσπίπτοντα Πανάμωμε, καθ' ἑκάστην, αὔραις τῆς πρεσβείας σου. 

Ἡ Σταυροθεοτοκίον
Ῥομφαία διῆλθεν, ὧ Υἱέ, ἡ Παρθένος ἔλεγεν, ἐπὶ τοῦ ξύλου ὡς ἔβλεπε, Χριστὸν κρεμάμενον, τὴν ἐμὴν καρδίαν, καὶ σπαράττει Δέσποτα, ὡς πάλαι Συμεὼν μοὶ προέφησεν, ἀλλ' ἐξανάστηθι, καὶ συνδόξασον ἀθάνατε, τὴν Μητέρα, καὶ δούλην σου δέομαι. 

Ἀπολυτίκιον  Ἦχος γ'
Ἀπόστολοι ἅγιοι, πρεσβεύσατε τῶ ἐλεὴ μονι Θεῷ, ἵνα πταισμάτων ἄφεσιν παράσχη ταὶς ψυχαὶς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες της ἡμέρας, καὶ τῶν Ἁγίων, οὗ ἡ Ἀκροστιχίς.
Θείοις Μαθηταῖς θεῖον ἑξάδω μέλος.
Ποίημα Ἰωσήφ.
Ὠδὴ α'  Ἦχος πλ. β'
Ὁ Εἱρμὸς
«Ὡς ἐν ἠπείρῳ πεζεύσας ὁ Ἰσραήλ, ἐν ἀβύσσῳ, ἴχνεσι, τὸν διώκτην Φαραώ, καθορῶν ποντούμενον, Θεῷ ἐπινίκιον ὠδήν, ἐβόα ἄσωμεν». 

Θρόνω Θεοῦ παρεστῶτες ὡς λειτουργοί, ὡς αὐτοῦ διάκονοι, ὡς φωστῆρες νοητοί, φωτισμὸν αἰτήσασθε ἡμῖν, τοὶς τιμῶσι τὴν ὑμῶν μνήμην Ἀπόστολοι. 

Ἐπὶ τῆς γῆς ὁ δι' οἶκτον ἐπιφανεῖς, μαθητὰς ἐκλέγεται, καὶ θεράποντας ὑμᾶς, σὺν ἑτέροις πλείοσιν αὐτοῦ, καταγγέλλοντας Σοφοί, τὸ θεῖον βούλημα. 

Ἱερωτάτη χορεία τῶν Ἱερῶν, Χριστοῦ ἑβδομήκοντα, συνταγέντες Μαθητῶν, σὺν τῶ Παύλω ἅπασαν τὴν γήν, διδαχῶν θείω φωτὶ καταλαμπρύνετε. 

Ὁ Ἱερώτατος Πούδης, Καὶ ὁ κλεινός, καὶ σοφός, Ἀρίσταρχος, σὺν Τροφίμω φωταυγεῖς, ὡς ἀστέρες ἔλαμψαν ἐν γῆ, τὸν τῆς πλάνης σκοτασμὸν ἀποδιώκοντες. 

Θεοτοκίον
Ἴνα τοὺς κάτω τοὶς ἄνω ὑπερβολή, εὐσπλαγχνίας Ἄχραντε, νὺν συνάψη ὁ Θεός, σάρκα προσελάβετο ἐκ σοῦ, καὶ διέμεινεν ὁ ἣν καὶ μετὰ σάρκωσιν. 

Ὠδὴ γ'  Ὁ Εἱρμὸς
«Οὐκ ἔστιν Ἅγιος ὡς σύ, Κύριε ὁ Θεός μου, ὁ ὑψώσας τὸ κέρας, τῶν πιστῶν σου ἀγαθέ, καὶ στερεώσας ἡμᾶς, ἐν τῇ πέτρα τῆς Ὁμολογίας σου». 

Συνόντες Παύλω τῶ κλεινῶ, σὺν αὐτῷ πάντα κόσμον, ὦς ἀστέρες ἠλίω, περιήλθετε φωτί, κηρύγματος Ἱεροῦ, ἀγνωσίας σκότος ἀπελαύνοντες. 

Μεγάλοις πονοις τῆς σαρκός, τὴν ἐπίπονον ἤραν, ἁμαρτίαν ἐκ μέσου, οἱ τοῦ Λόγου Μαθηταί, τὴν ἄπονον τοὶς πιστοίς, ἐν ὑψίστοις λήξιν μνηστευόμενοι. 

Ἀρρήτως ὄντα ἐκ Πατρός, ἐν ἀρχῇ Θεὸν Λόγον, ἐπὶ γῆς σαρκωθέντα, οἱ Ἀπόστολοι σαφῶς, κηρύττοντες τὰς ἀρχάς, τοῦ αἰῶνος τούτου ἐξεφαύλισαν. 

Θεοτοκίον
Θηλάζεις γάλα τοῦ παντός, τὸν τροφέα τοῦ κόσμου, γεννηθέντα ἀρρεύστως, ἐξ ἀχράντου σου γαστρός, καὶ συντριβέντας φθορά, τοὺς ἀνθρώπους πάλιν ἀναπλάσαντα. 

Κάθισμα  Ἦχος δ'
Ἐπεφάνης σήμερον
Τῆς ἀμπέλου κλήματα, τῆς ζωηφόρου, πεφυκότες βότρυας, ἐναποστάζοντας ἡμῖν, οἶνον ζωῆς προσηνέγκατε, οὐρανομύσται, Κυρίου Ἀπόστολοι. 

Θεοτοκίον
Ῥυπωθεῖσαν πάθεσι, τῆς ἁμαρτίας, τὴν ψυχήν μου ἄχραντε, Θεογεννῆτορ ἀγαθή, τὴ σὴ πρεσβεία καθάρισον, σὺ γ ἂρ ὑπάρχεις, σωτήριος κάθαρσις. 

Ἡ Σταυροθεοτοκίον
Ἐπὶ ξύλου βλέπουσα, προσηλωμένον, τὸν Ἀμνὸν ἡ ἄμωμος, Ἀμνὰς καὶ Μήτηρ καὶ ἁγνή, ἀναβοῶσα ἐκραύγαζε, Λόγε, ὑμνῶ σου τὰ θεία παθήματα. 

Ὠδὴ δ'  Ὁ Εἱρμὸς
«Χριστός μου δύναμις, Θεὸς καὶ Κύριος, ἡ σεπτὴ Ἐκκλησία θεοπρεπῶς, μέλπει ἀνακράζουσα, ἐκ διανοίας καθαράς, ἐν Κυρίῳ ἑορτάζουσα». 

Ἡ ὑπερούσιος, τριὰς ὦς τρίφωτον, ἐπανῆψε λαμπάδα τοὺς Ἱερούς, Πούδην τε καὶ Τρόφιμον, καὶ τὸν Ἀρίσταρχον τὴν γήν, θείω λόγῳ καταυγάζοντας. 

Τοῦ Παύλου ὤφθητε, σοφοὶ συνέκδημοι, διωγμοὺς σὺν ἐκείνω πολυειδεῖς, καὶ κινδύνους Ἔνδοξοι, διὰ τὴν μέλλουσαν ζωήν, γεγηθότες ὑπομείναντες. 

Αἱμάτων ῥεύμασι, καθηγιάσατε, πᾶσαν κτίσιν ἀθλοῦντες, τὰ ἐναγῆ, αἵματα τοὶς δαίμοσιν, ἐπιφερόμενα, Χριστοῦ, καταπαύσαντες Ἀπόστολοι. 

Θεοτοκίον
Ἰσχύς μου Ἄχραντε, καὶ καταφύγιον, καὶ ἀπόρθητον τεῖχος, καὶ πρὸς Θεόν, πρέσβις χρηματίζουσα, αἰωνιζούσης μὲ φλογός, καὶ γεέννης ἐλευθέρωσον. 

Ὠδὴ ε'  Ὁ Εἱρμὸς
«Τῶ θείω φέγγει σου ἀγαθέ, τὰς τῶν ὀρθριζόντων σοὶ ψυχάς, πόθω καταύγασον δέομαι, σὲ εἰδέναι Λόγε Θεοῦ, τὸν ὄντως Θεόν, ἐκ ζόφου τῶν πταισμάτων ἀνακαλούμενον». 

Στήλας κατέαξαν καὶ ναούς, τοὺς εἰδωλικοὺς οἱ εὐκλεεῖς, οἰκοδομοῦντες ἐν χάριτι, ὡς σκηνὴν πεσοῦσαν ταὶς παραβάσεσι, καρδίας τῶν ἀνθρώπων οἱ θεοκήρυκες. 

Θάλασσαν ἵπποι πανευκλεείς, ὄντως χρηματίζοντες Θεοῦ, τῆς ἀθείας ταράξαντες, τοὺς ἀποπνιγέντας ἐν ταύτῃ πρότερον, κηρύγματι τῶ θείω ἀνεζωώσατε. 

Ἐπισκοπούμενοι πρὸς Θεοῦ, θείαις ἐπισκέψεσιν ὑμῶν, τοὺς ἐν ὀδύνῃ τυγχάνοντας, εἰδωλομανίας καὶ κινδυνεύοντας, ἐσώσατε σωτῆρες ἡμῶν γενόμενοι. 

Θεοτοκίον
Ἱερωτάτως ὁ Ἱερός, πάλαι Ἡσαίας φωτισθείς, Πνεύματι θείω ἐβόησεν, ἰδοὺ ἡ Παρθένος, ἔξει σαρκούμενον, Θεὸν δι' εὐσπλαγχνίαν τὸν ἀπερίληπτον. 

Ὠδὴ ς'  Ὁ Εἱρμὸς
«Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοί, Ἀνάγαγε, ἐκ φθορᾶς τὴν ζωήν μου Πολυέλεε». 

Ὁ πάνσοφος Τρόφιμος, καὶ Ἀρίσταρχος ὁμοῦ, καὶ Πούδης ὁ θαυμάσιος, ὦς μαθηταὶ τοῦ Λόγου καὶ ἱεροί, τοῦ Παύλου συνέκδημοι, Ἱεραῖς μελωδίαις εὐφημείσθωσαν. 

Ναμάτων ἀνάπλεοι, τῶν τοῦ Πνεύματος Σοφοί, ὡς ἀληθῶς ὑπάρχοντες, πᾶσαν ψυχὴν ἠρδεύσατε διδαχαίς, ἐκ μέσου ποιήσαντες, τὸν φλογμὸν τῆς ἀπάτης θεία χάριτι. 

Ἐνούμενοι πνεύματι, μερισμὸν οὒδ ἐν αὐτῷ, τῷ μερισμῶ τοῦ σώματος, ἐσχήκατε, ὁμοῦ γὰρ τὰς κεφαλάς, σὺν Παύλω τῶ κήρυκι, ἀπετμήθητε τούτω κλεϊζόμενοι. 

Θεοτοκίον
Ξένη σου ἡ σύλληψις, ξένη Κόρη καὶ φρικτή, ἡ ὑπὲρ νοῦν σου γέννησις, τοὺς ξενωθέντας πάντας ἀπὸ Θεοῦ, αὐτῷ καταλλάττουσα, καὶ τὸ κάλλος τὸ πρώην ἀπονέμουσα. 

Τὸ Μαρτυρικὸν τοῦ Ἤχου.
Συναξάριον
Τὴ ΙΔ' τοῦ αὐτοῦ μηνός, Μνήμη τῶν Ἁγίων Ἀποστόλων ἐκ τῶν ἑβδομήκοντα, Ἀριστάρχου, Πούδη καὶ Τριφίμου. 

Στίχοι
       Τιμῶ τὸν Ἀρίσταρχον ὡς ἀριστέα, 

       Καλῶς ἀριστεύσαντα μέχρι καὶ ξίφους. 

       Ποῦ δὴ μετέστης, ὡς ἀπετμήθης, Πούδη;

       Ποῦ δὴ μετέστην, ἢ πρὸς ἄφθαρτον κλέος;

       Τρυφὴν Τρόφιμος οὐρανοῦ ποθῶν ἄκρως, 

       Τροφὴ προσῆκται τῶ τεθηγμένω ξίφει. 

       Τὴ δεκάτη δὲ μαθηταὶ ἀπήραν καί γε τετάρτη. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Ἀρδαλίωνος τοῦ Μίμου. 

Στίχοι
       Νὺν Μῖμος ὄντως Ἀρδαλίων ἢ πάλαι. 

       Μιμούμενος γὰρ Μάρτυρας, τὸ πὺρ στέγει. 

Τὴ αὐτὴ ἡμέρα, Μνήμη τῆς Ἁγίας Μάρτυρος Θωμαϊδος. 

Στίχοι
       Αἰῶνος ἤρας τοῦδε τὴν Θωμαϊδα, 

       Τὸ τῆς Γραφῆς, μέλλοντος αἰῶνος Πάτερ. 

Ταὶς τῶν Ἁγίων σου πρεσβείαις, ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Δροσοδόλον μὲν τὴν κάμινον εἰργάσατο, Ἄγγελος τοὶς ὁσίοις Παισί, τοὺς Χαλδαίους δὲ καταφλέγον πρόσταγμα Θεοῦ, τὸν τύραννον ἔπεισε δοάν, Εὐλογητὸς εἶ ὁ Θεός, ὁ τῶν Πατέρων ἡμῶν». 

Ἀσεβείας κατεσβέσατε τὴν κάμινον, ὄμβροις σεπτοῦ κηρύγματος, ὡς Ἀπόστολοι, ὡς δὲ θεῖοι ὄντες, Ἀθληταί, αἱμάτων ῥοαὶς εἰδωλικήν, ὕλην ἐφλέξατε Σοφοί, ὅθεν δοξάζεσθε. 

Διελθόντες ὡς ὑπόπτεροι γὴν ἅπασαν, Ἀπόστολοι πανεύφημοι, θεῖον κήρυγμα τῶν ἐθνῶν ἐσπείρατε ψυχαίς, ὡς ἄριστοι ὄντες γεωργοί, καὶ ὥσπερ σῖτον τῶ Χριστῷ, πάντας προσήξατε. 

Ὡραιώθητε ὡραίοις ὑμῶν στίγμασιν, Ἀρίσταρχε καὶ Τρόφιμε, ἐλαμπρύνθητε ὑπὲρ πάντα δόκιμον χρυσόν, σὺν Πούδη τῶ ὄντως θαυμαστῶ, διὰ παντὸς ὑπὲρ ἡμῶν, ἐκδυσωποῦντες Χριστόν. 

Θεοτοκίον
Μακαρία ἐξ Ἁγίου ὤφθης Πνεύματος, Βουλῆς μεγάλης  Ἄγγελον, σωματώσασα, τὸν τοὺς θείους τούτους μαθητάς, τῶ κόσμω ὡς θείας ἀστραπάς, ἐξαποστείλαντα Σεμνή, φωταγωγῆσαι πιστούς. 

Ὠδὴ η'  Ὁ Εἱρμὸς
«Ἐκ φλογὸς τοὶς Ὁσίοις δρόσον ἐπήγασας, καὶ δικαίου θυσίαν ὕδατι ἔφλεξας, ἅπαντα γὰρ δράς, Χριστέ, μόνω τῶ βούλεσθαι, Σὲ ὑπερυψοῦμεν, εἰς πάντας τοὺς αἰῶνας». 

Ἐκτεμόντες τὰς ῥίζας τῆς ἀθεότητος, τὴ δρεπάνη τὴ θεία κατεφυτεύσατε, πίστιν ἀληθῆ, καὶ τελείαν ἐπίγνωσιν, ταὶς τῶν εὐσεβούντων, καρδίαις θεηγόροι. 

Λόγῳ θείω καρδίας κατενεώσατε, καὶ τῆς γνώσεως σπόρον καταβαλόμενοι, ἄσταχυν Σοφοί, πολύχουν ἐθερίσατε, τῶν διασωθέντων, Ἀπόστολοι τὸ πλῆθος. 

Οἱ ἀκλόνητοι στῦλοι τῆς Ἐκκλησίας Χριστοῦ, τῆς ἀμπέλου τῆς θείας οἱ θεῖοι βότρυες, οἱ τὸν γλυκασμόν, τῆς ζωῆς ἀποστάζοντες, Ἀρίσταρχος καὶ Πούδης, καὶ Τρόφιμος τιμάσθω. 

Θεοτοκίον
Συντριβεῖσαν Παρθένε τὴν ἀνθρωπότητα, ἀνεκαίνισας ὅλην καινὴ λοχεία σου, φύσεως θεσμούς, ὑπὲρ φύσιν καινίσασα, κεχαριτωμένη, Θεοῦ τοῦ ζῶντος Μήτηρ. 

Ὠδὴ θ'  Ὁ Εἱρμὸς
«Θεὸν ἀνθρώποις ἰδεῖν ἀδύνατον, ὃν οὐ τολμᾷ Ἀγγέλων ἀτενίσαι τὰ τάγματα, διὰ σοῦ δὲ Πάναγνε ὠράθη βροτοίς, Λόγος σεσαρκωμένος, ὃν μεγαλύνοντες, σὺν ταίς οὐρανίαις στρατιαῖς σὲ μακαρίζομεν». 

Ἰσχὺς ἀφήρηται τοῦ ἀλάστορος, πέπτωκε δὲ τὸ τούτου ἐπαιρόμενον φρύαγμα, ἀσθενεία σαρκὸς γὰρ οἱ Ἅγιοι, τούτω περιπλακέντες, ἔτρεψαν ὤλεσαν, καὶ τῆς τυραννίδος τῆς αὐτοῦ πιστοὺς ἐρρύσαντο. 

Ὡς χοῦν τὴν πλάνην ἐξελεπτύνατε, πανευκλεεὶς φωστῆρες οἰκουμένης Ἀπόστολοι, καὶ Ἀγγέλων συμπολῖται ὤφθητε, μέλποντες σὺν ἐκείνοις, Ἅγιος, Ἅγιος, Ἅγιος ὁ Πατήρ, καὶ ὁ Υἱός, καὶ Πνεῦμα Ἅγιον. 

Σαρκὸς ἰώμενοι ἀρρωστήματα, καὶ ψυχικὰ Ἀπόστολοι Κυρίου νοσήματα, καὶ τελοῦντες ἐξαίσια θαύματα, πάντας τοὺς ἐν ἀγνοίᾳ προσεφειλκύσατε, γνώσεως πρὸς φῶς ἀληθινόν, ὅθεν δοξάζεσθε. 

Ἡ θεία μνήμη ὑμῶν ἐκλάμψασα, τὴν τοῦ Χριστοῦ φαιδρύνει Ἐκκλησίαν Ἀπόστολοι, ἦν ταὶς θείαις ὑμῶν παρακλήσεσι, ῥύσασθε πάσης βλάβης τῆς τῶν αἱρέσεων, σκέποντες ἀπήμονα λαὸν τὸν εὐσεβόφρονα. 

Θεοτοκίον
Φλογὸς γεέννης μὲ ἐλευθέρωσον, ἡ ὑπὲρ νοῦν τὸ πὺρ ἀποτεκοῦσα τὸ ἄστεκτον, καὶ ψυχήν μου πρὸς πόθον ἐπάναψον, ἄχραντε τοῦ ἐλθόντος πὺρ ἐπιγνώσεως, Κόρη ἐπὶ γῆς ἐπιβαλεῖν, θεοχαρίτωτε. 

Τὸ Φωταγωγικόν, καὶ ἡ λοιπὴ Ἀκολουθία καὶ Ἀπόλυσις.
ΤΗ ΙΕ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Μάρτυρος Κρήσκεντος. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος δ'
Ὡς γενναῖον ἐν Μάρτυσιν
Πρὸς ἐπίπονα σκάμματα, πρὸς πολύπλοκα θήρατρα, πρὸς δεινὰ παλαίσματα, Κρήσκη πάνσοφε, γενναιοφρόνως ἐχώρησας, σαρκὸς μὴ φεισάμενος, ἀλλ' ἑλόμενος θανεῖν, διὰ πόθον τὸν ἔνθεον, ὅθεν πάσά σε, ἡ Χριστοῦ Ἐκκλησία μακαρίζει, ἐκτελούσά σου τὴν μνήμην, Μεγαλομάρτυς πανένδοξε. 

Ὠμοτάτως ξεόμενος, καὶ πλευρὰς ὀρυττόμενος, καὶ μαστίγων πλήθεσι, δαπανώμενος, οὐκ ἐξηρνήσω τὸ ὄνομα, Χριστοῦ τὸ σεβάσμιον, Ἀθλοφόρων καλλονή, Ἐκκλησίας εὐπρέπεια, διὰ ταύτά σε, ἐν αἰνέσει τιμῶμεν τὴν ἁγίαν, ἑορτάζοντές σου μνήμην, καὶ προσκυνοῦντες τὰ λείψανα. 

Ἱερῶς πυρπολούμενος, τὴ ἀγάπη τοῦ Κτίσαντος, Κρήσκη παναοίδιμε, μέσον ἵστασο, πυρὸς μηδόλως φλεγόμενος, εἰς χείρας δὲ πάνσοφε, ἐναπέθου τοῦ Θεοῦ, τὸ μακάριον πνεύμά σου, ὅθεν εἴληφας, τοὺς στεφάνους τῆς νίκης, ἱκετεύων, ἱλασμὸν ἁμαρτημάτων, λαβεῖν τοὺς πόθω τιμώντάς σε. 

Δόξα... Καὶ νύν... Θεοτοκίον
Ὡς Θεοῦ Μήτηρ ἄφθορος, καὶ ἁγνὴ καὶ πανάμωμος, καὶ ἁγιωσύνη πάση ἀσύγκριτος, τὸν ἐναγῆ καὶ ἀκάθαρτον, καὶ πάσης αἰσχρότητος, παρανόμου καὶ δεινῆς, εὑρετήν ἐγχειρήσεως, μὴ ἀπώση με, μὴ ἐάσης μὲ ὅλως ἀπολέσθαι, ἀλλὰ ῥύσαι τῶν παθῶν με, καὶ ἐπιστρέφοντα σώσόν με. 

Ἡ Σταυροθεοτοκίον
Ὡς ἑώρακε Κύριε, ἡ Παρθένος καὶ Μήτηρ σου, ἐν Σταυρῷ κρεμάμενον, ἐξεπλήττετο, καὶ ἀτενίζουσα ἔλεγε, Τὶ σοὶ ἀνταπέδωκαν, οἱ πολλῶν σου δωρεῶν, ἀπολαύσαντες Δέσποτα; Ἀλλὰ δέομαι, Μὴ μὲ μόνην ἐάσης ἐν τῷ κόσμω ἀλλὰ σπεῦσον ἀναστῆναι, συνανιστῶν τοὺς Προπάτορας. 

Ἀπολυτίκιον
Ὁ μάρτυς σου Κύριε ἐν τῇ ἀθλήσει αὐτοῦ, τὸ στέφος ἐκομίσατο τῆς ἀφθαρσίας ἐκ σοῦ τοῦ Θεοῦ ἡμῶν, Ἔχων γὰρ τὴν ἰσχύν σου τοὺς τυράννους καθεῖλεν, ἔθραυσε καὶ δαιμόνων τὰ ἀνίσχυρα θράση, αὐτοῦ ταὶς ἱκεσίας Χριστὲ ὁ Θεός, σῶσον τὰς ψυχὰς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς ἡμέρας, ὡς σύνηθες, καὶ τοῦ Ἁγίου, οὗ ἡ Ἀκροστιχίς.
Κρήσκεντα πηγὴν θαυμάτων ἐπανέσω.
Ποίημα. Ἰωσήφ.
Ὠδὴ α'  Ἦχος δ'  Ὁ Εἱρμὸς
«Θαλάσσης, τὸ ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

Κροτήσωμεν, εὐσεβῶς γηθόμενοι, τὴ μνήμη σήμερον, τοῦ ἀθλητοῦ καὶ Μάρτυρος πιστοί, Ἱερῶς ἐναθλήσαντος, καὶ τὸν τοῦ σκότους ἄρχοντα, τροπωσαμένου θεία χάριτι. 

Ῥεόντων, παραδραμῶν τὸ ἄστατον, Μάρτυς πολύαθλε, πρὸς αἰκισμοὺς καὶ μάστιγας σαυτόν, Ὁλοψύχως ἐκδέδωκας, καὶ νικητὴς γενόμενος, στεφηφορῶν Θεῷ παρίστασαι. 

Ἡμέραν, χαρμονικὴν τελέσωμεν, πανηγυρίζοντες, ἐν τῇ ἀθλήσει σήμερον πιστοί, τοῦ θεόφρονος Κρήσκεντος, καὶ τὰ σεπτὰ παλαίσματα, τούτου τιμήσωμεν γηθόμενοι. 

Θεοτοκίον
Σαρκοῦται, ὑπερβολὴ χρηστότητος, ἐκ σοῦ ὁ Κύριος, καὶ δι' ἡμᾶς ὁρᾶται καθ' ἡμᾶς, ὁ τὴ φύσει ἀπρόσιτος, ὃν ἐκτενῶς ἱκέτευε, ὑπὲρ ἡμῶν Ἁγνὴ πανάμωμε. 

Ὠδὴ γ'  Ὁ Εἱρμὸς
«Εὐφραίνεται ἐπὶ σοί, ἡ Ἐκκλησία σου Χριστὲ κράζουσα, Σύ μου ἰσχὺς Κύριε, καὶ καταφυγὴ καὶ στερέωμα». 

Κρεμάμενος τοὺς ξεσμούς, ῥωμαλεότητι νοὸς ἤνεγκας, τὸ τῆς φθορᾶς Ἔνδοξε, πάχος προφανῶς ἐκδυόμενος. 

Ἐνεύρου σὲ Ἰησοῦς, ἀγωνιζόμενον στερρῶς Ἔνδοξε, καὶ τῆς σαρκὸς ἔφερες, πόνους ῥωμαλέω φρονήματι. 

Νυττόμενος ἀληθῶς, τὴ ἀγαπήσει τοῦ Χριστοῦ ἔνδοξε, Κρήσκη στερρῶς ἤθλησας, πόνοις ἀφειδήσας τοῦ σώματος. 

Θεοτοκίον
Τὴν μόνην ἐν γυναιξίν, ἀνερμηνεύτως τὸν Θεὸν τέξασαν, τὴν τοῦ παντὸς Δέσποιναν, Ἱερολογίαις τιμήσωμεν. 

Κάθισμα  Ἦχος δ'
Ὁ ὑψωθεὶς
Τῶν αἰωνίων ἀγαθῶν κληρονόμος, ἀποδειχθεὶς δι' εὐσεβοὺς μαρτυρίας, Μεγαλομάρτυς ἔνδοξε παρίστασαι, δόξη λαμπρυνόμενος, τοῦ Δεσπότου τῶν ὅλων, ὅθεν τὴν ἁγίαν σου ἑορτάζομεν μνήμην, τὴν τῶν πταισμάτων λύσιν ἀθλητα, Κρήσκη ζητοῦντες, λαβεῖν ταὶς πρεσβείαις σου. 

Θεοτοκίον
Οὐ σιωπήσομεν ποτὲ Θεοτόκε, τὰς δυναστείας σου λαλεῖν οἱ ἀνάξιοι, εἶ μὴ γὰρ σὺ προϊστατο πρεσβεύουσα, τὶς ἡμᾶς ἐρρύσατο ἐκ τοσούτων κινδύνων; τὶς δὲ διεφύλαξεν, ἕως νὺν ἐλευθέρους; οὐκ ἀποστῶμεν Δέσποινα ἐκ σοῦ, σοὺς γὰρ δούλους σώζεις ἀεί, ἐκ παντοίων δεινῶν. 

Ἡ Σταυροθεοτοκίον
Οὐ φέρω βλέπειν σὲ Σταυρῶ τεταμένον, Μήτηρ ἡ σὴ Παμβασιλεῦ ἀνεβόα, ὃν ὑπὲρ φύσιν τέτοκα Υἱὸν καὶ Θεόν, οἶδα γάρ σου Δέσποτα, τὸ φιλάνθρωπον οἶδα, ὅπως πάσχεις ἕνεκα, τῆς βροτῶν σωτηρίας, ἀλλούνου σθένω Τέκνον μητρικάς, φέρειν ὀδύνας, σταυρῶ καθρρώσά σε. 

Ὠδὴ δ'  Ὁ Εἱρμὸς
«Ἐπαρθέντα σὲ ἰδοῦσα ἡ Ἐκκλησία, ἐπὶ Σταυροῦ τὸν Ἥλιον, τῆς δικαιοσύνης, ἔστη ἐν τῇ τάξει αὐτῆς, εἰκότως κραυγάζουσα, Δόξα τὴ δυνάμει σου Κύριε». 

Ἀναρτώμενος ἐν ξύλῳ γενναιοφρόνως, τοὺς αἰκισμοὺς ὑπέφερες, Μάρτυς ἀθλοφόρε, πάθος γὰρ εἰκόνιζες, τὸ θεῖον καὶ ἄχραντον, δι' οὗ τὴν ἀπάθειαν εὕρηκας. 

Παριστάμενος ἐνώπιον τῶν τυράννων, τὸ τοῦ Κυρίου ὄνομα, πίστει ἀδιστάκτω, Κρήσκη ὡμολόγησας, καὶ χαίρων ἐνήθλησας, ὅθεν εὐσεβῶς σὲ γεραίρομεν. 

Ἠκολούθησας τοὶς ἴχνεσι τοῦ Σωτῆρος, καὶ τὰ αὐτοῦ σωτήρια πάθη εἰκονίσας, μάστιγας ὑπήνεγκας, καὶ βίαιον θάνατον, Μάρτυς ἀθλοφόρε ἀοίδιμε. 

Γενναιότητι κατέπληξας τοὺς ἀθέους, ὑπομονῆς τε σώματος, Κρήσκη θεηγόρε, τὸν τῆς νίκης στέφανον ἐδέξω πανόλβιε, καὶ τὴν δι' αἰῶνος ἀπόλαυσιν. 

Θεοτοκίον
Ἡ τὸν Κύριον ἁπάντων τῶν ποιημάτων, ὑπερφυῶς κυήσασα, ἐπ' εὐεργεσία, τοῦ ἰδίου πλάσματος, ἡ πάναγνος Δέσποινα, ἀξιοπρεπῶς μακαρίζεται. 

Ὠδὴ ε'  Ὁ Εἱρμὸς
«Σὺ Κύριέ μου φῶς, εἷς τὸν κόσμον ἐλήλυθας, φῶς ἅγιον ἐπιστρέφον, ἐκ ζοφώδους ἀγνοίας, τοὺς πίστει ἀνυμνούντάς σε». 

Ναμάτων ζωτικῶν, τῶν τοῦ Πνεύματος ἔμπλεως, γενόμενος τῆς κακίας, ἀπεξήρανας Μάρτυς, τὰ ῥεύματα θεόπνευστε. 

Θανάτω τὴν ζωὴν τὴν ἀγήρω κτησάμενος, πανεύφημε ἀναβλύζεις, δωρεὰς ἀθανάτους, τοὶς πίστει προσιούσί σοί. 

Αἱμάτων σου ῥοαίς, ἱερῶς φοινισσόμενος, καὶ στίγμασιν ἀθλοφόρων, καλλυνόμενος Μάρτυς, ὡς ἄστρον ἀναδέδειξαι. 

Θεοτοκίον
Ὑμνούμέν σε δι' ἦς τῆς φθορᾶς ἐλυτρώθημεν, πανύμνητε Θεοτόκε, καὶ βοώμέν σοί, Χαῖρε, Μαρτύρων ἀγαλλίαμα. 

Ὠδὴ ς'  Ὁ Εἱρμὸς
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

Μέλεσιν, ἐδοξάσθη τοὶς σοὶς ὁ Δεσπότης σου, Κρήσκη θεόπνευστε Μάρτυς, διὰ τοῦτο νὺν σὲ ἀντιδοξάζει, ἐν σημείοις, καὶ πολλοὶς θαυμασίοις καὶ τέρασιν. 

Ἄνθραξι, τῆς ἀγάπης Κυρίου πυρούμενος, διὰ πυρὸς ὑπεδέξω, Μάρτυς ἀθλοφόρε τὸ θεῖον τέλος, καταφλέξας, πολυθέου ἀπάτης τὸ ἄθεον. 

Τίμιος, ἐναντίον Κυρίου ὁ θάνατος, σοῦ παμμακάριστε Κρήσκη, ἀνεφάνη, μέσον πυρὸς γὰρ ὤφθης, μεγαλύνων, καὶ δοξάζων Θεὸν ἀκατάφλεκτος. 

Θεοτοκίον
Ὡς θρόνον, τοῦ Δεσπότου τῶν ὅλων πυρίμορφον, ὑμνονολογούμέν σε Κόρη, καὶ τερπνὸν παλάτιον καὶ λυχνίαν, καὶ παστάδα, καὶ θεόδεκτον ἄχραντε τράπεζαν. 

Συναξάριον
Τὴ ΙΕ' τοῦ αὐτοῦ μηνός, Μνήμη τοῦ Ἁγίου Μάρτυρος Κρήσκεντος, τοῦ ἐν Μύροις τῆς Λυκίας. 

Στίχοι
       Θάμβος βλέπειν Κρήσκεντα τοῦ πυρὸς μέσον, 

       Ἡγούμενον λειμῶνα τερπνὸν τὴν φλόγα. 

       Κάτθανε καὶ Κρήσκης πέμπτη δεκάτη πυρὶ λαύρω. 

Τὴ αὐτὴ ἡμέρα, Μνήμη τῶν Ἁγίων Μαρτύρων γυναικῶν, Βασιλίσσης καὶ Ἀναστασίας. 

Στίχοι
       Ἀμνοῦ Θεοῦ σφάττουσιν ἀμνάδας δύο, 

       Ἀναστασίαν καὶ Βασίλισσαν ἅμα. 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Λεωνίδου, Ἐπισκόπου Ἀθηνῶν. 

Στίχοι
       Σκότος συνέσχε τὰς Ἀθήνας ἀθρόον, 

       Δύναντος αὐταῖς ἠλίου Λεωνίδου. 

Τὴ αὐτὴ ἡμέρα, Μνήμη τῶν Ἁγίων Μαρτύρων Θεοδώρου Πρεσβυτέρου, καὶ Παυσολυπίου. 

Στίχοι
       Παυσολυπίω καὶ Θεοδώρω θύτη, 

       Δώρόν τι παυσίλυπον ὄντως τὸ ξίφος. 

Ταὶς αὐτῶν ἁγίαις πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Ἐν τῇ καμίνω, Ἀβραμιαῖοι Παῖδες τὴ Περσική, πόθω εὐσεβείας μᾶλλον ἢ τὴ φλογί, πυρπολούμενοι ἐκραύγαζον, Εὐλογημένος εἶ, ἐν τῷ ναῶ τῆς δόξης σου Κύριε». 

Νέους τρεῖς Παίδας, ἐξεικονίζων Μάρτυς ἔνδοξε, μέσον τοῦ πυρὸς ἐβλήθης, διὰ Χριστόν, καὶ τὸ τέλος τὸ μακάριον, ἐν τούτῳ δέδεξαι, ὑμνολογῶν Θεὸν παμμακάριστε. 

Ἐν μέσῳ ἔστης, φλογὸς ἀστέκτου χρυσὸς ὡς ὄβρυζος, πίστει ἐξαστράπτων Μάρτυς ἀληθινή, καὶ φωτίζων τοὺς κραυγάζοντας, Εὐλογημένος εἶ, ἐν τῷ ναῶ τῆς δόξης σου Κύριε. 

Πυρὸς παμμάκαρ, δυνατωτέραν ἔχων ἔντασιν, μέσον ἐμβληθεὶς πανεύφημε τῆς φλογός, ἀπερίτρεπτος διέμεινας, πλάνης τοὺς ἄνθρακας ἀποσβεννύων, Κρήσκη πολύαθλε. 

Θεοτοκίον
Ἁγιωτέρα, τῶν Χερουβὶμ ὤφθης Πανάμωμε, λόγῳ συλλαβοῦσα Λόγον τὸν τοῦ Πατρός, ὃν ὑμνοῦντες ἀνακράζομεν, Εὐλογημένη σύ, ἐν γυναιξὶ πανάμωμε Δέσποινα. 

Ὠδὴ η'  Ὁ Εἱρμὸς
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες, Εὐλογεῖτε, πάντα τὰ ἔργα Κυρίου τὸν Κύριον». 

Ἰδεϊν ἐφιέμενος Χριστόν, στολαὶς ἐφαίδρυνας, τῶν ἀρετῶν σεαυτόν, ἐξυφανθείσαις σοὶ ἄνωθεν, καὶ παρίστασαι γηθόμενος, τῶ ἀθανάτω Βασιλεῖ βοῶν Πανόλβιε, Εὐλογεῖτε, πάντα τὰ ἔργα Κυρίου τὸν Κύριον. 

Νοὸς καρτερία τὸν πικρόν, ὑπέστης θάνατον, πυρὶ ὀπτώμενος, ὡς ἄρτος Ἔνδοξε ἤδιστος, τοῦ τῶν ὅλων Βασιλεύοντος, ὧ παριστάμενος βοᾷς, ἀγαλλομένη ψυχή, Εὐλογεῖτε, πάντα τὰ ἔργα Κυρίου τὸν Κύριον. 

Εἰληφῶς παρὰ Θεοῦ σαφῶς, τὴν χάριν Ἔνδοξε λύειν νοσήματα, διώκειν πνεύματα πάντοτε, τὴν ψυχὴν ἐξασθενούσάν μου, ἁμαρτιῶν ταὶς προσβολαίς, ἴασαι δέομαι, ἵνα κράζω, Εὐλογεῖτε, πάντα τὰ ἔργα Κυρίου τὸν Κύριον. 

Στίγμασι πολλοὶς ὡραϊσθείς, ὑπῆλθες Ἅγιε, τὸ πὺρ τὸ ἄστεκτον, καὶ ὡς ὀχήματι ἔνδοξε ἐπιβὰς τούτω, ἀνέδραμες, πρὸς ὃν ἐπόθησας Θεόν, μέλπων γηθόμενος, Εὐλογεῖτε, πάντα τὰ ἔργα Κυρίου τὸν Κύριον. 

Θεοτοκίον
Ὦ θαῦμα! πῶς τέτοκας Θεὸν βροτὸν γενόμενον, θεοχαρίτωτε; πῶς ἀκατάφλεκτος ἔμεινας, πὺρ τὸ ἄστεκτον χωρήσασα; χαριστηρίοις σὲ φωναίς, ὅθεν δοξάζομεν καὶ βοῶμεν, Εὐλογεῖτε, πάντα τὰ ἔργα Κυρίου τὸν Κύριον. 

Ὠδὴ θ'  Ὁ Εἱρμὸς
«Λίθος ἀχειρότμητος ὅρους, ἐξ ἀλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας τὰς διεστώσας φύσεις, διὸ ἐπαγαλλόμενοι, σὲ Θεοτόκε μεγαλύνομεν». 

Ἱερολογίαις σὲ θείαις, Μάρτυς Χριστοῦ ἀνευφημοῦμεν, ὡς τῶ Βασιλεῖ τῶν αἰώνων, ὑπερβαλλόντως εὐαρεστήσαντα, καὶ καθελόντα ξόανα, τῆς ἀπωλείας ἀνδρικώτατα. 

Ὡς ὑπερφυεῖς σου οἱ πόνοι! ὡς εὐκλεεῖς σου οἳ ἱδρῶτες! οὓς ὑπενεγκῶν διὰ Χριστόν, ἀρρήτου δόξης Μάρτυς ἠξίωσαι, ὑπὲρ ἡμῶν δεόμενος, τῶν εὐσεβῶς μακαριζόντων σε. 

Σήμερον ἡ πόλις Μυρέων, περιφανῶς πανηγυρίζει, ἄδουσα τοὺς ἄθλους σου Μάρτυς, καὶ τοὺς κινδύνους καὶ τὰ παλαίσματα, ἅπερ γενναίως ἤνεγκας, ὑπὲρ Χριστοῦ ἀγωνισάμενος. 

Ἡμεροφαὴ ὡς ἀστέρα, ἡ Ἐκκλησία σὲ γνωρίζει, θείαις φρυκτωρίαις τὸν κόσμον, Μεγαλομάρτυς περιαυγάζοντα, ὅθεν τελεῖ τὴν μνήμην σου, τὴν φωτοφόρον εὐφημούσά σε. 

Θεοτοκίον
Φῶς ἡμῖν ἀνέτειλε Κόρη, ἐκ φωτοφόρου σου νηδύος, ὁ Δημιουργὸς τοῦ ἠλίου, καὶ τῆς σελήνης Χριστὸς ὁ Κύριος, ὃν ἐκτενῶς ἱκέτευε, φωταγωγῆσαι τὰς ψυχὰς ἡμῶν. 

Τὸ Φωταγωγικὸν τοῦ Ἤχου, καὶ ἡ λοιπὴ Ἀκολουθία, ὡς σύνηθες, ἡ Α' Ὥρα, καὶ Ἀπόλυσις.

ΤΗ ΙΣΤ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τῶν Ἁγίων μαρτύρων γυναικῶν, Ἀγάπης, Εἰρήνης, καὶ Χιονίας. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος α'
Πανεύψημοι Μάρτυρες
Παρθένοι νεάνιδες σεπτῶν, ἀρετῶν ἐπώνυμοι, καὶ ἀρεταὶς ἐκτρεφόμεναι, πρὸς τὸν ἀκρότατον, εὐσεβείας ὅρον, ἀνδρικῶς ἐφθάσατε, καὶ νὺν πρὸς οὐρανὸν ἀνεδράμετε, Χριστῷ πρεσβεύουσαι, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Παρθένοι νεάνιδες σαφῶς, Εὔας τῆς προμήτορος, ἐπιτηδείως κομίζεσθε, πόθον θεώσεως, ἀνενδότω νεύσει, πρὸς Θεὸν θεούμεναι, καὶ θείας θεωρίας πληρούμεναι, καὶ νὺν πρεσβεύσατε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Γενναίω φρονήματι Χριστόν, ὡς ἐνστερνισάμεναι, τὸν ἰσχυρὸν κατεπάτησαν, αἱ γενναιόφρονες, τὸν τὴν Εὔαν πάλαι, δόλω ἀπατήσαντα, καὶ τοῦτον κατὰ κράτος νικήσασαι, Χριστῷ πρεσβεύουσι, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Δόξα... Καὶ νύν... Θεοτοκίον
Νοσοῦσαν Πανύμνητε δεινῶς, τὴν ψυχήν μου πάθεσι, πονηροτάτοις θεράπευσον, ἡ τὸν ἀκέστορα, καὶ Σωτήρα πάντων, τὸν Χριστὸν κυήσασα, τὸν πᾶσαν μαλακίαν ἰώμενον, τὸν τραυματίσαντα, διαβόλου τὴν κακόνοιαν, καὶ θανάτου, ἡμᾶς ἀπαλλάξαντα. 

Ἡ Σταυροθεοτοκίον
Σφαγήν σου τὴν ἄδικον Χριστέ, ἡ Παρθένος βλέπουσα, ὀδυρομένη ἐβόα σοί, Τέκνον γλυκύτατον, πῶς ἀδίκως θνήσκεις; πῶς τῶ ξύλω κρέμασαι, ὁ πᾶσαν γὴν κρεμάσας τοὶς ὕδασι; Μὴ λίπης μόνην με, εὐεργέτα πολυέλεε, τὴν μητέρα καὶ δούλην σου δέομαι. 

Ἀπολυτίκιον  Ἦχος πλ. α'
Τὰ θαύματα τῶν ἁγίων σου Μαρτύρων, τεῖχος ἀκαταμάχητον ἡμῖν δωρησάμενος, Χριστὲ ὁ Θεός, ταὶς αὐτῶν ἱκεσίαις, βουλὰς ἐθνῶν διασκέδασον, τῆς βασιλείας τὰ σκῆπτρα κραταίωσον, ὦς μόνος ἀγαθὸς καὶ φιλάνθρωπος. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς ἡμέρας, καὶ τῶν Ἁγίων, οὗ ἡ Ἀκροστιχίς.
Χριστοῦ προσοίσω Μάρτυσι θεῖον μέλος.
Ποίημα Ἰωσήφ.
Ὠδὴ α'  Ἦχος πλ. δ'
Ὁ Εἱρμὸς
«Ἄσωμεν τῶ Κυρίω, τῶ διαγαγόντι τὸν λαὸν αὐτοῦ, ἐν Ἐρυθρᾷ θαλάσση, ὅτι μόνος ἐνδόξως δεδόξασται». 

Χάριν μοὶ οὐρανόθεν, Μάρτυρες Κυρίου νὺν αἰτήσασθε, τὴν ὑμῶν εὐφημούντι, ἐπὶ γῆς φωτοφόρον πανήγυριν. 

Ῥήξασαι προσπαθείας, σαρκικῆς δεσμὰ ἐν θείῳ Πνεύματι, τῶ Χριστῷ αἱ Παρθένοι, συνεδέθησαν σθένει θεότητος. 

Ἴσχυσεν ὁ Βελίαρ, ἀπατῆσαι πρὶν τὴν Εὔαν σεπταὶ Μάρτυρες, ἀλλὰ νὺν κατησχύνθη, τοὶς ποσὶν ὑμῶν ὄντως πατούμενος. 

Σώμασιν ἠγνισμένοις, ἐκ Παρθένου Κόρης τὸν ἐκλάμψαντα, θεραπεύσασαι Λόγον, αἱ Παρθένοι, σὺν τούτω εὐφραίνονται. 

Θεοτοκίον
Τίκτεις ἀνερμηνεύτως, ὃν Πατὴρ ἀρρεύστως ἀπεγέννησε, καὶ μαζοὶς διατρέφεις, τὸν τὰ σύμπαντα τρέφοντα Δέσποινα. 

Ὠδὴ γ'  Ὁ Εἱρμὸς
«Σὺ εἶ τὸ στερέωμα, τῶν προστρεχόντων σοὶ Κύριε, σὺ εἶ τὸ φῶς, τῶν ἐσκοτισμένων, καὶ ὑμνεῖ σὲ τὸ πνεύμά μου». 

Ὄμβροις θείου Πνεύματος, καταρδευόμεναι στάχυας, μαρτυρικοῦς, θεία γεωργία, αἱ Παρθένοι ἐξήνθησαν. 

Ὑπὲρ τὰ ὁρώμενα, τὰ μὴ βλεπόμενα στέργουσαι, τοὺς ὁρατούς, καὶ τοὺς ἀοράτους, ἐτροπώσαντο δαίμονας. 

Πὺρ οὐκ ἑπτοήθητε, προσαναπτόμεναι Πνεύματος, θείω πυρί, ὅθεν ἰαμάτων, θείαν δρόσον πηγάζετε. 

Θεοτοκίον
Ῥῆξον τῶν πταισμάτων μου, δεινὸν χειρόγραφον Δέσποινα, ἡ τὰ δεσμά, λύσασα τοῦ, Ἄδου, τὴ ἀσπόρω κυήσει σου. 

Κάθισμα  Ἦχος πλ. δ'
Τὴν Σοφίαν καὶ Λόγον
Νυμφευθεῖσαι Κυρίω θεοπρεπῶς, ὥσπερ προῖκα τὸ αἷμα καὶ τὴν αὐτῷ σφαγήν, προσηνέγκατε, ἀθληφόροι Νεάνιδες, καὶ νυμφῶνος θείου, ἀξίως ἐτύχετε, φωτισμοῦ ἀρρήτου, ἀπαύστως πληρούμεναι, ὅθεν τὴν ἁγίαν, καὶ σεπτὴν ὑμῶν μνήμην, τελοῦντες ἐν πνεύματι, τὸν Σωτήρα δοξάζομεν, καὶ πιστῶς ἀνακράζομεν, Πρεσβεύσατε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην ὑμῶν. 

Θεοτοκίον
Τὴν Σοφίαν καὶ Λόγον ἐν σῇ γαστρί, συλλαβοῦσα ἀφλέκτως Μήτηρ Θεοῦ, τῶ κόσμω ἐκύησας, τὸν τὸν κόσμον συνέχοντα, καὶ ἐν ἀγκάλαις φέρεις, τὸν πάντα βαστάζοντα, τὸν τροφοδότην πάντων καὶ πλάστην τῆς κτίσεως, ὅθεν δυσωπῶ σε, παναγία Παρθένε, Ἐν ὥρα τῆς κρίσεως, ὅταν μέλλω παρίστασθαι, Πρὸ προσώπου τοῦ Κτίστου μου, δώρησαί μοὶ τότε τὴν σήν, φιλανθρώπως ταχινὴν βοήθειαν, σὲ γὰρ ἔχω ἐλπίδα, ὁ ἀνάξιος δούλός σου. 

Ἡ Σταυροθεοτοκίον
Τὸν Ἀμνὸν καὶ Ποιμένα καὶ Λυτρωτήν, ἡ Ἀμνὰς θεωροῦσα ἐπὶ Σταυροῦ, ὠλόλυζε δακρύουσα, καὶ πικρῶς ἀνεκραύγαζεν, ὁ μὲν κόσμος ἀγάλλεται, δεχόμενος τὴν λύτρωσιν, τὰ δὲ σπλάγχνα μου φλέγονται, ὁρώσης σου τὴν σταυρωσιν, ἣν πὲρ ὑπομένεις, διὰ σπλάγχνα ἐλέους, Θεὲ ὑπεράγαθε, ἀνεξίκακε Κύριε, Ἡ πιστῶς ἐκβοήσωμεν, Σπλαγχνίσθητι Παρθένε ἐφ' ἡμᾶς, καὶ πταισμάτων δώρησαι τὴν ἄφεσιν, τοὶς προσκυνοῦσιν ἐν πίστει, αὐτοῦ τὰ παθήματα. 

Ὠδὴ δ'  Ὁ Εἱρμὸς
«Εἰσακήκοα Κύριε, τῆς οἰκονομίας σου τὸ μυστήριον, κατενόησα τὰ ἔργα σου, καὶ ἐδόξασά σου τὴν θεότητα». 

Οἱ τοῦ σώματος ἔρωτες, ἔρωτι τῶ θείω ὑποχωρήσαντες, καταγώγια τοῦ Πνεύματος, τὰς Χριστοῦ Παρθένους ἀπειργάσαντο. 

Συμφωνία θεόφρονι, τοὶς ὑπεναντίοις ἀντιταξάμεναι, νίκην θείαν ἀπηνέγκασθε, καὶ στεφάνων θείων ἡ ξιώθητε. 

Ὁ χορὸς ὁ μακάριος, τῶν ἀειπαρθένων πυρὶ ὀπτώμενος, εὐωδία προσενήνεκται, τῶ ἐκ τῆς Παρθένου ἀνατείλαντι. 

Ἱερῶς ὥσπερ ἄκακοι, ἥγεσθε ἀμνάδες θύεσθαι πάνσεμνοι, οὐκ ἐρίζουσαι, οὐ κράζουσαι, ἀλλὰ προαιρέσει θανατούμεναι. 

Θεοτοκίον
Σωματούμενον Κύριον, ἔτεκες Κυρία πάσης τῆς κτίσεως, ὃν ἱκέτευε ῥυσθήναί με, ἐχθροῦ Παναγία κυριεύοντος. 

Ὠδὴ ε'  Ὁ Εἱρμὸς
«Φώτισον ἡμᾶς, τοὶς προστάγμασί σου Κύριε, καὶ τῶ βραχίονί σου τῶ ὑψηλῶ, τὴν σὴν εἰρήνην, παράσχου ἡμῖν φιλάνθρωπε». 

Ὤρθρισαν Ὁμοῦ, πρὸς Χριστὸν τὸ φῶς τὸ ἄδυτον, αἱ Παρθένοι αἳ θεόφρονες, καὶ ὑπὲρ φέγγος, τοῦ ἠλίου κατηυγάσθησαν. 

Μέλη ἀνδρικῶς, ἐκδεδώκατε πρὸς βάσανα, βασανίσασαι τὸν τύραννον, τὴ καρτερία, ἀξιάγαστοι τῆς πίστεως. 

Ἄνθος ἱερόν, τῶν Μαρτύρων ἀνεδείχθητε, εὐωδίαν θείας γνώσεως, τὴ Ἐκκλησία διαπνέουσαι πανεύφημοι. 

Ῥήμασιν ὑμῶν, ὁ μεγάλαυχος πεφίμωται, καρτερία δὲ νενίκηται, καὶ ἀφανεία, παρεπέμφθη παναοίδιμοι. 

Θεοτοκίον
Τέλος μοὶ χρηστόν, προσγενέσθαι Κόρη πρέσβευε, ὅπως φύγω τὰς μενούσας με, ἀτελευτήτους, τιμωρίας καὶ σωθήσομαι. 

Ὠδὴ ς'  Ὁ Εἱρμὸς
«Τὴν δέησιν ἐκχεῶ πρὸς Κύριον, καὶ αὐτῷ ἀπαγγελῶ μου τὰς θλίψεις, ὅτι κακῶν, ἡ ψυχή μου ἐπλήσθη, καὶ ἡ ζωή μου τῶ Ἅδη προσήγγισε, καὶ δέομαι ὡς, Ἰωνάς, Ἐκ φθορᾶς ὁ Θεὸς μὲ ἀνάγαγε». 

Ὑπέμειναν τῆς σαρκὸς τὰς ὀδύνας, καὶ πυρὸς τὰς Τιμωρίας ἀνδρείως, αἱ τοῦ Χριστοῦ, ἀθληφόροι καὶ νύμφαι, ἡ Χιονία Ἀγάπη Εἰρήνη τε, καὶ στέφανον τὸν εὐπρεπῆ, καὶ τὴν ἄρρητον δόξαν ἀπέλαβον. 

Συρόμεναι ἐπὶ γῆς ὥσπερ λίθοι, κατεστρέψατε Παρθένοι τῆς πλάνης, οἰκοδομήν, πᾶσαν σθένει τοῦ Λόγου, καὶ πρὸς ναὸν ἐνεχθεῖσαι τὸν ἅγιον, παρίστασθε περιχαρῶς, τῶ δεσπόζοντι πάσης τῆς Κτίσεως. 

Ἰάματα ἡ σορὸς Χιονίας, καὶ Εἰρήνης καὶ Ἀγάπης πηγάζει, ἐκ τῶν πηγῶν, ἀρδομένη πλουσίως, τοῦ Παρακλήτου, καὶ παύει νοσήματα, ποτίζει δὲ τῶν εὐσεβῶς, προσιόντων καρδίας ἐν χάριτι. 

Θεοτοκίον
Νεκρώσεως δερματίνους χιτῶνας, ὁ Ἀδὰμ ἀποβαλων τὴ σαρκώσει, τοῦ σοῦ Υἱοῦ, Θεοτόκε Παρθένε, καταστολὴν θείας δόξης ἐνδέδυται, δοξάζων σὲ περιχαρῶς, ὡς Μητέρα Θεοῦ παναμώμητον. 

Τὸ Μαρτυρικὸν τοῦ Ἠχου. 
Συναξάριον
Τὴ ΙΣΤ' τοῦ αὐτοῦ μηνός, Μνήμη τῶν Ἁγίων Μαρτύρων γυναικῶν, Ἀγάπης, Εἰρήνης καὶ Χιονίας. 

Στίχοι
       Χιῶν τὸ πὺρ ἣν τὴ Χιονία τάχα, 

       Οὗ συμμετασχεῖν ἠγάπησεν Ἀγάπη. 

       Βέλος σὲ πέμπει πρὸς τὸν εἰρήνης τόπον, 

       Ἀφ' αἱμάτων σῶν ἐκμεθυσθὲν Εἰρήνη. 

       Χιονίην τ' Ἀγάπην ἐκκαιδεκάτη κατέκαυσαν. 

Τὴ αὐτὴ ἡμέρα, Μνήμη τοῦ Ἁγίου Φήλικος Ἐπισκόπου, Ἰανουαρίου Πρεσβυτέρου, Φουρτουνάτου καὶ Σεπτεμίνου. 

Στίχοι
       Τετρὰς ἀθλητῶν συγκεκομμένων ξίφει 

       Νὺν συγχορεύει μυριάσιν Ἀγγέλων. 

Τὴ αὐτὴ ἡμέρα, Μνήμη τῶν Ἁγίων Μαρτύρων Λεωνίδου, Χαρίσσης, Νίκης, Γαληνῆς, Καλλίδος, Νουνεχίας, Βασιλίσσης καὶ Θεοδώρας. 

Στίχοι
       Κόλποις θαλάσσης ἐκδοθεὶς Λεωνίδης 

       Φθάνει κολυμβῶν Ἀβραὰμ κόλπων ἄχρι. 

       Θάλασσαν ἡ Χάρισσα φρίττειν οὐκ ἔχω, 

       Ἥτις θάλασσαν προξενεῖ μοὶ χαρίτων. 

       Βυθῶ Γαληνὴ καὶ Νίκη βεβλημέναι, 

       Νίκην ἐφεῦρον καὶ γαλήνην ἐκ σάλου. 

       Βυθὸς θαλάσσης λαμβάνει τὴν Καλλίδα, 

       Κάλλους ἐρῶσαν ψυχεραστοῦ Κυρίου. 

       Εὑροῦσα κέρδος ἐκ βυθοῦ σωτηρίαν 

       Τὸ νουνεχές σου δεικνύεις, Νουνεχία. 

       Γαστὴρ θαλάσσης λαμβάνει κόρας δύο, 

       Λίχνην φυγούσας, δυσσεβείας γαστέρα. 

Τὴ αὐτὴ ἡμέρα, Μνήμη τῆς Ἁγίας Μάρτυρος Εἰρήνης. 

Στίχοι
       Εἰρηνικῶς ζήσασα, Μάρτυς Εἰρήνη, 

       Οὐκ εἰρηνικῶς, ἀλλ' ἐκ τοῦ ξίφους θνήσκεις

Ταὶς τῶν Ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Παῖδες Ἑβραίων ἐν καμίνῳ, κατεπάτησαν τὴν φλόγα θαρσαλέως, καὶ εἰς δρόσον τὸ πύρ, μετέβαλον βοῶντες, Εὐλογητὸς εἶ Κύριε, ὁ Θεὸς εἰς τοὺς αἰῶνας». 

Θήρας ἀγρίους ἐπιόντας, οὐ παφλάζουσαν ὁρμὴν πυρὸς ἀστέκτου, οὐ μελῶν ἐκτομάς, οὐ πόνους πολυτρόπους, αἳ τοῦ Χριστοῦ νεάνιδες, ἐδειλίασαν ἐμφρόνως

Ἔχουσαι ὄμματα καρδίας, πρὸς τὸν σώζοντα Θεὸν καὶ Βασιλέα, αἱ Ἀμνάδες Χριστοῦ, ἐχώρησαν πρὸς πᾶσαν, τοῦ δυσμενοὺς παράταξιν, καὶ ἐνίκησαν ἀνδρείως. 

Ἵλεως ἔσο τοὶς σοὶς δούλοις, Ὑπεράγαθε πρεσβείαις Χιονίας, καὶ Εἰρήνης σεμνῆς, καὶ τῆς σεπτῆς Ἀγάπης, ἁμαρτιῶν συγχώρησιν, δι' αὐτῶν ἡμῖν παρέχων. 

Ὅλον τὸν νοῦν πρὸς τὸν νυμφίον, ἀνατείνασαι Χριστὸν αἱ Ἀθληφόροι ὡς τρυφᾷς τὰς πικράς, ἡγήσαντο βασάνους, Εὐλογητὸς εἶ κράζουσαι, ὁ Θεὸς εἰς τοὺς αἰῶνας. 

Θεοτοκίον
Νέκρωσον Ἄχραντε τὴν ζώσαν, καὶ νεκροῦσαν τὴν ψυχήν μου ἁμαρτίαν, καὶ ζωῆς μετασχεῖν, ἀξίωσόν με θείας, ἡ τὴν χαρὰν κυήσασα, καὶ νεκρώσασα τὸν ὄφιν. 

Ὠδὴ η'  Ὁ Εἱρμὸς
«Οἱ θεορρήμονες Παῖδες ἐν τῇ καμίνω, σὺν τῶ πυρὶ καὶ τὴν πλάνην, καταπατοῦντες ὑπέψαλλον Εὐλογεῖτε τὰ ἔργα Κυρίου τὸν Κύριον». 

Μεμυημέναι τὰ θεία παραδόξως, ἐν τῷ καιρῶ τῶν ἀγώνων, γνώμην ἀνδρείαν ἀνέλαβον, τοῦ Χριστοῦ αἱ Ἀμνάδες, στερρῶς ἐναθλήσασαι. 

Ἐσκοτισμένος τὴ μέθη ὁ διώκτης, τῆς ζοφερᾶς ἁμαρτίας, γέλωτ' ὀφλήσας ἐφαίνετο, αἱ Χριστοῦ δὲ Παρθένοι, ὡς φῶς ἀπεδείκνυντο. 

Λύρα φωνοῦσα προφρόνως θεῖον μέλος, ὁμολογίας ἐνθέου, καὶ μαρτυρίας καὶ πίστεως, ἀνεδείχθητε ὄντως, παρθένοι Νεάνιδες. 

Ὁ χυρωθεῖσαι τῶ πόθω τοῦ Δεσπότου, τὰ ὀχυρώματα πάντα, τοῦ διαβόλου καθείλετε, Ἀθληφόροι Κυρίου, καὶ νὺν μακαρίζεσθε. 

Θεοτοκίον
Σύμβολα φέρουσα πάλαι τοῦ σοῦ τόκου, τοὺς νεανίας οὐ φλέγει, Παρθενομῆτορ ἡ κάμινος, ὡς οὐδὲ τὴν νηδύν σου, τὸ πὺρ τῆς θεότητος. 

Ὠδὴ θ'  Ὁ Εἱρμὸς
«Κυρίως Θεοτόκον, σὲ ὁμολογοῦμεν, οἱ διὰ σοῦ σεσωσμένοι Παρθένε ἁγνή, σὺν Ἀσωμάτοις χορείαις σὲ μεγαλύνοντες». 

Ἰθύνθητε Παρθένοι, θείους πρὸς λιμένας, τὴ κυβερνήσει Χριστοῦ τοῦ Θεοῦ ἡμῶν, τῶν πειρασμῶν παρελθοῦσαι ἄγρια κύματα. 

Ὡς ἄστρα ὦς λαμπάδες, φαίνουσαι Εἰρήνη, σὺν Χιονία Ἀγάπη φωτίζουσι, τῆς Ἐκκλησιας πλουσίως ἄπαν τὸ πλήρωμα. 

Συνήφθητε χορείαις, ταὶς τῶν Ἀσωμάτων, τοὺς ἀσωμάτους ἐχθροὺς μετὰ σώματος, περιφανῶς, Ἀθληφόροι καταπαλαίσασαι. 

Ἠλίου λαμπροτέρα, φαίνουσα ἡ μνήμη, ἡμῶν φωτίζει πιστῶν ἄπαν πλήρωμα, ἣν ἐτησίως τιμῶμεν Παρθενομάρτυρες. 

Θεοτοκίον
Φιλάγαθε Παρθένε, τὴν κεκακωμένην, τὴ ἁμαρτία ψυχήν μου ἀγάθυνον, ἡ τὸν πανάγαθον Λόγον ἀποκυήσασα. 

Τὸ Φωταγωγικὸν τοῦ Ἤχου, καὶ ἡ λοιπὴ ἀκολουθία, ὡς σύνηθες, ἡ Α' Ὥρα, καὶ Ἀπόλυσις.

ΤΗ ΙΖ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Ἱερομάρτυρος Συμεων τοῦ ἐν Περσίδι, καὶ τῶν σὺν αὐτῷ. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος δ'
Ἔδωκας σημείωσιν
Ἤστραψεν ὡς ἥλιος, ἡ θεία μνήμη σου σήμερον, τοὺς πιστοὺς καταυγάζουσα, τὴν κτίσιν φωτίζουσα, θείαις φρυκτωρίαις, Συμεὼν Παμμάκαρ, καὶ παθημάτων τὴν ἀχλύν, καὶ τῶν δαιμόνων σκότος διώκουσα, διὸ σὲ μακαρίζομεν, καὶ ἐτησίως γεραίρομεν, ὦς φωστήρα παγκόσμιον, πρεσβευτὴν ὦς θερμότατον. 

Σοφῶς ἀντικτώμενος, τῶν ἐπὶ γῆς τὰ οὐράνια, καὶ ῥεόντων τὰ ἄρρευστα, φθαρτῆς δόξης ἄφθαρτον, ἀντημείψω χαίρων, βασάνων τε νέφους, καὶ αἰκισμῶν παντοδαπῶς, τὰ ὑπὲρ λόγον Θεοῦ Βασίλειε, ἐν οἷς καὶ ἀγαλλόμενος, σὺν τοῖς συνάθλοις σου ἔνδοξε, ὑπὲρ πάντων ἱκέτευε, τῶν πιστῶς εὐφημούντων σε. 

Βέλει τῶ τῶν λόγων σου, παρανομούντων συστήματα, Συμεὼν Μάρτυς ἔτρωσας, φωνὴν ὅθεν ἔδωκαν οὐρανῶν νεφέλαι, χοροὶ τῶν Ἀγγέλων, συνεπεκρότησαν λοιπόν, τῶν σῶν ἀγώνων τὴν καρτερότητα, διὸ ἐπαγαλλόμενοι, πάντες πιστῶς ἑορτάζομεν, τὴν ἁγίαν σου κοίμησιν, τὸν Σωτήρα δοξάζοντες. 

Δόξα... Καὶ νύν... Θεοτοκίον
Σὲ τὸ καθαρώτατον, τοῦ Βασιλέως παλάτιον, δυσωπῶ πολυύμνητε, τὸν νοῦν μου καθάρισον, τὸν ἐσπιλωμένον, πάσαις ἁμαρτίαις, καὶ καταγώγιον τερπνόν, τῆς ὑπερθέου Τριάδος ποίησον, ὅπως τὴν μεσιτείαν σου, καὶ τὸ ἀμέτρητον ἔλεος, μεγαλύνω σωζόμενος, ὁ ἀχρεῖος ἱκέτης σου. 

Ἡ Σταυροθεοτοκίον
Σταυρούμενον βλέπουσα, καὶ τὴν πλευρὰν ὀρυττόμενον, ὑπὸ λόγχης ἡ Πάναγνος, Χριστὸν τὸν φιλάνθρωπον, ὕμνει τὸν ἐκ σπλάγχνων, αὐτῆς προελθόντα, καὶ τὸ μακρόθυμον αὐτοῦ, ἀποθαυμάζουσα ἀνεκραύγαζε, Τέκνον μου ποθεινότατον, μὴ ἐπιλάθη τῆς δούλης σου, μὴ βραδύνης φιλάνθρωπε, τὸ ἐμὸν καταθύμιον. 

Ἀπολυτίκιον  Ἦχος πλ. α'
Τῶν ἁγίων Μαρτύρων τὰ κατορθώματα, οὐρανῶν αἱ δυνάμεις ὑπερεθαύμασαν, ὅτι ἐν σώματι θνητῶ τὸν ἀσώματον ἐχθρόν, τὴ δυνάμει τοῦ Σταυροῦ ἀγωνισάμενοι καλῶς, ἐνίκησαν ἀοράτως, καὶ νὺν πρεσβεύουσι τῶ Κυρίω, ἐλεηθῆναι τὰς ψυχὰς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς ἡμέρας, ὦς σύνηθες, καὶ τοῦ Ἁγίου, οὗ ἡ Ἀκροστιχίς.
Στέφω μάκαρ σε, Συμεών, μελωδίαις.
Ποίημα Ἰωσήφ.
Ὠδὴ α'  Ἦχος πλ. α'
Ὁ Εἱρμὸς
«Ἵππον καὶ ἀναβάτην εἰς θάλασσαν Ἐρυθράν, ὁ συντρίβων πολέμους, ἐν ὑψηλῷ βραχίονι, Χριστὸς ἐξετίναξεν, Ἰσραὴλ δὲ ἔσωσεν, ἐπινίκιον ὕμνον ἄδοντα». 

Στέφανον ἀφθαρσίας ἀναδησάμενος, καὶ τῶ θρόνω Κυρίου, Παμμάκαρ παριστάμενος, τοὺς πίστει τιμώντάς σου, τὴν ψωσφόρον ἄθλησιν, ταὶς εὐχαίς σου ἀεὶ περίσωζε. 

Τίμιον σκεῦος ὤφθης τοῦ θείου Πνεύματος, Συμεὼν θεοφόρε, παρ' οὗ χρισθεὶς ἐποίμανας, λαὸν περιούσιον, βακτηρία θείων δογμάτων, Μάρτυς ἐφ' ὕδωρ γνώσεως. 

Ἔλαμψας ἐν τῷ κόσμω πράξει καὶ λόγῳ σοφέ, ἐν λαμπρότητι βίου, καὶ λαὸν ἐποίμανας, ἐπὶ χλόην Ὅσιε ζωηφόρον, ὅστις γεραίρει, Μάρτυς τὴν θείαν μνήμην σου. 

Θεοτοκίον
Φέρεις χερσὶ Παρθένε τὸν πάντα φέροντα, καὶ θηλάζεις ὡς βρέφος, τὸν χορηγὸν τοῦ γάλακτος, αὐτὸν οὖν ἱκέτευε, τὸν λαόν σου ἅπαντα, οἰκτιρῆσαι πιστῶς ὑμνούντά σε. 

Ὠδὴ γ'  Ὁ Εἱρμὸς
«Ὁ πήξας ἐπ' οὐδενός, τὴν γὴν τὴ προστάξει σου, καὶ μετεωρίσας ἀσχέτως βρίθουσαν, ἐπὶ τὴν ἀσάλευτον Χριστέ, πέτραν τῶν ἐντολῶν σου, τὴν Ἐκκλησίαν σου στερέωσον, μόνε ἀγαθὲ καὶ φιλάνθρωπε». 

Ὡραίως τὰς τῆς ψυχῆς, κινήσεις ποιούμενος, καὶ βαδίζων τρίβον τὴν ἄνω φέρουσαν, πάσης ἀνοδίας πονηράς, ἐξέκλινας καὶ ἤχθης, πρὸς τῆς ζωῆς τὴν πύλην ἔνδοξε, πρὸς τὴν αἰωνίαν κατάπαυσιν. 

Μακρύνας τὸν λογισμόν, παθῶν τῶν τοῦ σώματος, ἀναιμάκτους Πάτερ θυσίας ἤνεγκας, Λόγῳ τῶ τυθέντι δι' ἡμᾶς, καὶ τούτου καταγγέλλων, τὴν ὑπὲρ λόγον θείαν σάρκωσιν, τέθυσαι ἀρνίον ὡς ἄκακον. 

Ἀνήχθης ὡς καθαρά, θυσία καὶ ἄμωμος, τὴ τοῦ Θεοῦ τραπέζη Μάκαρ ἀοίδιμε, καὶ ὡς ὁλοκαύτωμα δεκτόν, τυθεὶς ἐθελουσίως, ὑπὲρ τῆς πίστεως εἰσδέδεξαι, δόξαν εὐκλεῆ κλεϊζόμενος. 

Θεοτοκίον
Κατάρας προγονικῆς, ἡμᾶς ἠλευθέρωσας, εὐλογίαις πάντας τὸν στεφανώσαντα, Λόγον σωματώσασα Ἁγνή, ἀεὶ εὐλογημένη, τῶν Ἀθλοφόρων ἐγκαλλώπισμα, καὶ ἁμαρτανόντων ἐξίλασμα. 

Κάθισμα  Ἦχος α'
Τὸν τάφον σου Σωτὴρ
Ὡς ἥλιος ἡμῖν, ἡ ἁγία σου μνήμη, ἀνέτειλε σοφέ, Συμεὼν Ἱεράρχα, καὶ τῶν συμμαρτύρων σου, τοὺς πιστοὺς καταυγάζουσα, ἣν πὲρ σήμερον, ἐπιτελοῦντες βοῶμεν ἱκετεύσατε, ὑπὲρ ἡμῶν Ἀθλοφόροι, τὸν μόνον φιλάνθρωπον. 

Θεοτοκίον
Μαρία τὸ σεπτόν, τοῦ Δεσπότου δοχεῖον, ἀνάστησον ἡμᾶς, πεπτωκότας εἰς χάος, δεινῆς ἀπογνώσεως, καὶ πταισμάτων καὶ θλίψεων, καὶ ἀνάγαγε, ἐκ ῥαθυμίας βαράθρων, τοῦ δοξάζειν σε, παντελεῆμον τὴν μόνην, ἐλπίδα τῶν δούλων σου. 

Ἡ Σταυροθεοτοκίον
Ὁρώσά σε Χριστέ, ἡ πανάμωμος Μήτηρ, νεκρὸν ἐπὶ Σταυροῦ, ἡπλωμένον ἐβόα, Υἱέ μου συνάναρχε, τῶ Πατρὶ καὶ τῶ Πνεύματι, τὶς ἡ ἄφατος, οἰκονομία σου αὕτη; δι' ἦς ἔσωσας, τὸ τῶν ἀχράντων χειρῶν σου, σοφὸν δημιούργημα. 

Ὠδὴ δ'  Ὁ Εἱρμὸς
«Τὴν θείαν ἐννοήσας σου κένωσιν, προβλεπτικῶς ὁ Ἀββακούμ, Χριστὲ ἐν τρόμῳ ἐβόα σοί, Εἰς σωτηρίαν λαοῦ σου, τοῦ σῶσαι τοὺς χριστούς σου ἐλήλυθας». 

Ἀγόμενος δεσμώτης διέλυσας, τὰς μηχανὰς τοῦ πονηροῦ, Ἱερομύστα πανόλβιε, καὶ ἐναθλήσας γενναίως, στεφάνους ἀφθαρσίας ἀπείληφας. 

Ῥημάτων σου βολίσι κατέτρωσας, Ἱερομάρτυς Συμεών, παρανομούντων συστήματα, καὶ τῶ πυρὶ τῶν αἱμάτων, πολύθεον ἀπάτην ἐνέπρησας. 

Σταλάζουσιν οἱ πόνοι σου ἴαμα, τοὶς ἀσθενοῦσι τὰς ψυχάς, τῶν Ἀποστόλων ὁμότροπος, σὺ γὰρ σαφῶς ἀνεδείχθης, καὶ θείων Ἀθλοφόρων ἐφάμιλλος. 

Θεοτοκίον
Ἐκ σοῦ δικαιοσύνης ὁ Ἥλιος, ἐξανατείλας ὑπὲρ νοῦν, τὴν οἰκουμένην ἐφώτισε, θεοχαρίτωτε Κόρη, καὶ πλάνης τὸν χειμῶνα διέλυσεν. 

Ὠδὴ ε' Ὁ Εἱρμὸς
«Ὁ ἀναβαλλόμενος, φῶς ὡς ἱμάτιον, πρὸς σὲ ὀρθρίζω, καὶ σοὶ κραυγάζω, Τὴν ψυχήν μου φώτισον, τὴν ἐσκοτισμένην, Χριστέ, ὦς μόνος εὔσπλαγχνος». 

Στῦλος καὶ ἑδραίωμα, τῆς Ἐκκλησίας Χριστοῦ, ὀφθεὶς Παμμάκαρ τὴ σὴ ἀθλήσει, ἀκλινὴ ἀκράδαντον, ταύτην εἰς αἰῶνας, συντήρει μεσιτείαις σσυ. 

Ὕμνοις μακαρίζομεν, τὴν πολιτείαν σου, τοὺς διωγμούς τε καὶ τὰς ἐνστάσεις, Συμεὼν πανόλβιε, δι' ὧν ἠξιώθης, τῆς μακαρίας λήξεως. 

Μύρω θείας χρίσεως, ποιμὴν γενόμενος, ὑπὲρ τῆς ποίμνης ἐτύθης Μάκαρ, ὡς κριὸς ἐπίσημος, καὶ τῶν πρωτοτόκων, τὴν Ἐκκλησίαν εὔφρανας. 

Θεοτοκίον
Εὐροιμὶ σὲ Δέσποινα, ἐξαιρουμένην με, ἐν ὥρα δίκης, τῆς καταδίκης, ὁ Πιστῶς δοξάζων σε, καὶ κολαστηρίων, ῥυσθείην τῶν μὲν ὄντων με. 

Ὠδὴ ς'  Ὁ Εἱρμὸς
«Μαινομένην κλύδωνι, ψυχοφθόρω Δέσποτα Χριστέ, τῶν παθῶν τὴν θάλασσαν κατεύνασον, καὶ ἐκ φθορᾶς, ἀνάγαγέ με ὡς εὔσπλαγχνος». 

Ὤφθης θείας ἔμπλεως, θυμηδίας Μάκαρ Συμεών, διὰ ξίφους τέλος τὸ μακάριον, σὺν ἑκατόν, δεξάμενος θείοις Μάρτυσι. 

Νέοι καὶ πρεσβύτεροι, μονασταί τε καὶ Ἱερουργοί, τὸν καλὸν ἀγῶνα διανύσαντες, ὑπὲρ Χριστοῦ, καθάπερ ἄρνες ἐτύθητε. 

Μακαρίως ζήσαντες, Ἀθλοφόροι τέλος ἀληθῶς, ἐν Χριστῷ ἤνύσατε μακάριον, διὰ ξίφους τελειωθέντες γηθόμενοι. 

Θεοτοκίον
Ἐκ σοῦ ἀνατέταλκε, Παναγία ὁ Δημιουργός, καὶ ἀκτίσι θείας ἒ ἐν νυκτί, τῆς ἀπιγνώσεως, τους γνωσίας ἐφώτισεν. 

Τὸ Μαρτυρικὸν τοῦ Ἠχου. 
Σ υ ν α ξ ά ρ ι ο ν
Τὴ ΙΖ' τοῦ αὐτοῦ μηνός, Μνήμη τοῦ Ἁγίου Ἱερομάρτυρος Συμεών, Ἐπισκόπου Περσίδος, καὶ τῶν σὺν αὐτῷ, Αὐδελλὰ Πρεσβυτέρου, Γοθαζάτ, Φουσίκ, καὶ ἑτέρων χιλίων ἑκατὸν πεντήκοντα. 

Στίχοι
       Ἐπίσκοπόν σε, Συμεών, ἐγὼ μέγαν,

       Ἐκ δὲ ξίφους μέγιστον ἀθλητὴν ἔγνων.

       Ἄρκτου τὸ δεινὸν Αὐδελλὰς ἔδυ στόμα, 

       Βδέλλης ἀπλήστου τοῦ Σατὰν φυγῶν στόμα.

       Ἐπιτραπέντος τοῦ θύειν ἢ τεθνάναι, 

       Θανεῖν Γοθαζὰτ εἴλετο τμηθεὶς ξίφει. 

       Τὸ δέρμα Φουσὶκ ἐκδεδάρθω μου λέγει, 

       Χιτὼν ὑφανθεὶς τοῦ Σατανᾶ τὴ κρόκη. 

       Τέμνουσιν ἀνδρῶν τριπλοπεντηκοντάδα, 

       Τὴν τριπρόσωπον προσκυνοῦσαν οὐσίαν. 

       Πίπτουσι Περσῶν ἀμφὶ χιλίους ξίφει, 

       Ἰδὼν ἔφης ἂν Παῦλε, Μαρτύρων νέφος. 

       Ἑβδομάτη Συμεὼν δεκάτη ἀπὸ αὐχένα τμήθη. 

Τὴ αὐτὴ ἡμέρα, Μνήμη τοῦ Ἁγίου μάρτυρος, Ἀδριανοῦ τοῦ νέου. 

Στίχοι
       Ἂν οὐκ ἔγνως τὶς ἐστιν ὁ φλογὸς μέσον, 

       Γνώση λαλοῦντος, Ἀδριανέ, καρτέρει. 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Ἀγαπητοῦ, Πάπα Ῥώμης. 

Στίχοι
       Θνήσκων τὶ κράζεις; Σῶτερ, ἠγάπησά σε. 

       Ἀλλ' ἠγαπήθης, Ἀγαπητέ, καὶ πλέον. 

Ταὶς τῶν Ἁγίων σου πρεσβείαις Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Οὐπερυψούμενος, τῶν Πατέρων Κύριος, τὴν φλόγα κατέσβεσε, τοὺς Παίδας ἑδρόσισε, συμφώνως μελωδοῦντας, ὁ Θεὸς εὐλογητὸς εἶ». 

Λύχνος φαίνων γνώσεως, φῶς ἐγνώσθης Ὅσιε, ἐν σκότει καθεύδουσιν, ἀγνοίας καὶ ἔλυσας, πυρσολατρῶν τὸ σκότος, ἐναθλήσας παραδόξως. 

Ὤφθης προηγούμενος, Ἀθλητῶν συστήματος, μεθ' ὧν τελειούμενος, ξίφει ἀνεκραύγαζες, Συμεὼν θεόφρον, ὁ Θεὸς εὐλογητὸς εἶ. 

Δῆμον πολυάριθμον, Μαρτύρων τιμήσωμεν, σεπτῶς συγκροτούμενον, διαφόρων πόλεων, ἱερουργῶν ἐνθέων, μοναστῶν τε θεοφόρων. 

Θεοτοκίον
Ἴασαι Πανάμωμε, πάθη τῆς καρδίας μου, κόπασον τὸν τάραχον, τὸν νοῦν μου χειμάζοντα, καὶ σώσόν με βοῶντα, ὁ Θεὸς εὐλογητὸς εἶ. 

Ὠδὴ η'  Ὁ Εἱρμὸς
«Σοὶ τῶ παντουργῶ, ἐν τῇ καμίνω Παῖδες, παγκόσμιον πλέξαντες, χορείαν ἔμελπον, Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας». 

Ἄνθραξ νοητός, Συμεὼν δεδειγμένος, πυρὶ οὐκ ἐλάτρευσας, Μακαριώτατε, ὕλην Πικρὰν δέ, πολυθεϊας φλέξας, ἄδυτον πρὸς φέγγος, ἀξίως μετετέθης. 

Ἴασαι ἡμῶν, τὰς ἀσθενείας Μάρτυς, τὸν ζόφον ἀπέλασον τῶν καρδιῶν ἡμῶν, καὶ αἰωνίου ζωῆς, δεῖξον μετόχους, σαὶς πρὸς τὸν Δεσπότην, θεόφρον μεσιτείαις. 

Στάζουσιν ἡμῖν, οἱ σοὶ ἀγῶνες Πάτερ, ψυχῆς ἀγαλλίασιν, καὶ ἀπελαύνουσιν, πάθη ποικίλα, καὶ νόσους τῶν σωμάτων, τῶν προσερχομένων, πιστῶς ἐν τῇ σορῶ σου. 

Θεοτοκίον
Ἴνα τὸν σεπτόν, σοῦ προδηλώση τόκον, βᾶτος ἀκατάφλεκτος, ὠράθη Πάναγνε, πὺρ γὰρ ἐν σπλάγχνοις, τὸ θεῖον δεξαμένη, ὅλως οὐκ ἐφλέχθης, διὸ σὲ ἀνυμνοῦμεν. 

Ὠδὴ θ'  Ὁ Εἱρμὸς
«Ἡσαία χόρευε, ἡ Παρθένος ἔσχεν ἐν γαστρί, καὶ ἔτεκεν υἱὸν τὸν Ἐμμανουήλ, Θεόν τε καὶ ἄνθρωπον, Ἀνατολὴ ὄνομα αὐτῷ, ὃν μεγαλύνοντες, τὴν Παρθένον μακαρίζομεν». 

Ὡς δεκτὸν θυμίαμα, προσηνέχθης τῶ Παμβασιλεῖ, ὦς σφάγιον Ἱερὸν ὡς περικαλές, σοφὲ καλλιέρημα, ὥσπερ μύρον, ὥσπερ προσφορά, ῥόδον ὡς εὖσσμον, ὡς Μαρτύρων ἀγαλλίαμα. 

Στήριγμα γενόμενος, Ἱεράρχα, πάντων τῶν πιστῶν, ἐτύθης ὥσπερ κριός, καὶ πρὸς νοητα, μετέβης βασίλεια, καὶ Βασιλεῖ πάντων καὶ Θεῷ, χαίρων παρίστασαι, θεία δόξη ἀστραπτόμενος. 

Ἡ σεπτὴ παράταξις, τῶν Μαρτύρων μέσον ἀσεβῶν, κηρύξασα τὸν Χριστόν, πλήθη δυσμενῶν, δαιμόνων ἠφάνισε, καὶ στρατιαῖς ταὶς ἀγγελικαίς, ὄντως συνήφθησαν, θεία δόξη κλεϊζόμενοι. 

Θεοτοκίον
Φανοτάταις λάμψεσι, παναγία Μήτηρ τοῦ Θεοῦ, καταύγασόν μου τὸν νοῦν, σκότει χαλεπῶ, ἀγνοίας κρατούμενον, ὅπως τυχῶν θείου φωτισμοῦ, τὰ μεγαλείά σου καταγγέλλω ἀειπάρθενε. 

Τὸ Φωταγωγικόν, τὸ Ἰδιόμελον τῆς ἡμέρας, ἡ Α' Ὥρα, καὶ Ἀπόλυσις.
ΤΗ ΙΗ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ὁσίου Πατρὸς ἡμῶν Ἰωάννου, μαθητοῦ τοῦ Ἁγίου Γρηγορίου τοῦ Δεκαπολίτου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος πλ. β'
Ὅλην ἀποθέμενοι
Ὁρμᾷς τὰς τοῦ σώματος, καὶ τὴν πικρὰν τυραννίδα, τῶν παθῶν ἐξέκλι νας, θείω φόβω Ὅσιε, κυβερνώμενος, καὶ Θεὸν εὔφρανας, ἀρετῶν κάλλεσιν, ὡραϊσας τὴν καρδίαν σου, καὶ νὺν ἐσκήνωσας, ἔνθα τῶν Ὁσίων τὰ τάγματα, κατάλληλον τοῦ πόθου σου, Πάτερ εὐρηκῶς τὴν κατάπαυσιν, ἔνθα μνημονεύειν, ἡμῶν μὴ διαλίπης τῶν πιστῶς, ἐπιτελούντων τὴν μνήμην σου, Ἰωάννη Ὅσιε. 

Θεὸν ἐξεζήτησας, ἀνεπιστρόφω καρδία, μελέταις πτερούμενος, ἱεραῖς θεόπνευστε, καὶ ταὶς νεύσεσι, πρὸς αὐτὸν πάντοτε, ὁλικῶς κείμενος, πρὸς δὲ τοῦτο ἐπαλείφοντα, καὶ παρορμώντά σε, ἔσχες τὸν ἐν κλήσει καὶ πράξεσι, Γρηγόριον τὸν θαύμασι, καὶ τερατουργίαις ἐκλάμψαντα, οὗ ταὶς φρυκτωρίαις, λαμπόμενος διῆλθες ἀβλαβῶς, τοῦ ταπεινοῦ τουτου σώματος, μάκαρ τὸ κλυδώνιον. 

Ὁσίως ἐβίωσας, μὴ ἐσχηκῶς, τὰς φροντίδας, τοῦ βίου ταὶς κρείττοσιν, ἐργασίαις Ὅσιε καλλυνόμενος, ἀλλὰ πὺρ ἄϋλον, ἐν καρδίᾳ φέρων, ἡσυχίαν ἐκαρτέρησας, παννύχοις στάσεσι, καὶ ταὶς ἀγρυπνίαις προσκείμενος, εὐτόνως καθαιρόμενος καὶ θεοειδὴς ἐνδεικνύμενος, ὅθεν μετὰ πόνους, τὴν ἄπονον ἀπείληφας τρυφήν, τοίς σὲ τιμῶσιν αἰτούμενος, θείαν ἀγαλλίασιν. 

Δόξα... Καὶ νύν... Θεοτοκίον
Ἄσπιλε ἀμόλυντε, Μήτηρ Θεοῦ Παναγία, Κόρη ἀειπάρθενε, Θεοτόκε Δέσποινα, πῶς ὑμνήσω σε, τὸ Θεοῦ σκήνωμα, ὁ μεμολυσμένος, τὴν ψυχὴν καὶ τὴν διάνοιαν, πῶς δὲ τὸ μέγεθος σοῦ τῶν θαυμασίων ἐξείποιμι, τὴν χάριν καὶ τὸ ἔλεος, ὅπερ ἐπιχέεις μοὶ πάντοτε; Φρίττων οὖν προσπίπτω, καὶ κράζω σοὶ τό, Χαῖρε εὐλαβῶς, χαῖρε πιοτῶν παραμύθιον, τῶν παρακαλούντων σε. 

Ἡ Σταυροθεοτοκίον
Πάθος τὸ ἑκούσιον, τοῦ ἀπαθοῦς καθορῶσα, ἡ ἁγνὴ καὶ ἄμωμος, μητρικῶς ὠδύρετο, καὶ ἐκραύγαζεν, Ὧ φρικτὸν θέαμα! πῶς ὁ κτίσας πάντα, ὁρατὰ καὶ τὰ ἀόρατα, ὁ δόξης Κύριος, νὺν καὶ Βασιλεὺς προαιώνιος, ἀδίκως κατακέκριται, καὶ μετὰ κακούργων λελόγισται; Τὰ ὄρη καὶ νάπαι, σταλάξατέ μοὶ δάκρυον πικρόν, καὶ μονωθεῖσαν θρηνήσατε, τὴν τὸν Κτίστην τέξασαν. 

Ἀπολυτίκιον  Ἦχος πλ. δ'
Ἐν σοὶ Πάτερ ἀκριβῶς διεσώθη τὸ κατ' εἰκόνα, λαβὼν γὰρ τὸν Σταυρόν, ἠκολούθησας τῶ Χριστῷ, καὶ πράττων ἐδίδασκες, ὑπερορὰν μὲν σαρκός, παρέρχεται γάρ, ἐπιμελεῖσθαι δὲ ψυχῆς, πράγματος ἀθανάτου, διὸ καὶ μετὰ Ἀγγέλων συναγάλλεται, Ὅσιε Ἰωάννη τὸ πνεύμά σου. 

Καὶ ἀπόλυσις
ΕΙΣ ΤΟΝ ΟΡΘΡΟΝ

Ἡ Στιχολογία ὦς συνήθως, καὶ οἱ Κανόνες τῆς ἡμέρας, κατὰ τὴν τάξιν, καὶ τοῦ Ἁγίου.
Ποίημα Θεοφάνους.
Ὠδὴ α'  Ἦχος πλ. δ'
Ὁ Εἱρμὸς
«Ἁρματηλάτην Φαραὼ ἐβύθισε, τερατουργοῦσα ποτέ, Μωσαϊκὴ ῥάβδος, σταυροτύπως πλήξασα, καὶ διελοῦσα θάλασσαν, Ἰσραὴλ δὲ φυγάδα, πεζὸν ὁδίτην διέσωσεν, ἄσμα τῶ Θεῷ ἀναμέλποντα». 

Τὴ τῶν παθῶν μὲ τρικυμία πάντοτε, περιδονούμενον, καὶ λογισμῶν σάλω, νὺν περικυκλούμενον, τὴ σὴ Πρεσβεία Ὅσιε, ἀπαθείας πρὸς ὅρμον, πρὸς σωτηρίας λιμένα τε, μάκαρ, Ἰωάννη κυβέρνησον. 

Μετατεθεὶς τὴ προαιρέσει Ὅσιε, πρὸς οὐρανὸν ἀληθῶς, ἀγγελικῶς Πάτερ, ἐπὶ γῆς ἐβίωσας, νεκρώσας σου τὸ φρόνημα, τῆς σαρκὸς ἐγκρατεία, δι' ἦς Θεοῦ οἰκητήριον, ὤφθης Ἰωάννη θεσπέσιε. 

Ὑπακοὴν τὴν εὐπειθῆ κτησάμενος, καὶ τὴν ταπείνωσιν, ὥσπερ χρυσᾶς ταύτας, πτέρυγας ἐκέκτησο, δι' ὧν Πάτερ ἐπέτασας, κοσμικῶν ἐκ σκανδάλων, πρὸς τὸν Θεόν, ὃν ἐζήτησας, τὸν ἀπὸ τῆς ζάλης σὲ σώσαντα. 

Θεοτοκίον
Ὁ συνυπάρχων τῶ Πατρὶ καὶ Πνεύματι, καὶ συναϊδιος, μονογενὴς Λόγος, ἐκ σοῦ πεφανέρωται, ἐπὶ τῆς γῆς ὡς ἄνθρωπος, Θεοτόκε Μαρία, καὶ κόσμον ὅλον διέσωσεν, αἴνεσιν αὐτῷ ἀναπέμποντα. 

Ὠδὴ γ'  Ὁ Εἱρμὸς
«Ὁ στερεώσας καταρχάς, τοὺς οὐρανοὺς ἐν συνέσει, καὶ τὴν γὴν ἐπὶ ὑδάτων ἑδράσας, ἐν τῇ πέτρα μὲ Χριστέ, τῶν ἐντολῶν σου, στήριξον, ὅτι οὐκ ἔστι πλήν σου, Ἅγιος μόνε φιλάνθρωπε». 

Νηφαλεότητι νοός, τῶν οὐρανίων τὰ κάλλη, φανταζόμενος οὐδόλως φροντίσιν, ἐνεπάρης ὑλικαίς, πτεροῖς δὲ κουφιζόμενος, ἀκτημοσύνης Πάτερ, ὅλος μετάρσιος γέγονας. 

Τῆς ἡσυχίας ἐρασθείς, τοῦ φιλησύχου ποιμένος, Γρηγορίου, Ἰωάννη τρισμάκαρ, τὰς ἐν βίῳ ταραχάς, προθύμως καταλέλοιπας, καὶ προσευχαὶς ἀπαύστοις, θείας γαλήνης τετύχηκας. 

Ἐν ἡσυχίᾳ λογισμῶν, καταστορέσας τὴν ζάλην, ἀταράχως σου τὸν βίον διῆλθες, κυβερνώμενος σοφέ, τὴ χάριτι τοῦ Πνεύματος βεβιωκῶς ὁσίως, ὧ Ἰωάννη θεόπνευστε. 

Θεοτοκίον
Ἡ πρὸς ἡμᾶς φωτιστική, τοῦ βασιλεύοντος πάντων, τῶν αἰώνων ἀδιόδευτος πύλη, σὺ ἐδείχθης ἄληθώς, δι' ἦς αὐτὸς διώδευσεν, ἐσφραγισμένην πάλιν, καταλιπῶν σε Πανάμωμε. 

Κάθισμα  Ἦχος α'
Τὸν τάφον σου Σωτὴρ
Ἐνθάψας πονηράς, τῶν δαιμόνων ἐνέδρας, ἀσκήσεσι πολλαίς, καὶ δεήσεσι Πάτερ, νεκρὸς τάφω κείμενος, ἀδιάλυτος ἔμεινας, ὅθεν χαίροντες, τὴν παναγίαν σου μνήμην, ἑορτάζομεν, ἐν εὐφροσύνῃ καρδίας, Χριστὸν μεγαλύνοντες. 

Θεοτοκίον
Εὐφραίνεται Πιστῶν, ἡ πληθὺς Θεοτόκε, τὸ ὄνομα τὸ σόν, καθ' ἑκάστην βοῶσα, καὶ πόθω τὰς ὑψώσεις σου, μεγαλύνουσα πάντοτε, σὺ γὰρ καύχημα, καὶ βοηθὸς καὶ προστάτις, ἀκαταίσχυντος, πάντων ὑπάρχεις Παρθένε, τῶν πίστει τιμώντων σε. 

Ἡ Σταυροθεοτοκίον
Ἡ ἄσπιλος Ἀμνάς, τὸν Ἀμνὸν καθορῶσα, νεκρὸν ἐπὶ Σταυροῦ, ἡπλωμένον ἐβόα, Υἱέ μου συνάναρχε, τῶ Πατρὶ καὶ τῶ Πνεύματι, τὶς ἡ ἄφατος, οἰκονομία σου αὕτη; δι' ἦς ἔσωσας, τὸ τῶν ἀχράντων χειρῶν σου, σοφὸν δημιούργημα. 

Ὠδὴ δ'  Ὁ Εἱρμὸς
«Σύ μου ἰσχυς, Κύριε, σύ μου καὶ δύναμις, σὺ Θεός μου, σύ μου ἀγαλλίαμα, ὁ πατρικοὺς κόλπους μὴ λιπῶν, καὶ τὴν ἡμετέραν, πτωχείαν ἐπισκεψάμενος, διὸ σύν τῶ Προφήτη, Ἀββακοὺμ σοὶ κραυγάζω, Τὴ δυνάμει σου δόξα φιλάνθρωπε». 

Ὑπομονῆς, πέτρα ἐδείχθης Μακάριε, ἐναντίοις, κύμασιν ἑκάστοτε, προσρησσομένη καὶ μηδαμῶς, τοῦ τῆς εὐσεβείας, σαλευομένη φρονήματος, διὸ σὲ ὁ Δεσπότης, ὦς ὑπέρτιμον λίθον, θησαυροὶς αἰωνίοις ἀπέθετο. 

Σὲ ὁ Πατήρ, τῶν οἰκτιρμῶν προσελάβετο, ὡς γνησίως, τοῦτον ἀγαπήσαντα, καὶ ταὶς αὐτοῦ, Πάτερ ἐντολαίς, ἐπηγρυπνηκότα, καὶ τοὶς υἱοὶς συναρίθμιον, τῆς χάριτος ποιήσας, ἀϊδίου σὲ δόξης, Ἰωάννη θεόφρον ἠξίωσεν. 

Τῶν ἀρετῶν, σὺ ἀναβὰς ἐπὶ κλίμακος, εἶδες ὄντως, τὴν ἀκατανόητον, δόξαν Θεοῦ, καὶ καταυγασθείς, νοῦν καὶ τὴν καρδίαν, τὴ θεία αἴγλη τοῦ Πνεύματος, ὁλόφωτος ἐδείχθης, ὥσπερ ἥλιος Πάτερ, καταλάμπων πολλοὺς ἐν τῷ βίω σου. 

Θεοτοκίον
Σὺ ἀληθῶς, τῆς σωτηρίας ὑπόθεσις, Θεομῆτορ, μόνη ἐχρημάτισας, τῶ Ποιητὴ καὶ Δημιουργῶ, ἐκ τῶν σῶν ἀχράντων, αἱμάτων σάρκα δανείσασα, δι' ἦς αἱ τοῦ θανάτου, συνετρίβησαν πύλαι, καὶ ζωὴ τοὶς ἀνθρώποις δεδώρηται. 

Ὠδὴ ε'  Ὁ Εἱρμὸς
«Ἴνα τὶ μὲ ἀπώσω, ἀπὸ τοῦ προσώπου σου τὸ φῶς τὸ ἄδυτον, καὶ ἐκάλυψέ με, τὸ ἀλλότριον σκότος τὸν δείλαιον, Ἀλλ' ἐπίστρεψόν με, καὶ πρὸς τὸ φῶς τῶν ἐντολῶν σου, τὰς ὁδούς μου κατεύθυνον δέομαι». 

'ὥσπερ ἄκακον ἄρνα, χλόη τῆς ἀσκήσεως ἐντεθραμμένον σε, ὁ ποιμὴν ὁ μέγας, ἐν αὐλαῖς αἰωνίοις προσήκατο, Ἰωάννη Μάκαρ, καὶ δεξιοῖς αὐτοῦ προβάτοις, συναρίθμιον Ὅσιε ἔδειξεν. 

Τῆς ἡμέρας τὸ βάρος, Πάτερκαί τὸν καύσωνα στερρῶς ἐβάστασας, ἀρετῶν τὸν θεῖον, ἀμπελῶνα καλῶς ἐργασάμενος, ὅθεν τὴ ἑσπέρα, τῆς ἐκ τοῦ βίου ἐκδημίας, τόν μισθὸν ἐκομίσω ἐπάξιον. 

Ἐντολῶν θεμελίω, Πάτερ ὠκοδόμησας, πύργον ὑψίκομον, δι' οὗ καὶ ἀνέπτης, πρὸς αὐτὸ τῶν καλῶν τὸ ἀκρότατον, καὶ τὸν ὄντως ὄντα, ψυχεραστὴν ἰδὼν ὦς θέμις, ὁλοψύχως αὐτῷ ἠκολούθησας. 

Θεοτοκίον
Νεκρωθέντα Παρθένε, κέντρω παραβάσεως καὶ κατακείμενον, ἐξανάστησόν με, ἡ ζωὴν τὴν ἀθάνατον τέξασα, τὸν Σωτήρα τοῦ κόσμου, καὶ Λυτρωτὴν καὶ βασιλέα, καὶ πρὸς φῶς καθοδήγησον ἄχραντε. 

Ὠδὴ ς'  Ὁ Εἱρμὸς
«Ἱλάσθητί μοὶ Σωτήρ, πολλαὶ γὰρ αἱ ἀνομίαι μου, καὶ ἐκ βυθοῦ τῶν κακῶν, ἀνάγαγε δέομαι, πρὸς σὲ γὰρ ἐβόησα, καὶ ἐπάκουσόν μου, ὁ Θεὸς τῆς σωτηρίας μου». 

Δακρύων σου σταλαγμοίς, παθῶν ἐξήρανας πέλαγος, καὶ πᾶσαν τοῦ νοητοῦ, ἐχθροῦ κατεπόντισας, ἀνίσχυρον δύναμιν, Ἰωάννη Μάκαρ, τοῦ Χριστοῦ ἐνδυναμούντός σε. 

Ὡς ὄβρυζόν σε χρουσόν, δοκιμασθέντα ἀοίδιμε, ἀσκήσεως τῶ πυρί, Χριστὸς ἐναπέθετο, Βασιλεὺς ὁ ἄφθαρτος, ἐν ἀφθάρτοις Πάτερ, θησαυροὶς τῆς αἰωνίου ζωῆς. 

Ὡς κῆπος πανευθαλής, ἐδείχθης ὄντως καὶ εὔκαρπος, δακρύων τοὶς ὀχετοίς, καλῶς ἀρδευόμενος, καὶ μυρίπνουν Ὁσιε, τὸν καρπὸν τῶ Κτίστη, Ἰωάννη προσενήνοχας. 

Θεοτοκίον
Τὸ σκήνωμα τοῦ Θεοῦ, τὸ θεῖον ὄντως καὶ πάνσεπτον, ὑμνήσωμεν εὐσεβῶς, Μαρίαν τὴν ἄχραντον, Θεὸν γὰρ ἐχώρησεν, ὑποδεξαμένη, τὸν ἀχώρητον καὶ ἄληπτον. 

Τὸ Μαρτυρικὸν τοῦ Ἤχου. 
Σ υ ν α ξ ά ρ ι ο ν
Τὴ ΙΗ' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Ἰωάννου, μαθητοῦ τοῦ Ἁγίου Γρηγορίου τοῦ Δεκαπολίτου. 

Στίχοι
       Ἰωάννη, σκίρτησον ὡς Ἰωάννης, 

       Οὐ γαστρὸς ἐντός, ἀλλὰ τῆς Ἐδὲμ ἔνδον. 

       Ὀκτωκαιδεκάτη Ἰωάννης νέκυς ὤφθη. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Σάββα τοῦ Στρατηλάτου καὶ Γότθου. 

Στίχοι
       Ὕπελθε, Σάββα, φθαρτὸν ἠδέως ὕδωρ, 

       Ὡς ἂν πίνης ἄφθαρτον ἡδονῆς ϋδωρ. 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Κοσμᾶ Ἐπισκόπου Χαλκηδόνος. 

Στίχοι
       Θραύσας βέλη σά, καὶ μεταστάς σου, βίε, 

       Ἔξω βελῶν ὑπῆρξε Κοσμᾶς, ὦς λόγος. 

Τὴ αὐτὴ ἡμέρα, Μνήμη τῆς Ὁσίας Μητρὸς ἡμῶν Ἀθανασίας τῆς θαυματουργοῦ. 

Στίχοι
       Ἀθανασίας τὴ κορυφὴ προσφέρω, 

       Στέφανον ἀθάνατον διὰ τῶν λόγων. 

Ταὶς τῶν σῶν Ἁγίων πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Οἱ ἐκ τῆς Ἰουδαίας, καταντήσαντες Παῖδες, ἐν Βαβυλώνι ποτέ, τὴ πίστει τῆς Τριάδος, τὴν φλόγα τῆς καμίνου, κατεπάτησαν ψάλλοντες, ὁ τῶν Πατέρων ἡμῶν, Θεός εὐλογητὸς εἶ». 

Τὴν δευτέραν Κυρίου, ἐννοῶν παρουσίαν, ἀπὸ βλεφάρων ψυχῆς, τὸν ὕπνον ἀπεβάλου, Σοφὲ τῆς ἀμελείας, καὶ ἀγρύπνως ἐκραύγαζες, ὁ τῶν Πατέρων ἡμῶν, Θεὸς εὐλογητός εἶ. 

Ἁπαλῶν ἐξ ὀνύχων, ἀγαθὴν ἐξελέξω μερίδα Πάνσοφε, δουλεύειν τῶ Κυρίω, ἐν φόβῳ τε τὰ τούτου, ἐκτελεῖν δικαιώματα, ὁ τῶν Πατέρων βοῶν, Θεὸς εὐλογητὸς εἶ. 

Μακρυνθεὶς τοῦ σαρκίου, τῶν δεσμῶν Ἰωάννη, ψυχῆς ἐφρόντισας, Κυρίω ἐλευθέρα, τὴ γνώμη ἐκδουλεύων, καὶ κραυγάζων ἑκάστοτε, ὁ τῶν Πατέρων ἡμῶν, Θεὸς εὐλογητός εἶ. 

Θεοτοκίον
Ἡ τοῦ κόσμου Κυρία, ἡ Θεὸν σαρκωθέντα, ἡμῖν κυήσασα, πολλαὶς κυριευθεῖσαν, ἀτόποις ἄμαρτίαις, τὴν ψυχήν μου διάσωσον, εὐλογημένη Ἁγνή, ἵνα σὲ μακαρίζω. 

Ὠδὴ η'  Ὁ Εἱρμὸς
«Ἑπταπλασίως κάμινον, τῶν Χαλδαίων ὁ τύραννος, τοὶς θεοσεβέσιν, ἐμμανῶς ἐξεκαυσε, δυνάμει δὲ κρείττονι, Περισωθέντας τούτους ἰδών, τὸν Δημιουργόν, καὶ Λυτρωτήν ἀνεβόα, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας». 

Ὡς μηλωτὴν τὸ χάρισμα, εὐφυῶς κληρωσάμενος, Πάτερ, Ἰωάννη, τοῦ κλεινοῦ ποιμένος σου, ἐν τούτῳ διέρρηξας, τῶν ἡδονῶν τὸ πέλαγος, καὶ διασωθείς, ἀκαταπόντιστος ὤφθης, Ἀγγέλων συμπολίτης, σὺν αὐτοῖς ἀνακράζων, Λαὸς ὑπερυψοῦτε, Χριστὸν εἰς τοὺς αἰῶνας. 

Τὸν δι' ἡμᾶς πτωχεύσαντα, ὑπεράγαθον Κύριον, Πάτερ Ἰωάννη, εὐσεβῶς μιμούμενος, πτηνῶν ἐν ἰσότητι, ἀκτημοσύνην ἤσκησας, καὶ τῶν ἀγαθῶν, τῶν αἰωνίων τὸν πλοῦτον, ἐκτήσω ἀναμέλπων, Ἱερεῖς εὐλογεῖτε, λαὸς ὑπερυψοῦτε, Χριστὸν εἰς τοὺς αἰῶνας. 

Ἡ καθαρὰ τοῦ Πνεύματος, τὴ ψυχή σου σκηνώσασα, χάρις καθαρὰν σοί, τὴν καρδίαν ἔκτισε, καὶ πνεῦμα ἐκαίνισεν, εὐθὲς ἐν τοῖς ἐγκάτοις σου, ὅθεν καὶ βιώσας, καθαρὰ πολιτεία, ἐβόας, Ἰωάννη, Ἱερεῖς εὐλογεῖτε, λαὸς ὑπερυψοῦτε, Χριστὸν εἰς τοὺς αἰῶνας. 

Θεοτοκίον
Ἁγιασθεῖσα Πνεύματι, Θεοτόκε πανάμωμε, ὄντως ὑπεδέξω, ἐν γαστρὶ τὸν ἄναρχον, Υἱὸν καὶ ἀϊδιον, ἐν σοὶ ἁγνὴ σαρκούμενον, ἐπ' εὐεργεσία, τῶν ἐν πίστει βοώντων, Οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, Χριστὸν εἰς τοὺς αἰῶνας. 

Ὠδὴ θ'  Ὁ Εἱρμὸς
«Ἐξέστη ἐπὶ τούτω ὁ οὐρανός, Καὶ τῆς γῆς κατεπλάγη τὰ πέρατα, ὅτι Θεός, ὤφθη τοὶς ἀνθρώποις σωματικῶς, καὶ ἢ γαστήρ σου γέγονεν, εὐρυχωροτέρα τῶν οὐρανῶν, διὸ σὲ Θεοτόκε, Ἀγγέλων καὶ ἀνθρώπων, ταξιαρχίαι μεγαλύνουσιν». 

Νεώσας τῶ ἀρότρω τῶν προσευχῶν, Ἰωάννη ψυχῆς σου τὴν αὔλακα, τῶν ἀρετῶν, ταύτη κατεβάλου τὰ εὐσεβῆ, καὶ ζωηφόρα σπέρματα, ὅθεν ἰαμάτων θεοπρεπῶν, ἐθέρισας τὸν στάχυν, πολύχουν θεοφορε, δι' οὗ ἐκτρέφεις τους ὑμνούντάς σε. 

Τὸν δρόμον ἐκτελέσας ἀσκητικῶς, καὶ τὴν πίστιν τηρήσας Μακάριε, ὡς ἀληθῶς, πλήρηςηλικίας πνευματικῆς, δικαιοσύνης στέφανον, εἴληφας θεόφρον παρὰ Χριστοῦ, καὶ νὺν ἐπαναπαύη, σκηναὶς φωτεινοτάταις, μετὰ Δικαίων παναοίδιμε. 

Ἐπέβης ὦς ἐν ἅρματι ἀρετῶν, τῶ τεθρίππω παμμάκαρ αἰθέριος, εἰς οὐρανούς, ἄλλος ὡς Κλίας Πάτερ σοφέ, καὶ σὺν Ὁσίοις ὤκησας, σῶμα τὸ πολύαθλον ἐπὶ γῆς, λιπῶν τοὶς σὲ ποθοῦσι, ταμεῖον ἰαμάτων, καὶ τῶν δαιμόνων ἐλατήριον. 

Θεοτοκίον
Ῥιφθέντας οὐρανίου διαγωγῆς, καὶ πεσόντας ἀθλίως εἷς θανατον, πάλιν ἡμᾶς, Μήτηρ γενομένη τοῦ Λυτρωτοῦ, ἀνεκαλέσω Πάναγνε, καὶ πρὸς τὴν ἀρχαίαν παλινδρομεῖν, ἠξίωσας πατρίδα, διὸ σε Θεομῆτορ, ἀκαταπαύστως μεγαλύνομεν. 

Τὸ Φωταγωγικὸν τοῦ Ἤχου, τὸ Ἰδιόμελον τῆς ἡμέρας, τὸ Μαρτυρικόν, ἡ Α' Ὥρα, ὡς σύνηθες, καὶ Ἀπόλυσις.

ΤΗ ΙΘ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Ἱερομάρτυρος Παφνουτίου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος α'
Τῶν οὐρανίων ταγμάτων
Τῆς ἀσεβείας καθεῖλες τὰ ὀχυρώματα, ἐν τῇ ὑπομονή σου, Ἀθλοφόρε Κυρίου, καὶ νίκην οὐρανόθεν, ἐδέξω σοφέ, μὴ οὖν παύση δεόμενος, ὑπὲρ τῶν πίστει τιμώντων τὴν ἱεράν, καὶ σεβάσμιόν σου ἄθλησιν. 

Τοὺς ἱερούς σου ἀγῶνας πιστῶς γεραίρομεν, ἀθλητικοὺς καμάτους, οὓς διήνυσας χαίρων, Παφνούτιε τρισμάκαρ, ὑπὲρ Χριστοῦ, τοῦ Σταυρὸν ὑπομείναντος, καὶ τήν ἁγίαν σου μνήμην περιχαρῶς, ἑορτάζομεν ἐν ἄσμασιν. 

Ἡ τῶν λειψάνων σου θήκη, Ἱερομάρτυς Χριστοῦ, ὡς ποταμὸς ἐκβλύζει, τῶν ἰάσεων ῥεῖθρα, καὶ πάντων καταρδεύει τῶν εὐσεβῶν, τὰς καρδίας Παφνουτιε, τῶν προσφοιτώντων ἑκάστοτε ἐν αὐτῇ, καὶ ὑμνούντων τοὺς ἀγώνάς σου. 

Δόξα... Καὶ νύν... Θεοτοκίον
Τῶν οὐρανίων ταγμάτων τὸ ἀγαλλίαμα, τῶν ἐπὶ γῆς ἀνθρώπων, κραταιὰ προστασία, ἄχραντε Παρθένε, σῶσον ἡμᾶς, τοὺς εἰς σὲ καταφεύγοντας, ὅτι ἐν σοὶ τὰς ἐλπίδας μετὰ Θεόν, Θεοτόκε ἀνεθέμεθα. 

Ἡ Σταυροθεοτοκίον
Ἐντῶ Σταυρῶ θεωροῦσα ἡ ἀπειρόγαμος, καὶ ἄμωμος Παρθένος, ὃν Δεσπότην καὶ Κτίστην, καὶ Πλάστην τῶν ἀνθρώπων, ἐβόα πικρῶς, θρηνωδοῦσα καὶ στένουσα, Τὶ τοῦτο τέκνον γλυκύτατον, ὁ ὁρῶ; ἀνυμνῶ σου τὸ μακρόθυμον. 

Ἀπολυτίκιον  Ἦχος δ'
Καὶ τρόπων μέτοχος καὶ θρόνων διάδοχος τῶν Ἀποστόλων γενόμενος, τὴν πρᾶξιν εὗρες θεόπνευστε εἰς θεωρίας ἐπίβασιν, Διὰ τοῦτο τὸν λόγον τῆς ἀληθείας ὀρθοτομῶν, καὶ τὴ πίστει ἐνήθλησας μέχρις αἵματος, Ἱερομάρτυς Παφνούτιε, πρέσβευε Χριστῷ τῶ Θεῷ σωθῆναι τὰς ψυχὰς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς ἡμέρας, καὶ τοῦ Ἁγίου.
Ὠδὴ α'  Ἦχος δ'  Ὁ Εἱρμὸς
«Ἄσομαὶ σοὶ Κύριε ὁ Θεός μου, ὅτι ἐξήγαγες λαὸν δουλείας Αἰγυπτίων, ἐκάλυψας δὲ ἅρματα, Φαραὼ καὶ τὴν δύναμιν». 

Δεῦτε τὴν ἐτήσιον ἐκτελοῦντες, τοῦ Ἀθλοφόρου ἑορτήν, φαιδροῖς εὔφη μοῦντες ἐν ἄσμασι δοξάσωμεν, τὸν τοῦτον στεφανώσαντα. 

Ἔλαμψας ἐν κόσμῳ φωστῆρος δίκην, θεραπευτὰ τοῦ Ἰησοῦ, Παφνούτιε μάκαρ, διό σου τὴν πανίερον, τιμῶμεν μνήμην σήμερον. 

Ηὔγασας ἐν δόγμασιν Ἱεράρχα, τὸν περιούσιον λαόν, καὶ πόμα Κυρίου, διὰ τοῦ ξίφους ἔπιες, ἀθλήσας καρτερώτατα. 

Θεοτοκίον
Ὄρος ἁλατόμητόν σε Παρθένε, ἐξ οὗ λίθος ὁ Χριστός, ἀλάξευτος ὤφθη, ἐν ἄσμασι γεραίροντες, ἀξίως μακαρίζομεν. 

Ὠδὴ γ'  Ὁ Εἱρμὸς
«Τόξον δυνατῶν ἠσθένησε, καὶ οἱ ἀσθενοῦντες Περιεζώσαντο δύναμιν, διὰ τοῦτο ἐστερεώθη, ἐν Κυρίῳ ἡ καρδία μου». 

Ὕμνοις Ἱεροῖς γεραίροντες, τὴν πανευκλεή τε καὶ ἱερὰν μνήμην σήμερον, ἐκτελοῦμεν τοῦ Ἀθλοφόρου, Παφνουτίου ἀγαλλόμενοι. 

Τεῖχος ἀρραγὲς ἀκλόνητον, κατὰ τῶν δαιμόνων οἱ πιστοὶ προβαλλόμεθα, τὸ πηγάζον ἐκ τῶν λειψάνων, θεῖον ἔλαιον χριόμενοι. 

Σθένει τοῦ Χριστοῦ ῥωννύμενος, μέσον ἀνομούντων θεῖον νόμον ἐκήρυξας, καὶ νομίμως Μάρτυς ἀθλήσας, νίκης εἴληφας τὸν στέφανον. 

Θεοτοκίον
Χαίροις Μήτηρ ἀπειρόγαμε, ἡ τὸν Θεὸν Λόγον ἐν γαστρί σου χωρήσασα, καὶ τεκοῦσα σεσαρκωμένον, ὦς Θεὸν ὁμοῦ καὶ ἄνθρωπον. 

Κάθισμα  Ἦχος δ'
Ταχὺ προκατάλαβε
Φοινίξας ἐν αἵματι, τὴν ἱεράν σου στολήν, θυσίαν εὐάρεστον, Θεῷ προσήξας σαυτόν, Παφνούτιε ἔνδοξε, ἔθραυσας τῶν δαιμόνων, τὸ ἀνίσχυρον θράσος, εὔφρανας τοὺς Ἀγγέλους, τὴ στερρά σου ἐνστάσει, διὸ καθικετεύων μὴ παύση, σωθῆναι ἡμᾶς. 

Θεοτοκίον
Ἐπάκουσον Δέσποινα, ἐκ κατωδύνου ψυχῆς, βοῶντος τοῦ δούλου σου, καὶ τῶν πολλῶν μου κακῶν, παράσχου τὴν ἄφεσιν, σὲ γὰρ ἐπικαλοῦμαι, ἐν νυκτὶ καὶ ἡμέρα, Ῥύσαί με Θεοτόκε, τοῦ πυρὸς τῆς γεέννης, καὶ στῆσον ἐκ δεξιῶν με, τοῦ σοῦ Υἱοῦ καὶ Θεοῦ. 

Ἡ Σταυροθεοτοκίον
Παρθένε πανάμωμε, Μήτηρ Χριστοῦ τοῦ Θεοῦ, ῥομφαία διήλθέ σου, τὴν παναγίαν ψυχήν, ἡνίκα σταυρούμενον, ἔβλεψας ἑκουσίως, τὸν Υἱὸν καὶ Θεόν σου, ὃν πὲρ εὐλογημένη, δυσωποῦσα μὴ παύση, συγχώρησιν πταισμάτων ἡμῖν δωρήσασθαι. 

Ὠδὴ δ'  Ὁ Εἱρμὸς
«Τοὺς οὐρανοὺς ἡ ἀρετή σου Κατεκάλυψε, καὶ ἡ γῆ ἐπληρώθη τῆς σῆς δόξης Χριστέ, διὸ ἀπαύστως κράζομεν, Δόξα τὴ δυνάμει σου Κύριε». 

Νὺν ἀγαλλόμενοι πάντες ἑορτάζομεν, σὺν Ἀρχαγγέλοις Ἀγγέλοις συγχορεύοντες, τὴν εὐκλεῆ τελούντές σου, μνήμην, ἀθλοφόρε Παφνούτιε. 

Ὑπὸ τῆς ὄντως ἐδοξάσθης θείας χάριτος, καὶ μέτ' Ἀγγέλων τῶ Δεσπότη παριστάμενος, νὺν καὶ ἡμῶν μνημόνευε, Μάρτυς ἀθλοφόρε Παφνούτιε. 

Τοὺς οἰκτιρμοὺς καὶ πόνους Μάκαρ καθυπέμεινας, ἀπτοήτω καὶ γενναίω τῶ φρονήματι, καὶ τοὺς στεφάνους εἴληφας, ὄντως ἐκ χειρὸς τοῦ Παντάνακτος. 

Θεοτοκίον
Χερουβικῶν ταγμάτων Κόρη ὑπερέχουσα, καὶ Θεὸν ἐν ἀγκάλαις ἐποχούμενον, μετὰ σαρκὸς βαστάσασα, χαῖρε Θεοτόκε ἀνύμφευτε. 

Ὠδὴ ε'  Ὁ Εἱρμὸς
«Ὁ ἀνατείλας τὸ φῶς, καὶ φωτίσας τὸν ὄρθρον, καὶ δείξας τὴν ἡμέραν, δόξα σοὶ δόξα σοί, Ἰησοῦ Υἱὲ τοῦ Θεοῦ». 

Ὁ ἀναδείξας ἡμῖν, τοῦ γενναίου τὴν μνήμην, ἠλίου λαμπροτὲ ὀαν, δόξα σοὶ δόξα σοί, Ἰησοῦ Υἱὲ τοῦ Θεοῦ. 

Ἱερωτάταις φρεσί, καὶ πισταὶς διανοίαις, τὴν μνήμην ἀνυμνοῦμεν, σοῦ Μάρτυς ἔνδοξε, τὸν Χριστὸν μεγαλύνοντες. 

Ξίφη καὶ θήρας καὶ πύρ, καὶ τὸν θάνατον Μάρτυς, οὐδόλως ἑπτοήθης, κραυγάζων, Δόξα σοὶ Ἰησοῦ Υἱὲ τοῦ Θεοῦ. 

Θεοτοκίον
Τὴν τοῦ Ἀγγέλου φωνήν, ἀσιγήτως ἡ κτίσις, προσφέρει σοὶ Παρθένε, Χαίροις ἡ τέξασα, Ἰησοῦν τὸν Λόγον Θεοῦ. 

Ὠδὴ ς'  Ὁ Εἱρμὸς
«Ἐβόησε, προτυπῶν τὴν ταφὴν τὴν τριήμερον, ὁ Προφήτης, Ἰωνὰς ἐν τῷ κήτει δεόμενος, Ἐκ φθορᾶς μὲ ῥύσαι, Ἰησοῦ βασιλεῦ τῶν δυνάμεων». 

Ἐκκέχυται, εἰς τοῦ κόσμου τὰ πέρατα ἅπαντα, Ἀθλοφόρε, ἡ δοθείσά σοὶ χάρις πανένδοξε, διὸ πίστει πάντες, τὸν δοτήρα Χριστὸν μεγαλύνομεν. 

Ὁ μέγιστος, τῆς Τριάδος θεράπων Παφνούτιος, ἀνεδείχθη φοβερὸς ἐναντίαις δυνάμεσιν, ἀπελαύνων ταύτας, καὶ φωτίζων πιστῶν τὰ συστήματα. 

Ἐν θαύμασι, καὶ σημείοις Χριστὸς σε ἐδόξασεν ἀθλοφόρε, καὶ τοὶς πᾶσι Παφνούτιε ἔδειξεν, Ἰατρὸν παμμάκαρ, διὰ τοῦτο τμῶμεν τὴν μνήμην σου. 

Θεοτοκίον
Δυσώπησον, ὑπὲρ τῶν ἱκετῶν σου Θεόνυμφε, Θεοτόκε, τὸν ἐκ σοῦ σαρκωθέντα Θεὸν ἡμῶν, τοῦ ῥυσθῆναι πάντας, πειρασμῶν πολυτρόπων τοῦ ὄφεως. 

Συναξάριον
Τὴ ΙΘ' τοῦ αὐτοῦ μηνός, Μνήμη τοῦ Ἁγίου Ἱερομάρτυρος Παφνουτίου. 

Στίχοι
       Τὸν Παφνούτιον γὴς τάφω κεκρυμμένον, 

       Ἀπεικὸς ἐστι καὶ σιγῆς κρύψαι τάφω. 

       Τὴ δ' ἐνάτη δεκάτη Παφνούτιον ἔνθεν ἄειραν. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Θεοδώρου, τοῦ ἐν Πέργῃ τῆς Παμφυλίας. 

Στίχοι
       Κοινωνὸς ὤφθης, Θεόδωρε, τοῦ πάθους, 

       Τῶ καὶ παθητῶ, καὶ παθῶν ὑπερτέρω. 

Τὴ αὐτὴ ἡμέρα. ἡ Ἁγία Μάρτυς Φιλίππα, ἡ μήτηρ τοῦ Ἁγίου Θεοδώρου, ξίφει τελειοῦται. 

Στίχοι
       Φιλῶ Φιλίππαν, ὡς ἀθλητοῦ μητέρα, 

       Φιλῶ Φιλίππαν, ὦς ἀθλοῦσαν ἐκ ξίφους. 

Τὴ αὐτὴ ἡμέρα, οἱ Ἅγιοι Σωκράτης καὶ Διονύσιος, λόγχη τρωθέντες τελειοῦνται. 

Στίχοι
       Ἔνυξε λόγχη νεκρὸν Ὑψίστου πάλαι, 

       Νύττει δὲ καὶ νὺν Μάρτυρας ζῶντας δύο. 

Τὴ αὐτὴ ἡμέρα, Μνήιμη τοῦ Ὁσίου Πατρὸς ἡμῶν Γεωργίου, Ἐπισκόπου Πισιδίας τοῦ Ὁμολογητοῦ. 

Στίχοι
       Ὁ Γεώργιος, ὡς γεώργιον μέγα, 

       Ἔχων ἀπῆλθεν εἶδος ἀρετῆς ἄπαν. 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Τρύφωνος Ἀρχιεπισκόπου Κωνσταντινουπόλεως. Τελεῖται δὲ ἡ αὐτοῦ σύναξις ἐν τῇ Ἁγιωτάτη Μεγάλη Ἐκκλησία. 

Στίχοι
       Θεὸν ποθήσας ὁ τρυφὴν μισῶν Τρύφων, 

       Θεοῦ παρέστη τῶ κατοικητηρίω. 

Ταὶς τῶν Ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Ὁ διασώσας ἐν πυρί, τοὺς Ἀβραμιαίους σου Παίδας, καὶ τοὺς Χαλδαίους ἀνελῶν, οἷς ἀδίκως δικαίους ἐνήδρευσαν, ὑπερύμνητε Κύριε, ὁ Θεὸς ὁ τῶν Πατέρων εὐλογητός εἶ». 

Ῥάβδος δυνάμεως πιστοίς, κατὰ τῶν δαιμόνων ἐδόθη, ἡ τῶν λειψάνων σου σορός, πάσιν ἴασιν νέμουσα ἄφθονον, τοὶς βοῶσι Παφνούτιε, ὁ Θεὸς ὁ τῶν Πατέρων εὐλογητός εἶ. 

Ἐπὶ τῆς γῆς οἱ γηγενεῖς, τὴν πανευκλεή σου ἡμέραν, ἐπιτελοῦντες εὐσεβῶς, Ἀθλοφόρε Κυρίω κραυγάζομεν, Ὑπερύμνητε Κύριε, ὁ Θεὸς ὁ τῶν Πατέρων εὐλογητὸς εἶ. 

Ἡ Ἐκκλησία νὺν Χριστοῦ ὥσπερ θησαυρὸν κεκτημένη, τὴν τῶν λειψάνων σου σορόν, γηθομένη κραυγάζει Παφνούτιε, Ὑπερύμνητε Κύριε, ὁ Θεὸς ὁ τῶν Πατέρων εὐλογητός εἶ. 

Θεοτοκίον
Τὴν ἀπορρήτως ἐν γαστρί, καὶ ὑπερφυῶς δεξαμένην, τὸν ἀναλλοίωτον Θεόν, εὐσπλαγχνία βροτοὶς Ὁμιλήσαντα, οἱ πιστοὶ προσκυνήσωμεν, ὡς Μητέρα τοῦ Κυρίου εὐλογημένην. 

Ὠδὴ η'  Ὁ Εἱρμὸς
«Τὸν ἐν μορφῇ Ἀγγέλου ὁραθέντα, ἐν καμίνῳ πυρὸς τοὶς ὑμνολόγοις, Χριστὸν τὸν Θεόν, ὑμνεῖτε Παῖδες, Ἱερεῖς εὐλογεῖτε, λαὸς ὑπερυψοῦτε, εἰς πάντας τοὺς αἰῶνας». 

Φωτοφανῆς ἀστράπτει νὺν ἡμέρα, ἡ φαιδρὰ ἑορτὴ τοῦ Ἀθλοφόρου, καὶ ὑπέρλαμπρος, ἣν πάντες πόθω, ἐκτελοῦντες βοῶμεν, Λαὸς ὑπερυψοῦτε, Χριστὸν εἰς τοὺς αἰῶνας. 

Νεανικῶς Παμμάκαρ ἠγωνίσω, ἐν σταδίῳ ἐστῶς, καὶ νίκης τρόπαια ἀπέλαβες, Χριστῷ ἀπαύστως, μελωδῶν τῶ Δεσπότη, καὶ τοῦτον μεγαλύνων, εἰς πάντας τοὺς αἰῶνας. 

Ὡς ἀληθῶς ὡραῖος ἀνεδείχθης, ἐν ἀγῶσι πολλοὶς Ἱερομάρτυς, στολὴν Ἱεράν, τῶ αἵματί σου, στολισθεὶς φοινιχθεῖσαν, καὶ στέφος παρὰ Θεοῦ, λαβὼν εἰς τοὺς αἰῶνας. 

Θεοτοκίον
Τὴν ἐν γαστρὶ ἀσπόρως συλλαβοῦσαν, καὶ τεκοῦσαν ἡμῖν τοὶς φθονηθείσιν, ἐχθρῶ πονηρῶ, Χριστὸν τὸν μόνον, Λυτρωτὴν καὶ Σωτήρα, τὴν μόνην Θεοτόκον, ὑμνοῦμεν εἰς αἰῶνας. 

Ὠδὴ θ'  Ὁ Εἱρμὸς
«Εὔα μὲν τῶ τῆς παρακοῆς νοσήματι, τὴν κατάραν εἰσωκίσατο, σὺ δὲ Παρθένε Θεοτόκε, τῶ τῆς κυοφορίας βλαστήματι, τῶ κόσμω τὴν εὐλογίαν ἐξήνθησας, ὅθεν σὲ πάντες μεγαλύνομεν». 

Τὴν ἄφθονον χάριν χορηγεῖς ἀήττητε, Ἀθλοφόρε παναοίδιμε, πᾶσι τοὶς πίστει προσιοῦσι, τῶ θείω σου τεμένει καὶ μέλπουσιν, ἐν ὕμνοις τὸν Σωτήρα καὶ Κύριον, καὶ ἑορτάζουσι τὴν μνήμην σου. 

Ἵλεων γενέσθαι τοὶς πιστοὶς τὸν Κύριον, ἐκδυσώπει ἐν τῇ μνήμη σου, πάσί τε Μάρτυς Ὀρξοδόξοις, τοὶς πίστει πανταχόθεν προστρέχουσι, τὴν θείαν σου τελέσαι πανήγυριν, ταὶς πᾶν, ἱέροις μεσιτείαις σου. 

Κατεύνασον Μάρτυς σαὶς εὐχαὶς τὸν τάραχον, Ἐκκλησίας τὸν κυμαίνοντα, καὶ διαστρέφειν τὰς εὐθείας, πειρώμενον ὁδοὺς τοῦ Θεοῦ ἡμῶν, ἐμπνεύσεσιν αἱρέσεων ἔνδοξε, καὶ τὴν εἰρήνην πάσιν αἵρεσθαι. 

Θεοτοκίον
Σύμβολα πανάμωμε τῆς σῆς γεννήσεως, οἱ Προφῆται προεκήρυξαν, ἄλλοθεν ἄλλος παραδόξως, σοὶ τὰς προσηγορίας ἁρμόζοντες, ζωὴν γὰρ τοὶς ἐν Ἅδη ἐγέννησας, κράτος θανάτου διαλύσασαν. 

Καὶ ἡ λοιπὴ Ἀκολουθία, ὡς καθ' ἑκάστην, καὶ Ἀπόλυσις.
ΤΗ Κ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ὁσίου Πατρὸς ἡμῶν Θεοδώρου τοῦ Τριχινά. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος πλ. δ'
Ὧ τοῦ παραδόξου θαύματος
Ὅσιε Πάτερ Θεόδωρε, δῶρον Θεοῦ ἐκλεκτόν, σεαυτὸν προσενήνοχας, ἀγρυπνίαν πάννυχον, καὶ ἀγάπην στησάμενος, μελέτην θείαν, ἄκραν ταπείνωσιν, ἐλπίδα, πίστιν καὶ καθαρότητα, ἄκραν συμπάθειαν, ἀληθῆ ἐγκράτειαν, καὶ προσευχήν, στῦλον σὲ δεικνύουσαν, φωτοειδέστατον. 

Πάτερ θεόφρον Θεόδωρε, καταστολὴν ἀληθῆ, καὶ σωτήριον ἔνδυμα, εὐσεβιεῖ φρονήματι, ἐκζητῶν ἐπενδύσασθαι, τῶ ἐκ τριχίνων ῥακίω πάντοτε, σοῦ τὸ σαρκίον, σκέπειν οὐκ ἕλιπες, καὶ ἀπεγύμνωσας, τοῦ ἤ, μας γυμνώσαντος, τὰς μηχανάς, σθένει δυναμούμενος, τοῦ θείου Πνεύματος. 

Τῶ σαρκωθέντι Θεῷ ἡμῶν, ἐκ παναμώμου Μητρός, δι' ἡμᾶς τε πτωχεύσαντι, ὦς πτωχὸν τῶ πνεύματι, σεαυτὸν προσενήνοχας, θυσίαν ζώσαν, καὶ ὁλοκάρπωμα, σεπτόν παμμάκαρ, καὶ δῶρον τίμιον, ὅθεν καὶ ἔλαβες, οὐρανῶν ἀπόλαυσιν, πρὸς ὃν ἀεί, πρέσβευε δεόμεθα, τοῦ ἐλεῆσαι ἡμᾶς. 

Δόξα... Καὶ νῦν... Θεοτοκίον
Ποίοις ὀφθαλμοὶς θεάσωμαι, ἁγίαν ὄψιν τὴν σήν, ὁ μολύνας τοὶς πάθεσι, τῆς σαρκὸς τὰ ὄμματα; ἢ πῶς πάλιν ἀσπάσωμαι, τὴν σὴν εἰκόνα, τὴν θεοτύπωτον, βέβηλα χείλη, ἔχων ὁ ἄθλιος; πῶς δὲ ἐκτείνω μου, πρὸς τὴν θείαν χάριν σου, ὁ ἐναγής, χείρας ἃς ἠχρείωσα; Δέσποινα σώσόν με. 

Ἡ Σταυροθεοτοκίον
Ἥλιος ἴδών σε ἔφριξεν, ἐπὶ Σταυροῦ Ἰησοῦ, ἡπλωμένον θελήματι, ἡ δὲ γῆ ἐσείετο, καὶ πέτραι διερρήγνυντο, καὶ τὰ μνημεῖα φόβω ἠνοίγοντο, καὶ αἱ Δυνάμεις πᾶσαι ἐξίσταντο, ἡ δὲ τεκούσά σε, ἀπειράνδρως βλέπουσα, μέτ' οἰμωγῆς, Οἴμοι! ἀνεκραύγαζε, τὶ τὸ Ὁρώμενον;

Ἀπολυτίκιον  Ἦχος πλ. δ'
Ἐν σοὶ Πάτερ ἀκριβῶς διεσώθη τὸ κατ' εἰκόνα, λαβὼν γὰρ τὸν Σταυρόν, ἠκολούθησας τῶ Χριστῷ, καὶ πράττων ἐδίδασκες, ὑπερορὰν μὲν σαρκός, παρέρχεται γάρ, ἐπιμελεῖσθαι δὲ ψυχῆς, πράγματος ἀθανάτου, διὸ καὶ μετὰ Ἀγγέλων συναγάλλεται, Ὅσιε Ἰωάννη τὸ nνεύμά σου. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς ἡμέρας, καὶ τοῦ Ἁγίου ὁ παρών. 
Ὠδὴ α'  Ἦχος δ'  Ὁ Εἱρμὸς
«Θαλάσσης, τὸ ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

Τὰ ἄνθη τῶν ἀρετῶν προβάλλεται, ἡ μνήμη σήμερον, τοῦ θεοφόρου πᾶσι τοὶς πιστοίς, εὐωδίαν ἐκπέμποντα, τὴν μυστικὴν τοῦ Πνεύματος, καὶ τῶν θαυμάτων τὰ παράδοξα. 

Ῥομφαία, τὴ νοητὴ Θεόδωρε, τὰς τῶν παθῶν προσβολάς, σὺ διακόψας ἤρας κατ αὐτῶν, νικητήρια Ὅσιε, ὅθεν θαυμάτων χάρισι, καὶ ἰαμάτων ἐστεφάνωσαι. 

Ποθήσας, τὴν τοῦ Κυρίου Ὅσιε, πτωχείαν ἅπασαν, τὴν γεηρὰν καὶ πρόσκαιρον σαφῶς, ἑβδελύξω Θεόδωρε, δόξαν, διὸ καὶ ἔτυχες, δόξης ἀφθάρτου καὶ φαιδρότητος. 

Θεοτοκίον
Ἀσπόρως, τῶ τοῦ Πατρὸς βουλήματι, ἐκ θείου Πνεύματος, τὸν τοῦ Θεοῦ συνείληφας Υἱόν, καὶ σαρκὶ ἀπεκύησας, τὸν ἐκ Πατρὸς ἀμήτορα, καὶ δι' ἡμᾶς ἐκ σοῦ ἀπάτορα. 

Ὠδὴ γ'  Ὁ Εἱρμὸς
«Εὐφραίνεται ἐπὶ σοί, ἡ Ἐκκλησία σου Χριστὲ κράζουσα, Σύ μου ἰσχὺς Κύριε, καὶ καταφυγὴ καὶ στερέωμα». 

Τοὺς θήρας τοὺς τῆς σαρκός, δι' ἐγκρατείας ἐνεργοὺς ἔκτεινας, καὶ τῆς ψυχῆς Ὅσιε, πάσας τὰς δυνάμεις ἐτράνωσας. 

Οἱ πόνοι σου ἐν κλαυθμῷ, κατασπειρόμενοι Σοφὲ ἔδωκαν, ὄντως καρπὸν εὔσταχυν, τῶ Παμβασιλεῖ προσφερόμενον. 

Οὐκ ἔδωκας νυσταγμόν, τοὶς σοὶς βλεφάροις ἀληθῶς Ὅσιε, ἕως Θεοῦ σκήνωμα, μάκαρ σεαυτὸν ἀπετέλεσας. 

Θεοτοκίον
Σὺ μόνη τοὶς ἐπὶ γῆς, τῶν ὑπὲρ φύσιν ἀγαθῶν πρόξενος, Μήτηρ Θεοῦ γέγονας, ὅθεν σοὶ τὸ Χαῖρε προσάγομεν. 

Κάθισμα  Ἦχος δ'  Ὁ ὑψωθεὶς
Ὡς καθαρὸς τῶ καθαρῶ προσπελάσας, διὰ συντόνου προσευχῆς καὶ ἁγνείας, καθηγιάσθης Πνεύματι Θεόδωρε, ὅθεν σὺν Ἀγγέλοις νύν, αὐλιζόμενος μέλπεις, ὕμνον τόν τρισάγιον, τῶ τῶν ὅλων Δεσπότη, πρὸς ὃν δυσώπει Ὅσιε ἀεί, τοῦ ἐλεῆσαι τοὺς πόθω ὑμνούντάς σε. 

Θεοτοκίον
Τὴ Θεοτόκω ἐκτενῶς νὺν προσδράμωμεν, ἁμαρτωλοὶ καὶ ταπεινοῖ καὶ προσπέσωμεν, ἐν μετανοίᾳ κράζοντες ἐκ βάθους ψυχῆς, Δέσποινα βοήθησον, ἐφ' ἡμῖν σπλαγχνισθεῖσα, σπεῦσον ἀπολλύμεθα, ὑπὸ πλήθους πταισμάτων, μὴ ἀποστρέψης σοὺς δούλους κενούς, σὲ γὰρ καὶ μόνην ἐλπίδα κεκτήμεθα. 

Ἡ Σταυροθεοτοκίον
Τὸν ἐξ ἀνάρχου τοῦ Πατρὸς γεννηθέντα, ἡ ἐπ' ἐσχάτων σὲ σαρκὶ τετοκυία, ἐπὶ σταυροῦ κρεμάμενον ὁρῶσα Χριστέ, Οἴμοι! ἀνεκραύγαζε, ποθεινότατον Τέκνον, τὶ σοὶ ἀνταπέδωκε, τῶν Ἑβραίων ὁ δῆμος; Ἀλλὰ ἀνάστηθι καὶ σῶζε τοὺς εἰς σέ, πεπιστευκότας ὦς μόνος φιλάνθρωπος. 

Ὠδὴ δ'  Ὁ Εἱρμὸς
«Ἐπαρθέντα σὲ ἰδοῦσα ἡ Ἐκκλησία, ἐπὶ Σταυροῦ τὸν Ἥλιον τῆς δικαιοσύνης, ἔστη ἓν τὴ τάξει αὐτῆς, εἰκότως κραυγάζουσα, Δόξα τὴ δυνάμει σου Κύριε». 

Συνηυξήθησαν τῶ σώματί σου θεόφρον, τῶν ἀρετῶν τὰ κάλλη, ὅθεν ὥσπερ φοῖνιξ, ἤνθησας Θεόδωρε, καρποὺς προβαλλόμενος, γλυκααμὸν τὴ ποίμνησου βρύοντας. 

Ἀπενέκρωσας τὰ πάθη δι' ἐγκρατείας, καὶ τοῦ Ἁγίου Πνεύματος, ὤφθης θεοφόρε, θεῖον οἰκητήριον, δι' οὗ πάσιν ἔβλυσας, τὰ τῶν ἰαμάτων χαρίσματα. 

Ἐν πτωχείᾳ τὴ τοῦ πνεύματος καὶ στενώσει, Πάτερ ἀεὶ διάγων, ῥάκεσι τὸ σῶμα, τριχίνοις ἐκάλυπτες, πρὸς πλοῦτον τὸν ἄφθαρτον μόνον ἀφορῶν καὶ ἀϊδιον. 

Θεοτοκίον
Ἀπειρογάμως ἐκύησας ὧ Παρθένε, καὶ μετὰ τόκον ὤφθης, παρθενεύουσα πάλιν, ὅθεν ἀσιγήτοις φωναίς, τὸ Χαίρέ σοὶ Δέσποινα, πίστει ἀδιστάκτω κραυγάζομεν. 

Ὠδὴ ε'  Ὁ Εἱρμὸς
«Σὺ Κύριέ μου φῶς, εἰς τὸν κόσμον ἐλήλυθας, φῶς ἅγιον ἐπιστρέφον, ἐκ ζοφώδους ἀγνοίας τοὺς πίστει ἀνυμνούντάς σε». 

Σὺ Κύριε τὸν σόν, ἀσκητὴν ἐκραταίωσας, σὺ δύναμιν καὶ ἀνδρείαν, περιέζωσας τοῦτον, κατὰ τοῦ πολεμήτορος. 

Σὲ Κύριε ποθῶν, ἐν ἀσκήσει ὁ Ὅσιος, σοὶ ἄμωμον ὥσπερ θῦμα, ἑαυτὸν ἐγκρατείας, πυρὶ σαφῶς προσήγαγεν. 

Ἐν δίψει καὶ λιμῶ, ἐκζητήσας τὸν Κύριον, Θεόδωρε τοῦ χειμάρρου, τῆς τρθφῆς ἀπολαύεις, Ὁσίων σὺν τοὶς τάγμασι. 

Θεοτοκίον
Σὲ ὅπλον ἀρραγές, κατ ἐχθρῶν προβαλλόμεθα, σὲ ἄγκυραν καὶ ἐλπίδα, τῆς ἡμῶν σωτηρίας, Θεόνυμφε κεκτήμεθα. 

Ὠδὴ ς'  Ὁ Εἱρμὸς
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

Τὰ βέλη, τὰ τοῦ ἐχθροῦ συνέτριψας Ὅσιε, τῆς ταπεινώσεως ὅπλοις, κατ' αὐτοῦ χρησάμενος, καὶ τὴν νίκην, συνεργεῖα, τοῦ Χριστοῦ ἐκομίσω Θεόδωρε. 

Τὰ πάθη, τῶν πειρασμῶν ὦς κύματα Ὅσιε, τῆς ἐγκρατείας ἱδρῶ τὶ ἐν τῇ καρτερία Πάτερ αἰσίως, ἀπεκρούσω, τὴ γαλήνη Χριστοῦ κυβερνώμενος. 

Ἄληστον, τὴν τοῦ θανάτου ὥραν ποιούμενος, ἐν στεναγμοῖς καὶ δακρύοις, διετέλεις Πάτερ λούων τὴν κλίνην, καὶ ἐν φόβῳ, τῶ Κυρίω δουλεύων ἑκάστοτε. 

Θεοτοκίον
Ὦ θαῦμα, τῶν ἁπάντων θαυμάτων καινότερον! ὅτι Παρθένος ἐν μήτρᾳ, τὸν τὰ σύμπαντα περιέποντα, ἀπειράνδρως συλλαβοῦσα, οὐκ ἐστενοχώρησεν. 

Σ υ ν α ξ ά ρ ι ο ν
Τὴ Κ' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Θεοδώρου τοῦ Τριχινά. 

Στίχοι
       Θνήσκεις, ὁ πλήξας τριχίνη στολὴ Πάτερ, 

       Τὸν ἐνδύσαντα τοὺς γενάρχας φυλλίνην. 

       Εἰκάδι σός, Θεόδωρε, λίπ' ὀστέα θυμὸς ἀγήνωρ. 

Τὴ αὐτὴ ἡμέρα, Μνήμη τῶν Ἁγίων Μαρτύρων Βίκτωρος, Ζωτικοῦ, Ζήνωνος, Ἀκινδύνου, Καισαρίου, Σεβηριανοῦ, Χριστοφόρου, θεωνὰ καὶ Ἀντωνίνου. 

Στίχοι
       Σὺν Ἀκινδύνω τέσσαρας κτείνει ξίφος, 

       Τὸν ἐκ πλάνης κίνδυνον ἐκπεφευγότας. 

       Καμινιαίας αἰθάλης πεπλησμένοι, 

       Χριστῷ προσῆλθον οἱ περὶ Χριστοφόρον. 

Τὴ αὐτὴ ἡμέρα, Μνήμη τοῦ ὁσίου Πατρὸς ἡμῶν Ἰωάννου τοῦ Παλαιολαυρίτου. 

Στίχοι
       Νέον τὶ κέρδος, τὸν Παλαιολαυρίτην, 

       Ἰωάννην, χαίρουσιν εὐρόντες νόες. 

Τὴ αὐτὴ ἡμέρα, Μνήμη τοῦ Ἁγίου Ἱερομάρτυρος Ἀναστασίου Ἀντιοχείας. 

Στίχοι
       Ἀναστάσιε, σοῦ δὲ τὶ γράψω χάριν, 

       Χριστοῦ χάριν σπεύδοντος ἐκθανεϊν ξίφει;

Τὴ αὐτὴ ἡμέρα, Μνήμη τοῦ Ἁγίου Ἀποστόλου Ζακχαίου. 

Στίχοι
       Οὐχὶ κατάβα, ἄλλ' ἀνάβα σοὶ λέγει, 

       Ζακχαῖε, Χριστὸς προσκαλῶν σὲ εἰς πόλον. 

Ταὶς τῶν Ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Ἐν τῇ καμίνω Ἀβραμιαῖοι Παῖδες τὴ Περσικὴ πόθω εὐσεβείας μᾶλλον ἢ τὴ φλογί, πυρπολούμενοι ἐκραύγαζον, Εὐλογημένος εἶ, ἐν τῷ ναῶ τῆς δόξης σου Κύριε». 

Ἡ θεία χάρις, ἡ ἐν καμίνῳ πάλαι δρόσον Παισί, δοῦσα, αὕτη Πάτερ τὴν τῶν παθῶν, κατεμάρανέ σοὶ κάμινον, ὦς νεφέλη σοί, ἀναψύξεως ὄμβρον ἐκχέασα. 

Ἐν τοῖς ἱδρῶσι, τὰ τῶν δακρύων Πάτερ ῥεῖθρα σοφέ, μίξας, κολυμβήθραν χάριτι τοῦ Χριστοῦ, ἀπειργάσω ταῦτα Ὅσιε, ἐν ἢ λουσάμενος, τῶν παθῶν τὰς κηλῖδας ἀπέσμηξας

Ἐν τῇ καμίνω τὴ τῶν δακρύων πάθη φλέξας σαρκός, ὅλος καθαρὸς ὑπέρλαμπρος ὡς χρυσός, ἀνεδείχθης θείαις χάρισι, Πάτερ Θεόδωρε, ἀποστίλβων εἰς δόξαν Θεοῦ ἡμῶν. 

Θεοτοκίον
Τὸ τοῦ Ὑψίστου, ἡγιασμένον θεῖον σκήνωμα, χαῖρε, διὰ σοῦ γὰρ δέδοται ἡ χαρά, Θεοτόκε τοὶς κραυγάζουσιν, Εὐλογημένη σύ, ἐν γυναιξὶ πανάμωμε Δέσποινα. 

Ὠδὴ η'  Ὁ Εἱρμὸς
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες, Εὐλογεῖτε, πάντα τὰ ἔργα Κυρίου τὸν Κύριον». 

Ἄνθεσι κοσμούμενος σοφέ, τῶν ἀρετῶν νοητῶς, τὴν εὐωδίαν αὐτῶν, ἐν κόσμῳ ἔπνευσας Ὅσιε, καὶ τὰ μύρα τῶν θαυμάτων σου, πάσιν ἐκπέμπεις τοῖς πιστοῖς, Χριστῷ κραυγάζουσιν, Εὐλογεῖτε, πάντα τὰ ἔργα Κυρίου τὸν Κύριον. 

Χείρας ἐκπετάσας πρὸς Θεόν, τοὺς θήρας Ὅσιε, τοὺς νοητοὺς προσευχαίς, κατὰ σοῦ αἴροντας στόματα, ἀπεφίμωσας καὶ ἔψαλλες, ἐν διανοίᾳ καθαρά, Πάτερ γηθόμενος, Εὐλογεῖτε, πάντα τὰ ἔργα Κυρίου τὸν Κύριον. 

Ἤρθης ἀπὸ γὴς πρὸς οὐρανόν, Πάτερ Θεόδωρε, ἀντὶ στενώσεως, πρὸς πλάτος ἄπειρον Ὅσιε, ἐν Ἁγίων τοὶς σκηνώμασιν, ἀντὶ ῥακίων εὐτελῶν, βύσσω κοσμούμενος, καὶ κραυγάζων, Πάντα τὰ ἔργα ὑμνεῖτε τὸν Κύριον. 

Θεοτοκίον
Σὺ μόνη ἐν πάσαις γενεαῖς, Παρθένε ἄχραντε, Μήτηρ ἐδείχθης Θεοῦ, σὺ τῆς θεότητος γέγονας, ἐνδιαίτημα πανάμωμε, μὴ φλογισθεῖσα τῶ πυρί, τοῦ ἀπροσίτου φωτός, ὅθεν πάντες, σὲ εὐλογοῦμεν, Μαρία Θεόνυμφε. 

Ὠδὴ θ'  Ὁ Εἱρμὸς
«Λίθος ἀχειρότμητος ὅρους, ἐξ ἀλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας τὰς διεστώσας φύσεις, διὸ ἐπαγαλλόμενοι, σὲ Θεοτόκε μεγαλύνομεν». 

Ἄνω τὸ πολίτευμα ἔχειν, ἐν οὐρανοῖς ἐπιποθήσας, κλίμακι καθάπερ ἐχρήσω, ταὶς ἀρεταίς σου Πάτερ Θεόδωρε, δι' ὧν ἐκεῖσε ἔφθασας, καὶ τῆς ἐφέσεως ἐπέτυχες. 

Οἶκος ἐχρημάτισας Πάτερ, τῶν ἀρετῶν, ἐν ὧ πλουσίως, πίστις καὶ ἐλπὶς καὶ ἀγάπη, καὶ σωφροσύνη ἐναπετέθησαν, διὸ καὶ πλήρης Ὅσιε, τῶν ἀρετῶν μετέστης ἄριστα. 

Ἔνθα τῶν Ὁσίων οἱ δῆμοι, καὶ τῶν Δικαίων αἱ χορεῖαι, ἔνθα τῶν Ἁγίων τὰ πλήθη, καὶ πρωτοτόκων Πάτερ τὰ τάγματα, περιφανῶς ἐσκήνωσας, μεθ' ὧν ἀεὶ ἡμῶν μνημόνευε. 

Θεοτοκίον
Σὺ τὸ ἐγκαλλώπισμα πάντων, τῶν ἐπὶ σοὶ ἐγκαυχωμένων, σὺ ἡ εὐφροσύνη τοῦ κόσμου, καὶ θυμηδία ἡμῶν τῶν δούλων σου, σὺ γλυκασμὸς καὶ ἔφεσις, τῶν σὲ ἐμνούντων Μητροπάρθενε. 

Καὶ ἡ λοιπὴ Ἀκολουθία, ἡ Α' Ὥρα, καὶ Ἀπόλυσις.
ΤΗ ΚΑ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Ἱερομάρτυρος, Ἰανουαρίου καὶ τῶν σὺν αὐτῷ. 
ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια.
Ἦχος δ'
Ὡς γενναῖον ἐν Μάρτυσιν
Ἱερεὺς ἐννομώτατος, ἀθλητὴς Ἱερώτατος, ὧ Ἰανουάριε, ἐχρημάτισας, οὐκ ἀλλοτρίω ἐν αἵματι, οἰκείω δὲ μάλιστα, εἰς αὐτὸν τὸν οὐρανόν, εἰσελθῶν, ἔνθα πρόδρομος, πάντων πέφυκεν, Ἰησοῦς ἀενάως, τοῦτον Πάτερ, ὀπτανόμενος καὶ βλέπων, ἅπερ οἱ Ἄγγελοι βλέπουσι. 

Καὶ δορὰν ἀφαιρούμενος, καὶ πυρὶ προσριπτούμενος, καὶ θηρσὶ διδόμενος, Ἀξιάγαστε, καὶ φυλακαὶς συγκλειόμενος, ἡμέραις ἐν πλείοσιν, ἀταπείνωτος τὸν νοῦν, ῥώμη θεία διέμεινας, καὶ ἐτέλεσας, τὸν ἄγωνα νομίμως ἐναθλήσας, Ἱερὲ θαυματοφόρε, τῶν Ἀσωμάτων ἐφάμιλλε. 

Δισιδέριον Πρόκουλον, Σῶσσον, Φαῦστον Εὐτύχιον, καὶ Ἰανουάριον τὸν ἀοίδιμον, καὶ τὸν σοφὸν Ἀκουτίωνα, συμφώνως τιμήσωμεν, ὡς σοφοὺς ἱερουργούς, στεφηφόρους ὡς Μάρτυρας, ὡς τῆς Πόλεως, τῆς ἁγίας πολίτας πρεσβευτάς τε, τῶν αὐτοὺς μακαριζόντων, ἀληθεστάτους ὑπάρχοντας. 

Δόξα... Καὶ νύν... Θεοτοκίον
Τὴν σκηνὴν τὴν ἀμόλυντον, τὴν νεφέλην τὴν ἔμψυχον, τὸν ναὸν τὸν ἅγιον, τοῦ Θεοῦ ἡμῶν, τὴν ἀδιάβατον γέφυραν, τὴν στάμνον τὴν πάγχρυσον, τὴν ἁγίαν κιβωτόν, τὴν μετάρσιον κλίμακα, τὸ εὐρύχωρον, τοῦ Δεσπότου χωρίον, τὴν Παρθένον, καὶ Μητέρα τοῦ Κυρίου, περιφανῶς μακαρίσωμεν. 

Ἡ Σταυροθεοτοκίον
Τὸν Ἀμνὸν καὶ Ποιμένα σε, ἐπὶ ξύλου ὡς ἔβλεψεν, ἡ Ἀμνὰς ἡ τέξασα, ἐπωδύρετο, καὶ μητρικῶς σοὶ ἐφθέγγετο, Υἱὲ ποθεινότατε, πῶς ἐν ξύλῳ τοῦ Σταυροῦ, ἀνηρτήθης μακρόθυμε; πῶς τὰς χείράς σου, καὶ τοὺς πόδας σου Λόγε, προσηλώθης, ὑπ' ἀνόμων καὶ τὸ αἷμα, τὸ σὸν ἐξέχεας Δέσποτα;

Ἀπολυτίκιον  Ἦχος δ'
Καὶ τρόπων μέτοχος καὶ θρόνων διάδοχος, τῶν Ἀποστόλων γενόμενος, τὴν πρᾶξιν ἑῶρες θεόπνευστε, εἰς θεωρίας ἐπίβασιν, Διὰ τοῦτο τὸν λόγον τῆς ἀληθείας Ὀρθοτομῶν, καὶ τὴ πίστει ἐνήθλησας μέχρις αἵματος, Ἱερομάρτυς Ἰανουάριε, πρέσβευε Χριστῷ τῶ Θεῷ σωθῆναι τὰς ψυχὰς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς ἡμέρας, ὡς σύνηθες, καὶ τῶν Ἁγίων, οὗ ἡ Ἀκροστιχίς.
Σύστημα τερπνὸν Μαρτύρων ἐπαινέσω.
Ὁ Ἰωσήφ.
Ὠδὴ α'  Ἦχος δ'  Ὁ Εἱρμὸς
«Τριστάτας κραταιούς, ὁ τεχθεὶς ἐκ Παρθένου, ἀπαθείας ἐν βυθῷ, ψυχῆς τὸ τριμερές, καταπόντισον δέομαι, ὅπως σοὶ ὡς ἐν τυμπάνῳ, τὴ νεκρώσει τοῦ σώματος, ἐπινίκιον ἄσω μελώδημα». 

Συνῶν ταὶς στρατιαῖς, τῶν ἀϋλων, Ἀγγέλων, καὶ μεθέξει φωτισμοῦ, ἀδύτου τὴν ψυχήν, Ἱερῶς φωτιζόμενος, φώτισόν μου τὴν καρδίαν, τὴν φωσφόρον σου σήμερον, ἑορτὴν εὐφημοῦντος μακάριε. 

Ὑπήρξας ἐκ παιδός, ἱερώτατος ὅλως, ἀρεταὶς συναυξηθείς, καὶ χρίσμα ἱερόν, εἰληφῶς ἱεράτευσας, Ὅσιε λαὸν ποιμάνας, μαρτυρίου δὲ αἵματι, λαμπρυνθεὶς ὑπέρ ἥλιον ἔλαμψας. 

Στρατὸς φωτοειδής, ἱερώτατος δῆμος, συναλθεῖ σοὶ καρτερῶς, σοφὲ Ἱερουργὲ μεθ' ὧν πᾶσαν διέλυσας, ὄφεως μηχανουργίαν, ὑπομεῖνας πολύπλοκα, ῥωμαλέω φρονήματι βάσανα. 

Τοὶς ἴχνεσι Χριστοῦ, τοῦ μεγάλου καὶ πρώτου, ἀρχιποίμενος Σοφέ, ἑπόμενος βαφαίς, μαρτυρίου ἐφαίδρυνας, σοῦ τῆς ἀρχιερωσύνης, τὴν στολήν, διὰ τούτό σε, διανοίας τιμῶμεν εὐθύτητι. 

Ἠχήσας ὡς βροντή, σοῦ ὁ ἔνθεος λόγος, ἐμβροντήτους ἀκοάς, παράφρονος ἐχθροῦ, κατεπτόησεν ἔνδοξε, ὅθεν σὲ καθυποβάλλει, ἀνηκέστοις κολάσεσι, τῶ πρὸς Κύριον φίλτρω πυρούμενον. 

Θεοτοκίον
Μακάριος ἐστίν, ὁ λαὸς Θεοτόκε, ὁ δοξάζων σὲ Θεοῦ, Μητέρα ἀψευδῆ, καὶ ἀεὶ μακαρίζων σε, ἄχραντε, καθὼς προείπας, ἱερῶς προφητεύουσα, ὀπηνίκα Χριστὸν ἔνδον ἔφερες. 

Ὠδὴ γ'  Ὁ Εἱρμὸς
«Τόξον δυνατῶν ἠσθένησε, καὶ οἱ ἀσθενοῦντες, περιεζώσαντο δύναμιν, διὰ τοῦτο ἐστερεώθη, ἐν Κυρίῳ ἡ καρδία μου». 

Αἴγλη τοῦ Ἁγίου Πνεύματος, περιηνθισμένος, μέσον καμίνου ἐχόρευες, Νεανίας τοὺς πρὶν ὁσίους, Παμμακάριστε μιμούμενος. 

Τάξεις ἱερῶν δυνάμεων, μέσον τῆς καμίνου, σὺν σοὶ θεόφρον ἐχόρευον, μεθ' ὧν ὕμνεις τὸν Εὐεργέτην, διαμένων ἀκατάφλεκτος. 

Ἔχων τὸν Χριστὸν ὑπέρμαχον, μέσον τῶν τυράννων, ἐστῶς ἀπτόητος ἔμεινας, καὶ βασάνους καθυπομεῖνας, Μάρτυς ὤφθης ἐνδοξότατος.

Θεοτοκίον
Ῥῆξον τὰς σειρὰς Θεόνυνφε, τῶν ἁμαρτιῶν μου, ἡ τὰ δεσμὰ διαρρήξασα, τὰ τοῦ Ἄδου τῶ τοκετῶ σου, καὶ χαρὰς πάντα πληρώσασα. 

Κάθισμα  Ἦχος δ'
Ὁ ὑψωθεὶς
Ἱερωσύνης τὴν στολὴν ἐπιχρώσας, ταὶς τῶν αἱμάτων σου βαφαὶς λαμπροτέραν, περιφανῶς ἀπέδειξας θεράπον Χριστοῦ, ὅθεν ἀνελήλυθας, εἰς μονὰς αἰωνίους, βρύων τοὶς τιμώσί σε, ἰαμάτων πελάγη, καὶ ἱκετεύων πάντοτε Θεόν, πᾶσι δοθῆναι πταισμάτων συγχώρησιν. 

Θεοτοκίον
Οὐ σιωπήσομεν ποτὲ Θεοτόκε, τὰς δυναστείας σου λαλεῖν οἱ ἀνάξιοι, εἰμὴ γὰρ σὺ προϊστασο πρεσβεύουσα, τὶς ἡμᾶς ἐρρύσατο ἐκ τοσούτων κινδύνων, τὶς δὲ διεφύλαξεν, ἕως νὺν ἐλευθέρους; Οὐκ ἀποστῶμεν Δέσποινα ἐκ σοῦ, σοὺς γὰρ δούλους σώζεις ἀεί, ἐκ παντοίων δεινῶν. 

Ἡ Σταυροθεοτοκίον
Τὸν ἐξ ἀνάρχου τοῦ Πατρὸς γεννηθέντα, ἡ ἐπ' ἐσχάτων σὲ σαρκὶ τετοκυία, ἐπὶ Σταυροῦ κρεμάμενον ὁρῶσα Χριστέ, Οἴμοι! ἀνεκραύγαζε, ποθεινότατον τέκνον, τὶ σοὶ ἀνταπέδωκε, τῶν Ἑβραίων ὁ δῆμος; Ἀλλὰ ἀνάστηθι καὶ σῶζε τοὺς εἰς σέ, πεπιστευκότας ὡς μόνος φιλάνθρωπος. 

Ὠδὴ δ'  Ὁ Εἱρμὸς
«Δι' ἀγάπησιν Οἰκτίρμον τῆς σῆς εἰκόνος, ἐπὶ Σταυροῦ σου ἔστης, καὶ ἐτάκησαν ἔθνη, σὺ γὰρ εἶ φιλάνθρωπε, ἰσχύς μου καὶ ὕμνησις». 

Πάντες Σῶσσον τὸν λευϊτην καὶ ἀθλοφόρον, τὸν Ἱερόν τε Φαῦστον, Πρόκουλόν τε τὸν μέγαν, καὶ τὸν Δισιδέριον, συμφώνως τιμήσωμεν. 

Νυσταγμὸν τῆς ἀσεβείας Πρόκουλε Μάρτυς, σὺ μὴ νυστάξας ὅλως, ἐγρηγόρσεσι θείαις, πᾶσαν κατεκοίμισας, ἀθέων κακόνοιαν. 

Ὅλως θείαις εὐτυχήσας καλῶν ἰδέαις, καὶ μαρτυρίου φέγγει ἀπαστράψας ὡραίως, μέγιστε Εὐτύχιε, Θεῷ εὐηρέστησας. 

Νέον ὥσπερ Δανιὴλ σε, θηρῶν ἐν μέσῳ, σὺν τοὶς συνάθλοις σώζει, ἀβλαβῆ ἐκβληθέντα ὧ Ἰανουάριε, Χριστὸς ὁ Θεὸς ἡμῶν. 

Θεοτοκίον
Μεγαλύνωμεν τὴν μόνην εὐλογημένην, δι' ἦς μεγάλως πάντας, ἐπευλόγησεν ὄντως, ὁ πανυπεράγαθος, ἐκ ταύτης σαρκούμενος. 

Ὠδὴ ε'  Ὁ Εἱρμὸς
«Σὺ Κύριέ μου φῶς, εἰς τὸν κόσμον ἐλήλυθας, φῶς ἅγιον ἐπιστρέφον, ἐκ ζοφώδους ἀγνοίας, τοὺς πίστει ἀνυμνούντάς σε». 

Αἵματι Ἱερῶ, τὴν στολήν σου Πανόλβιε, ἐτέλεσας λαμπροτέραν, καὶ ναὸν πρὸς τὸν ἄνω, ὡς ἱερεὺς ἐλήλυθας. 

Ῥεύσαν ἐπὶ τῆς γῆς, τὸ πολύτιμον αἴμά σου, γεγένηται ἰαμάτων ποταμός, παθημάτων, ξηραίνων Πάτερ ῥεύματα. 

Τὸν ἄδικον κριτήν, τυφλωθέντα ἐντεύξει σου, ἐφώτισας εὐσπλαγχνίαν, τοῦ Δεσπότου τῶν ὅλων, μιμούμενος, πανόλβιε. 

Θεοτοκίον
Ὑμνούμέν σε δι' ἦς, τοὶς ἐν σκότει φῶς ἄδυτον, ἀνέτειλε Θεοτόκε, ὁ τῶν ὅλων Δεσπότης, καὶ πόθω μακαρίζομεν. 

Ὠδὴ ς'  Ὁ Εἱρμὸς
«Ἤλθον εἰς τὰ βάθη τῆς θαλάσσης, καὶ κατεπόντισέ με, καταιγὶς πολλῶν ἁμαρτημάτων, ἀλλ' ὁ Θεός, ἐκ φθορᾶς ἀνάγαγε, τὴν ζωήν μου ὡς φιλάνθρωπος». 

Ῥήμασι σημεῖα θεωρήσας, δήμός σε παρανόμων, ἐργαζόμενον Ἱερομύστα, τῶ Ποιητή, ἐκ ψυχῆς προσέρχεται, παραδόξως φωτιζόμενος. 

Ὤφθης καὶ πρὸ τέλους Ἱεράρχα, καὶ μετὰ θεῖον τέλος, ἐργαζόμενος πλῆθος θαυμάτων, τὴν δωρεάν, τοῦ Ἁγίου Πνεύματος, ἀπὸ βρέφους κομισάμενος. 

Νὺν Ἱερωτάτη συμφωνία, Φαῦστον καὶ Σῶσσον πάντες, Δισιδέριον σὺν Εὐτυχίω, καὶ τῶ σοφῶ Ἀκουτίω μέλψωμεν, καὶ Προκούλω τοὺς θεόφρονας. 

Θεοτοκίον
Ἐπ' εὐεργεσία τῶν ἀνθρώπων, σῶν ἐξ ἀγνῶν αἱμάτων, σεσωμάτωται ὁ Θεὸς Λόγος, ὃν ἐκτενῶς, Θεομῆτορ αἴτησαι, τοῦ σωθῆναι τὰς ψυχὰς ἡμῶν. 

Τὸ Μαρτυρικὸν τοῦ Ἠχου. 
Σ υ ν α ξ ά ρ ι ο ν
Τὴ ΚΑ' τοῦ αὐτοῦ μηνός, Μνήμη τοῦ Ἁγίου Ἱερομάρτυρος, Ἰανουαρίου Ἐπισκόπου, Προκούλου, Σώσσου καὶ Φαύστου Διακόνων, Δισιδερίου Ἀναγνώστου, Εὐτυχίου καὶ Ἀκουτίωνος. 

Στίχοι
       Τὸν Ἰανουάριον ἄνδρα γεννάδαν

       Ἀπρίλιος μὴν εἶδεν ἐκτετμημένον. 

       Σὺν τῶ Προκούλω Σῶσσον, ἀλλὰ καὶ Φαῦστον, 

       Πρὸ κουλεοῦ κύψαντας ἔκτεινε ξίφος. 

       Δισιδέριος τὴν δέριν δοὺς τῶ ξίφει, 

       Τομὴν ὑπέστη, καὶ παρέστη Κυρίω. 

       Φωνῆς ἀκουτίσθητι τῆς, Ἀκουτίου, 

       Λέγοντος, Εὐτύχιε, συντμήθητί μοί, 

       Ἰανουαρίοιο κάρην τάμον εἰκάδι πρώτη. 

Τὴ αὐτὴ ἡμέρα, Μνήμη τῆς Ἁγίας Μάρτυρος Ἀλεξάνδρας τῆς βασιλίσσης. 

Στίχοι
       Ἤδει μενούσης πρόξενον λαμπηδόνος, 

       Τὴν ἐν ζόφῳ κάθειρξιν ἡ Ἀλεξάνδρα. 

Τὴ αὐτὴ ἡμέρα, Μνήμη τῶν Ἁγίων Μαρτύρων Ἀπολλῶ, Ἰσαακίου, καὶ Κορδάτου, λιμῶ καὶ ξίφει τελειωθέντων. 

Στίχοι
       Λιμαγχόνην οἴσαντες Ἀθληταὶ δύο, 

       Ψυχοκτόνων φεύγουσι δαιμοναγχόνην. 

       Ζωμοὺς χύτρας σής, τοὺς ἱδρώτας Κορδᾶτε, 

       Ἅλατι τμηθεὶς αἱμάτων παραρτύεις. 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Μαξιμιανοῦ, Πατριάρχου Κωνσταντινουπόλεως. 

Στίχοι
       Μαξιμιανός, οὐχ ὁ παμφάγος λύκος, 

       Ἀλλ' ὁ τροφεὺς τέθνηκε τῆς Ἐκκλησίας. 

Τὴ αὐτὴ ἡμέρα' Μνήμη τοῦ Ὁσίου Πατρὸς ἡμῶν Ἀναστασίου τοῦ Σιναϊτου. 

Στίχοι
       Ἀναστάσιος ἐν Σινᾷ Μωσὴς νέος, 

       Καὶ πρὶν τελευτῆς τὸν Θεὸν βλέπειν ἔχει. 

Ταὶς τῶν Ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ  Εἱρμὸς
«Νέοι τρεῖς ἐν Βαβυλώνι, πρόσταγμα τυραννικόν, εἰς φλήναψον θέμενοι, ἐν μέσῳ φλογὸς ἀωεβόων, Εὐλογητὸς εἶ Κύριε, ὁ Θεὸς ὁ τῶν Πατέρων ἡμῶν». 

Παϊδες θείους ἐμιμήσω, ἀνὰ μέσον τῆς φλογός, ὧ Ἰανουάριε, ἐν συγκαταβάσει, Ἀγγέλων περιχορεύων, καὶ ὠδαὶς μυστικαὶς τὸν Σωτήρα ὑμνῶν. 

Ἄνοσον τὸν λογισμόν σου, χάριτι θεία τηρῶν, καὶ πρὸ τῆς ἀθλήσεως, νόσους ἐθεράπευσας πάσας, ποιμὴν καὶ μέγας, θαυματουργὸς γνωριζόμενος. 

Ἵστασο πρὸ τῶν βημάτων, Μάρτυς, τῶν τυραννικῶν, ἀθλῶν καρτερώτατα, καὶ τοὺς δυσσεβεϊς καταισχύνων, καὶ πλανηθείσιν ἅπασιν, ὑποδεικνὺς τὴν ἀλήθειαν. 

Θεοτοκίον
Νέκρωσόν μου τὰς κινήσεις, Ἄχραντε τὰς τῆς σαρκός, ζωὴν ἡ κυήσασα, ζώωσον ἁγνὴ τὴν ψυχήν μου, νεκρωμένην πάθεσι, καὶ πολλοὶς ἁμαρτήμασιν. 

Ὠδὴ η'  Ὁ Εἱρμὸς
«Λυτρωτὰ τοῦ παντὸς Παντοδύναμε, τοὺς ἐν μέσῳ φλογὸς εὖ, σεβήσαντας, συγκαταβὰς ἑδρόσισας, καὶ ἐδίδαξας μέλπειν, Πάντα τὰ ἔργα, εὐλογεῖτε ὑμνεῖτε τὸν Κύριον». 

Εὐφημείσθω ὁ μέγας νὺν Πρόκουλος, καὶ σὺν τῶ Εὐτυχίω Ἀκούτιος, ὁ θεῖος Δισιδέριος, Φαύστός τε καὶ Σῶσσος ὁ γενναιόφρων, τοῦ Σωτῆρος οἱ ἔνδοξοι Μάρτυρες. 

Σὲ χορὸς Ἀθλοφόρων ὁ ἔνδοξος, κορυφαῖον πλουτήσας ἐπάτησεν, Ἱερομύστα ἔνδοξε, κορυψὰς τῶν δαιμόνων, καὶ ἀθεϊας, κορυψούμενον θράσος ἠφάνισεν. 

Ὡς οἱ Παῖδες τὸ πὺρ κατεπάτησας, καὶ θηρῶν τὰς ὁρμᾷς ἐχαλίνωσας, ὦς Δανιὴλ πανάριστε, ὦς δὲ Παῦλος τὴν κάραν ἐναπετμήθης, εὐσεβῶς τελειώσας τὸν δρόμον σου. 

Θεοτοκίον
Ὀσκηνώσας ἀφράστως ἐν μήτρᾳ σου, ἑαυτοῦ οἰκητήριον ἔδειξε, σὲ καθαρὸν Πανάχραντε, ὧ βοῶμεν ἀπαύστως, Πάντα τὰ ἔργα, εὐλογεῖτε ὑμνεῖτε τὸν Κύριον. 

Ὠδὴ θ'  Ὁ Εἱρμὸς
«Εὔα μὲν τῶ τῆς παρακοῆς νοσήματι, τὴν κατάραν εἰσωκίσατο, σὺ δὲ παρθένε Θεοτόκε, τῶ τῆς κυοφορίας βλαστήματι, τῶ κόσμω τὴν εὐλογίαν ἐξήνθησας, ὅθεν σὲ πάντες μεγαλύνομεν». 

Ἰανουαρίου τὰ σεπτὰ παλαίσματα, τοὺς ἀγῶνας καὶ τὰ στίγματα, τὴν μέχρις αἵματος ἀνδρείαν, τοὺς πόνους καὶ τὸν βίαιον θάνατον, θαυμάτων τε τὸ ἄπειρον πέλαγος, ἐν εὐφροσύνῃ μεγαλύνωμεν. 

Ὠράθης ἐν ὕψει τῆς σεπτῆς ἀοίδιμε, μαρτυρίας ὥσπερ ἄδυτος ἥλιος, θείους ὡς ἀστέρας, Μαρτύρων τὴν πληθὺν ἐπαγόμενος, καὶ νὺν φωταγωγεῖται τὰ πέρατα, ἄθλων μεγίστων ταὶς λαμπρότησιν. 

Ἡ μέραν τελέσωμεν πιστοὶ ἑόρτιον, εὐφημοῦντες Ἀκουτίωνα, Πρόκουλον Σῶσσον καὶ τὸν Φαῦστον, Εὐτύχιον σοφὸν Δισιδέριον, καὶ τὸν Ἰανουάριον ἄσμασιν, ὡς ὑπέρ πάντων νὺν πρεσβεύοντας. 

Θεοτοκίον
Φωτὸς τοῦ ἐν σοὶ μαρμαρυγαὶς τυφλώττουσαν, τὴν ψυχήν μου φωταγώγησον, καὶ χειραγώγησόν με Κόρη, ὁδοὺς σωτηριώδεις πορεύεσθαι, καὶ πλάνης ἐκφυγεῖν τὰ προσκόμματα, ὅπως ἐν, πίστει μακαρίζω σε. 

Τὸ Φωταγωγικόν, τὸ Ἰδιόμελον, καὶ ἡ λοιπὴ Ἀκολουθία, ὡς σύνηθες, καὶ Ἀπόλυσις.
ΤΗ ΚΒ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ὁσίου Πατρὸς ἡμῶν Θεοδώρου τοῦ Συκεώτου. 

ΕΙΣ ΤΟΝ ΕΣΠΕΡΙΝΟΝ
Εἰς τό, κυριε ἐκέκραξα, ψάλλομεν Στιχηρὰ Προσόμοια.
Ἦχος α'
Τῶν οὐρανίων ταγμάτων
Ἱερομύστης τοῦ Λόγου Πάτερ γενόμενος, καὶ ἀρεταὶς ἐκλάμψας, τὴ τοῦ Πνεύματος αἴγλη, Θεόδωρε τρισμάκαρ, παρέχεις ἡμῖν, ἰαμάτων χαρίσματα, τοὶς ἐν τῇ μνήμη σου ταύτη τὴ Ἱερά, προσιοῦσι καὶ τιμώσί σε. 

Ταὶς οὐρανίαις ἀκτίσι περιλαμπόμενος, τὴ τοῦ Χριστοῦ δυνάμει, τὰς ἰάσεις παρέχεις, τοὶς πίστει σὲ αἰτοῦσι, καὶ εὐσεβῶς, ἐκτελοῦσι τὴν μνήμην σου, θεομακάριστε Πάτερ θαυματουργέ, ἀξιάγαστε Θεόδωρε. 

Τοῦ ἀμπελωνος ἐργάτης, διὰ τῆς πράξεως, τῶν ἐντολῶν ἐδείχθης, τοῦ Χριστοῦ θεοφόρε, διὸ τῆς βασιλείας, τῆς ἄνω λαβών, μυστικῶς τὸ δηνάριον, ἀδιαλείπτως πρεσβεύεις ὑπὲρ ἡμῶν, τῶν τιμώντων σὲ Θεόδωρε. 

Δόξα... Καὶ νύν... Θεοτοκίον
Θεομακάριστε Κόρη Θεοχαρίτωτε, ἡ των ἁμαρτανόντων, κραταιὰ προστασία, τῶν καταπονουμένων ἡ κραταιά, καὶ βεβαία ἀντίληψις, Θεοκυῆτορ Παρθένε, πάντων πιστῶν, καταφύγιον πανύμνητε.

Ἡ Σταυροθεοτοκίον
Ἐν τῷ Σταυρῶ σὲ ὁρῶσα, Χριστὲ κρεμάμενον, ἡ ἄμωμος Παρθένος, ἡ ἀσπόρως τεκοῦσα, ἐβόα θρηνωδοῦσα, Υἱὲ καὶ Θεέ, τὶς ἡ θεία καὶ ἄφατος, οἰκονομία σου Λόγε, δι' ἦς βροτους, τῆς κατάρας ἠλευθέρωσας!

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς ἡμέρας, καὶ τοῦ Ἁγίου, οὗ ἡ Ἀκροστιχίς.
Θείόν σε δῶρον παμμάκαρ μέλπω, Πάτερ. Ὁ Ἰωσήφ.
Ὠδὴ α'  Ἦχος δ'
Ὁ Εἱρμὸς
«Τῶ ὁδηγήσαντι πάλαι, τὸν Ἰσραὴλ φεύγοντα, ἐκ τῆς δουλείας τοῦ Φαραώ, καὶ ἐν ἐρήμῳ θρέψαντι, ἄσωμεν ὦς λυτρωτὴ ἡμῶν Θεῷ, ὅτι δεδόξασται». 

Θεοφεγγὴ σὲ ἀστέρα, ὁ νοητὸς Ἥλιος, τῷ στερεώματι Σοφέ, τῆς Ἐκλησίας ἀνέδειξε, βολὰς θαυμάτων ἐκπέμποντα πάντοτε, καὶ παθημάτων τὴν ἀχλὺν ἀφανίζοντα. 

Ἐκ μητρικῆς σὲ νηδύος, Ὁ Ποιητὴς Ὅσιε, Ἱερεμίαν ὡς τὸ πρίν, καθαγιάσας εἰργάσατο, σκεῦος τοῦ Πνεύματος εὔχρηστον, πνεύματα ἀποσοβοῦντα, πονηρὰ Πάτερ Θεόδωρε. 

Ἱδρῶσι τῆς ἐγκρατείας, φλόγα παθῶν ἔσβεσας, καὶ ἑπομβρία προσευχῶν, ῥεῖθρα θαυμάτων ἔβλυσας, καύσωνα ἀρρωστημάτων σβεννύοντα, Πάτερ Θεόδωρε. 

Θεοτοκίον
Ὁ ἀγεώργητος βότρυς, σοῦ ἐκ γαστρὸς ἤνθησε, Παρθενομῆτορ γλυκασμόν, ἀναβλαστάνων ἀφέσεως, καὶ εὐφροσύνης πανάχραντε, ἅπασι τοὶς ἐκ τῆς μέθης, τῶν δεινῶν παραφρονήσασιν. 

Ὠδὴ γ'  Ὁ Εἱρμὸς
«Ὁ στερεῶν βροντὴν καὶ κτίζων πνεῦμα, στερέωσόν με Κύριε, ἵνα ὕμνώ σε εἰλικρινῶς, καὶ ποιῶ τὸ θέλημά σου, ὅτι οὐκ ἔστιν Ἅγιος, ὡς σὺ ὁ Θεὸς ἡμῶν». 

Ὡς θαυμαστὸς ὁ βίος σου θεόφρον! ὦς φοβερὰ τὰ θαύματα! ὡς ὑψηλή σου ἡ πρὸς Θεόν, οἰκείωσις καὶ νεῦσις, καὶ ἀκλινὴς ἀνάβασις! πανένδοξε Θεόδωρε. 

Ῥύμην παθῶν ἀνέστειλας παμμάκαρ, τῶν πόνων ἐπιδόσεσι, καὶ τῶν δαιμόνων τὰς δολεράς, ἐξηφάνισας ἐνέδρας, τοῦ Παναγίου Πνεύματος, ἰσχὺϊ Θεόδωρε. 

Οἱ τὴ σεπτὴ προστρέχοντες σορῶ σοῦ, ἐκ ταύτης ἀρυόμεθα, τῶν ἰαμάτων τοὺς θησαυρούς, καὶ θαυμάτων τὰ πελάγη, καὶ δωρεὰν τὴν ἄφθονον, ὑμνούντές σε Θεόδωρε. 

Θεοτοκίον
Νόμοι ἐν σοὶ τῆς φύσεως Παρθένε, καινοτομοῦνται, τίκτεις γάρ, ὑπερφυῶς τὸν Δημιουργόν, ὑπὲρ λόγον τὸν Δεσπότην, ὃν ἐκτενῶς ἱκέτευε, σωθῆναι τοὺς δούλους σου.

Κάθισμα  Ἦχος δ'
Ὁ ὑψωθεὶς
Ἀγωνισάμενος καλῶς Ἱεράρχα, κατὰ πνευμάτων πονηρῶν ἐξουσίαν, παρὰ Κυρίου ἔλαβες Θεόδωρε, λύειν τὰ νοσήματα, καὶ ἰάσθαι ποικίλα, πάντων ἀρρωστήματα, τῶν πιστῶς προστρεχόντων, τὴ σὴ τιμία πάντοτε σορῶ, ἣν προσκυνοῦντες ἀεὶ εὐφημούμέν σε. 

Θεοτοκίον
Τῶν ἀκαθάρτων λογισμῶν μου τὰ πλήθη, καὶ τῶν ἀτόπων ἐννοιῶν τὰς νιφάδας, τὶς ἐξειπεῖν δυνήσεται Παρθένε ἁγνή, τὰς ἐπαναστάσεις δέ, τῶν ἀσάρκων ἐχθρῶν μου, τὶς ἐκδιηγήσεται, καὶ τὴν τούτων κακίαν, Ἀλλὰ τὴ σή, πρεσβεία ἀγαθή, τούτων μοὶ πάντων τὴν λύτρωσιν δώρησαι. 

Ἡ Σταυροθεοτοκίον
Τὸν ἐξ ἀνάρχου τοῦ Πατρὸς γεννηθέντα, ἡ ἐπ' ἐσχάτων σὲ σαρκὶ τετοκυία, ἐπὶ Σταυροῦ κρεμάμενον ὁρώσά σε Χριστέ, Οἴμοι! ἀνεκραύγαζε, ποθεινότατον Τέκνον, τί, σοὶ ἀνταπέδωκε, τῶν Ἑβραίων ὁ δῆμος; Ἀλλὰ ἀνάστηθι καὶ σῶσον ὡς Θεός, τὸν κόσμον πάντα, χειρὸς τοῦ ἀλάστορος. 

Ὠδὴ δ'  Ὁ Εἱρμὸς
«Εἰσακήκοα ὁ Θεός, τὴν ἀκοήν σου καὶ ἐφοβήθην, κατενόησα τὰ ἔργα σου, καὶ ἐξέστην Κύριε, ὅτι τῆς σῆς αἰνέσεως πλήρης ἡ γῆ». 

Ποταμὸς ὑπάρχεις σαφῶς, πεπληρωμένος ναμάτων θείων, χαρισμάτων τε τοῦ Πνεύματος, καταρδεύων ἅπασαν, τὴν Ἐκκλησίαν Πάτερ Θεόδωρε. 

Ἀπηγχόνισας τὸν ἐχθρόν, νευραῖς τῶν πόνων τῶν σῶν παμμάκαρ, καὶ τὰ τούτου ἐξωλόθρευσας, πονηρὰ στρατεύματα, τῶν προσευχῶν σου ξίφει Θεόδωρε. 

Μελετῶν τὸν νόμον Θεοῦ, ἐν διεξόδοις τῆς ἐγκρατείας, θεῖον ξύλον ἀνεβλάστησας, εὐκαρπίαν πράξεων, τῶν ἐναρέτων φέρων Θεόδωρε. 

Θεοτοκίον
Μακαρία ἐκ γενεῶν, πασῶν ἐδείχθης, Χριστὸν τεκοῦσα, μακαρίους ἐργαζόμενον, τοὺς αὐτῷ
δουλεύοντας, Παρθενομῆτορ ἄχραντε Δέσποινα. 

Ὠδὴ ε'  Ὁ Εἱρμὸς
«Ἀνάτειλόν μοὶ Κύριε, τὸ φῶς τῶν προσταγμάτων σου, ὅτι πρὸς σὲ Χριστὲ τὸ πνεύμά μου, ὀρθρίζει καὶ ὑμνεῖ σε, σὺ γὰρ εἶ Θεὸς ἡμῶν, καὶ πρὸς σὲ καταφεύγω, τῆς εἰρήνης Βασιλεῦ». 

Ἀκοίμητον λαμπάδα σε, καὶ λύχνον μὴ σβεννύμενον, τὸ φῶς τὸ ἄχρονον ἀνέδειξε, τοὶς ζόφω κρατουμένοις, τῶν παθῶν Θεόδωρε, καὶ τὴ ἀμαυρότητι, τῶν πολλῶν ἁμαρτιῶν. 

Καλῶς παιδοτριβούντά σε, τὸν Μάρτυρα Γεώργιον, ἐξ ἁπαλῶν ὀνύχων ἔσχηκας, καὶ τούτου ἐμιμήσω, τὸ ἐν πᾶσι πρόθυμον, καὶ τὴν πρὸς τὸν Κύριον, Πάτερ Ὅσιε στοργήν. 

Ἀνόθευτον ἐγκράτειαν, ὑπομονὴν ἀσύγκριτον, πίστιν ἐλπίδα καὶ ταπείνωσιν, ἔσχες ὑπὲρ ἄνθρωπον, ὅθεν ὑπερβάλλουσαν, χάριν εὗρες ἐκ Θεοῦ. 

Θεοτοκίον
Ῥανίσι τοῦ ἐλέους σου, κατάρδευσον Πανάχραντε, τὴν ἐκτακείσάν μου διάνοιαν, φλογμῶ τῆς ἁμαρτίας, καὶ τὸν ἐσβεσμένον μου, τῆς καρδίας ἄναψον, λύχνον πύλη τοῦ φωτός. 

Ὠδὴ ς'  Ὁ Εἱρμὸς
«Ζάλη μὲ λογισμῶν καταλαβοῦσα, εἰς βυθὸν καθέλκει με, ἀμέτρων ἁμαρτημάτων ἀλλὰ σὺ Κυβερνήτα ἀγαθέ, προφθάσας ἀνάγαγε, ὡς τὸν Προφήτην καὶ σώσόν με». 

Μέριμναν τῶν γηϊνων ἀπεκρούσω, ὅλον δὲ ἐκένωσας, τὸν πόθον πρὸς τὸν Δεσπότην, ἐνηδόμενος τούτου καλλοναίς, καὶ ταὶς ἀναβλυζούσαις, Πάτερ ἐκεῖθεν ἑλλάμψεσιν. 

Ἔλυσας παγετὸν τῆς ἁμαρτίας, κρύει πιεζόμενος, κλωβοῦ ἱστάμενος μέσον, καὶ ὡς ἄσαρκος Πάτερ, προσβολάς, ὑπήνεγκας ἀέρων, θεία θαλπόμενος χάριτι. 

Λάρνακι ἱερά σου προσιόννες, ὀσμῆς θείας γνώσεως, πληρούμεθα Ἱεράρχα, δυσωδίας λυτρούμενοι παθῶν, οἱ πόθω σὲ τιμῶντες, θαυματουργὲ Πάτερ Ὅσιε. 

Θεοτοκίον
Παθῶν μὲ τρικυμία συνταράσσει, βυθὸς ἀπογνώσεως, χειμάζει μου τὴν καρδίαν, κυβερνήτην κυήσασα Χριστόν, Παρθένε καὶ Σωτήρα, ῥύσαι καὶ σώσόν με δέομαι. 

Κοντάκιον  Ἦχος γ'
Ἡ Παρθένος σήμερον
Ὡς πυρίνω ἅρματι, ταὶς ἀρεταὶς Θεοφόρε, ἐπιβὰς ἀνέδραμες, εἰς οὐρανίους οἰκήσεις, Ἄγγελος μετὰ ἀνθρώπων συμβιοτεύων, ἄνθρωπος σὺν τοὶς Ἀγγέλοις περιχορεύων, διὰ τοῦτο ἀνεδείχθης, θαυμάτων θεῖον, δοχεῖον Θεόδωρε. 

Σ υ ν α ξ ά ρ ι ο ν
Τὴ ΚΒ' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Θεοδώρου τοῦ Συκεώτου, Ἐπισκόπου Ἀναστασιουπόλεως. 

Στίχοι
       Καὶ Θεοδώρω, καὶ νεκρῶ Θεοδώρου, 

       Τὸ θαυματουργεῖν δῶρον ἐκ Θεοῦ μέγα. 

       Εἰκάδι δευτερίη Συκεώτην τύμβος ἔκρυψεν. 

Τὴ αὐτὴ ἡμέρα, ὁ Ἅγιος Μάρτυς Νέαρχος πυρὶ τελειοῦται. 

Στίχοι
       Τοῦ πρὸς σέ, Σῶτερ, ἐμπύρου θείου πόθου, 

       Νέαρχος εἶπεν, οὐδὲ πὺρ μὲ χωρίσει. 

Τὴ αὐτὴ ἡμέρα, Μνήμη τοῦ Ἁγίου Ἄποστόλου Ναθαναήλ, ὃς ἐστι Σίμων ὁ Ζηλωτής, ἤτοι ἡ ἀνάμνησις τῆς πρὸς τὸν Χριστὸν αὐτοῦ γνωρίσεως. 

Στίχοι
Τὸν Ναζαρηνὸν γνοὺς Ναθαναὴλ μέγαν, Τὴν Ναζαρὲτ σίγησον ἄχρηστον λέγειν. 

Ταὶς τῶν Ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'  Ὁ Εἱρμὸς
«Τὸν ἐν καμίνῳ τοὺς Παίδας, ἀφλέκτους τηρήσαντα, καὶ τὸ πὺρ κατασβέσαντα, ὑμνήσωμεν λέγοντες, Εὐλογητὸς εἶ κυριε, ὁ Θεὸς ὁ τῶν Πατέρων, εἰς πάντας τούς αἰῶνας». 

Ὡς ἀψευδὴς Ἱεράρχης, θυσίαν ἀναίμακτον, προσήγαγες ἐν Πνεύματι, καὶ παθῶν νεκρότητι, θῦμα εὐῶδες Παμμάκαρ, σεαυτὸν τῶ Δεσπότη, προσήνεγκας ἐν πίστει. 

Πὺρ ἡδονῶν ἐγκρατείας, ἱδρῶσι κατέσβεσας, αὐχμόν τε γὴς ἀνέστειλας, ὄμβρων ἐπικλύσεσι θαυματουργέ, ὡς Ἠλίας οὐρανοὺς κεκλεισμένους, εὐχαίς σου ὑπανοίγων. 

Ἁγιασθεὶς ἀπὸ βρέφους, εὐχῆς γενναιότητι στειρευούσας ἐποίησας, γαστέρας πολύπαιδας, τυφλοὶς παρέσχες τὸ βλέπειν, καὶ χωλοὶς εὐδρομίαν, Θεόδωρε τρισμάκαρ. 

Θεοτοκίον
Τὴν καλλονὴν Ἰακὼβ σε, Θεὸς ἐξελέξατο, καὶ ἐν σοὶ κατεσκήνωσε, καὶ σὲ διετήρησε, καὶ μετὰ τόκον Παρθένον, ὥσπερ ἢς πρὸ τοῦ τόκου, Παρθένε Θεοτόκε. 

Ὠδὴ η'  Ὁ Εἱρμὸς
«Γῆ καὶ πάντα τὰ ἐν αὐτῇ, καὶ θάλασσα, καὶ πᾶσαι αἱ πηγαί, οἱ οὐρανοὶ τῶν οὐρανῶν, φῶς καὶ σκότος, ψῦχος καὶ καύσων, υἱοὶ τῶν ἀνθρώπων, lερεὶς εὐλογεῖτε τὸν Κύριον, καὶ ὑπερυψοῦτε, αὐτὸν εἰς τοὺς αἰῶνας». 

Ἐπὶ πέτραν ὑπομονῆς, ἐρείσας σου τὰς βάσεις τῆς ψυχῆς, οὗ παρετράπης προσβολαὶς ἐναντίαις, οὐκ ἐσαλεύθης, ἐχθρῶν ἐπηρείαις, ἀλλὰ ὕψος πρὸς θεῖον ἀνέδραμες, ὑπὲρ τῶν πίστει τιμώντων σὲ πρεσβεύων. 

Ῥεῖθρον πρόεισιν ἐκ σοροῦ, ἰάσεων τῆς σῆς θαυματουργέ, καὶ ἀποπλύνει μολυσμοῦς παθημάτων, καὶ σηπεδόνας δεινῶν ἐκκαθαίρει, καὶ πιστῶν καταρδεύει Θεόδωρε, πάντων τὰς καρδίας, τῶν πόθω σὲ τιμώντων. 

Ὁ τῶν δώρων τῶν θεϊκῶν, ἐπώνυμος, καὶ μύστης τοῦ Χριστοῦ, τῶν Ἀσκητῶν ἡ καλλονή, Ἱερέων ὡραιότης, θαυμάτων ἡ βρύσις, ἡ σεπτὴ μυροθήκη τοῦ Πνεύματος, νύν ἀνευφημείσθω, Θεόδωρος ὁ μέγας. 

Θεοτοκίον
Ἱεραὶ σεπτῶν Προφητῶν, κηρύττουσι φωναὶ συμβολικῶς, πύλην καὶ ὄρος καὶ σκηνήν, καὶ ἁγίαν φωτὸς νεφέλην, ἐξ ἦς τοὶς ἐν σκότει καὶ σκιὰ καθημένοις ἀνέτειλεν, Ἥλιος Παρθένε, Χριστὸς ὁ φωτοδότης. 

Ὠδὴ θ'  Ὁ Εἱρμὸς
«Ὅτι ἐποίησέ μοὶ μεγαλεῖα ὁ Δυνατός, καὶ ἅγιον τὸ Ὄνομα αὐτοῦ, καὶ τὸ ἔλεος αὐτοῦ, εἰς γενεὰν καὶ γενεὰν τοὶς φοβουμένοις αὐτόν». 

Ὡς ὄρθρος, ὡς ἡμέρα διαυγής, ἡ σὴ ἑορτή, ἐπέφανε φωτίζουσα ἡμῶν, τὰς καρδίας τῶν πιστῶς ἀνευφημούντων, τοὺς σεπτοὺς πόνους σου Πάνσοφε. 

Συνόμιλος, Ἀγγέλων, Ἀποστόλων καὶ Ἀθλητῶν, Ὁσίων καὶ Δικαίων γεγονῶς, Πάτερ καὶ Ἱεραρχῶν, ἐν οὐρανοῖς ὑπὲρ ἡμῶν, Χριστῷ πρεσβεύεις ἀεί. 

Ἠθήκη τῶν ἁγίων σου, λειψάνων Πάτερ σοφέ, ὡς ἄλλη κολυμβήθρα Σιλωάμ, ἐγνωρίσθη τοὶς πιστοίς, ἢ προσιόντες, τὰς ψυχὰς ἁγιαζόμεθα. 

Θεοτοκίον
Φρικτή σου ἡ λοχεία, Θεοτόκε Μήτηρ Θεοῦ, διὸ σὲ μακαρίζομεν ἀεί, καὶ δοξάζομεν πιστῶς, αἱ γενεαὶ τῶν γενεῶν, εἰς τοὺς αἰῶνας. Ἀμήν. 

Καὶ ἡ λοιπὴ Ἀκολουθία, ὡς σύνηθες, ἡ Α' Ὥρα καὶ Ἀπόλυσις.
ΤΗ ΚΓ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου ἐνδόξου Μεγαλομάρτυρος Γεωργίου τοῦ τροπαιοφόρου. 

Εἰ βούλεται ὁ Προεστὼς ποιῆσαι Ἀγρυπνίαν.
ΕΝ ΤΩ ΜΙΚΡΩ ΕΣΠΕΡΙΝΩ
Εἰς τό, Κύριε ἐκέκραξα, ἱστῶμεν Στίχους δ' καὶ ψάλλομεν Στιχηρὰ Προσόμοια τοῦ Ἁγίου.
Ἦχος α'
Τῶν οὐρανίων ταγμάτων
Τῆς ἀληθείας τὸ ἔαρ, λαμπρῶς ἐφέστηκε, καὶ νεουργεῖ τὴν κτίσιν, εὐσεβεῖ ἐπιγνώσει, Χριστοῦ τοῦ ζωοδότου, ὅθεν σαφῶς, φωτισθεὶς τὴν διάνοιαν, ὁ ἀθλητὴς τοῦ Κυρίου, τὴν τῶν ἐχθρῶν, κατεπάτησεν ἀπόνοιαν. 

Τῶ Βασιλεῖ τῶν αἰώνων, σὺ ἐστρατεύσω σοφέ, καὶ παρατάξεις πάσας, καθελῶν τῶν ἀνόμων, Γεώργιε τρισμάκαρ, στερρὸς ἀθλητής, ἀνεδείχθης τὴ χάριτι, τὴ ἐκ Θεοῦ σοὶ δοθείση θαυματουργέ, διὸ πρέσβευε σωθῆναι ἡμᾶς. 

Ῥεῖθρα ἰάσεων νέμεις, τοὶς σοὶ προστρέχουσι, Γεώργιε τρισμάκαρ, καὶ ψυχῶν καὶ σωμάτων, ἀρωγὸς σὺ ὑπάρχεις, τοὶς πίστει θερμή, προσιοῦσι τὴ σκέπη σου, ἀξιοθαύμαστε Μάρτυς τοῦ Ἰησοῦ, Ἀθλοφόρων ἐγκαλλώπισμα. 

Δόξα... Ἦχος α'
Τοῦ μεγάλου Βασιλέως στρατιώτα Γεώργιε, χαῖρε καὶ εὐφραίνου, Θεῷ γὰρ εὐηρέστησας, πάντων καταφρονήσας, ζωὴν τὴν αἰώνιον εὗρες ἐν οὐρανοῖς, τὸ γὰρ σώμά σου πᾶσαν νόσον ἐξ ἀνθρώπων ἀπελαύνει, Χριστὸς γὰρ ὃν ἐπόθησας, αὐτὸς σὲ δοξάζει μακάριε. 

Καὶ νύν... Τῆς Ἑορτῆς
Εἰς τὸν Στίχον, Στιχηρὰ Προσόμοια τοῦ Ἁγίου.
Ἦχος β'
Οἶκος τοῦ Ἐφραθὰ
Εὖγε τῆς ὑπὲρ νοῦν, χαρὰς ἢς ἠξιώθης, Γεώργιε τρισμάκαρ, παρὰ Χριστοῦ τοῦ Κτίστου, ὦς Μάρτυς ἀπαράγραπτος. 

Στίχ. Δίκαιος ὡς φοῖνιξ ἀνθήσει καὶ ὡσεὶ κέδρος ἡ ἐν τῷ Λιβάνω πληθυνθήσεται. 

Χαίροις τῶν Ἀθλητῶν, ὁ μέγας ταξιάρχης, καὶ τῶν πιστῶν ἁπάντων, προσφύγιον καὶ τεῖχος, καλλίνικε Γεώργιε. 

Στίχ. Τοὶς Ἁγίοις τοὶς ἐν τῇ γῆ αὐτοῦ ἐθαυμάστωμεν πάντα τὰ θέλημα αὐτοῦ ἐν αὐτοῖς.

Λύτρωσαι τῶν δεινῶν, τῶν νὺν παρενοχλούντων, τὴν ταπεινὴν ψυχήν μου, ὡς ἄριστος προστάτης, Μάρτυς Χριστοῦ Γεώργιε. 

Δόξα... Ἦχος δ'  Ἀνατολίου
Πάντα τὰ ἔθνη κροτήσατε χείρας, ἀλαλάξωμεν τῶ Θεῷ τῶ Σωτήρι ἡμῶν, ὅτι ἐν ξύλῳ ὑψωθείς, καὶ ἐντάφω κατελθῶν, τὸν Ἅδην ἐσκύλευσε, καὶ νεκροὺς συνήγειρε, βοῶντας αὐτῷ, Ἀλληλούϊα, Ἀλληλούϊα, Ἀλληλούϊα Χριστῷ τῶ ἀναστάντι. 

Καὶ νύν... Τῆς Ἑορτῆς
Ἀπολυτίκιον  Ἦχος δ'
Ὡς τῶν αἰχμαλώτων ἐλευθερωτής, καὶ τῶν πτωχῶν ὑπερασπιστής, ἀσθενούντων ἰατρός, βασιλέων ὑπέρμαχος, Τροπαιοφόρε Μεγαλομάρτυς Γεώργιε, πρέσβευε Χριστῷ τῶ Θεῷ, σωθῆναι τὰς ψυχὰς ἡμῶν. 

Καὶ τῆς Ἑορτῆς, καὶ Ἀπόλυσις
ΕΝ ΤΩ ΜΕΓΑΛΩ ΕΣΠΕΡΙΝΩ
Μετὰ τὸν Προοιμιακόν, καὶ τὴν α' Στάσιν τοῦ Μακάριος ἀνήρ, εἰς τὸ Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια τοῦ Ἁγίου.
Ἦχος δ'  Αὐτόμελον
Ὡς γενναῖον ἐν Μάρτυσιν, ἀθλοφόρε Γεώργιε, συνελθόντες σήμερον, εὐφημούμέν σε, ὅτι τὸν δρόμον τετέλεκας, τὴν πίστιν τετήρηκας, καὶ ἐδέξω ἐκ Θεοῦ, τὸν τῆς νίκης σου στέφανον, ὃν ἱκέτευε, ἐκ φθορᾶς καὶ κινδύνων λυτρωθῆναι, τοὺς ἐν πίστει ἐκτελοῦντας, τὴν ἀεισέβαστον μνήμην σου. 

Ῥωμαλέω φρονήματι, πεποιθὼς ηὐτομόλησας, ὥσπερ λέων ἔνδοξε, πρὸς τὴν ἄθλησιν, ὑπερορῶν μὲν τοῦ σώματος, ὡς φθείρεσθαι μέλλοντος, τῆς ἀφθάρτου δὲ ψυχῆς, σοφῶς ἐπιμελούμενος, καὶ κολάσεων, πολυτρόποις ἰδέαις ἔπυρώθης, ὡς χρυσὸς κεκαθαρμένος, ἑπταπλασίως Γεώργιε. 

Τῶ Σωτήρι συνέπαθες, καὶ θανάτω τὸν θάνατον, ἑκουσίως ἔνδοξε μιμησάμενος, συμβασιλεύεις λαμπρότατα, πορφύραν ἓξ αἵματος, ἐνδυσάμενος φαιδράν, καὶ τῶ σκήπτρω τῶν ἄθλων σου, ἐγκοσμούμενος, καὶ στεφάνω τῆς νίκης διαπρέπων, ἀπεράντους εἰς αἰῶνας, Μεγαλομάρτυς Γεώργιε. 

Τῶ τῆς πίστεως θώρακι, καὶ ἀσπίδι τῆς χάριτος, καὶ Σταυροῦ τῶ δόρατι, συμφραξάμενος, τοὶς ἐναντίοις ἀνάλωτος, ἐγένου Γεώργιε, καὶ ὡς θεῖος ἀριστεύς, τῶν δαιμόνων τὰς φάλαγγας, τροπωσάμενος, σὺν Ἀγγέλοις χορεύεις, τοὺς Πιστοὺς δέ, περιέπων ἁγιάζεις, καὶ διασώζεις καλούμενος. 

Ὡς ἀστέρα πολύφωτον, ὥσπερ ἥλιον λάμποντα, ἐν τῷ στερεώματι, σὲ γινώσκομεν, Ὡς μαργαρίτην πολύτιμον, ὡς λίθον αὐγάζοντα, ὡς ἡμέρας σὲ υἱόν, ὡς γενναῖον ἐν Μάρτυσιν, ὡς ὑπέρμαχον, τῶν πιστῶν ἐν κινδύνοις εὐφημοῦμεν, ἐκτελούντές σου τὴν μνήμην, τροπαιοφόρε Γεώργιε. 

Ἐν θαλάσσῃ μὲ πλέοντα, ἓν ὁδῷ μὲ βαδίζοντα, ἐν νυκτὶ καθεύδοντα, περιφρούρησον, ἐπαγρυπνοῦντα διάσωσον, παμμάκαρ Γεώργιε, καὶ ἀξίωσον ποιεῖν, τοῦ Κυρίου τὸ θέλημα, ὅπως εὔροιμι, ἐν ἡμέρα τῆς δίκης τῶν ἐν βίῳ, πεπραγμένων μοὶ τὴν λύσιν, ὁ προσδραμὼν ἐν τῇ σκέπη σου. 

Δόξα... Ἦχος πλ. β'
Ἀξίως τοῦ ὀνόματος, ἐπολιτεύσω στρατιώτα Γεώργιε, τὸν σταυρὸν γὰρ τοῦ Χριστοῦ, ἐπ' ὤμων ἀράμενος, τὴν ἐκ διαβολικῆς πλάνης χερσωθεῖσαν γὴν ἐκαλλιέργησας, καὶ τὴν ἀκανθώδη θρησκείαν τῶν εἰδώλων ἐκριζώσας, τῆς Ὀρθοδόξου Πίστεως κλῆμα κατεφύτευσας, ὅθεν βλυστάνεις ἰάματα, τοὶς ἐν πάσῃ τὴ οἰκουμένη πιστοίς, καὶ Τριάδος γεωργός, δίκαιος ἀνεδείχθης, Πρέσβευε δεόμεθα, ὑπὲρ εἰρήνης τοῦ κόσμου, καὶ σωτηρίας τῶν ψυχῶν ἡμῶν. 

Καὶ νύν... Τῆς τυχούσης Ἑορτῆς
Εἴσοδος, τό, Φῶς ἱλαρόν, Τὸ Προκείμενον τῆς ἡμέρας, καὶ τὰ Ἀναγνώσματα.
Προφητείαις Ἡσαϊου τὸ Ἀνάγνωσμα
(Κέφ. 43, 9-14)
Τάδε λέγει Κύριος, Πάντα τὰ ἔθνη συνήχθησαν ἅμα καὶ συναχθήσονται ἄρχοντες ἐξ αὐτῶν, Τὶς ἀναγγελεῖ ταῦτα ἐν αὐτοῖς; ἢ τᾷ ἐξ ἀρχῆς, τὶς ἀκουστὰ ποιήσει ἡμῖν, Ἀγαγέτωσαν τοὺς μάρτυρας αὐτῶν, καὶ δικαιωθήτωσαν, Καὶ εἰπάτωσαν ἀληθῆ, Γίνεσθέ μοὶ μάρτυρες, καὶ ἐγὼ μάρτυς Κύριος ὁ Θεός, καὶ ὁ παίς, ὃν ἐξελεξάμην, ἵνα γνῶτε καὶ Πιστεύσητε, καὶ συνῆτε, ὅτι ἐγὼ εἰμι, Ἐμπροσθέν μου οὐκ ἐγένετο ἄλλος Θεός, καὶ μὲτ ἐμὲ οὐκ ἔσται, Ἐγὼ εἰμι ὁ Θεός, καὶ οὐκ ἔστι πάρεξ ἐμοῦ ὁ σώζων. Ἐγὼ ἀνήγγειλα καὶ ἔσωσα, ὠνείδισα, καὶ οὐκ ἣν ἐν ἡμῖν ἀλλότριος. Ὑμεῖς ἐμοὶ μάρτυρες, καὶ ἐγὼ Κύριος ὁ Θεός, ὅτι ἀπ' ἀρχῆς ἐγὼ εἰμι, καὶ οὐκ ἔστιν ὁ ἐκ τῶν χειρῶν μου ἐξαιρούμενος. Ποιήσω, καὶ τὶς ἀποστρέψει αὐτό. Οὕτω λέγει Κύριος ὁ Θεός, ὁ λυτρούμενος ἡμᾶς, ὁ Ἅγιος Ἰσραήλ. 

Σοφίας Σολομῶντος τὸ Ἀνάγνωσμα
(Κέφ. 3, 1-9)
Δικαίων ψυχαὶ ἐν χειρὶ Θεοῦ, καὶ οὐ μὴ ἄψηται αὐτῶν βάσανος. Ἔδοξαν ἐν ὀφθαλμοῖς ἀφρόνων τεθνάναι. Καὶ ἑλογίσθη κάκωσις ἡ ἔξοδος αὐτῶν, καὶ ἡ ἀφ' ἡμῶν πορεία σύντριμμα, οἱ δὲ εἰσιν ἐν εἰρήνῃ. Καὶ γὰρ ἐν ὄψει ἀνθρώπων ἐὰν κολασθῶσιν, ἡ ἐλπὶς αὐτῶν ἀθανασίας πλήρης. Καὶ ὀλίγα παιδευθέντες, μεγάλα εὐεργετηθήσονται, ὅτι ὁ Θεὸς ἐπείρασεν αὐτούς, καὶ εὗρεν αὐτοὺς ἀξίους ἑαυτοῦ. Ὡς χρυσὸν ἐν χωνευτηρίῳ ἐδοκίμασεν αὐτούς, καὶ ὡς ὁλοκάρπωμα θυσίας προσεδέξατο αὐτούς. Καὶ ἐν καιρῷ ἐπισκοπῆς αὐτῶν ἀναλάμψουσι, καὶ ὡς σπινθῆρες ἐν καλάμῃ διαδραμοῦνται. Κρινοῦσιν ἔθνη, καὶ κρατήσουσι λαῶν καὶ βασιλεύσει αὐτῶν Κύριος εἰς τούς αἰῶνας, οἱ πεποιθότες ἐπ' αὐτόν, συνήσουσιν ἀλήθειαν, καὶ οἱ πιστοὶ ἓν ἀγάπη προσμενοῦσιν αὐτῷ, ὅτι χάρις καὶ ἔλεος ἐν τοῖς ὁσίοις αὐτοῦ, καὶ ἐπισκοπὴ ἐν τοῖς ἐκλεκτοὶς αὐτοῦ. 

Σοφίας Σολομῶντος τὸ Ἀνάγνωσμα
(Κέφ. 5, 15-23 & 6, 1-3)
Δίκαιοι εἰς τὸν αἴωνα ζῶσι, καὶ ἐν Κυρίῳ ὁ μισθὸς αὐτῶν, καὶ ἡ φροντὶς αὐτῶν παρὰ Ὑψίστω. Διὰ τοῦτο λήψονται τὸ βασίλειον τῆς εὐπρεπείας, καὶ τὸ διάδημα τοῦ κάλλους ἐκ χειρὸς Κυρίου, ὅτι τὴ δεξιὰ αὐτοῦ σκεπάσει αὐτούς, καὶ τῶ βραχίονι ὑπερασπιεῖ αὐτῶν. Λήψεται πανοπλίαν, τὸν ζῆλον αὐτοῦ, καὶ ὁπλοποιήσει τὴν κτίσιν εἰς ἄμυναν ἐχθρῶν. Ἐνδύσεται θώρακα, δικαιοσύνην, καὶ περιθήσεται κόρυθα, κρίσιν ἀνυπόκριτον. Λήψεται ἀσπίδα ἀκαταμάχητον, ὁσιότητα, ὀξυνεῖ δὲ ἀπότομον ὀργὴν εἰς ῥομφαίαν. Συνεκπολεμήσει αὐτῷ ὁ κόσμος ἐπὶ τοὺς παράφρονας, πορεύσονται εὔστοχοι βολίδες ἀστραπῶν, καὶ ὡς ἀπὸ εὐκύκλου τόξου τῶν νεφῶν, ἐπὶ σκοπὸν ἀλοῦνται, καὶ ἐκ πετροβόλου θυμοῦ πλήρεις ῥιφήσονται χάλαζαι. Ἀγανακτήσει κατ' αὐτῶν ὕδωρ θαλάσσης, ποταμοὶ δὲ συγκλύσουσιν ἀποτόμως. Ἀντιστήσεται αὐτοῖς πνευμαδυνάμεως, καὶ ὡς λαῖλαψ ἐκλικμήσει αὐτούς, καὶ ἐρημώσει πᾶσαν τὴν γὴν ἀνομία, καὶ ἡ κακοπραγία περιτρέψει θρόνους δυναστῶν. Ἀκούσατε οὖν, Βασιλεῖς, καὶ σύνετε, μάθετε, δικασταὶ περάτων γής, ἐνωτίσασθε οἱ κρατοῦντες πλήθους, καὶ γεγαυρωμένοι ἐπὶ ὄχλοις ἐθνῶν, ὅτι ἐδόθη παρὰ Κυρίου ἡ κράτησις ὑμῖν, καὶ ἡ δυναστεία παρὰ Ὑψίστου. 

Εἰς τὴν Λιτήν, Στιχηρὰ Ἰδιόμελα. 
Ἦχος α'  Ἀνατολίου
Ὁ λαμπρὸς ἀριστεὺς Γεώργιος, ἐν τῇ ἐνδόξω ἀθλήσει αὐτοῦ, τὰς ἄνω Δυνάμεις εὐφραίνει, καὶ σὺν αὐταῖς ἀγαλλόμενος νύν, ἐπίγειον τοὶς πιστοὶς πανήγυριν ἤγειρε, καὶ συνεορτάζειν ἡμῖν τοὶς δι' αὐτὸν ἤθροισμένοις, ὡς Χριστοῦ δοῦλος παραγέγονε, Διόπερ αὐτὸν ἀξίως τιμήσωμεν, ἀπαύστως πρεσβεύοντα τῶ τῶν ὅλων Θεῷ, δωρηθῆναι ἡμῖν τὸ μέγα ἔλεος. 

Ὁ αὐτὸς
Ἀριστείαις ἄθλων γεωργῶν τὰ κρείττονα, τοὺς πόνους τῶν καρπῶν σου, τῶ Χριστῷ προσήνεγκας, παμμακάριστε Μάρτυς Γεώργιε, πίστει πόθον ἐνστησάμενος, ἐλπίδι φόβον ἀπωσάμενος, ἀγάπη ἐκτήσω τὰ οὐράνια πανεύφημε, Παρρησίαν οὖν ἔχων, εὐπροσδέκτοις δεήσεσιν, αἴτησαι ταὶς ψυχαὶς ἡμῶν τὴν εἰρήνην, ἱλασμόν τε ἁμαρτιῶν, καὶ τὸ μέγα ἔλεος. 

Ὁ αὐτὸς
Τοῦ μεγάλου Βασιλέως στρατιώτα Γεώργιε, χαῖρε καὶ εὐφραίνου, Θεῷ γὰρ εὐηρέστησας, πάντων καταφρονήσας, ζωὴν τὴν αἰώνιον εὗρες ἐν οὐρανοῖς, τὸ γὰρ σώμά σου πᾶσαν νόσον ἐξ ἀνθρώπων ἀπελαύνει, Χριστὸς γὰρ ὃν ἐπόθησας, αὐτὸς σὲ δοξάζει μακάριε. 

Ἦχος δ'
Δεῦτε φιλομάρτυρες, ἀσματικὴν ὑμνωδίαν, τῶ ἀναστάντι ἐκ τάφου Χριστῷ προσάξωμεν, Σήμερον γὰρ ἔαρ νοητὸν ἀνέτειλεν ἡμῖν, περκάζον ἄνθη τὰ λογικά, ἡ παγκόσμιος μνήμη Γεωργίου τοῦ σοφοῦ Μεγαλομάρτυρος, οὗ τινος τὰ στίγματα ἀνανεοῦντες, κομιζόμεθα ἰαμάτων πηγάς, Αὐτὸν καὶ νὺν ἱκετεύσωμεν, τοῦ πρεσβεύειν ἀπαύστως τῶ Σωτήρι Χριστῷ, εἰρήνην τὴ οἰκουμένη δωρήσασθαι, καὶ ταὶς ψυχαὶς ἡμῶν τὸ μέγα ἔλεος. 

Ὁ αὐτὸς  Ἀνατολίου
Πάντα τὰ ἔθνη κροτήσατε χείρας, ἀλαλάξωμεν τῶ Θεῷ τῶ Σωτήρι ἡμῶν, ὅτι ἐν ξύλῳ ὑψωθείς, καὶ ἐν τάφῳ κατελθῶν, τὸν Ἅδην ἐσκύλευσε, καὶ νεκροὺς συνήγειρε, βοῶντας αὐτῷ, Ἀλληλούϊα, Ἀλληλούϊα, Ἀλληλούϊα Χριστῷ τῶ ἀναστάντι. 

Ὁ αὐτὸς
Στέφανον δόξης ἐπὶ κεφαλῆς σου ἀνεδήσω, στεφανηφόρε Γεώργιε, τὸν γὰρ ἀόρατον ἐχθρόν, ὡς ὁ Παῦλος ἐκβοᾷ, ὁρῶν ἐκαρτέρησας, νικητὴς γενόμενος τῆς πλάνης αὐτοῦ, Ἀλληλούϊα, Ἀλληλούϊα, Ἀλληλούϊα Χριστῷ τῶ ἀναστάντι. 

Ὁ αὐτὸς
Ἄσμα ἀσμάτων χορεύοντες ἅμα, προσενέγκωμεν τῶ Χριστῷ φιλομάρτυρες, ὅτι τὸν τύραννον ἐχθρόν, ὁ γενναῖος Ἀθλητής, πτερνίσας κατέβαλε, διὸ πάντες ἄσωμεν ἀπαύστοις φωναὶς Δόξα Σῶτερ τὴ φρικτή σου ἀναστάσει, δι' ἦς ἔσωσας τὸν κόσμον. 

Δόξα... Ἦχος β'
Ἰωάννου Μοναχοῦ
Νευέτω δίκαια, ἔφησεν ὁ Σολομῶν, τοὶς βροτοὶς τὰ βλέφαρα, ἐλεηθήσεται γὰρ παρὰ Χριστοῦ τοῦ Θεοῦ ὁ βλέπων λεία, προηγόρευσεν, Εὐμαρῶς δὲ ταῦτα ἐνωτισθείς, ὧ πολύτλα Γεώργιε, τοῦ Δεσπότου ταὶς διδαχαὶς ἠκολούθησας, καὶ ἀνόμοις ἐκδοθεὶς ἐκαρτέρησας, τῆς πλάνης τὰ ὄργια καταπτύσας ὦς βέβηλα, τὸ σῶμα γὰρ ὁ παρέδωκας, ὑπὲρ ἀγάπης τοῦ πλάσαντος, ὅλον μελνδὸν κατετέμνετο, καὶ ὁ Βελίαρ μᾶλλον, ὅλος αἰσχυνθεὶς ἐτιτρώσκετο, στεφηφόρον σὲ Ὁρῶν ἀκμαιότατον, Ὅθεν ἐν αὐλαῖς οἰκῶν τοῦ Κυρίου σου, σὺν ταὶς ἄνω Δυνάμεσι, πρέσβευε ἀθλοφόρε Χριστῷ, σωθῆναι τὰς ψυχὰς ἡμῶν. 

Καὶ νύν... Τῆς Ἑορτῆς
Εἰς τὸν Στίχον, Στιχηρὰ Προσόμοια.
Ἦχος δ'  Ὁ ἐξ ὑψίστου κληθεὶς
Ἀνευφημοῦσι λαοὶ ψαλμοὶς καὶ ὕμνοις, σοῦ τὴν παναοίδιμον, μνήμην Γεώργιε, ὡς εὐπρεπὴς γὰρ ἐξέλαμψε, καὶ φωτοφόρος, πεποικιλμένη δόξη καὶ χάριτι, ὅθεν καὶ σκιρτῶσι νύν, Ἀγγέλων τάγματα, ἐπικροτοῦσι δὲ Μάρτυρες, σὺν Ἀποστόλοις, τῶν σῶν ἀγώνων Μάρτυς τὰ ἔπαθλα, καὶ ἀνυμνοῦσι, τὸν δοξάσαντα, σὲ Σωτήρα Χριστόν τὸν Θεὸν ἡμῶν, ὃν ἱκέτευε σῶσαι, Καὶ φωτίσαι τὰς ψυχὰς ἡμῶν. 

Στίχ. Δίκαιος ὡς φοῖνιξ ἀνθήσει καὶ ὡσεὶ κέδρος ἡ ἐν τῷ Λιβάνω πληθυνθήσεται. 

Ἐνδεδυμένος Χριστοῦ τὴν πανοπλίαν, εὑρέθης Γεώργιε, τοὶς μὴ ζητούσί σε, ὑπὲρ Χριστοῦ πυρπολούμενος, καὶ μυκτηρίζων, θεῶν ματαίων πλάνην ψυχόλεθρον, τότε καί, Στρατεύομαι, τῶ Βασιλεῖ μου Χριστῷ, τοὶς παρανόμοις ἐκραύγαζες, οὐδὲ γὰρ θῆρες, οὐδὲ τροχοί, οὐ πύρ, οὐδὲ μάχαιρα, ἐμὲ χωρίσαι κατισχύσουσι, τῆς ἀγάπης Χριστοῦ τοῦ Θεοῦ ἡμῶν, ὃν ἱκέτευε σῶσαι, καὶ φωτίσαι τὰς ψυχὰς ἡμῶν. 

Στίχ. Τοὶς Ἁγίοις τοὶς ἐν τῇ γῆ αὐτοῦ ἐθαυμάστωμεν πάντα τὰ θέλημα αὐτοῦ ἐν αὐτοῖς.

Καταφρονήσας ὀργάνων πολυμόρφων, ποικίλων βασάνων τε, καὶ καταπέλτου φρικτοῦ, στεφανηφόρε Γεώργιε, τῆς εὐσεβείας, μαρτυρικῶς τὸν δρόμον τετέλεκας, ὅθεν τὴν ὑπέρλαμπρον, μνήμην σου ἄνθεσιν, ἀσματικοὶς περιστέφομεν, καὶ τὰ σεπτά σου, περιπτυσσόμεθα πίστει λείψανα, ἀλλ' ὡς τῶ θρόνω παριστάμενος, λαμπροφόρος Χριστοῦ τοῦ Θεοῦ ἡμῶν, καθικέτευε σῶσαι, καὶ φωτίσαι τὰς ψυχὰς ἡμῶν. 

Δόξα... Ἦχος δ'
Τοῦ Στουδίτου
Τὸν νοερὸν ἀδάμαντα, τῆς καρτερίας ἀδελφοί, πνευματικῶς εὐφημήσωμεν, Γεώργιον τὸν ἀοίδιμον Μάρτυρα, ὃν ὑπὲρ Χριστοῦ πυρούμενον, ἐχάλκευσαν κίνδυνοι, καὶ ἐστόμωσαν βάσανοι, καὶ ποικίλαι κολάσεις ἀνήλωσαν, σῶμα τὸ φύσει φθειρόμενον, ἐνίκα γὰρ ὁ πόθος τὴν φύσιν, διὰ θανάτου πείθων τὸν ἐραστήν, διαβῆναι πρός τὸν ποθούμενον, Χριστὸν τὸν Θεόν, καὶ Σωτήρα τῶν ψυχῶν ἡμῶν. 

Καὶ νύν... Τῆς ἑορτῆς
Ἀπολυτίκιον  Ἦχος δ'
Ὡς τῶν αἰχμαλώτων ἐλευθερωτής, καὶ τῶν πτωχῶν ὑπερασπιστής, ἀσθενούντων ἰατρός, βασιλέων ὑπέρμαχος, Τροπαιοφόρε Μεγαλομάρτυς Γεώργιε, πρέσβευε Χριστῷ τῶ Θεῷ, σωθῆναι τὰς ψυχὰς ἡμῶν. 

Καὶ τῆς Ἑορτῆς
Εἰς τὴν εὐλόγησιν τῶν ἄρτων, τὸ Θεοτόκε Παρθένε.
ΕΙΣ ΤΟΝ ΟΡΘΡΟΝ
Μετὰ τὴν α' Στιχολογίαν
Κάθισμα  Ἦχος α'
Τὸν τάφον σου Σωτὴρ
Ἀνέτειλεν ἰδού, τὸ τῆς χάριτος ἔαρ, ἐπέλαμψε Χριστοῦ, ἡ Ἀνάστασις πᾶσι, καὶ ταύτη συνεκλάμπει νύν, Γεωργίου τοῦ Μάρτυρος, ἡ πανέορτος, καὶ φωτοφόρος ἡμέρα, δεῦτε ἅπαντες, λαμπροφοροῦντες ἐνθέως, φαιδρὼς ἑορτάσωμεν. 

Καὶ τῆς Ἑορτῆς
Μετὰ τὴν β' Στιχολογίαν
Κάθισμα  Ἦχος γ'
Θείας πίστεως
Πόθω ζέοντι, τῶ τοῦ Δεσπότου, πυρπολούμενος, ἀνδρειοφρόνως, τὰ τῆς πλάνης ταμεῖα κατέβαλες, καὶ ἐν σταδίῳ Χριστὸν ὡμολόγησας, τροπαιοφόρε παμμάκαρ Γεώργιε, Μάρτυς ἔνδοξε, Χριστὸν τὸν Θεὸν ἱκέτευε, δωρήσασθαι ἡμῖν τὸ μέγα ἔλεος. 

Καὶ τῆς Ἑορτῆς
Μετὰ τὸν Πολυέλεον
Κάθισμα  Ἦχος δ'
Κατεπλάγη Ἰωσὴφ
Γεωργήσας ἐμμελῶς, σπόρον τῶν θείων ἐντολῶν, διεσκόρπισας πτωχοίς, πάντα τὸν πλοῦτον εὐσεβῶς, ἀντικτησάμενος ἔνδοξε Χριστοῦ τὴν δόξαν, ὅθεν πεποιθώς, πρός ἀγῶνας χωρείς, καὶ πόνους τοὺς μακρούς, Μάρτυς Γεώργιε, καὶ κοινωνὸς γενόμενος τοῦ πάθους, τοῦ ἀπαθοῦς καὶ ἐγέρσεως, τῆς βασιλείας, αὐτοῦ μετέσχες, ὑπέρ ἡμῶν νὺν δεόμενος. 

Καὶ τῆς Ἑορτῆς
Τὸ α' Ἀντίφωνον τοῦ δ' Ἤχου.
     
Ἀντίφωνον Α'
       Ἐκ νεότητός μου πολλὰ πολεμεῖ μὲ πάθη, ἀλλ' αὐτὸς ἀντιλαβοῦ, καὶ σῶσον Σωτήρ μου. 

       Οἱ μισοῦντες Σιών, αἰσχύνθητε ἀπὸ τοῦ Κυρίου, ὡς χόρτος γάρ, πυρὶ ἔσεσθε ἀπεξηραμμένοι. 

Δόξα...
Ἁγίω Πνεύματι, πᾶσα ψυχὴ ζωοῦται, καὶ καθάρσει ὑψοῦται λαμπρύνεται, τὴ τριαδικὴ Μονάδι ἱεροκρυφίως.

Καὶ νύν...
Ἁγίω Πνεύματι, ἀναβλύζει τὰ τῆς χάριτος ῥεῖθρα, ἀρδεύοντα, ἅπασαν τὴν κτίσιν πρὸς ζωογονίαν.

Προκείμενον  Ἦχος δ'
Δίκαιος ὡς φοῖνιξ ἀνθήσει καὶ ὡσεὶ κέδρος ἡ ἐν τῷ Λιβάνω πληθυνθήσεται. 

Στίχ. Πεφυτευμένος ἐν τῷ οἴκω Κυρίου.

Τό, Πᾶσα πνοὴ
Εὐαγγέλιον ἐκ τοῦ κατὰ Μᾶρκον
Εἶπεν ὁ Κύριος. Βλέπετε ἑαυτούς...

Τέλος:
Ὁ δὲ ὑπομεῖνας εἰς τέλος, οὗτος σωθήσεται.

Τὸ Ἀνάστασιν Χριστοῦ θεασάμενοι
Ὁ Ν'
Δόξα... Ταὶς τοῦ Ἀθλοφόρου...

Καὶ νύν... Ταὶς τῆς Θεοτόκου...

Στίχ. Ἐλέησόν με ὁ Θεός, κατὰ τὸ μέγα ἔλεός σου... 

Ἦχος πλ. β'
Σήμερον ἡ οἰκουμένη πᾶσα, ταὶς τοῦ Ἀθλοφόρου αὐγάζεται ἀκτίσι, καὶ ἡ τοῦ Χριστοῦ Ἐκκλησία, τοὶς ἄνθεσιν ὡραϊζομένη, Γεώργιε βοᾷ σοί, θεράπον Χριστοῦ, καὶ προστάτα θερμότατε, μὴ ἐλλίπης πρεσβεύειν ὑπὲρ ἡμῶν πρὸς Κύριον. 

Οἱ κανόνες του Πάσχα, καί του Ἁγίου οἱ δύο.
Κανὼν τοῦ Ἁγίου, οὗ ἡ Ἀκροστιχίς.
Ὑμνῶ σὲ Γεώργιε Δαυϊδ ἐκ πόθου, δεῖ γὰρ δή.
Ὠδὴ α'  Ἦχος α'
Ἀναστάσεως ἡμέρα
Ὑπὲρ ἥλιον ἐξήστραψεν ἡ μνήμη σου νύν, Μάρτυς Χριστοῦ ὁπλῖτα, τὰς γὰρ ἀκτῖνας παμφαείς, τῶν θαυμάτων τὰς αὐγάς, εἰς πᾶσαν τὴν γήν, λαμπρῶς ἐξεδίσκευσε, φωτοφόρε Γεώργιε. 

Μονομάχε μυριόνικε Χριστοῦ Ἀθλητά, δὸς μοὶ τοὺς ἄθλους μέλψαι, καὶ ἀγωνίσματα τὰ σά, ἅπερ ἔτλης ἀνδρικῶς, τῶ πόθω Χριστοῦ, σοφὲ ἐκπυρούμενος, ὧ καὶ ἔζης γηθόμενος. 

Νέος ὤφθης ἐν πολέμοις ἱκανὸς τὴ χειρί, ἄλλος Δαυϊδ ἀνδρεῖος, ὦς γὰρ αὐτὸς τὸν Γολιάθ, τὸν ἀντίπαλον καὶ σύ, νικᾷς καθελῶν, βολαὶς ταὶς τῶν λόγων σου, στεφανῖτα Γεώργιε. 

Θεοτοκίον
Ὡς ἀνέκφραστος ἠραῖος, φρικαλαῖος ὁ σός, ξένος ὁ τόκος Κόρη, ὡς ὑπομάζιον καὶ γάρ, τὸν παντέλειον Θεόν, θηλάζεις σαρκί, παράδοξον ἄκουσμα, βρεφοτρόφε Μητράνανδρε. 

Ἕτερος Κανὼν τοῦ Ἁγίου, οὗ ἡ Ἀκροστιχίς.
Θερμὸς πέφυκας Μάρτυς ὄντως προστάτης.
Ποίημα Θεοφάνους.
Ὠδὴ α'  Ἦχος β'
Ἐν βυθῷ κατέστρωσε
Θερμοτάτη πίστει καὶ στοργή, τοὺς προσκαλουμένους σε, Μάρτυς Χριστοῦ στεφηφόρε Γεώργιε, παρεστως ὁλόφωτος, σεπτῶ βήματι, τοῦ τῶν ὅλων δεσπόζοντος, σοῦ ταίς ἱκεσίαις, καὶ ταὶς προστασίαις διαφύλαξον.

Εὐγενὲς γεώργιον Θεοῦ, γέγονας Γεώργιε, μαρτυρικαὶς γεωργούμενον πράξεσι, καὶ ὡς πλοῦτον ἔμψυχον, οὐρανίοις σε, θησαυροὶς ἐναπέθετο, ὁ ἀγωνοθέτης, ὡς διαφερόντως ἀριστεύσαντα. 

Ῥωμαλέως καὶ καρτερικῶς, ὥρμησας αὐτόκλητος, πρὸς τοὺς ἀγῶνας παμμάκαρ Γεώργιε, καὶ καταστρεψάμενος, τὴν ἀτίθασον τῶν τυράννων παράταξιν, πρέσβυς ὑπὲρ πάντων, τῶν προσκαλουμένων σὲ γεγένησαι. 

Μακαρίας ἔνδοξε ζωῆς, νὺν ἐπιλαβόμενος, τῆς ἐν Χριστῷ κρυπτομένης Γεώργιε, ὑπὲρ ἦς ἠγώνισαι, μέχρις αἵματος, τοὺς ἐν πίστει ὑμνούντάς σε, αἴτησαι σωθῆναι, πάσης ἀθλοφόρε περιστάσεως. 

Θεοτοκίον
Οὐρανὸς ἐγένου λογικός, Λόγον τὸν οὐράνιον, τὴ σὴ γαστρὶ Θεομῆτορ χωρήσασα, δι' οὗ πάντα γέγονεν, οὐρανός τε καὶ γῆ, καὶ τὰ τούτων ἐπέκεινα, ὅθεν πα ὀρησία, πρέσβευε σωθῆναι τοὺς ὑμνούντάς σε. 

Καταβασία
Ἀναστάσεως ἡμέρα, λαμπρυνθῶμεν Λαοί, Πάσχα Κυρίου, Πάσχα, ἐκ γὰρ θανάτου πρὸς ζωήν, καὶ ἐκ γῆς πρὸς οὐρανόν, Χριστὸς ὁ Θεός, ἡμᾶς διεβίβασεν, ἐπινίκιον ἄδοντας.

Ὠδὴ γ'
Δεῦτε πόμα πίωμεν καινὸν
Σύνδρομος ἐξέλαμψεν ἡμῖν, ἡ πανένδοξος μνήμη ἡ τοῦ θεράποντος, τὴ Ἀναστάσει Χριστοῦ, ἐν ἢ συνελθόντες οἱ πιστοί, φαιδρὼς ἑορτάσωμεν. 

Εὐφράνθητε γῆ καὶ οὐρανοί, τά τε ὄρη καὶ πάντες βουνοὶ σκιρτήσατε, ῥεῖθρα θαυμάτων καὶ γάρ, ὑψόθεν ἡμῖν ὀμβροβλυτεῖ, ὁ Μάρτυς Γεώργιος. 

Γῆ πᾶσα καὶ βρότειος φυλή, οὐρανός τε συγχαίρει, στρατὸς Ἀγγέλων τε, ὁ πρωτοστράτηγος γάρ, Χριστοῦ νὺν Γεώργιος ἐκ γῆς, βαίνει πρὸς οὐράνια. 

Θεοτοκίον
Εὐφράνθητι, τέρπνου Μαριάμ, εἰ καὶ χθὲς ὡς ῥομφαία γὰρ τὴν καρδίαν σου, ὁ τοῦ Υἱοῦ σου Σταυρὸς διῆλθεν, ἀλλ' οὖν ὡς ἐκ παστοῦ, τοῦ τάφου ἀνέτειλεν. 

Ἕτερος
Ἐξήνθησεν ἡ ἔρημος
Στεφάνω τῆς ἀθλήσεως, διαλάμπων Ἔνδοξε, τοὺς εὐσεβῶς καλούντάς σε, λιτανεύων τῶ λυτρωτὴ καὶ Θεῷ, ἀπὸ πάσης ἀνάγκης μάκαρ λύτρωσαι. 

Πλουσίαις φωτιζόμενος, λαμπηδόσι Πάνσοφε, τὴν ζοφερὰν ἀπέλασον, ἀθυμίαν καὶ τὴν ἀχλὺν τῶν παθῶν, ἀφ' ἡμῶν τῶν ἐν πίστει εὐφημούντων σε. 

Ἐλπίδι στηριζόμενος, καὶ ἀγάπη πίστει τε, περιφραχθεὶς Γεώργιε, καὶ δυνάμει Χριστοῦ ῥωννύμενος, τῶν εἰδώλων τὴν πλάνην καταβέβληκας. 

Θεοτοκίον
Φωτίζοντα τὰ πέρατα, Παναγία τέτοκας, μετὰ σαρκὸς τὸν ἄσαρκον, καὶ πρὸ πάντων Πατρὶ συνάναρχον, Θεοτόκον διὸ σὲ πίστει σέβομεν. 

Καταβασία
Δεῦτε πόμα πίωμεν καινόν, οὐκ ἐκ πέτρας ἀγόνου τερατουργούμενον, ἀλλ' ἀφθαρσίας πηγήν, ἐκ τάφου ὀμβρήσαντος Χριστοῦ, ἐν ὧ στερεούμεθᾳ.

Κάθισμα  Ἦχος πλ. δ'
Τὴν Σοφίαν καὶ Λόγον
Εὐσεβείας τοὶς τρόποις ἀνδραγαθῶν, ἀσεβείας τὴν πλάνην καταβαλῶν, Μάρτυς κατεπάτησας, τοῦ ἐχθροῦ τὰ φρυάγματα, τῶ γὰρ θείω ζήλω, τὸν νοῦν πυρπολούμενος, τῶν τυράννων ἔσβεσας, τὸ ἄθεον φρύαγμα, ὅθεν ἐπαξίως, ἀμοιβὴν τῶν βασάνων, ἐδέξω τὸν στέφανον, καὶ παρέχεις ἰάματα, ἀθλοφόρε Γεώργιε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Δόξα...
Τὸν ἐπίγειον πλοῦτον τὸν ἐπὶ γῆς, διανέμων τοὶς πᾶσι Μάρτυς σοφέ, πλοῦτον τὸν οὐράνιον, ἐκληρώσω τοὶς πόνοις σου, τὸν γὰρ Σταυρὸν τόν, Ἄχραντον, ἐν σοὶ τεθωράκισαι, καὶ ἐν τούτῳ ἤσχυνας, τυράννων τὸ φρύαγμα, ὅθεν τὴ πρεσβεία, τοὶς αἰτούσί σε νέμεις, τὰ θεία δωρήματα, ἰαμάτων χαρίσματα, ἀθλοφόρε Γεώργιε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Καὶ νύν... Τῆς Ἑορτῆς
Ὠδὴ δ'
Ἐπὶ τῆς θείας φυλακῆς
Ὡς ὑπερήλασε τὴν πρίν, Νότου βασίλισσαν σοφέ, νὺν ἡ βασιλίς, Ἀλεξάνδρα, εἰς τὴν σὴν γὰρ σύνεσιν, ἐκθαμβηθεῖσα ἕδραμεν, ὅθεν σοὶ συμπαρίστασαι Μάρτυς, ἐκ δεξιῶν τοῦ Θεοῦ ὥσπερ βασίλισσα. 

Ῥημάτων σου οὐκ ἐνεγκῶν, τοὺς ἐλεγμοὺς ὁ δυσσεβής, τύπτεσθαι κελεύει τὸ στόμα, φεῦ! τὸ σὸν Γεώργιε, τὸ δὲ καίτοι κρουόμενον, κύμβαλον ὦς ἀντήχει, κραυγάζον, Μόνος Θεὸς ἀψευδής, ὁ Χριστὸς ἐστιν. 

Γνήσιε φίλε τοῦ Χριστοῦ, πρωταθλητάρχα τε αὐτοῦ, πάμφωτε λαμπτὴρ οἰκουμένης, ἀστὴρ φαεινότατε, λυχνία τιμαλφέστατε, ἄγρυπνε τῶν τιμώντων σὲ φύλαξ, φύλαττε ἡμᾶς, Μάρτυς Γεώργιε. 

Θεοτοκίον
Ἰδοὺ καὶ τέτοκας Ἁγνή, καὶ παρθενεύεις ἐν ταυτῷ, θαῦμα πολυθαύμαστον ὄντως, φοβερὸν ξενήκουστον! Θεὸν γὰρ τὸν παντάνακτα, φέρουσα σαὶς ἀγκάλαις θηλάζεις, τὸν τροφοδότην Χριστὸν Κόρη νήπιον. 

Ἕτερος
Ἐλήλυθας ἐκ Παρθένου
Ὑμνούμέν σου, τοὺς ἄγώνας Παμμάκαρ Γεώργιε, δι' ὧν καταβέβληκας, τὰ τῶν εἰδώλων σεβάσματα, πᾶσαν δὲ κατήργησας, την τῶν δαιμόνων ἀπάτην παναοίδιμε. 

Κατεύνασον, πειρασμῶν καὶ κινδύνων τὸν τάραχον, καὶ πᾶσαν ἐπήρειαν, τὴν τῶν δαιμόνων ἀπέλασον, ἀπὸ τῶν ὑμνούντων σε, ὡς τοῦ Χριστοῦ στρατιώτης Ἀξιάγαστε. 

Ἀνέτειλας, ὡς ἀστὴρ ἑωσφόρος Γεώργιε, ψυχῆς γενναιότητι, καὶ στηριγμῶ τῶ τῆς πίστεως, πλάνης τὴν σκοτόμαιναν, ἀποδιώκων καὶ σώζων τοὺς ὑμνούντάς σε. 

Θεοτοκίον
Σωτηρίαν, οὐσιώδη Παρθένε γεγέννηκας, πλουσία χρηστότητι, καὶ φυσικὴ ἀγαθότητι, σώζουσαν τὸν ἄνθρωπον, καὶ τὴν φθαρεῖσαν, εἰκόνα ἀναπλάττουσαν. 

Καταβασία
Ἐπὶ τῆς θείας φυλακῆς, ὁ θεηγόρος Ἀββακούμ, στήτω μεθ' ἡμῶν καὶ δεικνύτω, φαεσφόρον Ἄγγελον, διαπρυσίως λέγοντα, Σήμερον σωτηρία τῶ κόσμω, ὅτι ἀνέστη Χριστός ὡς παντοδύναμος.

Ὠδὴ ε'
Ὀρθρίσωμεν ὄρθρου βαθέος
Ἑόρτιον κρότει σκιρτῶσα ἡ Ἐκκλησία, τὴν σεπτὴν Ἀνάστασιν τοῦ Σωτῆρος, καὶ τὴν νὺν μετάθεσιν τοῦ Ἀθλοφόρου ψάλλουσα, δύο τὰ καλὰ γὰρ συνέδραμον. 

Δοξάζει σου τέρας τὸ ξένον θαυματοβρύτα, ὁ καλὸς Γλυκέριος, τὸν βοῦν οὗ πὲρ θαυμαστῶς ἐζώωσας, αὐτὸν δὲ τῶ Κυρίω σου, ζώσανθυσίαν προσήνεγκας. 

Αἰνέσεως ὅπως τὴν δόξαν τὴν σὴν ὑμνήσω, πλήρωσον τὸ στόμα μου χαριτώσας, καὶ τὸν νοῦν Γεώργιε, καὶ γὰρ ἀγαλλιάσεται, ὅταν σοὶ ψάλλη τὸ πνεύμά μου. 

Θεοτοκίον
Ὑπέραγνε, πῶς ὑπὲρ λόγον γαλακτοτρόφος, καὶ Παρθένος πέφυκας; ἀπορῶ σου, τὸ φρικτὸν μυστήριον! Τιμῶν λοιπὸν τὸν τόκον σου, σὲ προσκυνῶ Παναγία μου. 

Ἕτερος
Ὁ φωτισμὸς
Μαρτυρικήν, παρρησίαν ὡς ἔχων πρὸς τὸν Δεσπότην, αἴτησαι προθύμως τὴν σωτηρίαν, τοὶς σὲ ὑμνοῦσι, ψυχικῶν νοσημάτων, ἀπαλλάττων ταὶς σαὶς δεήσεσι, Μάρτυς ἀθλοφόρε, παμμάκαρ Γεώργιε. 

Ἀγγελικαίς, συγχορεύων ὡς Μάρτυς χοροστασίαις, καὶ τῆς ἀθανάτου καὶ μακαρίας, Στεφανηφόρε, ἐμφορούμενος δόξης, τοὺς τὴ σκέπη τὴ σὴ προστρέχοντας, πάσης τρικυμίας, καὶ ζάλης ἐξάρπασον. 

Ῥύσαι ἡμᾶς, ἀπὸ πάσης ἀνάγκης ὡς ἐλεήμων, τὸν τῆς ἁμαρτίας καὶ τῶν κινδύνων, ἐξαφανίζων, πολυποίκιλον κλόνον, Γεωργίου τοῦ σοῦ θεράποντος, τὰς ἱκετηρίας, Χριστὲ προσδεχόμενος. 

Θεοτοκίον
Τὴν ὀφειλήν, τῆς προμήτορος Εὔας σὺ Θεομῆτορ, ἀπέτισας σάρκα ἢ μφιεσμένον, ἐκ σοῦ τεκοῦσα, τὸν Σωτήρα τοῦ κόσμου, ὅθεν πάντες σὲ μακαρίζομεν, κεχαριτωμένη Παρθένε πανάμωμε. 

Καταβασία
Ὀρθρίσωμεν ὄρθρου βαθέος, καὶ ἀντὶ μύρου τὸν ὕμνον προσοίσωμεν τῶ Δεσπότη , καὶ Χριστὸν ὀψόμεθα, δικαιοσύνης ἥλιον, πᾶσι ζωὴν ἀνατέλλοντα.

Ὠδὴ ς'
Κατῆλθες ἐν τοῖς κατωτάτοις
Ἰδοὺ σοὶ καὶ μία τερπνὴ χελιδών, θεοσύλλεκτε λαέ, τὴν τοῦ ἔαρος χάριν, ἀναπληροῖ θαυμαστῶς, ὁ Γεώργιος, καὶ συγχάρητε λοιπόν, τὴ χαρὰ τούτου πάντες. 

Δριμείας βασάνους δεινῶν ἐνεγκῶν, ὡς τρυφᾷς ταύτας ἡγοῦ, ὑπομένων Κυρίω, καὶ ψάλλων Ἔνδοξε, ἡ φωνὴ δέ σου, τῆς βροντῆς ἐν τῷ τροχῶ, τῶν εὐχῶν ἐξηχεῖτο. 

Εὐφραίνου καὶ σκίρτα χορὸς Ἀθλητῶν, πανηγύρεως τῆς νύν, εὐρηκότες ἐξάρχοντα τὸν Γεώργιον, καὶ ἀγάλλεσθε, σὺν αὐτῷ Δαυϊτικῶς, ἡμέρα γὰρ Κυρίου. 

Θεοτοκίον
Καὶ τίκτεις, καὶ πάλιν ἁγνεύεις ὦς πρίν, φοβερὸς ὁ τοκετός, μητρανύμφευτε Κόρη, καὶ ἀνεκλάλητος, τὸν ὑπέρχρονον, βρεφωθέντα καθ' ἡμᾶς, ὑπὲρ ἔννοιαν τίκτεις. 

Ἕτερος
Ἐν ἀβύσσῳ πταισμάτων
Ὑπὲρ φύσιν καὶ λόγον καὶ ἔννοιαν, τὰ τῆς ἀριστείας σου ἀνδραγαθήματα, διηνεκῶς ἀδόμενα, παμμακάριστε Μάρτυς Γεώργιε. 

Στρατιὰς οὐρανίου συνόμιλος, μάκαρ γεγονῶς, καὶ τὴν θείαν ἐμφάνειαν, ὡς ἐφικτὸν θεώμενος, τοὺς τιμώντάς σε πίστει διάσωσον. 

Ὁ λοτρόπως Θεῷ ἀνακείμενος, καὶ τὰς ἀστραπὰς τῶν θαυμάτων δεχόμενος, τὰς δωρεὰς τοὶς χρήζουσι, διανέμεις παμμάκαρ Γεώργιε. 

Θεοτοκίον
Νὺν πρὸς σὲ καταφεύγω Πανάχραντε, Σώσόν με πρεσβείαις σου, καὶ διαφύλαξον, ὅσα γὰρ θέλεις δύνασαι, οἵα Μήτηρ τοῦ πάντα ἰσχύοντος. 

Καταβασία
Κατῆλθες ἐν τοῖς κατωτάτοις τῆς γῆς, καὶ συνέτριψας μοχλοῦς αἰωνίους, κατόχους πεπεδημένων Χριστέ, καὶ τριήμερος, ὡς ἐκ κήτους Ἰωνάς, ἐξανέστης τοῦ τάφου.

Κοντάκιον  Ἦχος δ'
Ὁ ὑψωθεὶς ἐν τῷ Σταυρῶ
Γεωργηθεὶς ὑπὸ Θεοῦ ἀνεδείχθης, τῆς εὐσεβείας γεωργὸς Τιμιώτατος, τῶν ἀρετῶν τὰ δράγματα συλλέξας σεαυτῶ, σπείρας γὰρ ἐνδάκρυσιν, εὐφροσύνη θερίζεις, ἀθλήσας δὲ δι' αἵματος, τὸν Χριστὸν ἐκομίσω, καὶ ταὶς πρεσβείαις Ἅγιε ταὶς σαίς, πᾶσι παρέχεις πταισμάτων συγχώρησιν. 

Ὁ Οἶκος
Τὸν ὑπὲρ κόσμου τῆς ζωῆς τὴν ψυχὴν αὐτοῦ θέντα, Χριστὸν τὸν Βασιλέα, ποθῶν ὁ στρατιώτης, ὁ μέγας Γεώργιος, σπεύδει θανεῖν ὑπὲρ αὐτοῦ, ζῆλον γὰρ θεῖον ἐν καρδίᾳ ἐσχηκῶς, αὐτὸς ἑαυτὸν προσήγαγε. Τοῦτον οὖν καὶ ἡμεῖς ἀνυμνήσωμεν πίστει, ὡς θερμὸν προστάτην ἡμῶν, ὡς ἔνδοξον ὄντα Χριστοῦ δοῦλον, μιμούμενον σαφῶς τὸν ἴδιον Δεσπότην, καὶ αἰτοῦντα αὐτόν, πᾶσι παρέχειν πταισμάτων συγχώρησιν. 

Συναξάριον
Τὴ ΚΓ τοῦ αὐτοῦ μηνός, Μνήμη τοῦ Ἁγίου καὶ ἐνδόξου Μεγαλομάρτυρος Γεωργίου τοῦ Τροπαιοφόρου. 

Στίχοι
       Ἐχθροὺς ὁ τέμνων Γεώργιος ἐν μάχαις, 

       Εκῶν παρ' ἐχθρῶν τέμνεται διὰ ξίφους. 

       Ἦρε Γεωργίου τρίτη εἰκάδι αὐχένα χαλκός. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Οὐαλερίου. 

Στίχοι
       Θείαν κεφαλὴν ἦρεν Οὐαλερίου 

       Κακὴ κεφαλὴ δήμιος διὰ ξίφους. 

Τὴ αὐτὴ ἡμέρα, Μνήμη τῶν Ἁγίων Μαρτύρων Ἀνατολίου καὶ Πρωτολέοντος, Στρατηλατῶν. 

Στίχοι
       Δύσας Ἀνατόλιος ἐκτομὴ κάρας, 

       Ἐῶον εἶδε φῶς νοητὸν Κυρίου. 

       Ὁ χριστομάρτυς τέμνεται Πρωτολέων, 

       Χριστῷ πεποιθώς, ὥσπερ ἀλκαία λέων. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Ἀθανασίου τοῦ ἀπὸ Μάγων. 

Στίχοι
       Ἀθανάσιος φαρμακὸς Τομὴν κάρας 

       Ψυχὴς νοσούσης εὗρε φάρμακον ξένον. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Γλυκερίου τοῦ γεωργοῦ.

Στίχοι
       Λαιμὸν σὸν ὡς γήν, ὡς ὕννιν δὲ τὴν σπάθην. 

       Γεωργὲ Γλυκέριε, προσφόρως κρίνω. 

Τὴ αὐτὴ ἡμέρα, οἱ Ἅγιοι Δονᾶτος καὶ Θερινὸς ξίφει τελειοῦνται. 

Στίχοι
       Ξίφει, Θερινέ, συνθερισθεὶς Δονάτω, 

       Ἄμφω Θεοῦ γίνεσθε δράγματα ξένα. 

Ταὶς τῶν Ἁγίων σου πρεσβείαις, ὁ Θεός, ἐλέησον ἡμᾶς. Ἀμήν. 

Ὠδὴ ζ'
Ὁ παίδας ἐκ καμίνου ῥυσάμενος
Ποθῶ σου ἐξυμνεῖν τὰ θαυμάσια, καὶ πάλιν σιστέλλομαι, ὅταν γὰρ αὐτὰ ἐξαριθμῆσαι βουληθῶ, ὑπὲρ ἄμμον εὑρίσκονται πληθυνόμενα, καὶ δέξαι μου τὸ λοιπὸν Ἀθλητά, τὸ βραχὺ τοῦτο ἐφύμνιον. 

Οὐκ ἔστιν οὐδὲ γῆ οὐδὲ θάλασσα, οὐ πόλις οὐκ ἔρημος, ἔνθα ἀληθῶς, τῶν σῶν θαυμάτων οἱ κρουνοί, πελαγίζοντες Μάρτυς οὐχ ὑπερβλύζουσι, τὸ σὸν γὰρ θαυμαστόν, ἐν πάσῃ τὴ γῆ ἄδεται ὄνομα. 

Θαμβείταί σου στρατάρχα τὴν ἄθλησιν, Ἀγγέλων τὸ στράτευμα, σὲ δ' ὁ τῶν Ἀγγέλων Βασιλεὺς καταπλαγείς, ἐπεθύμησε Μάρτυς τοῦ κάλλους σου, διὸ πὲρ καὶ σὺν αὐτῷ βασιλεύειν ἀεὶ σὲ κατηξίωσε. 

Θεοτοκίον
Ὁλόφωτε σκηνὴ θεοδόμητε, λυχνία κατάχρυσε, στάμνε κιβωτέ, θεοκατοίκητε ναέ, ξενοβλάστητε ῥάβδε, Μητράναδρε, τοὺς σοὺς ἱκέτας ἡμᾶς, πολυώνυμε Κόρη διαφυλαττε. 

Ἕτερος
Ἀντίθεον πρόσταγμα
Τὸν σὸν ἐκμιμούμενος Μάρτυς Δεσπότην, ἑκὼν ηὐτομόλησας, πρὸς τοὺς ἀγῶνας Ἔνδοξε, καὶ νίκην ἀράμενος, τῆς Ἐκκλησίας Χριστοῦ, φύλαξ ἐχρημάτισας, αὐτήν, ἀεὶ φυλάττων ταὶς προστασίαις σου. 

Ὡς Μάρτυς ἀήττητος, ὡς ἀθλοφόρος, ὡς ἀκαταγώνιστος τῆς πίστεως ὑπέρμαχος, νὺν πύργος ἀκράδαντος, τοὶς εὐφημούσίσε, πάνσοφε Γεώργιε γενοῦ, περιτειχίζων ταίς ἱκεσίαις σου. 

Σοφῶς ἐγεώργησας τὸν θεῖον σπόρον, καὶ τοῦτον ἐπλήθυνας, αἱμάτων σου τοὶς ῥεύμασιν, ἀρδεύων μακάριε, καὶ τὴ τῶν πόνων σπουδή, καὶ τοὶς ἐπαλλήλοις αἰκισμοίς, δι' ὧν τυράννων τὸ θράσος ἔσβεσας. 

Θεοτοκίον
Παρθένος διέμεινας καὶ μετὰ τόκον, Θεὸν γὰρ ἐγέννησας, τὸν πάντας διατρέφοντα δι' ἄφαντον ἔλεος, καὶ εὐσπλαγχνίαν πολλήν, ἄνθρωπον γενόμενον Ἁγνή, ὃν νύν δυσώπει σωθῆναι πάντας ἡμᾶς. 

Καταβασία
Ὁ Παίδας ἐκ καμίνου ῥυσάμενος, γενόμενος ἄνθρωπος, πάσχει ὡς θνητός, καὶ διὰ πάθους τὸ θνητόν, ἀφθαρσίας ἐνδύει εὐπρέπειαν, ὁ μόνος εὐλογητὸς τῶν Πατέρων, Θεὸς καὶ ὑπερένδοξος.

Ὠδὴ η'  Αὕτη ἡ κλητὴ
Ὕμνους ὡς εὐώδη, συλλέξαντες ἄνθη, ἄλλου Παραδείσου, τοῦ θεοπνεύστου Ψαλτῆρος, δεῦτε στέφος λαμπρόν, ἀσματόπλοκον, τῶ Μάρτυρι πλέξωμεν, ἠρίστευσε γάρ, καθελῶν Σατὰν τὸ κράτος. 

Δεῦρο Μελουργέ, προφητόπρωτε φράσον, ὁ δίκαιος ἐκεῖνος, ὁ ἐξανθήσας ὡς φοῖνιξ, τὶς καὶ ποῖος ἐστίν, ὁ μεγάλαυχος ὑπάρχει Γεώργιος, γλυκύκαρπον ὄντως, φυτόν καρδιοτρόφον. 

Ἔρχου ἐπιφάνηθι, τάχυνον φθάσον, ἡμᾶς τὴν νοσσιάν σου, ὡς ἀετὸς χρυσοπτέρυξ, περιθάλπων ἀεὶ καθυπόδεξαι, διεὶς τὰς πτέρυγάς σου, σκιὰν ὑπὸ σὴν γάρ, καλόν ἀναπεπαῦθαι. 

Θεοτοκίον
Ἴδε ἣν προέφης, Προφήτα Παρθένον, συνέλαβεν ἀσπόρως, ἡ Βασιλὶς καὶ Κυρία, καὶ ὡς Μήτηρ γεννᾷ, τὸν Παντάνακτα, πανάφθορος μείνασα, Μυστήριον ξένον, ὁ τοκετός σου Κόρη!

Ἕτερος
Κάμινος ποτὲ πυρὸς
Ῥύμην τῶν δεινῶν, παθῶν τε καὶ κινδύνων, καὶ ταραχώδους περιστάσεως, καὶ νόσων συμπτώματα, καὶ δαιμόνων μηχανήματα, καὶ δυσμενῶν ὁρμήματα, παῦσον ταὶς σαίς πρεσβείαις, στεφανηφόρε Γεώργιε. 

Ὅλω τῶ φωτί, παμμάκαρ τῆς Τριάδος, εἰλικρινῶς Καταλαμπόμενος, ὡς Μάρτυς ἀήττητος, εὐσεβείας ὡς ὑπέρμαχος, ὡς νικητὴς θεόστεπτος, σῶσον Οὐρανοφοῖτα, τούς σὲ Τιμῶντας πρεσβείαις σου. 

Στέφει νοητῶ, ποικίλως διαπρέπων, καὶ βασιλείας διαδήματι, καὶ σκήπτρω κοσμούμενος, καὶ πορφύραν περιθέμενος, σῶ φοινιχθεῖσαν αἵματι, μάκαρ συμβασιλεύεις, τῶ βασιλεῖ τῶν Δυνάμεων. 

Θεοτοκίον
Τὸν ἐκ τοῦ Πατρός, ἀχρόνως γεννηθέντα, καὶ πρὸ αἰώνων ἀναλάμψαντα, τὸν πάντα ποιήσαντα, ὁρατά τε καὶ ἀόρατα, Παρθενομῆτορ τέτοκας, ὅθεν σὲ Θεοτόκον, πάντα τὰ ἔθνη δοξάζομεν. 

Καταβασία
Αὕτη ἡ κλητὴ καὶ ἁγία ἡμέρα, ἡ μία τῶν Σαββάτων, ἡ βασιλὶς καὶ κυρία, ἑορτῶν ἑορτή, καὶ πανήγυρις ἐστὶ πανηγύρεων, ἐν ἢ εὐλογοῦμεν, Χριστὸν εἰς τοὺς αἰῶνας.

Ὠδὴ θ'  Φωτίζου, φωτίζου
Γλυκύτατον δρόσον, ὄρη σταλάξατε, καὶ σύ, κατ' ἐξαίρετον σκίρτα, τὸ ὄρος τὸ Ἅγιον, χόρευε νύν, καὶ ἀγάλλου φαιδρώς, εὗρες καὶ γάρ, κράτιστον τὸν μέγαν, Γεώργιον ὀροφύλακα. 

Αἰνοῦσι αἱ σύμπασαι, νὺν πατριαὶ τῶν ἐθνῶν, εὐλογοῦσιν ὑμνοῦσι, καὶ συμφώνως κράζουσι, Χαῖρε Σωτήρ, τῶν πιστῶν ἡ χαρά, χαίροις καὶ σύ, εὖχος, Ἀθλοφόρων, Γεώργιε ὑπερθαύμαστε. 

Ῥαβδίσματα, ξέσεις, καὶ τῶν βουνεύρων τοὺς δαρμούς, τὰς κρηπιδας, τὸν λάκκον τῆς ἀσβέστου σέβομαι, τάλλά τε ὅσα ὑπέστης ἀθλῶν, Μάρτυς Χριστοῦ, πάντα μακαρίζω, καὶ τὸν τροχὸν κατασπάζομαι. 

Δημήτριε Μάρτυς, σὺν Γεωργίω τῶ κλεινῶ, ἀγαθοὶ γὰρ οἱ δύο, μηδαμῶς ἐλλίπητε, τόνδε τὸν χῶρον φρουροῦντες ἀεί, καὶ πειρασμῶν, ὅλας μυριάδας, μετακινοῦντες ἀμφότεροι. 

Θεοτοκίον
Ἡ δόξα τὸ κάλλος, ἡ ὡραιότης τῶν πιστῶν, ἡ τρυφὴ τῶν Ἀγγέλων, κόσμου τὸ διάσωσμα, πάναγνε Μήτηρ Χριστοῦ τοῦ Θεοῦ, τοὺς εἰς τὴν σήν, σκέπην προσδραμόντας, συντήρησον Παναγία μου. 

Ἕτερος
Ἀνάρχου Γεννήτορος
Ἀπαύστως τὸν Κύριον, ὑπὲρ ἡμῶν δυσώπησον, τῶν ὑμνούντων σὲ μάκαρ, ὡς Χριστομάρτυρα, ὡς νενικηκότα τυράννους, ὡς πονηρῶν, πνευμάτων διώκτην, ὡς ἄγρυπνον φύλακα, ὡς προστάτην ἀκαταίσχυντον. 

Τῶν ἄθλων τὰ ἔπαθλα, πλουσίως σοὶ δεδώρηται, ὁ τῶν ὅλων Δεσπότης, ὧ παριστάμενος, μετὰ παρρησίας Τρισμάκαρ, μαρτυρικῆς, καὶ μέτ' εὐφροσύνης, τοὺς προσκαλουμένους σε, περιέπων διαφύλαττε. 

Ἡ γῆ σὲ κατέκρυψε, καὶ οὐρανὸς ἐδέξατο, καὶ ἠνοίγη σοὶ Πύλη, τοῦ Παραδείσου σαφῶς, ὃν περιχαρῶς Ἀθλοφόρε, χοροβατῶν, καὶ περιπολεύων, τοὺς πίστει ὑμνούντάς σε, σαὶς πρεσβείαις περιφρούρησον. 

Θεοτοκίον
Σκηνὴ προετύπου σε, τοῦ Μαρτυρίου Πάναγνε, ἐνὴ πλάκες καὶ στάμνος, καὶ ἡ χρυσὴ κιβωτός, ὥσπερ γὰρ ἐκείνη ἐκεῖνα, οὕτω καὶ σύ, τὸν ἄναρχον Λόγον, ἐν γαστρὶ ἐχώρησας, Θεοτόκε σωματούμενον. 

Καταβασία
Φωτίζου, φωτίζου ἡ νέα Ἱερουσαλήμ, ἡ γὰρ δόξα Κυρίου ἐπὶ σὲ ἀνέτειλε. Χόρευε νὺν καὶ ἀγάλλου, Σιών, σὺ δέ, ἁγνή, τέρπου, Θεοτόκε, ἐν τῇ ἐγέρσει τοῦ τόκου σου.

Ἐξαποστειλάριον  Ἦχος β'
Τοὶς Μαθηταῖς συνέλθωμεν
Ἔαρ ἡμῖν ἐξέλαμψεν, ἡ λαμπρὰ τοῦ Δεσπότου, καὶ θεία ἐξανάστασις, πρὸς οὐράνιον Πάσχα, ἐκ γῆς ἡμᾶς παραπέμπον, ταύτη δὲ συνεκλάμπει, τοῦ πανενδόξου Μάρτυρος, Γεωργίου ἡ μνήμη, ἡ φωταυγής, ἣν φαιδρὼς τελέσωμεν, ἵνα θείας, ἀξιωθῶμεν χάριτος, πρὸς Χριστοῦ τοῦ Σωτῆρος. 

Καὶ τῆς Ἑορτῆς
Εἰς τοὺς Αἴνους, Στιχηρὰ Προσόμοια.
Ἦχος β'
Ὅτε, ἐκ τοῦ ξύλου σὲ νεκρὸν
Δεῦτε, τὴν πανέορτον φαιδράν, ἔνδοξον Ἀνάστασιν πάντες, πανηγυρίσαντες, πάλιν ἑορτάσωμεν, φαιδρὰν πανήγυριν, Γεωργίου τοῦ Μάρτυρος, καὶ στέψωμεν τοῦτον, ἐαρινοὶς ἄνθεσιν, ὄντα ἀήττητον, ὅπως ταὶς αὐτοῦ ἱκεσίαις, λάβωμεν τῶν θλίψεων ἅμα, καὶ πλημμελημάτων ἀπολύτρωσιν. 

Ὅλον, προσενήνοχας σαυτόν, τῶ σοὶ δεδωκότι παμμάκαρ, ζωὴν ὁλόκληρον, ὥσπερ ὁλοκάρπωσιν, ζώσαν καὶ ἔμψυχον, καὶ θυσίαν εὐπρόσδεκτον, καὶ καθαρωτάτην, ὅθεν ἐχρημάτισας, πρέσβυς θερμότατος, ζάλης ἐξαιρούμενος πάντας, πίστει τοὺς ὑμνούντάς σε Μάρτυς, καὶ προσκαλουμένους σὲ Γεώργιε. 

Σπόρον, γεωργήσας ἐμμελῶς, τὸν καταβληθέντα τοῦ λόγου, τὴ καθαρά σου ψυχή, τοῦτον ἐπλεόνασας, πόνοις ἀθλήσεως, καὶ σοφῶς ἀποθέμενος, ἐν ἐπουρανίαις, θήκαις τὴν ἀκήρατον, εὗρες ἀπόλαυσιν, ἢς νύν, ἐμφορούμενος Μάκαρ, ταὶς πρὸς τὸν Θεόν σου πρεσβείαις, τοὺς πιστῶς ὑμνούντάς σε περίσωζε. 

Μάρτυς, ἀθλοφόρε τοῦ Χριστοῦ, τοὺς ἓν διαφόροις ἀνάγκαις, σῶζε πρεσβείαις σου, πάσης περιστάσεως, ἀπολυτρούμενος, καὶ διώκων ψυχόλεθρον, δεινὴν ἀθυμίαν, χάριν δὲ καὶ ἔλεος, ἡμῖν αἰτούμενος, ὅπως, ταὶς λιταίς σου σωθέντες, χαίροντες γεραίρωμεν πάντες, τοὺς σεπτοὺς ἀγώνάς σου Γεώργιε. 

Δόξα... Ἦχος πλ. α'
Θεοφάνους
Ἀνέτειλε τὸ ἔαρ, δεῦτε εὐωχηθῶμεν, ἐξέλαμψεν ἡ Ἀνάστασις Χριστοῦ, δεῦτε εὐφρανθῶμεν ἡ τοῦ Ἀθλοφόρου μνήμη, τοὺς πιστοὺς φαιδρύνουσα ἀνεδείχθη, διὸ φιλέορτοι, δεῦτε μυστικῶς αὐτὴν πανηγυρίσωμεν, οὗτος γὰρ ὡς καλὸς στρατιώτης, ἠνδρίσατο κατὰ τῶν τυράννων, καὶ τούτους κατήσχυνε, μιμητὴς γενόμενος τοῦ πάθους τοῦ Σωτῆρος Χριστοῦ, οὐκ ἠλέησε τὸ σκεῦος τὸ πήλινον τὸ ἑαυτοῦ, ἀλλὰ γυμνὸν ἀνεχάλκευσεν, ἐν βασάνοις αὐτὸ προσαμειβόμενος, αὐτῷ βοήσωμεν, Ἀθλοφόρε ἱκέτευε, εἰς τὸ σωθῆναι τὰς ψυχὰς ἡμῶν. 

Καὶ νύν...
Ἀναστάσεως ἡμέρα, καὶ λαμπρυνθῶμεν τὴ πανηγύρει, καὶ ἀλλήλους περιπτυξώμεθα. Εἴπωμεν ἀδελφοί, καὶ τοὶς μισοῦσιν ἡμᾶς, Συγχωρήσωμεν πάντα τὴ Ἀναστάσει, καὶ οὕτω βοήσωμεν, Χριστὸς ἀνέστη ἐκ νεκρῶν, θανάτω θάνατον πατήσας, καὶ ἐν τοῖς μνήμασι, ζωὴν χαρισάμενος.

Δοξολογία μεγάλη καὶ Ἀπόλυσις. 
Δίδοται δὲ καὶ Ἅγιον ἔλαιον ἐκ τῆς κανδύλας τοῦ Ἁγίου. 
Εἰς τὴν Λειτουργίαν
Τυπικά, καὶ οἱ Μακαρισμοί, κατὰ τὴν προλαβοῦσαν διατύπωσιν.
ΤΗ ΚΔ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τῆς Ὁσίας Μητρὸς ἡμῶν Ἐλισάβετ, τῆς θαυματουργοῦ. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ τῆς Ἑορτῆς γ' καὶ τῆς Ἁγίας γ'.
Ἦχος πλ. δ'
Οἱ Μάρτυρές σου Κύριε
Τοὶς πόνοις τοὶς ἀσκήσεως, ἐγκαρτερήσασα, ἐδέξω χάριν, ψυχῶν νοσήματα καὶ τῶν σωμάτων, Μῆτερ σεμνὴ ἀποσοβεῖν, πνεύματα διώκειν θείω Πνεύματι, πάντων τῶν ἐν θλίψεσι προϊστασθαι, Διὸ ταίς, σαὶς πρεσβείαις, αἴτησαι πᾶσι ῥῶσιν, καὶ μέγα ἔλεος. 

Ἡ κόνις τῶν λειψάνων σου, τυφλοὶς ἀνάβλεψιν ἀναπηγάζει, καὶ πάσιν ἴασιν τοὶς ἀσθενοῦσι, καὶ προσπελάζουσι πιστῶς, καὶ ἐξαιτουμένοις σὲ βοήθειαν, Μῆτερ Ἐλισάβετ ἀξιάγαστε, Διὸ ταὶς σαὶς πρεσβείαις, αἴτησαι πᾶσι ῥῶσιν, καὶ μέγα ἔλεος. 

Συμπάθειαν ἐξήσκησας, Πίστιν Ὀρθόδοξον καὶ τὴν ἀγάπην, τὴν πρὸς τὸν Κύριον καὶ τὸν πλησίον, θεομακάριστε σεμνή, ὅθεν θεία χάρις σοὶ τοῦ Πνεύματος, Μῆτερ Ἐλισάβετ ἀνεπαύσατο, Διὸ ταὶς σαὶς πρεσβείαις, δίδου ἡμῖν εἰρήνην, ῥῶσιν καὶ ἔλεος. 

Δόξα... Καὶ νύν... Τῆς Ἑορτῆς
Εἰς τὸν Στίχον, τῆς Ἑορτῆς. 
Δόξα... Καὶ νύν... Τῆς Ἑορτῆς.
Ἀπολυτίκιον
Ἐν σοὶ Μῆτερ ἀκριβῶς διεσώθη τὸ κατ' εἰκόνα, λαβοῦσα γὰρ τὸν Σταυρόν, ἠκολούθησας τῶ Χριστῷ, καὶ πράττουσα ἐδίδασκες, ὑπερορὰν μὲν σαρκός, παρέρχεται γάρ, ἐπιμελεῖσθαι δὲ ψυχῆς, πράγματος ἀθανάτου, διὸ καὶ μετὰ Ἀγγέλων συναγάλλεται, Ὁσία Ἐλισάβετ τὸ Πνεύμά σου. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς Ἑορτῆς, καὶ τῆς Ἁγίας.
Ποίημα Ἰωσήφ.
Ὠδὴ α'  Ἦχος πλ. δ'
Ἁρματηλάτην Φαραὼ
Ταὶς τῶν παθῶν μὲ τρικυμίαις πάντοθεν, περικυκλούμενον, καὶ λογισμῶν σάλω, τὴν ψυχὴν δονούμενον, ἐπὶ λιμένα εὔδιον, τῶν Χριστοῦ θελημάτων, ταὶς προσευχαίς σου κυβέρνησον, ὅπως Ἐλισάβετ ὑμνήσω σε. 

Παρθενικαὶς ἠγλαϊσμένη χάρισι, θεομακάριστε, τῶ καθαρῶ Λόγῳ, ἐνυμφεύθης ἔνδοξε, ἐκ βρέφους δι' ἀσκήσεως, καὶ αὐτοῦ ζωηφόροις, ἐπηκολούθησας ἴχνεσι, νέκρωσιν παθῶν περιφέρουσα. 

Ἀπορραγεῖσα τῆς τοῦ κόσμου σχέσεως, καὶ κολληθεῖσα σεμνή, τῶ τοῦ Χριστοῦ πόθω, τῆς σαρκὸς τὸ φρόνημα, διὰ νηστείας ἔτηξας, ἀρεταὶς δὲ καὶ πόνοις, καὶ προσευχαίς καρτερήσασα, θαύματα τελεῖν κατηξίωσαι. 

Θεοτοκίον
Σὲ τὴν τεκοῦσαν ὑπὲρ νοῦν Πανάμωμε, τὸν ἀδιαίρετον, Θεοῦ Πατρὸς Λόγον, διαπύρω ἔρωτι, ποθοῦσα ἡ ἀοίδιμος, Ἐλισάβετ δοχεῖον, Ἁγίου Πνεύματος γέγονε, θείαις ἀρεταὶς διαλάμπουσα. 

Ὠδὴ γ'
Οὐρανίας ἁψῖδος
Οὐρανίους θαλάμους, φωτοειδεῖς ὤκησας, νύμφη ἐκλεκτὴ γενομένη τοῦ Παντοκράτορος, καὶ τῶν ἰάσεων, τοὺς ποταμοὺς διεκβλύζεις, παθημάτων ῥεύματα, ἀποξηραίνοντας. 

Τὸν Ἠλίαν ζηλοῦσα, καὶ Μωϋσὴν Πάνσεμνε, μήκει ἡμερῶν, ὡς ἐκεῖνοι, νηστείαν ἤνυσας, ἄρτον οὐράνιον, θεωριῶν σοφωτάτων, δεχομένη Χάριτι, τοῦ θείου Πνεύματος. 

Ἀποκάλυψις θεία, τὴ σὴ μητρὶ δέδοται, πρὸ τῆς σῆς συλλήψεως κόρη, τῆς ἐσομένης σοί, τῶ θείω Πνεύματι, δι' ἀρετῆς πολιτείας, Ἐλισάβετ ἔνδοξε, καὶ τῆς λαμπρότητος. 

Θεοτοκίον
Παρθενίας σὲ μόνη, τὸ καθαρὸν τέμενος, ἡ πανευκλεὴς Ἐλισάβετ, πίστει ποθήσασα, χαίρει Πανάμωμε, τῶ σῶ Υἱῶ προσαχθεῖσα, εὐσεβῶς ὀπίσω σου ἀκολουθήσασα. 

Ὁ Εἱρμὸς
«Οὐρανίας ἁψῖδος, ὀροφουργὲ Κύριε, καὶ τῆς Ἐκκλησίας δομῆτορ, σὺ μὲ στερέωσον, ἐν τῇ ἀγάτη τὴ σή, τῶν ἐφετῶν ἡ ἀκρότης, τῶν πιστῶν τὸ στήριγμα, μόνε φιλάνθρωπε». 

Κάθισμα  Ἦχος γ'
Θείας πίστεως
Πόνους ἤνεγκας, τῆς ἐγκρατείας, χάριν εἴληφας, τῆς ἀπαθείας, καὶ ἰαμάτων Ἐλισάβετ θεόπνευστε, τοῦ θεραπεύειν παντοία νοσήματα, καὶ ἀπελαύνειν δαιμόνων ἐνέργειαν Ἀξιάγαστε, Χριστὸν τὸν Θεὸν ἱκέτευε, δωρήσασθαι ἡμῖν τὸ μέγα ἔλεος. 

Καὶ τῆς ἑορτῆς
Ὠδὴ δ'
Σύ μου ἰσχύς, Κύριε
Ὄφιν δεινόν, δράκοντα σὺ ἐθανάτωσας, προσευχή σου, πρότερον συντρίψασα, τοῦ πονηροῦ, πάσας μηχανάς, θεία δυναστεία, καὶ τοῦτον εἰς βρῶσιν δέδωκας, θηρίων Ἐλισάβετ, καὶ παντοίων ὀρνέων, τὸν τῶν ὅλων Δεσπότην δοξάζουσα. 

Θείων ἀνδρῶν, τρόπους ζηλοῦσα διήνυσας θείω σθένει, τεσσαρακονθήμερον, Μῆτερ σεμνή, βρώσεως τινός, μὴ μεταλαβοῦσα, ἀλλ' ἄσιτος διαρκέσασα, σαρκὸς ἐπαναστάσεις, θανατοῦσα πανσόφως, καὶ ζωοῦσα τὸ πνεῦμα θεόπνευστε. 

Θεοτοκίον
Μόνη Θεόν, φέρεις ἐν μήτρᾳ σαρκούμενον, τὸν τὸ εἶναι πᾶσι παρεχόμενον, ὃν ἐπεπόθησεν ἐκ ψυχῆς, τούτω μνηστευθεῖσα, ἡ Ἐλισάβετ ἐν Πνεύματι, Παρθένε Θεοτόκε, τῶν Ἀγγέλων τὸ θαῦμα, καὶ δαιμόνων τὸ τραῦμα πανθαύμαστε. 

Ὠδὴ ε'
Ἴνα τὶ μὲ ἀπώσω
Ἀπεξήρανας ῥεῖθρα, τὰ τῆς ἁμαρτίας δακρύων προσχύσεσι, καὶ αἱμάτων ῥύσιν, πολυχρόνιον ἔστησας χάριτι, εὐλαβῶν γυναίων, προσελθουσῶν σοὶ διαφόρως, Ἐλισάβετ Ὁσία πανεύφημε. 

Ἐπὶ πλείονας χρόνους, ἄρτου τὴν μετάληψιν ἠρνήσω ἔνδοξε, ἐγκρατείας πόνοις, τὴν ψυχὴν εὐσεβῶς ἐκκαθαίρουσα, καὶ τὴν ἀσαρκίαν τῶν Ἀσωμάτων προσκτωμένη, Ἐλισάβετ Ὁσίων τὸ καύχημα. 

Ὁλοτρόπως Κυρίω, πᾶσαν τὴν διάνοιαν ἀναθεμένη σου, ὀφθαλμοὺς νοὸς μέν, καὶ καρδίας αὐτῷ ἐνητένιζες, ἐν τρισὶ δὲ χρόνοις, τὸν οὐρανὸν οὐκ ἐθεάσω, ἀλλὰ γήν ὦς ἐκ γῆς θεοδόξαστε. 

Θεοτοκίον
Ὑπερτέρα τῶν ἄνω, πέφυκας Δυνάμεων, Λόγον κυήσασα, τοῦ Πατρὸς Παρθένε, τὸν συνάναρχον καὶ συναϊδιον, οὗ ταὶς φρυκτωρίαις, ἡ θεοφόρος αὐγασθεῖσα, τῶν παθῶν τὴν ὁμίχλην διέλυσεν. 

Ὠδὴ ς'
Ἰλάσθητί μοὶ Σωτὴρ
Τὸν ἔλεον τοῦ Θεοῦ, ἀσκητικῶς ἐπισπάσασθαι, ἐπιποθοῦσα σεμνή, ἐλαίου μετάληψιν, ἐκ βρέφους ἐξέκλινας, ἱλαρυνομένη, ταὶς τῶν πόνων ἐπιδόσεσιν. 

Ὁ βίος σου φωταυγής, ταὶς ἀρεταὶς κεκαλλώπισται, ἡ κοίμησις ἱερῶς,  τοὶς θαύμασιν ἤστραψε, διώκουσα δαίμονας, καὶ παθῶν χειμῶνα, θεία χάριτι σκεδάζουσα. 

Τῶ κρύει καὶ παγετῶ, σαρκὸς γυμνώσει πυκτεύουσα, ἠλίου καύσιν στερρῶς, ὑπέφερες στέργουσα, Ἐλισάβετ ἔνδοξε, πρὸς τὴν ἄνω θάλψιν, τὰς ἐλπίδας ἐπερείδουσα. 

Θεοτοκίον
Συνέλαβες ἐν γαστρί, τὸν Προαιώνιον ἄχραντε, καὶ τέτοκας ἐν σαρκί, τὸν φύσει ἀσώματον, καὶ γάλακτι ἔθρεψας, τὸν τροφέα πάντων, Θεομῆτορ ἀπειρόγαμε. 

Ὁ Εἱρμὸς
«Ἱλάσθητί μοὶ Σωτήρ, πολλαὶ γὰρ αἱ ἀνομίαι μου, καὶ ἐκ βυθοῦ τῶν κακῶν, ἀνάγαγε δέομαι, πρὸς σὲ γὰρ ἐβόησα, καὶ ἐπάκουσόν μου, ὁ Θεὸς τῆς σωτηρίας μου». 

Τὸ Κοντάκιον τῆς Ἑορτῆς
Συναξάριον
Τὴ ΚΔ' τοῦ αὐτοῦ μηνός, Μνήμη τῆς Ὁσίας Ἐλισάβετ, τῆς θαυματουργοῦ. 

Στίχοι
       Ἐλισάβετ, λιποῦσα γήν, Θεοῦ Λόγε, 

       Καλὴ καλὸν βλέπει σὲ νύμφη νυμφίον. 

       Εἰκάδι καί γε τετάρτη ἀπῆρε πόλονδε Ἐλισαβέτεια. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Σάββα τοῦ Στρατηλάτου. 

Στίχοι
       Ἔπνιξε δεινὰ πνεύματα πλάνης Σάββας, 

       Ποταμόπνικτος Μάρτυς ὀφθεὶς Κυρίου. 

Τὴ αὐτὴ ἡμέρα, Μνήμη τῶν Ἁγίων Μαρτυρων τῶν διὰ τοῦ Ἁγίου Σάββα πιστευσάντων ἑβδομήκοντα στρατιωτῶν, ξίφει τελειωθέντων. 

Στίχοι
       Κάρας ἀριθμῶν τῶ ξίφει τετμημένας, 

       Εὔροις πεσόντας ἄνδρας ἑπτάκις δέκα. 

Τὴ αὐτὴ ἡμέρα, Μνήμη τῶν Ἁγίων Μαρτύρων Πασικράτους καὶ Βαλεντίωνος. 

Στίχοι
       Ὁ Πασικράτης ἤρατο τμηθεὶς κράτος, 

       Βαλεντίωνος ἐκβαλῶν φόβον ξίφους. 

Τὴ αὐτὴ ἡμέρα, Μνήμη τῶν Ἁγίων Μαρτύρων Εὐσεβίου, Νέωνος, Λεοντίου, Λογγίνου καὶ ἑτέρων τεσσάρων. 

Στίχοι
       Ἀριθμὸν ἰσάμιλλον ὀκτὼ Μαρτύρων, 

       Τὸν ἰσάκις τέμνουσιν ἴσον ἰσάκις. 

Ταὶς τῶν σῶν Ἁγίων πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'
Παῖδες Ἑβραίων
Γνώμην φιλόθεον ἐκτήσω, μέτ' Ἀγγέλων γὰρ Ἁγνὴ ἐβιοτεύσω, ἀγρυπνοῦσα θερμῶς, καὶ ψάλλουσα προθυμως, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

Χείρα προτείνεις συμπαθείας, καὶ παρέλεις τὴν ὑγείαν τῶ λειψάνω, τοὶς προστρέχουσι σῶ, καὶ πίστει προσιοῦσι, μοναζουσῶν τὸ στήριγμα, Ἐλισάβετ θεοφόρε. 

Θαύματα μέγιστα τελοῦσα, καὶ θεράπαινα δειχθεῖσα τοῦ Κυρίου, Ἐλισάβετ σεμνή, πρὸς τοῦτον νὺν μετέστης, σὺν τοὶς Ὁσίοις ψάλλουσα, ὁ Θεὸς εὐλογητὸς εἶ. 

Θεοτοκίον
Ἴδε τὴν θλίψίν μου Παρθένε, ἣν ἐπήγαγε τὸ πλῆθος τῶν κακῶν μου, καὶ γεέννης πυρός, ἐξάρπασον βοῶντα, Εὐλογημένος Πάναγνε, ὁ καρπὸς τῆς σῆς κοιλίας. 

Ὠδὴ η'
Ἑπταπλασίως κάμινον
Οἱ τὴ σορῶ πελάζοντες, τῶν λειψάνων σου πάντοτε, πάσας τὰς αἰτήσεις, εὐσεβῶς λαμβάνουσι, Θεοῦ σὲ δοξάζοντος, ἀεὶ καὶ μεγαλύνοντος, τοῦ προσδεξαμένου, τούς σεπτούς σου ἀγῶνας, πρὸς ὃν βοᾷς ἀπαύστως, Ἱερεῖς εὐλογεῖτε, λαὸς ὑπερυψοῦτε, εἰς πάντας τοὺς αἰῶνας. 

Τὰ τῆς καρδίας ὄμματα, φωτισθεῖσα ἐν Πνεύματι, πίστει τῶ τὴν σήν, καταλαβόντι θείαν σορόν, τὸ βλέπειν δεδώρησαι, παρὰ Χριστοῦ πλουτήσασα, τὴν τῶν ἰαμάτων, δαψιλῆ χορηγίαν, πρὸς ὃν Ὁσία κράζεις, Ἱερεῖς εὐλογεῖτε, λαὸς ὑπερυψοῦτε, εἰς πάντας τοὺς αἰῶνας. 

Φωτοφανῆς ὦς ἥλιος, ἐπὶ γῆς ἀνατέταλκας, θείαις ἀρεταίς, λαμπρυνομένη πάνσεμνε, βολίδας δὲ πέμπουσα, τῶν Ἱερῶν θαυμάτων σου, ὧν οἱ μετασχόντες, Ἐλισάβετ βοῶσιν, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας. 

Θεοτοκίον
Σωματοφόρον τέτοκας, καὶ ἀγκάλαις ἐβάστασας, ἄχραντε Παρθένε, Ἰησοῦν τὸν Κύριον, τὸν πάντα βαστάζοντα, παντοδυνάμω νεύματι, ὅθεν ὦς Θεοῦ σε, ἀνυμνοῦμεν Μητέρα, βοῶντες, ἐν αἰνέσει, Ἱερεῖς εὐλογεῖτε, λαὸς ὑπερυψοῦτε, εἰς πάντας τοὺς αἰῶνας. 

Ὁ Εἱρμὸς
«Ἑπταπλασίως κάμινον, τῶν Χαλδαίων ὁ τύραννος, τοὶς θεοσεβέσιν ἐμμανῶς ἐξέκαυσε, δυνάμει δὲ κρείττονι, περισωθέντας τούτους ἰδών, τὸν Δημιουργόν, καὶ Λυτρωτήν ἀνεβόα, οἱ Παῖδες εὖ λογεῖτε, Ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας». 

Ὠδὴ θ'
Ἔφριξε πᾶσα ἀκοὴ
Ἰδέσθαι κάλλος νοητόν, τοῦ Νυμφίου καθαρῶς ἐπεπόθησας, καί, ποῦ κοιτάζεις; αὐτῷ, ποῦ δὲ ποιμαίνεις; θερμῶς ἐκραύγαζες, ἐπαναπαύσομαι ἐν σοί, καὶ σοῦ ταίς τερπνότησι, κατατερφθήσομαι, μεγαλύνουσα τὴν σὴν ἀγαθότητα. 

Ὦ θαῦμα! πῶς μετὰ ταφήν, καὶ χρονίαν ἐν μνηιμείῳ κατάθεσιν, ἀδιαλώβητον, τὸ σὸν ὁρᾶται λείψανον κείμενον, χαριτωθὲν καὶ λαμπρυνθέν, σημείοις καὶ τέρασι, καὶ ἰαμάτων κρουνούς, καθ' ἑκάστην τοὶς πιστοὶς παρεχόμενον! 

Σύνεσιν ἔσχες ἐν ψυχῇ, καὶ ταπείνωσιν καὶ θείαν πραότητα, πίστιν ἀνόθευτον, καὶ σὺν ἐλπίδι ἀγάπην ἔνθεον, ἐν ὁλονύκτοις προσευχαίς, Θεῷ προσεδρεύουσα, καὶ ταὶς ἐκεῖθεν αὐγαίς, Ἐλισάβετ λαμπομένη φαιδρότατα. 

Θεοτοκίον
Φείσαί μου Σῶτερ ὁ τεχθείς, καὶ φυλάξας τὴν τεκούσάν σε ἄφθορον, μετὰ τὴν κύησιν, ὅταν καθίσης κρίναι τὰ ἔργα μου, τὰς ἀνομίας παρορῶν, καὶ τὰς ἁμαρτίας μου, ὡς ὑπεράγαθος, ἐλεῆμον ἀγαθὲ καὶ φιλάνθρωπε. 

Ὁ Εἱρμὸς
«Ἔφριξε πᾶσα ἀκοή, τὴν ἀπόρρητον Θεοῦ συγκατάβασιν, ὅπως ὁ Ὕψιστος ἑκών, κατῆλθε μέχρι καὶ σώματος, Παρθενικῆς ἀπὸ γαστρός, γενόμενος ἄνθρωπος, διὸ τήν ἄχραντον, Θεοτόκον οἱ πιστοὶ μεγαλύνομεν». 

Τὸ Ἐξαποστειλάριον τῆς Ἑορτῆς. Εἰς τὸν Στίχον Στιχηρὰ τῆς Ἑορτῆς, ἡ Α' Ὥρα καὶ Ἀπόλυσις.

ΤΗ ΚΕ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Ἀποστόλου καὶ Εὐαγγελιστοῦ Μάρκου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν τὰ διπλᾶ Προσόμοια τοῦ Ἀποστόλου, εἰ βούλει, ειδ' οὗ, εἰπὲ τρία τῆς Ἑορτῆς, καὶ τρία τοῦ Ἀποστόλου.
Στιχηρὰ Προσόμοια τοῦ Ἀποστόλου.
Ἦχος α'
Τῶν οὐρανίων ταγμάτων
Τῶν θεηγόρων λογίων, τὸν συγγραφέα πιστοί, καὶ τῆς Αἰγύπτου μέγαν, πολιοῦχον ἀξίως, ὑμνήσωμεν βοῶντες, Μάρκε σοφέ, διδαχαὶς καὶ πρεσβείαις σου, πρὸς τόν ἀκύμονα βίον πάντας ἡμᾶς, ὡς Ἀπόστολος ὁδήγησον. 

Συνοδοιπόρος ἐγένου, τοῦ Σκεύους τῆς ἐκλογῆς, καὶ σὺν αὐτῷ διῆλθες, ὅλην Μακεδονίαν, ἐν Ῥώμῃ δὲ φοιτήσας, τοῦ Πέτρου ἡδύς, ἑρμηνεὺς ἀναδέδειξαι, καὶ ἀνεπαύσω ἀθλήσας θεοπρεπῶς, ἐν Αἰγύπτῳ Μάρκε πάνσοφε. 

Τὰς κεκαυμένας καὶ χέρσους, ψυχὰς ἑλίπανας, ταὶς φαειναὶς νιφάσι, ταὶς τοῦ Εὐαγγελίου, διό σου θεῖε Μάρκε, φαιδρὼς σὺν ἡμῖν, Ἀλεξάνδρεια σήμερον, πανηγυρίζει τὴν μνήμην καὶ εὐφημεῖ, προσκυνούσά σου τὰ λείψανα. 

Ἔτερα Προσόμοια Ἦχος ὁ αὐτὸς
Πανεύφημοι Μάρτυρες
Μάρκε παμμακάριστε τρυφῆς, τὸν χειμάρρουν ἔπιες, ὡς ἐξ Ἐδὲμ δὲ ἐξώρμησας, περιφανέστατος, ποταμὸς εἰρήνης, περικλύζων νάμασι, τοῦ Εὐαγγελικοῦ σου κηρύγματος, τῆς γῆς τὸ πρόσωπον, Ἐκκλησίας τὰ συστήματα, καταρδεύων, θεοπνεύστοις δόγμασι. 

Μάρκε παναοίδιμε Μωσής, Αἰγυπτίους πρώην μέν, ἐν τῇ θαλάσση ἐβύθισεν, ἀλλὰ σὺ πάνσοφε, ἐκ θαλάσσης τούτους, τῆς πλάνης ἀνείλκυσας, δυνάμει τοῦ αὐτοῖς μετὰ σώματος, ἐπιδημήσαντος, καὶ τὰ τούτων χειροποίητα, καθελόντος, ὑψηλῶ βραχίονι. 

Ὦ Μάρκε πανίερε φωτί, ὁμιλῶν τοῦ Πνεύματος, πνευματικὸς ὅλος γέγονας, καὶ νὺν πανόλβιε, ταὶς πρὸς τὸν Δεσπότην, ἀνενδότοις νεύσεσι, καὶ μακαριωτάταις ἑλλάμψεσιν, θέσει θεούμενος, μυστηρίου τὸ κεφάλαιον, καὶ τὸ τέλος, εὗρες τὸ πολύευκτον. 

Δόξα... Ἦχος πλ. β'
Σοῦ ἐξεχύθη χάρις ἐν χείλεσι, Μάρκε Ἀπόστολε, καὶ γέγονας ποιμὴν τῆς τοῦ Χριστοῦ Ἐκκλησίας, διδάσκων τὰ λογικὰ πρόβατα, πιστεύειν εἰς Τριάδα ὁμοούσιον, ἐν μιὰ θεότητι. 

Καὶ νύν... Τῆς Ἑορτῆς
Εἰς τὸν Στίχον, Στιχηρὰ Προσόμοια τοῦ Ἀποστόλου.
Ἦχος α'
Πανεύφημοι Μάρτυρες
Ὦ Μάρκε θεόσοφε σοφοῦ, γραμματέως κάλαμος, καὶ ὀξυγράφου γεγένησαι, Χριστοῦ τὴν σάρκωσιν, θεοπνεύστως γράφων, καὶ τρανῶς φθεγγόμενος, ζωῆς ἀτελευτήτου τὰ ῥήματα, ἐν ἢ δυσώπησον, ἐγγραφῆναι τοὺς ὑμνούντάς σε, καὶ τιμῶντας, τὴν ἔνδοξον μνήμην σου. 

Στίχ. Εἰς πᾶσαν τὴν γὴν ἐξῆλθεν ὁ φθόγγος αὐτῶν καὶ εἰς τὰ πέρατα τῆς οἰκουμένης τὰ ῥήματα αὐτῶν. 

Ὦ Μάρκε Πανεύφημε Χριστόν, εὐαγγελιζόμενος, τὴν οἰκουμένην διέδραμες, καθάπερ ἥλιος, ἀφανίζων πᾶσαν, ταὶς αὐγαὶς τῆς πίστεως, τὴν τῆς πολυθεϊας σκοτόμαιναν, καὶ νὺν ἱκέτευε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Στίχ. Οἱ οὐρανοὶ διηγοῦνται δόξαν Θεοῦ ποίησιν δὲ χειρῶν αὐτοῦ ἀναγγέλλει τὸ στερέωμα.

Ὦ Μάρκε Ἀπόστολε ἐν οἷς, τὸ πρὶν ἐπλεόνασε, τῆς ἀσεβείας ἡ ἄνοια, αὐτὸς ἐκήρυξας, Αἰγυπτίων σκότος, φωτισμῶ τῶν λόγων σου, διώκων θεοκῆρυξ πανόλβιε, καὶ νὺν ἱκέτευε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Δόξα... Ἦχος πλ. δ'
Δεῦτε τῆς οὐρανίου μυσταγωγίας τὸν κήρυκα, καὶ ὑποφήτην τοῦ Εὐαγγελίου, ψαλμοὶς καὶ ὑμνωδίαις, Μᾶρκον πάντες εὐφημήσωμεν, Οὗτος γὰρ ποταμὸς ἀνεδείχθη τοῦ νοητοῦ Παραδείσου, τὰς ψυχικὰς ἀρούρας, τοὶς οὐρανίοις ὄμβροις ἐπάρδων, καὶ καρποφόρους δεικνύων Χριστῷ τῶ Θεῷ, τῶ παρέχοντι πᾶσι ταὶς πρεσβείαις αὐτοῦ, ἱλασμόν, καὶ τὸ μέγα ἔλεος. 

Καὶ νύν... Τῆς Ἑορτῆς
Ἀπολυτίκιον  Ἦχος γ'
Ἀπόστολε Ἅγιε, καὶ Εὐαγγελιστὰ Μάρκε, πρέσβευε τῶ ἐλεήμονι Θεῷ, ἵνα πταισμάτων ἄφεσιν παράσχη ταὶς ψυχαὶς ἡμῶν. 

Δόξα... Καὶ νύν... τῆς Ἑορτῆς
Καί, Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς Ἑορτῆς μετὰ τῶν Εἱρμῶν εἰς η' καὶ τοῦ Ἁγίου εἰς ς'.
Ὁ Κανὼν τοῦ Ἁγίου.
Ὠδὴ α'  Ἦχος α'
Σοῦ ἡ τροπαιοῦχος δεξιὰ
Μᾶρκον τὸν θεόπτην εὐφημῶν, ἐπικαλοῦμαι τὴν χάριν τοῦ Πνεύματος, ὅπως μοὶ ἐμπνεύσασα, φωτιστικῶς ἀπελάση τὴν ἄγνοιαν, καὶ τὸν θεῖον πλοῦτον, τὸν τῆς σοφίας δωρήσηται. 

Σοῦ τὸν θεηγόρον φωτισμῶ, καταλαμπρύνας Σωτὴρ τῶ τῆς χάριτος, κόσμω ἐξαπέστειλας, Λόγε Θεοῦ τῶν ἀγαθῶν ὡς αἴτιος, σοῦ τὴν παρουσίαν, ἡμῖν εὐαγγελιζόμενον. 

Πέτρω τῶ σοφῶ μαθητευθείς, καὶ τὴν ἐκείνου πλουτήσας υἱότητα, Μάρκε παναοίδιμε, μυσταγωγὸς ἐδείχθης μυστηρίων Χριστοῦ, καὶ συγκληρονόμος, αὐτοῦ τῆς δόξης γεγένησαι. 

Θεοτοκίον
Ὁ τοὺς Αἰγυπτίους ἐν βυθῷ, καταποντίσας, νεφέλη καθήμενος, οὗτος ἐπεδήμησε, παρθενική, τοὶς Αἰγυπτίοις ὕστερον, καὶ διὰ τοῦ Μάρκου, αὐτοὺς τῆς πλάνης ἐρρύσατο. 

Ὠδὴ γ'
Ὁ μόνος εἰδὼς τῆς τῶν βροτῶν
Σὲ τὴν ἐνυπόστατον Χριστέ, σοφίαν ἀνεκήρυξε, μαρμαρυγαὶς ταὶς σαὶς αὐγαζόμενος, παντὶ τῶ κόσμω φανεῖσαν Δέσποτα, καὶ ζωὴν παρέχουσαν, καὶ βροτοὺς φωτίζουσαν, ὁ θεράπων σου Μᾶρκος φιλάνθρωπε. 

Τὸ ῥεῖθρον δεξάμενος Χριστέ, σοφίας τὸ ἀείρυτον, ὡς ποταμὸς ῥοιζῶν γὴς ἐπέκλυσε, θεογνωσίας φωτὶ τὰ πέρατα, σοῦ δεικνὺς ὑπάρχουσαν, ἀληθῆ τὴν πρόρρησιν, ὁ αὐτόπτης σου Μᾶρκος φιλάνθρωπε. 

Τῶ Πέτρω ἑπόμενος σοφέ, σοφῶς τὸ Εὐαγγέλιον, ὡς μαθητὴς αὐτοῦ διετύπωσας, θεολογίας τὸ φῶς δρεψάμενος, παρ' αὐτοῦ Ἀπόστολε, καὶ Θεοῦ τὴν ἔνσαρκον, παρουσίαν μηνύσας τρανότατα. 

Θεοτοκίον
Αἰγύπτου τὸ πρὶν παρθενικαίς, ἀγκάλαις ἐποχούμενος, δαιμονικοὺς βωμοὺς σὺ κατέσεισας, καὶ ταύτη πάλιν τὸν Μᾶρκον ἔπεμψας, συνετίζειν ἅπαντας, τὴν σὴν ἐνανθρώπησιν, καὶ τὸ θεῖον Χριστέ μου μυστήριον. 

Κοντάκιον τῆς Ἑορτῆς
Κάθισμα τοῦ Ἁγίου  Ἦχος α'
Τὸν τάφον σου Σωτὴρ
Εἰς ὕψος ἀνελθῶν, ἀρετῶν θεῖε Μάρκε, ἑβρόντησας ἡμῖν, σωτηρίων δογμάτων, μεγάλα μυστήρια, θεῖος κῆρυξ γενόμενος, ὅθεν πίστει σε, ἐκδυσωποῦμεν Παμμάκαρ, πάσης θλίψεως, ἁμαρτιῶν καὶ κινδύνων, ἡμᾶς ἐλευθέρωσον

Δόξα... ἕτερον
Ἦχος δ'  Ἐπεφάνης σήμερον
Ὡς ἀστέρα μέγαν σε, ἡ Ἐκκλησία, κεκτημένη ἔνδοξε, τῶν διδαγμάτων σου βολαίς, φαιδρυνομένη κραυγάζει σοί, Χαίροις Παμμάκαρ, Κυρίου Ἀπόστολε. 

Καὶ νύν... τῆς Ἑορτῆς
Ὠδὴ δ'
Ὄρος σὲ τὴ χάριτι
Εἰς πᾶσαν ὁ φθόγγος σου, τὴν γὴν ἐξελήλυθε, καὶ εἰς τὰ πέρατα Σοφέ, τῆς οἰκουμένης σου τρανῶς, ῥημάτων ἡ δύναμις, δαυϊτικῶς διαπρυσίως κηρύττουσα, τὴν σωτηρίαν ἡμῶν καὶ ἀνάπλασιν. 

Ἔφανε Σωτήρ, ὡς ἀστραπὴ ὁ Ἀπόστολος, τὴ οἰκουμένη ὁ σοφός, τῆς ἀληθείας τὴν χαράν, εὐαγγελιζόμενος, θεολαμπεῖ φωτοχυσία πυρσούμενος, εἰς σωτηρίαν ἡμῶν καὶ ἀνάπλασιν. 

Οἱ πόδες οἱ σοὶ προφητικῶς ὡραιώθησαν, τὴν ὑπὲρ λόγον γὰρ ἡμῖν, εὐηγγελίσω προφανῶς, εἰρήνην θεόληπτε, διὰ σαρκὸς ἐμφανισθεῖσαν τοὶς πέρασιν, εἰς σωτηρίαν ἡμῶν καὶ ἀνάπλασιν. 

Θεοτοκίον
Νεφέλη ὁ Λόγος, παρθενικὴ ἐποχούμενος, τῶν Αἰγυπτίων τὰς βουλάς, καὶ θεομάχους λογισμούς, μωράνας διέλυσε, ταὶς διδαχαὶς τοῦ θείου Μάρκου ὡς εὔσπλαγχνος, εἰς σωτηρίαν ἡμῶν καὶ ἀνάπλασιν. 

Ὠδὴ ε'
Ὁ φωτίσας τὴ ἑλλάμψει
Ἐστάλαξας γλυκασμόν, εὐσεβείας τῶ λόγῳ σου, θεῖον ὄρος πανταχόθεν ἀκτίσι λαμπόμενον, ἐκφανθεὶς τὴ χάριτι, σαφῶς τοῦ νοητοῦ Ἠλίου, Μάρκε παμμάκαρ θεόληπτε. 

Ἐκ τοῦ οἴκου τοῦ Κυρίου πηγὴ ἐξελήλυθας, καὶ ποτίζεις τὰς χερσώδεις καρδίας τοὶς ῥεύμασι, δαψιλῶς τοῦ Πνεύματος, καρπὸν ἀντὶ τῆς ἀκαρπίας, φέρειν διδάσκων, Ἀπόστολε. 

Σὺ τοῦ Πέτρου τοῦ μεγάλου, υἱὸς ἐχρημάτισας, καὶ ταὶς τούτου διδαχαίς, φωτιζόμενος πάντοτε, τὰς ψυχὰς ἐλάμπρυνας, τῶν σοὶ θερμῶς προσομιλούντων, Μάρκε Κυρίου Ἀπόστολε. 

Θεοτοκίον
Ὡς ἄνθρωπος ἐκ Παρθένου, τεχθεὶς Αἰγυπτίοις Χριστέ, ἐπεφάνης ἐκ Πατρός, ὁ ἐκλάμψας πρὸ κτίσεως, οἷς τὸν Μᾶρκον ἔχρισας, σοφῶς αὐτοὺς μυσταγωγοῦντα, θεογνωσίας μυστήρια. 

Ὠδὴ ς'
Ἐκύκλωσεν ἡμᾶς
Κατέβαλες ὀφρὺν ἀνόμων Κύριε, καὶ ὕβριν ὑπερήφανον, ἐταπείνωσας, Ἀπόστολον τὸν σόν, δείξας τροπαιοῦχον τὴ δυνάμει σου, σὺ γὰρ ἰσχὺς τῶν ἀσθενούντων, καὶ ἐπανόρθωσις. 

Τὸν στέφανον τὸν τῆς ἐλπίδος ἔνδοξε, δι' οὗ νὺν στεφανούμεθα, ἐν τοῖς λόγοις σου ἐκήρυξας σοφέ, τὸν Δημιουργὸν Μάρκε τῆς κτίσεως, τὸν εἷς ἡμῶν δόξαν πλασθέντα, φύσει τοῦ σώματος. 

Ὁ Πέτρος σε, ὁ κορυφαῖος Ἔνδοξε σαφῶς ἐμυσταγώγησεν, Εὐαγγέλιον συγγράψαι τὸ σεπτόν, δείξας ὑπηρέτην σὲ τῆς χάριτος, σὺ γὰρ ἡμῖν θεογνωσίας, τὸ φῶς ἐξήπλωσας. 

Θεοτοκίον
Τὴν Αἴγυπτον, τὴν πρὶν ἐν σκότει Κύριε, Παρθένου Θεομήτορος, κατελάμπρυνας ὦς βρέφος προελθῶν, ταύτης θριαμβεύσας τὰ σεβάσματα, ταὶς διδαχαὶς τοῦ θεηγόρου, Μάρκου φιλάνθρωπε. 

Κοντάκιον  Ἦχος β'
Τὰ ἄνω ζητῶν
Ἐξ ὕψους λαβών, τὴν χάριν τὴν τοῦ Πνεύματος, ῥητόρων πλοκάς, διέλυσας Ἀπόστολε, καὶ τὰ ἔθνη ἅπαντα, σαγηνεύσας, Μάρκε ἀοίδιμε, τῶ Δεσπότη προσήγαγες, τὸ θεῖον κηρύξας Εὐαγγέλιον. 

Ὁ Οἶκος
Τοῦ Κορυφαίου τῶν Ἀποστόλων μαθητὴς χρηματίσας, καὶ σὺν αὐτῷ τὸν Χριστὸν Υἱὸν Θεοῦ κηρύξας, ἐπὶ τὴν πέτραν τῆς ἀληθείας ἐστερέωσας τοὺς πλάνη σαλευομένους, ἐν ἢ καμὲ στερεώσας, ψυχῆς μου κατεύθυνον τὰ διαβήματα, ὅπως τοῦ ἐχθροῦ τῶν παγίδων λυτρούμενος ἀνεμποδίστως δοξάζω σε, σὺ γὰρ πάντας ἐφώτισας, Μάρκε σοφέ, τὸ θεῖον κηρύξας Εὐαγγέλιον. 

Συναξάριον
Τὴ ΚΕ' τοῦ αὐτοῦ μηνός, Μνήμη τοῦ Ἁγίου Ἀποστόλου καὶ Εὐαγγελιστοῦ Μάρκου. 

Στίχοι
       Σύροντες εἰς γὴν Μᾶρκον οἱ μιαιφόνοι, 

       Πρὸς οὐρανοὺς πέμποντες αὐτὸν ἠγνόουν. 

       Εἰκάδι πέμπτη Μᾶρκον ἑνὶ χθονὶ ἄφρονες εἷλκον. 

Τὴ αὐτὴ ἡμέρα, ἡ ἀνάμνησις τῶν Ἐγκαινίων τοῦ σεπτοῦ Ἀποστολείου τοῦ Ἁγίου καὶ πανευφήμου Κορυφαίου τῶν Ἀποστόλων Πέτρου, τοῦ συγκειμένου ἐν τῇ ἁγιωτάτη Μεγάλη Ἐκκλησία. 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Μακεδονίου, Πατριάρχου Κωνσταντινουπόλεως. 

Στίχοι
       Ἐκστάς, Μακεδόνιε, τοῦ φθαρτοῦ θρόνου, 

       Ὑμνεὶς τὸ θεῖον σὺν Σεραφὶμ καὶ θρόνοις. 

Τὴ αὐτὴ ἡμέρα, Μνήμη τῆς Ἁγίας Μάρτυρος Νίκης. 

Στίχοι
       Νίκης βραβεῖα τὴ τετμημένη Νίκη, 

       Νίκης βραβεὺς δίδωσιν, ὦς νικηφόρω. 

Τὴ αὐτὴ ἡμέρα, Μνήμη τῶν Ἁγίων ὀκτὼ Ὁσιομαρτύρων καὶ Ἀναχωρητῶν. 

Στίχοι
       Ὀκτῶ συνεκκόπτουσιν ἀνδρῶν αὐχένας, 

       Ὑπὸ ζυγὸν τὸν σὸν δαμασθέντων, Λόγε. 

Ταὶς τῶν ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'
Σὲ νοητήν, Θεοτόκε
Ταὶς θεϊκαίς, ἀστραπαὶς πυρούμενος, ἀντανακλάσεις μυστικῶς, ἀντιπέμπεις αὐγοειδεῖς, Μάρκε Παμμακάριστε, Λόγον γὰρ ἐκήρυξας, σεσαρκωμένον τὸν ἄσαρκον, τόν αἰνετὸν τῶν Πατέρων, Θεὸν καὶ ὑπερένδοξον. 

Θεουργικαίς, Παντουργὲ δυνάμεσι, τὸν θεηγόρον Μαθητήν, καθοπλίσας θαυματουργόν, τοῦτον ἀπετέλεσας, νόσους γὰρ ἀπήλασε, καὶ μαλακίας ἰάσατο, τὸν αἰνετόν σὲ κηρύττων, Θεον καὶ ὑπερένδοξον. 

Τῶν Μαθητων, τοῦ χοροῦ τὸν ἔξαρχον, καθηγεμόνα ἐσχηκῶς, θεῖον Πέτρον ἐκμιμητής, τούτου ἀναδέδειξαι, ἄπαν γὰρ ἐρρύθμισας, τῆς Ἐκκλησίας τὸ πλήρωμα, τὸν αἰνετόν τῶν Πατέρων, Θεὸν κηρύττων Ἔνδοξε. 

Θεοτοκίον
Στήλην αὐτός, ἐν Αἰγύπτῳ ἔστη σας, Εὐαγγελίου σου γραφήν, τῶ τεχθέντι ἄνευ σπορᾶς, ἐκ τῆς θεομήτορος, ῥήσεσιν ἑπόμενος, τοῦ Ἡσαϊου Πανεύφημε, τὸν αἰνετόν καταγγέλλων, Θεὸν τὸν ὑπερένδοξον. 

Ὠδὴ η'
Ἐν καμίνῳ Παῖδες
Τὸν τεχθέντα Λόγον ἐκ Πατρός, πρὸ πάντων τῶν αἰώνων, τὴν φύσιν τὴν τῶν ἀνθρώπων, ἐνδυσάμενον Χριστόν, ἐκήρυξας Ἔνδοξε, καὶ ἐβόας, Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε εἰς πάντας τοὺς αἰῶνας. 

Τὸν διδόντα λύτρον ἑαυτόν, ἡμῶν τῆς ἁμαρτίας, καὶ πάθει τοὺς πεπτωκότας, ἀναστήσαντα Χριστόν, ἐδόξασας ἔνδοξε, καὶ ἐβόας, Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

Τὴ τοῦ Πέτρου Μάρκε πειθαρχῶν, σοφὲ διδασκαλία, πανσόφως διὰ γραμμάτων, ἀνετύπωσας πιστοίς, σεπτὸν Εὐαγγέλιον, τοὶς βοῶσι, Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε εἰς πάντας τοὺς αἰῶνας. 

Θεοτοκίον
Ἡ Παρθένος τὸν Ἐμμανουήλ, βαστάζουσα ὡς βρέφος, ἐπέστη τοὶς Αἰγυπτίοις, οἷς ὡς ἔκλαμπρος ἀστήρ, ὁ Μᾶρκος ἀπέσταλται, ἀνακράζων, Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

Ὠδὴ θ'
Τύπον τῆς ἁγνῆς λοχείας σου
Φθάσας τὴν πηγὴν τὴν ἄφθαστον, τῆς τρισηλίου θεοφάντορ ἑλλάμψεως, καθαρώτερον, κατατρυφᾷς καὶ τρανότερον, τῆς θεώσεως της ὑπὲρ ἔννοιαν, Ἀγγέλοις συγχορεύων, ἀκαταπαύστως Ἱερώτατε. 

Πέτρου κοινωνὸς γενόμενος, διδασκαλίας καὶ τοῦ θείου κηρύγματος, τὰ οὐράνια, περιπολεύεις σκηνώματα, σὺν αὐτῷ θεορρῆμον μακάριε, μεθ' οὗ καὶ συμπρεσβευεις, ὑπὲρ ἡμῶν Μάρκε Ἀπόστολε. 

Φάος τὸ τρισσῶς ἐνούμενον, μοναδικῶς τε πάλιν ξένως τρισσούμενον, ἀνεκήρυξας, πανευσεβῶς Μάρκε πάνσοφε, φωτιζόμενος αἴγλη τῆς χάριτος, διὸ σὲ δυσωποῦμεν, Ὑπὲρ ἡμῶν ἀεὶ ἱκέτευε 

Θεοτοκίον
Μᾶρκος ὁ σεπτός, Ἀπόστολος, τοὶς Αἰγυπτίοις Ἱεράρχης δεδώρηται, οἷς ὡς νήπιος, σωματωθεῖς ἐπεδήμησεν, ἐκ Παρθένου ἁγνῆς Θεομήτορος, ὁ Κύριος τῆς δόξης, ὃν ἀνυμνοῦντες μεγαλύνομεν. 

Ἐξαποστειλάριον
Φῶς ἀναλλοίωτον Λόγε
Σὺ τὴν υἱότητα Πέτρου, τοῦ Ἀποστόλου πλουτήσας, τοὶς Αἰγυπτίοις ἐντεῦθεν, διατυποῖς πρῶτος πάντων, τὸ Εὐαγγέλιον Μάρκε, δι' οὗ τὸν κόσμον φωτίζεις. 

Καὶ τῆς Ἑορτῆς
Εἰς τοὺς Αἴνους, ἱστῶμεν Στίχους δ' καὶ ψάλλομεν Στιχηρὰ Προσόμοια τοῦ Ἀποστόλου γ' δευτεροῦντες τὸ α'.
Ἦχος α'
Πανεύφημοι Μάρτυρες
Αἰγύπτου φωστὴρ ὁ φαεινός, Μᾶρκος ὁ πανάριστος, κῆρυξ τοῦ Λόγου ὁ πάνσοφος, Εὐαγγελίου τε, συγγραφεὺς ὁ θεῖος, εὐφημείσθω ἄσμασι, καὶ θείοις παρ' ἡμῶν μελωδήμασι, Χριστῷ πρεσβεύει γάρ, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. (Δίς)
Δογμάτων τῶν θείων συγγραφεύς, τοῦ Χριστοῦ γενόμενος, πᾶσαν τὴν γὴν κατεφώτισας, αὐτοῦ τὴν σάρκωσιν, καὶ τὰ θεία πάθη, τὴν σεπτὴν ἀναστασιν, καὶ τὴν πρός τὸν Πατέρα ἀναβασιν, κηρύξας πάνσοφε, καὶ τὰ ἔθνη πρὸς ἐπίγνωσιν, ἀληθείας, ἑλκύσας Ἀπόστολε. 

Τοῦ Πέτρου τοῦ θείου ὀπαδός, εὐπειθὴς γενόμενος, Μάρκε Κυρίου Ἀπόστολε, ταὶς τούτου πάνσοφε, διδαχαὶς πειθήσας, τοῦ Ἁγίου Πνεύματος, τὴ χάριτι λαοὺς Κατεφώτισας, τῶν Αἰγυπτίων τε, Καταυγάσας τὴν διάνοιαν, καὶ τὴν πόλιν, αὐτῶν κατεκόσμησας. 

Δόξα... Ἦχος πλ. β'
Σοῦ ἐξεχύθη χάρις ἐν χείλεσι, Μάρκε Ἀπόστολε, καὶ γέγονας ποιμὴν τῆς τοῦ Χριστοῦ Ἐκκλησίας, διδάσκων τὰ λογικὰ πρόβατα, πιστεύειν εἰς Τριάδα ὁμοούσιον, ἐν μιὰ θεότητι. 

Καὶ νύν... Τῆς Ἑορτῆς
Εἰς τὴν Λειτουργίαν
Κοινωνικὸν
Εἰς πᾶσαν τὴν γὴν ἐξῆλθεν ὁ φθόγγος αὐτῶν, καὶ εἰς τὰ πέρατα τῆς οἰκουμένης τὰ ῥήματα αὐτῶν. Ἀλληλούϊα.

ΤΗ ΚΣΤ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Ἱερομάρτυρος Βασιλέως, Ἐπισκόπου Ἀμασείας. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ τῆς Ἑορτῆς γ' καὶ τοῦ Ἁγίου Προσόμοια γ'.
Ἦχος δ'
Ὡς γενναῖον ἐν Μάρτυσιν
Κατὰ πάντων Μακάριε, τῶν παθῶν ἐβασίλευσας, νόμω θείω μέγιστε, κρατυνόμενος, καὶ λογισμὸν αὐτοκράτορα, σαφῶς ποιησάμενος, καὶ γενόμενος Θεοῦ, παραστάτης ἐπάξιος, χρίσμα ἅγιον, ὑπεδέξω, καὶ ποίμνης προηγήσω, λογικῆς Ἀρχιερέων, καὶ Ἀθλητῶν ἐγκαλλώπισμα. 

Ὡς κριὸν ἐκ ποιμνίου σε, Βασιλεῦ παμμακάριστε, βασιλεὺς παράνομος διεχώρισε, καὶ Βασιλέα κηρύττοντα, Χριστὸν τὸν Θεὸν ἡμῶν, τὸν τυθέντα ὡς ἀμνόν, καὶ βροτούς διασώσαντα, θεασάμενος, κατασφάττει ἀδίκως προξενῶν σοί, οὐρανῶν τὴν βασιλείαν, καὶ αἰωνίζουσαν εὔκλειαν. 

Ἐφ' ὑδάτων τὰς τρίβους σου, παραδόξως πεποίησαι, Βασιλεῦ ἀοίδιμε, μετὰ τέλος γάρ, ἀπορριφείς, ὡς προέφησας, συντόνως ὑπέπλευσας, καὶ τὴ πόλει σου σαυτόν, Ἀμασεία ἀπέδωκας, φόρτον τίμιον, ἀκαταίσχυντον πρέσβυν ἰαμάτων, ποταμὸν καὶ νοσημάτων, παντοδαπῶν καθαρτήριον. 

Δόξα... Καὶ νύν... Τῆς Ἑορτῆς
Εἰς τὸν Στίχον τῆς Ἑορτῆς
Καὶ Ἀπολυτίκιον τῆς αὐτῆς
ΕΙΣ ΤΟΝ ΟΡΘΡΟΝ

Τὰ Καθίσματα τῆς Ἑορτῆς. Οἱ Κανόνες τῆς ἑορτῆς καὶ τοῦ Ἁγίου.
Ποίημα Ἰωσήφ.
Ὠδὴ α'  Ἦχος β'
Δεῦτε λαοὶ ἄσωμεν
Τῶ Βασιλεῖ, τῶν οὐρανίων Δονάμεων, στεφηφορῶν παρίστασαι, πάσιν αἰτούμενος, Βασιλεῦ θεοφόρε, τοὶς πόθω σὲ τιμῶσι, χάριν καὶ ἔλεος. 

Κατὰ παθῶν, τῶν τῆς σαρκὸς ἐβασίλευσας, καὶ βασιλέα ἄθεον, ἐγκελευόμενον, τὸν οὐράνιον Μάκαρ, ἀρνεῖσθαι Βασιλέα, σὺ κατεπάτησας. 

Βασιλικῶν, φύλακα θείων προστάξεων, βασιλικῶς σὲ χρίσματι, θείω ἐπέχρισε, Βασιλεὺς ὁ τῆς δόξης, καὶ στέφει μαρτυρίου, Μάκαρ ἐκόσμησε. 

Θεοτοκίον
Ἡ τῶν πιστῶν, καταφυγὴ Ἀειπάρθενε, ἡ κραταιὰ βοήθεια, τῶν προστρεχόντων σοί, ἀπὸ πάσης ἀνάγκης, καὶ βλάβης ἐναντίας, ἡμᾶς διάσωσον. 

Ὠδὴ γ'
Ἐν πέτρᾳ μὲ τῆς πίστεως
Ἀγέλαις ἠριθμήθης τῶν πρωτοτόκων, θεούμενος μεθέξεσι θειοτάταις, καὶ βλέπων καθαρώτερον τοῦ Δεσπότου, τὴν ὡραιότητα, Μάρτυς ἀήττητε, Βασιλεῦ θεόσοφε, καὶ μακάριε. 

Αἱρέσεων διέλυσας τὸν χειμῶνα, τὴ θέρμη τῶν πανσόφων σου διδαγμάτων, εἰδώλων διεσκέδασας τὴν ὁμίχλην, φωτὶ τῶν ἄθλων σου, διὸ μὲ φώτισον, Βασιλεῦ μακάριε, τὸν τιμώντά σε. 

Ψυχόλεθρον Γλαφύρα φυγοῦσα βόθρον, λιμένα σωτηρίας σὲ Πάτερ εὗρε, διὸ καὶ νυμφευθεῖσα Χριστῷ τῶ Κτίστη, χαίρει κραυγάζουσα, Σὺ εἶ Θεὸς ἡμῶν, καὶ οὐκ ἔστιν Ἅγιος, πλήν σου Κύριε. 

Θεοτοκίον
Ἐκύησας τὸν ἄναρχον Βασιλέα, ἐκ σοῦ Παρθενομῆτορ ἀρχὴν λαβόντα, αὐτὸν οὖν ὡς φιλάνθρωπον ἐκδυσώπει, σῶσαι τοὺς δούλους σου, πάσης ἐκ θλίψεως, καὶ ἐχθρῶν ἁλώσεως, παναμώμητε. 

Ὁ Εἱρμὸς
«Ἐν πέτρᾳ μὲ τῆς πίστεως στερεώσας, ἐπλάτυνας τὸ στόμα μου ἐπ' ἐχθρούς μου, ηὐφράνθη γὰρ τὸ πνεύμά μου ἐν τῷ ψάλλειν, Οὐκ ἔστιν Ἅγιος, ὡς ὁ Θεὸς ἡμῶν, καὶ οὐκ ἔστι δίκαιος, πλήν σου Κύριε». 

Κάθισμα  Ἦχος γ'
Θείας πίστεως
Ζάλην ἄθεον, εἰδώλων πλάνης, ἐκφευξάμενος, Ἱερομύστα, διὰ δὲ ξίφους θαλάσση ποντούμενος, πρὸς τὸν ἀκύμαντον ὅρμον κατήντησας, καὶ αἰωνίως ἐν τούτῳ γηθόμενος, Πάτερ Ὅσιε, Χριστὸν τὸν Θεὸν ἱκέτευε, δωρήσασθαι ἡμῖν τὸ μέγα ἔλεος. 

Καὶ τῆς Ἑορτῆς
Ὠδὴ δ'
Ἐλήλυθας, ἐκ Παρθένου
Ἱέρευσας, σεαυτὸν ὡς ἀρνίον πανάμωμον, τυθεὶς Παμμακάριστε, καὶ ταὶς ῥοαὶς τῶν αἱμάτων σου, θάλασσαν ἐξήρανας, τῆς πονηρᾶς ἀθεϊας θεία χάριτι. 

Βασίλειον, ἐπιχρώσας ἐσθῆτα τοὶς αἵμασι, καὶ νίκης διάδημα, τὴ κεφαλὴ περιθέμενος, χαίρων προσεχώρησας, εἰς τὰ βασίλεια Πάτερ τὰ οὐράνια. 

Ὁσίως σου, καὶ δικαίως ποιμάνας τὸ ποίμνιον, εἰς μάνδραν εἰσήλασας, τὴν ἐπουράνιον Ὅσιε, ἔνθα τῆς ἀθλήσεως, περικοσμούμενος στέφει προσεχώρησας. 

Θεοτοκίον
Πανύμνητε, τῶν ἀνθρώπων ἑτοίμη βοήθεια, τὰ ἄγρια κύματα, τῶν πειρασμῶν καταπράϋνον, σώζουσα τοὺς δούλους σου, τῆς τῶν ἐχθρῶν ἐπηρείας προστασίαις σου. 

Ὠδὴ ε'
Ὁ φωτισμὸς τῶν ἐν σκότει
Τῶ φωτισμῶ, τῆς του Πνεύματος αἴγλης λελαμπρυσμένος, σκότος ἀπεμείωσας ἀθεϊας, ἱερομύστα, καὶ πολλοὺς συσχεθέντας, τὴ ὁμίχλη τῆς ματαιότητος, πρὸς τὰς οὐρανίους, μονὰς καθωδήγησας. 

Φύλαξ Θεοῦ, προσταγμάτων ὑπάρχων ἐν φυλακῇ τε, ἔνδον καθειργμένος ὑπὸ ἀθέων, ὁρᾷς τὸ μέλλον, ἐπὶ σοὶ θεῖον τέλος, δι' Ἀγγέλου ἐκδιδασκόμενος, Ἱερομαρτύρων, κρηπὶς καὶ ἑδραίωμα. 

Θαῦμα φρικτόν, ἐν τῇ σὴ τελειώσει πάσιν ὠράθη, ξίφει γὰρ ἡ κάρα σου ἐκτμηθεῖσα, Ἱερομάρτυς, καὶ θαλάσση βληθεῖσα, συνηρμόσθη τῶ θείω σκήνει σου, δῶρον τοίς ποθοῦσι, δοθεῖσα θεόσδοτον. 

Θεοτοκίον
Πόλις Θεοῦ, περὶ ἦς ἐλαλήθη δεδοξασμένα, ταύτην σου τὴν πόλιν καὶ πᾶσαν χώραν, ἀπὸ κινδύνων, καὶ λιμοῦ καὶ βαρβάρων, Θεοτόκε Παρθένε λύτρωσαι, μόνη προστασία, πιστῶν ἀκαταίσχυντε. 

Ὠδή ς'
Ἐν ἀβύσσῳ πταισμάτων
Ἐφ' ὑδάτων πορείας πεποίησαι, ὕδατα τῆς πλάνης ξηράνας τοὶς ῥεύμασι, τῶν Ἱερῶν αἱμάτων σου, καὶ πρὸς ὅρμον κατήντησας ἄκλυστον. 

Ζωηφόρος νεκρὸς ἐχρημάτισας, Πάτερ τὴν ὑγρὰν Βασιλεῦ διερχόμενος, καὶ μαθηταῖς διδόμενος, διὰ θείων σαφῶς εἰσηγήσεων. 

Τὴν ἁγίαν στολὴν κατεποίκιλας, αἵμασι σεπτοὶς ὥσπερ βύσσον βασίλειον, ἣν Βασιλεῦ ἐνδέδυσαι, στεφηφόρος Χριστῷ παριστάμενος. 

Θεοτοκίον
Παναγία Παρθένε Θεόνυμφε, ἡ μετὰ Θεὸν προστασία τῶν δούλων σου, βαρβαρικῆς ἁλώσεως, καὶ κινδύνων ἡμᾶς ἀπολύτρωσαι. 

Ὁ Εἱρμὸς
«Ἐν ἀβύσσῳ πταισμάτων κυκλούμενος, τὴν ἀνεξιχνίαστον τῆς εὐσπλαγχνίας σου, ἐπικαλοῦμαι ἄβυσσον, ἐκ φθορᾶς ὁ Θεὸς μὲ ἀνάγαγε».  

Τὸ Κοντάκιον τῆς Ἑορτῆς
Σ υ ν α ξ ά ρ ι ο ν
Τὴ ΚΣΤ' τοῦ αὐτοῦ μηνός, Μνήμη τοῦ Ἁγίου Ἱερομάρτυρος Βασιλέως, Ἐπισκόπου Ἀμασείας. 

Στίχοι
       Τμηθείς, Βασιλεῦ, βασιλεὺς πόλου γίνη, 

       Ἐξ αἱμάτων σῶν βάμμα κόκκινον φέρων. 

       Εἰκάδα ἀμφ' ἕκτην Βασιλεὺς ξίφει αὐχένα κάρθη. 

Τὴ αὐτὴ ἡμέρα, ἡ Ἁγία Γλαφύρα ἐν εἰρήνῃ τελειοῦται. 

Στίχοι
       Θεὸν Γλαφύρα ψυχικῶν δι' ὀμμάτων, 

       Οὐ γλαφυρῶς νύν, ἀλλὰ τηλαυγῶς βλέπει

Τὴ αὐτὴ ἡμέρα, ἡ Ὁσία Ἰούστα ἐν εἰρήνῃ τελειοῦται. 

Στίχοι
       Τρόπον σελήνης πλησιφαοῦς, Ἰούσταν, 

       Λάμψασαν ἔργοις, μνήματος κρύπτει νέφος. 

Τὴ αὐτὴ ἡμέρα, ὁ Ὅσιος Νέστωρ, τοὺς γονεῖς καταλιπῶν καὶ μονάσας, ἐν εἰρήνῃ τελειοῦται. 

Στίχοι
       Τοὺς οὐρανοὺς ἱδρῶσι Νέστωρ ἐπρίω, 

       Δι' οὓς φύσιν τύραννον ἠρνήσω θέσει. 

Ταὶς τῶν σῶν Ἁγίων πρεσβείαις, ὁ Θεός, ἐλέησον ἡμᾶς. Ἀμὴν

Ὠδὴ ζ'
Εἰκόνος χρυσῆς
Αἱμάτων βαφαίς, ἐπιχρώσας σεαυτῶ πορφύραν Μάρτυς, καὶ ταύτην χαίρων ἀμπεχόμενος, καὶ τὴ χειρὶ τὸ σωτήριον, ὅπλον τοῦ Σταυροῦ περιφέρων, Βασιλεῦ παναοίδιμε, τῶ ἀθανάτω Βασιλεῖ, συμβασιλεύεις ἀεί. 

Τὴ ποίμνη τὴ σή, ἀπεδόθη τὸ καλῶς ἀθλῆσαν σώμά σου, ἐκ θαλαττίων κόλπων πέλαγος, ἅμα πηγάζον ἰάσεων, καὶ τῶν παθημάτων ξηραῖνον, διεκχύσεις τὴ χάριτι, Ἱερομάρτυς Βασιλεῦ, τοῦ θείου Πνεύματος. 

Νυμφίω Χριστῷ, νύμφην ὅλην ἀρεταὶς ἠγλαϊσμένην, καὶ παρθενία διαλάμπουσαν, Γλαφύραν Πάτερ προσήγαγες, ταύτην διδαχαὶς ὡραϊσας, καὶ νυμφῶνος ἠξίωσας, ἢ καὶ συγχαίρεις Βασιλεῦ, ἐν οὐρανίοις σκηναίς. 

Θεοτοκίον
Ἡ μόνη ἐλπίς, καὶ βοήθεια πιστῶν Θεογεννῆτορ, σπεῦσον βοήθει τοὶς ἱκέταις σου, βυθιζομένοις ταὶς θλίψεσι, καὶ ἠπορημένοις Παρθένε, καὶ ἐν ὀδύνῃ ὑπάρχουσι, καὶ καταφεύγουσιν εἰς σέ, ἐν πεποιθήσει ψυχῆς. 

Ὠδὴ η'
Τὸν ἐν καμίνῳ τοῦ πυρὸς
Τὴ βακτηρία τῶν σοφῶν, διδαγμάτων πρὸς νομὰς σωτηριώδεις, σοῦ τὰ θρέμματα νέμων, τοὺς πονηροὺς καὶ βαρεῖς ἐκ μέσου Πάτερ λύκους ἤλασας, καὶ ἐσφαγιάσθης, ὥσπερ ἀρνίον θέλων. 

Ἐκ θαλαττίων σὲ βυθῶν, μαργαρίτην ὡς τερπνὸν ἀναδοθέντα, συγκομίζουσι πίστει, οἱ Ἱεροὶ μαθηταί, θαυμάτων ἀϊγλην ἀποπέμποντα, Ἱερομαρτύρων, κανὼν καὶ μέγα κλέος. 

Ὅλος ἐκ βρέφους τῶ Θεῷ ἀναθέμενος σαυτὸν χρίσματι θείω, Ἱερῶς ἡγιάσθης, καὶ ἱερεύσας σαυτόν, προσήχθης Ἱερεὺς καὶ σφάγιον, ἐν τῇ ἄθανάτω, καὶ μυστικὴ τραπέζη. 

Θεοτοκίον
Καταφυγὴ Χριστιανῶν, βοηθὲ τῶν ἐν δεινοῖς συνεχομένων, Παναγία Παρθένε, μὴ ὑπερίδης ἡμᾶς, κινδύνοις κλονουμένους πάντοθεν, καὶ πολλαὶς ἐφόδοις, τῶν πονηρῶν βαρβάρων. 

Ὁ Εἱρμὸς
«Τὸν ἐν καμίνῳ τοῦ πυρός, τῶν Ἑβραίων τοὶς Παισὶ συγκαταβάντα, καὶ τὴν φλόγα εἰς δρόσον, μεταβαλόντα Θεόν, ὑμνεῖτε τὰ ἔργα ὡς Κύριον, καὶ ὑπερυψοῦτε, εἰς πάντας τοὺς αἰῶνας». 

Ὠδὴ θ'
Τὸν ἐκ Θεοῦ Θεὸν Λόγον
Ἱερωσύνης παμμάκαρ, καὶ σεπτῆς μαρτυρίας, ταὶς θείαις ἀπαστράπτων καλλοναίς, νὺν κατοικεῖς τὰ οὐράνια, καὶ παρίστασαι χαίρων, Τριάδι τὴ Ἁγία Βασιλεῦ, μετὰ πάντων Μαρτύρων, ὑπὲρ ἡμῶν δεόμενος. 

Ὡς φωταυγής σου ἡ μνήμη, ἀπαστράπτουσα αἴγλην, ἐνθέων χαρισμάτων τοὶς πιστοίς, ὡς Ἱερόν σου τὸ τέμενος, ἔνθα κείμενος βρύεις, ἰάματα καὶ σώζεις Βασιλεῦ, χαλεπῶν ἐκ κινδύνων, τοὺς πόθωσε γεραίροντας. 

Ἡ τῶν λειψάνων σου θήκη, ὡς πηγὴ καθορᾶται, ἰάσεων ἐκβλύζουσα κρουνούς, καὶ θεραπεύουσα ἅπαντα, τὰ νοσήματα Πάτερ, ψυχῶν καὶ τῶν σωμάτων Βασιλεῦ, διὰ τοῦτο πιστῶς σου, τελοῦμεν τὸ μνημόσυνον. 

Θεοτοκίον
Φωτοκυῆτορ Παρθένε, μετὰ τῶν ἀσωμάτων, Ἀγγέλων Ἀποστόλων Προφητῶν, Ἱεραρχῶν Ἀθλοφόρων τε, καὶ Ὁσίων ἁπάντων, τὸν μόνον ὑπεράγαθον Θεόν, ἐκδυσώπει ῥυσθῆναι, κινδύνων τὰς ψυχὰς ἡμῶν. 

Ὁ Εἱρμὸς
«Τὸν ἐκ Θεοῦ Θεὸν Λόγον, τὸν ἀρρήτω σοφία, ἤκοντα καινουργῆσαι τὸν Ἀδάμ, βρώσει φθορὰ πεπτωκότα δεινῶς, ἐξ ἁγίας Παρθένου, ἀφράστως σαρκωθέντα δι' ἡμᾶς, οἱ Πιστοὶ ὁμοφρόνως, ἐν ὕμνοις μεγαλύνωμεν». 

Τὸ Ἐξαποστειλάριον τῆς Ἑορτῆς
Καὶ ἡ λοιπὴ Ἀκολουθία, ἡ Α'  Ὥρα, καὶ Ἀπόλυσις.
ΤΗ ΚΖ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Ἱερομάρτυρος Συμεών, συγγενοῦς τοῦ Κυρίου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια τῆς Ἑορτῆς γ' καὶ τοῦ Ἁγίου γ'.
Ἦχος δ'
Ὡς γενναῖον ἐν Μάρτυσιν
Ἱερεὺς Ἱερώτατος, ἀθλητὴς ἐννομώτατος, συγγενὴς τοῦ κτίσαντος, ἀληθέστατος, θαυματουργὸς ὑπερθαύμαστος, φωστὴρ διαυγέστατος, πλανωμένων ὁδηγός, Συμεὼν ἀναδέδειξαι, στῦλος ἄσειστος, τῆς σεπτῆς Ἐκκλησίας καὶ τῆς ἄνω, βασιλείας κληρονόμος, καὶ τῶν Ἀγέλλων ἰσότιμος. 

Μετὰ πόνους τοῦ σώματος, πολυτρόπους θαυμάσιε, μετὰ πᾶσαν βάσανον, πολυώδυνον, μετὰ μυρία παλαίσματα, Σταυρῶ προσωμίλησας, ἐκμιμούμενος Χριστόν, σταυρωθέντα θελήματι, ὅθεν σήμερον, Συμεών σου τὴν μνήμην τὴν φωσφόρον, ἐκτελοῦντες τὰς αἰσθήσεις, τὰς ψυχικὰς φωτιζόμεθα. 

Εἰς ναὸν ἐπουρανιον, Ἱερῶς προσεχώρησας, Ἱερῶ σταζόμενος, μάκαρ αἵματι, καὶ τὴ Τριάδι παρίστασαι, πλουσίως λαμπόμενος, ταὶς ἐκεῖθεν ἀστραπταίς, πηγαζούσαις πανόλβιε, ὅθεν χαίροντες, τὴν ἁγίαν σου μνήμην ἐκτελοῦμεν, Συμεὼν ταὶς σαὶς πρεσβείαις, λύσιν πταισμάτων λαμβάνοντες. 

Δόξα... Καὶ νύν... Τῆς Ἑορτῆς
Εἰς τὸν Στίχον, Στιχηρὰ τῆς Ἑορτῆς.
Ἀπολυτίκιον  Ἦχος α'
Χριστοῦ σὲ συγγενῆ, Συμεὼν Ἱεράρχα, καὶ Μάρτυρα στερρόν, ἱερῶς εὐφημοῦμεν, τὴν πλάνην ὀλέσαντα, καὶ τὴν πίστιν τηρήσαντα, ὅθεν σήμερον, τὴν παναγίαν σου μνήμην, ἑορτάζοντες, ἁμαρτημάτων τὴν λύσιν, εὐχαίς σου λαμβάνομεν. 

Καὶ τῆς Ἑορτῆς, καὶ Ἀπόλυσις.
ΕΙΣ ΤΟΝ ΟΡΘΡΟΝ

Μετα τὴν συνήθη Στιχολογίαν, τὰ Καθίσματα τῆς Ἑορτῆς, καὶ οἱ Κανόνες τῆς Ἑορτῆς, καὶ τοῦ Ἁγίου, οὗ ἡ Ἀκροστιχίς.
Σίμων ὁ καὶ Συμεὼν ὑμνείσθω πόθω.
Ποίημα Ἰωσήφ.
Ὠδὴ α'  Ἦχος δ'
Ἄσομαί σοί, Κύριε ὁ Θεός μου
Σίμων Ἱερώτατε τῶ Δεσπότη, στεφηφορῶν παρεστηκῶς, τοὶς πόθω τὴν μνήμην σου, τελοῦσι τὴν πανίερον, πταισμάτων λύσιν αἴτησαι. 

Ἱστίω πτερούμενος θεομάκαρ, τῶ τοῦ Σταυροῦ ὡς ἀληθῶς, τοῦ Πνεύματος αὔραις, τὸν κλύδωνα παρέδραμες, τῆς πλάνης Παμμακάριστε. 

Μύρω θείω ἔχρισεν Ἱερέα, σὲ τοῦ λαοῦ ὁ ἐκ φυλῆς, Ἰούδα βλαστήσας Χριστός, Συμεὼν Ἱερώτατε, τῶν Ἀγγέλων συνόμιλε. 

Θεοτοκίον
Ὡς οὖσα τῆς κτίσεως ἀνωτέρα, πάσης τὸν Κτίστην καὶ Θεόν, ἐν μήτρᾳ συνέσχες, Παρθένε καὶ ἐκύησας, βροτῶν εἰς ἀπολύτρωσιν. 

Ὠδὴ γ'
Τόξον δυνατῶν ἠσθένησε
Νεύσει πρὸς Θεὸν θεούμενος, ὅλος Ἱεράρχα, θεοειδὴς ἐχρημάτισας, μαρτυρίου περιαστράπτων, λαμπηδόσιν ἱερώτατε. 

Ὄρθρος τοὶς ἐν σκότει ἔλαμψας, τῆς δικαιοσύνης, ὑποδεικνύων τὸν Ἥλιον, ἐκ νεφέλης Παρθένου Κόρης, τοὶς ἀνθρώποις ἀνατείλαντα. 

Κόσμου ἡδονὰς ἐμίσησας, καί, Ἀρχιερέων, κόσμος τερπνὸς ἐχρημάτισας, καὶ ἀθλήσας, ὑπερκοσμίου δόξης Πάτερ κατηξίωσαι. 

Θεοτοκίον
Ἅπας ἐγκωμίων πάναγνε, νόμος νὺν ἡττᾶται, σὲ ἀνυμνεῖν θεονύμφευτε, τὸν γὰρ Λόγον Θεοῦ τεκοῦσα, τοὺς Ἀγγέλους ὑπερβέβηκας. 

Ὁ Εἱρμὸς
«Τόξον δυνατῶν ἠσθένησε, καὶ οἱ ἀσθενοῦντες, περιεζώσαντο δύναμιν, διὰ τοῦτο ἐστερεώθη, ἐν Κυρίῳ ἡ καρδία μου». 

Κάθισμα  Ἦχος δ'
Ὁ ὑψωθεὶς
Ἱεραρχίας ταὶς στολαὶς ἐκοσμήθης, καὶ μαρτυρίου καλλοναὶς ὡραιώθης, καὶ τῶ Θεῷ σὺν δόξη παριστάμενος, λάμπεις αὐγαζόμενος, τῶ φωτὶ τῆς Τριάδος, ὅθεν δυσωπούμέν σε, Συμεὼν Ἱεράρχα. Ὡς παρρησίαν ἔχων πρὸς Θεόν, ὑπὲρ τῶν πίστει τιμώντων σὲ πρέσβευε. 

Καὶ τῆς Ἑορτῆς
Ὠδὴ δ'
Δι' ἀγάπησιν οἰκτίρμον
Ἱερούργησας θυσίας τὰς ἀναιμάκτους, τῶ διὰ σὲ τυθέντι, τυθεὶς ὡς ἀρνίον, καὶ τούτω προσήνεξαι, θεόφρον πανόλβιε. 

Συνετρίβη πρὸ προσώπου σου Ἱεράρχα, τῆς ἀσεβείας ὄρη, καὶ βουνοὶ τῶν δαιμόνων, πάντες κατετάκησαν, Χριστοῦ δυναμούντός σε. 

Ὑψηλότατον τὸν βίον ἔχων Παμμάκαρ, ἐθελοντὶ ὑψώθης, ἐπὶ ξύλου τὸ θεῖον, πάθος ἐκμιμούμενος, τοῦ κόσμον ὑψώσαντος. 

Θεοτοκίον
Μεμυημένος τὸν τόκον σου ὁ Προφήτης, σὲ Ἀββακοὺμ προγράφει, κατάσκιον ὄρος, Κόρη ὁ Θεὸς ἡμῶν, ἓξ οὗ ἐπεδήμησεν. 

Ὠδὴ ε'
Τὸν φωτισμόν σου Κύριε
Ἐθελοντὶ μακάριε, παρέδωκας σαυτόν, παθεῖν προθύμως, μιμούμενος Χριστόν, τὸν ὑπὲρ ἡμῶν σαρκὶ παθόντα, καὶ τὰ πάθη μειώσαντα. 

Ὡς ἱερεῖον ἄμωμον, ἐκδέδωκας σαυτόν, ὁλοκαυτοῦσθαι πυρὶ τῶν βασάνων, μάκαρ Συμεών, εὐωδία μυστικὴ συντηρούμενον. 

Ναὸς τοῦ θείου Πνεύματος, γενόμενος Σοφέ, ναοὺς εἰδώλων κατέστρεψας μοχλῶ, σοῦ τῶν προσευχῶν, καὶ πλανωμένους, πρὸς τὸ φῶς καθωδήγησας. 

Θεοτοκίον
Ὑπὲρ ἡμῶν δυσώπησον, Χριστὸν τὸν ἐκ τῶν σῶν, ἀγνῶν αἱμάτων, ἁγνὴ Θεοτόκε, σάρκα ὑλικὴν ἠμφιεσμένον, καὶ βροτοὺς ἀναπλάσαντα. 

Ὠδὴ ς'
Ἐβόησε, προτυπῶν
Μεμύησαι, παραδόξων ἐκ θείων ἑλλάμψεων, τὰ πρὸς θείαν, ὁδηγοῦντα ζωὴν σὲ πανόλβιε, καὶ ἀρρήτου δόξης, Ἱεράρχα ἀνάπλεως γέγονας. 

Ναμάπων σε, ζωηρύτων πλησθέντα τοῦ Πνεύματος, ὥσπερ ἄλλον, ποταμὸν ἐξ Ἐδὲμ πορευόμενον, Συμεὼν ἡ θεία, Ἐκκλησία ἀγάλλεται ἔχουσα. 

Ἐκάθισας, ὑψηλὴν εἰς καθέδραν διάδοχος, Ἰακώβου, καὶ τρόπων συμμέτοχος, τὴν Ἱεραρχίαν, μαρτυρίω λαμπρύνας Μακάριε. 

Θεοτοκίον
Ἰάτρευσον, τὰ ἀνίατα πάθη Θεόνυμφε, τῆς ψυχῆς μου, ἰατρὸν καὶ Σωτήρα κυήσασα, τῶν βροτῶν τὰ πάθη, τοὶς αὐτοῦ θεραπεύοντα πάθεσιν. 

Ὁ Εἱρμὸς
«Ἐβόησε, προτυπῶν τὴν ταφὴν τὴν τριήμερον, ὁ Προφήτης, Ἰωνὰς ἐν τῷ κήτει δεόμενος, Ἐκ φθορᾶς μὲ ῥύσαι, Ἰησοῦ Βασιλεῦ τῶν Δυνάμεων». 

Κοντάκιον  Ἦχος β'
Τὰ ἄνω ζητῶν
Τῆς ἄνω Σιών, πολίτης γενόμενος, τῆς κάτω Σιών, τὸν θρόνον ἐγκεχείρισαι, καὶ καλῶς τὸ ποίμνιον, ὁδηγήσας πρὸς μάνδραν οὐράνιον, ἐσταυρώθης Χριστῷ Συμεών, τὸ θεῖον πάθος αὐτοῦ μιμησάμενος. 

Ὁ Οἶκος
Τὸν ἐκ γένους Ἀβραάμ, καὶ ἐκ σειρᾶς τῆς τοῦ Δαυϊδ, τὸν υἱὸν τοῦ Ἰωσήφ, καὶ συγγενῆ τοῦ Ἰησοῦ, εὐφημήσωμεν σήμερον Συμεὼν τὸν τρισόλβιον, ὡς μεγάλως μέν τὴ ἀγχιστεία Χριστοῦ κλεϊζόμενον, λαμπρῶς δὲ τῶ θρόνω τῆς μητρὸς τῶν Ἐκκλησιῶν ἀγλαϊζόμενον, εὐκλεῶς δὲ τῶ αἵματι τοῦ μαρτυρίου καλλυνόμενον, καὶ γὰρ οὗτος, ὡς ὁ Δεσπότης, τῶ σταυρῶ προσεπάγη, τὸ θεῖον πάθος αὐτοῦ μιμησάμενος. 

Σ υ ν α ξ ά ρ ι ο ν
Τὴ ΚΖ' τοῦ αὐτοῦ μηνός, Μνήμη τοῦ Ἁγίου Ἱερομάρτυρος Συμεών, Ἐπισκόπου Ἱεροσολύμων, συγγενοῦς τοῦ Κυρίου. 

Στίχοι
       Ἀδελφὰ πάσχεις, Συμεών, τῶ Κυρίω, 

       Ξύλω κρεμασθείς, ὡς ἀδελφὸς Κυρίου. 

       Ἐν ξύλῳ ἑβδόμη Συμεὼν πάγη εἰκάδι μακρῶ. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν καὶ Ὁμολογητοῦ Ἰωάννου, Ἡγουμένου τῆς Μονῆς τῶν Καθαρῶν. 

Στίχοι
       Παθῶν καθαρθείς, ὧ Ἰωάννη Μάκαρ, 

       Μονῆς προέστης τῶν Καθαρῶν εἰκότως. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Ποπλίωνος, μαχαίρα τελειωθέντος. 

Στίχοι
       Σφαγεὶς Ποπλίων, αἷμα σὸν Χριστῷ χέεις, 

       'Ὃς ἠγοράσθης αἵματι Χριστοῦ πάλαι. 

Τὴ αὐτὴ ἡμέρα, Μνήμη τοῦ Ἁγίου Εὐλογίου τοῦ ξενοδόχου, ἐν εἰρήνῃ τελειωθέντος. 

Στίχοι
       Τὸν Εὐλόγιον, τὸν ξενιστὴν τῶν ξένων, 

       Θεοῦ ξενιστὴς Ἀβραὰμ ξενιζέτω. 

Τὴ αὐτὴ ἡμέρα, Μνήιμη τοῦ Ἁγίου Μάρτυρος Λολλίωνος τοῦ Νέου, ὃς κατὰ γῆς συρόμενος τελειοῦται. 

Στίχοι
       Κονίεται τὸ σῶμα, Μάρτυς Λολλίων, 

       Κόνιν φύρεσθαι τὴν ἀπ' αὐτοῦ δοὺς κόνιν. 

Ταὶς τῶν Ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'
Ἀβραμιαῖοι ποτὲ
Σῶμα βασάνοις προδούς, ὑπὲρ Χριστοῦ προθύμως, οὗ παρετράπης οὐκ ἐνέδωκας, κραυγάζων θεσπέσιε, ὁ τῶν Πατέρων ἡμῶν, Θεὸς εὐλογητὸς εἶ. 

Θείω Παμμάκαρ φίλτρω, ἀναφλεχθεὶς τὰς φρένας, πυρὸς ἐνύλου δυνατώτερος, βοῶν ἐχρημάτισας, ὁ τῶν Πατέρων ἡμῶν, Θεὸς εὐλογητὸς εἶ. 

Ὡς ὁ Δεσπότης Χριστός, ἐπὶ σταυροῦ ὑψώθης, τῶ πάθει σεμνυνόμενος, καὶ μέλπεις γηθόμενος, ὁ τῶν Πατέρων ἡμῶν, Θεὸς εὐλογητὸς εἶ. 

Θεοτοκίον
Παρθενομῆτορ ἁγνή, τὸ τῶν δαιμόνων τραῦμα, καὶ τῶν ἀνθρώπων τὸ διάσωσμα, Ἀγγέλων εὐπρέπεια, τὴν ταπεινήν μου ψυχήν, ἐχθροῦ τῆς πλάνης ῥύσαι. 

Ὠδὴ η'
Τὸν ἐν τῷ Σταυρῶ
Ὅλην τὴν αὐγήν, σοφὲ τοῦ Παρακλήτου, τὴ καθαρά σου Συμεών, δεξάμενος καρδία, σκότος τῶν δαιμόνων ἀφεγγές, ἐξηφάνισας πιστοὺς φωτίζων. 

Θάλασσαν δεινῆς, Σοφὲ κακοπιστίας, ἀποξηράνας ταὶς ῥοαίς, τῶν θείων διδαχῶν σου, ἅπασαν κατήρδευσας ψυχήν, στάχυν πίστεως καρποφοροῦσαν. 

Ὤφθης ἱερεύς, σεπτὸς ἐν τῷ ἰδίω, αἵματι Μάρτυς εἰσελθῶν, ναὸν εἰς θεῖον, ἔνθα πάντοτε ὁρᾷς τὸν διὰ σέ, ὥσπερ ἄμωμον ἄμνον τυθέντα. 

Θεοτοκίον
Ἴνα σὲ φωναίς, Ἁγνὴ χαριστηρίοις, τὴν χαριτώσασαν ἡμῶν, τὸ γένος ἀνυμνῶμεν, σκέπε περιφρούρει τε ἡμᾶς, Θεονύμφευτε ἐκ πάσης βλάβης. 

Ὁ Εἱρμὸς
«Τὸν ἐν τῷ σταυρῶ, σαρκὶ προσηλωθέντα, καὶ ὑποδείξαντα ἡμῖν, ὅπλον εἰς σωτηρίαν, Παῖδες ὑπερυψοῦτε Χριστόν, τὸν Θεὸν ἡμῶν εἰς τοὺς αἰῶνας». 

Ὠδὴ θ'
Ὁ τόκος σου ἄφθορος
Ὡς στῦλος πυρὸς μάκαρ ὠράθης, λαοῦ προηγούμενος τοῦ νέου, ἐξ Αἰγύπτου τῆς πλάνης, καὶ πρὸς γήν, ἐπαγγελίας τὴν θείαν Μάρτυς, τοῦτον εἰσάγων, ταὶς σαὶς ὄντως εἰσηγήσεσι. 

Σίμων Συμεὼν διπλῆν τὴν κλήσιν, λαβών, τὸν διπλοῦν τὴ φύσει Λόγον, ἐναντίον ἀθέων τὸν αὐτόν, Θεὸν βροτόν τε ἀνακηρύττεις, ὅθεν σὲ πάντες, συνελθόντες μακαρίζομεν. 

Ἡ γῆ ἡγιάσθη τὴ ἀθλήσει, σοῦ Μάρτυς σταυρῶ προσηλωθέντος, αἱ ψυχαὶ δὲ δικαίων Συμεών, ἀγαλλιῶνται τὴ σὴ ἀνόδω, ὅθεν καὶ πάντες, οἱ πιστοὶ σὲ μακαρίζομεν. 

Θεοτοκίον
Φωτὶ μὲ καταύγασον τῶ θείω, φωτὸς οἰκητήριον, Παρθένε, τῶν παθῶν μου τὸ σκότος τὸ πυκνόν, καὶ νύκτα ὄντως τὴν βαθυτάτην, σαὶς μεσιτείαις, Θεοκυῆτορ ἀπελαύνουσα.

Ὁ Εἱρμὸς
«Ὁ τόκος σου ἄφθορος ἐδείχθη, Θεὸς ἐκ λαγόνων σου προῆλθε, σαρκοφόρος ὡς ὤφθη ἐπὶ γῆς, καὶ τοὶς ἀνθρώποις συνανεστράφη, σὲ Θεοτόκε, διὸ πάντες μεγαλύνομεν». 

Ἐξαποστειλάριον, τῆς Ἑορτῆς 
Εἰς τὸν Στίχον, Στιχηρὰ τῆς Ἑορτῆς. Ἡ Α' Ὥρα, καὶ Ἀπόλυσις.
ΤΗ ΚΗ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τῶν Ἁγίων ἐννέα Μαρτύρων τῶν ἐν Κυζίκῳ. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια τῆς Ἑορτῆς γ' καὶ τῶν Ἁγίων γ'.
Ἦχος πλ. δ'
Ὧ τοῦ παραδόξου θαύματος
Μάρτυρες Χριστοῦ πανεύφημοι, κατακρατούσης ποτέ, τῆς Ἑλλήνων σκαιότητος, καὶ ὠθούσης ἅπαντας, πρὸς ἀθέμιτα βάραθρα, ὁδὸν εὐθεῖαν, οὗ κατελίπετε, καὶ ἀθεϊα, οὐ προσετέθητε, ἀλλ' ἐνηθλήσατε, γνώμης ἀνδρειότητι, καὶ τὴν ζωήν, ξίφει θανατούμενοι, κατεκληρώσασθε. 

Θέογνιν Ῥοῦφον Ἀντίπατρον, θεόστιχον Ἀρτεμάν, Μάγνον τε καὶ θεόδοτον, τὸν κλεινὸν θαυμάσιον, καὶ τὸν θεῖον Φιλήμονα, τοὺς ἐν ἀθλήσει, φαιδρὼς ἐκλάμψαντας, καὶ τοὺς ἐν σκότει, φωταγωγήσαντας, πίστει Τιμήσωμεν, ὕμνοις μακαρίσωμεν, τὴν ἱεράν, τούτων ἑορτάζοντες, μνήμην γηθόμενοι. 

Ἄνθη Μαρτύρων τερπνότατα, παρεμβολὴ Ἱερά, θεοσύλλεκτον ἄθροισμα, ἐκκλησία ἄριστος, συνοδία θεόλεκτος, χορὸς Ἁγίων, δῆμος μακάριος, ὑπὲρ Τριάδος, ἀγωνισάμενοι, ταύτην αἰτήσασθε, δοῦναι ἡμῖν ἄφεσιν, ἁμαρτιῶν, καὶ εἰρήνην ἅπασι, καὶ μέγα ἔλεος. 

Δόξα... Καὶ νύν... Τῆς Ἑορτῆς
Εἰς τὸν Στίχον, Στιχηρὰ τῆς αὐτῆς. Ὁμοίως καὶ Ἀπολυτίκιον, καὶ Ἀπόλυσις. 

ΕΙΣ ΤΟΝ ΟΡΘΡΟΝ

Οἱ κανόνες τῆς Ἑορτῆς, καὶ τῶν Ἁγίων, οὗ ἡ Ἀκροστιχίς.
Τὴν ἐννάριθμον Μαρτύρων σέβω χάριν.
Ποίημα Ἰωσήφ.
Ὠδὴ α'  Ἦχος δ'
Τριστάτας κραταιους
Ταὶς θείαις καλλοναίς, ἐνηδόμενοι ὄντως, καὶ χειμάρρου τῆς τρυφῆς, τρυφῶντες δαψιλῶς, καὶ μεθέξει θεούμενοι, Μάρτυρες στεφανηφόροι, τοὺς ὑμᾶς μακαρίζοντας, χαλεπῶν ἐκ κινδύνων λυτρώσασθε. 

Ἠλίου φωταυγοῦς, ἀνατείλαντος δίκην, ταὶς ἀκτίσι τῶν στερρῶν, ἀγώνων Ἀθληταί, καὶ θαυμάτων ταὶς λάμψεσιν, ἅπαντας φωταγωγεῖτε, καὶ παθῶν νύκτα λύετε, καὶ δαιμόνων τὸν ζόφον σκεδάζετε. 

Νεφέλαι μυστικαί, τῶν αἱμάτων τοὶς ὄμβροις, ὑετίζουσαι πιστούς, ἐδείχθητε σοφοί, Ἀθληταὶ ἀξιάγαστοι, καὶ ξηραίνουσαι τὴν πλάνην, ἀθεϊας ἐν χάριτι, διὰ τοῦτο ὑμᾶς μακαρίζομεν. 

Θεοτοκίον
Ἐκύησας Χριστόν, ἐξ ἀγνῶν σου αἱμάτων, σαρκωθέντα ὑπὲρ νοῦν, μορφήτή καθ' ἡμᾶς, Θεομῆτορ πανάμωμε, ὅθεν πᾶσαι γενεαὶ σε, εὐσεβῶς μακαρίζομεν, τῶν ἁγίων Μαρτύρων τὸ καύχημα. 

Ὠδὴ γ'
Οὐκ ἐν σοφίᾳ
Νεκροῖς ξοάνοις, ἐπιθύσαι μηδόλως θελήσαντες, τῶ τυθέντι δι' ἡμᾶς, θυσία ζώσα προσήχθητε, παῖδες ὡραιότατοι, Ἅγιοι Μάρτυρες. 

Νόμοις ἐνθέοις, δυναμούμενοι σθένει τοῦ Πνεύματος, ἀνομούντων τὰς βουλάς, καὶ τὰς ἐνέδρας Καθείλετε, νομίμως δ' ἀθλήσαντες, δόξης ἐτύχετε. 

Ἀποσκοποῦντες, εἰς τὴν μέλλουσαν εὔκλειαν Μάρτυρες, τὴν φθαρτὴν καὶ γεηράν, Τιμὴν ἐμφρόνως ἑλίπετε, καὶ δόξαν ἀθάνατον, ὄντως ἐλάβετε. 

Θεοτοκίον
Ῥομφαῖαι πᾶσαι, τοῦ ἐχθροῦ νὺν εἰς τέλος ἐξέλιπον, σοῦ τεκούσης τὸν Χριστόν, τρωθέντα λόγχη Πανάμωμε, ὑπὲρ οὗ οἱ Μάρτυρες, τρωθέντες ἤθλησαν. 

Ὁ Εἱρμὸς
«Οὐκ ἐν σοφίᾳ, καὶ δυνάμει καὶ πλούτω καυχώμεθα, ἀλλ' ἐν σοὶ τὴ τοῦ Πατρός, ἐνυποστάτω σοφία Χριστέ, οὐ γὰρ ἔστιν Ἅγιος, πλήν σου φιλάνθρωπε». 

Κάθισμα  Ἦχος πλ. δ'
Τὴν Σοφίαν καὶ Λόγον
Σοφισθέντες τὴ γνώσει τὴ θεϊκή, ὁπλισθέντες τοὶς ὅπλοις τοὶς νοητοίς, ἐχθροῦ κατεβάλετε, παρατάξεις ἐν Πνεύματι, καὶ βίω καὶ τρόπω, θανέντες μετέβητε, πρός ζωὴν ἀγήρω, καὶ φῶς τὸ ἀνέσπερον, ὅθεν καὶ ἰάσεις, ἀναβλύζοντες πᾶσι, ἰᾶσθε νοσήματα, καὶ διώκετε πνεύματα, Ἀθλοφόροι ἐννάριθμοι, Πρεσβεύσατε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω τὴν ἁγίαν μνήμην ὑμῶν. 

Καὶ τῆς Ἑορτῆς
Ὠδὴ δ'
Ὁ καθήμενος ἐν δόξῃ
Ἱερεῖα Ἄθλοφόροι, καὶ νεόθυτα σφάγια, θεῖαι προσφοραί τε, θύματα δεκτὰ προσηνέχθητε, τῶ ἑκουσίως τυθέντι, καὶ τὸν θάνατον, θανατώσαντι, ὅθεν ὑμᾶς μακαρίζομεν. 

Θαῦμα μέγιστον δεικνύντες, παρειμένας ἰάσασθε, Ἀθλοφόροι χείρας, καὶ δυσεντερίας ἐρρύσασθε, τὸν προσφυγόντα ἐκ πόθου τὴ σορῶ ὑμῶν, περιβόητον ἄνδρα, ποτὲ ἀξιάγαστοι. 

Μίαν γνώμην διαφόροις, ἐν τοῖς σώμασιν ἔχοντες, μαρτυρίου στέφος, ἅμα ἐκομίσασθε Μάρτυρες, ἐν οὐρανοῖς οὖν Κυρίω παριστάμενοι, καὶ πληρούμενοι δόξης, ἡμᾶς ἐποπτεύετε. 

Θεοτοκίον
Ὁ ἐν κόλποις τοὶς πατρώοις, ἀχωρίστως καθήμενος, σοῦ ἐν ταῖς ἀγκάλαις, κάθηται Παρθένε ὡς νήπιος, οὗ τὸ μακάριον πάθος εἰκονίζοντες, οἱ καλλίνικοι Παῖδες, ἀρίστως ἐνήθλησαν. 

Ὠδὴ ε'
Ἀσεβεῖς οὐκ ὄψονται
Νοητοὶ ὡς ἄνθρακες, ἀνάψαντες Σοφοί, κατεφλέξατε ἀληθῶς, φρυγανώδη ἅπασαν, πλάνην μακάριοι, καὶ πυρὰν ἐσβέσατε, τῶν εἰδώλων δρόσω τοῦ Πνεύματος. 

Μερισμὸν ἐν σώμασιν, οὐκ ἔσχετε πολλοίς, ἀμερίστου ὑπεραθλεῖν, Ἀθληταὶ Τριάδος κατεπειγόμενοι, ὅθεν διελύσατε, διαβόλου πᾶσαν φάλαγγα. 

Ἀνυμνείσθω σήμερον, θέογνις Ἀρτεμάς, Ῥοῦφος Μάγνος τε ὁ κλεινός, εὐκλεὴς Φιλήμων τε καὶ ὁ θεόδοτος, σὺν τῶ θαυμασίω τε, καὶ Ἀντίπατρος θεόστιχος. 

Θεοτοκίον
Ῥυομένη φάνηθι, ἡμᾶς τῶν δυσχερῶν, καὶ πταισμάτων φθοροποιῶν, καὶ παθῶν καὶ θλίψεων καὶ περιστάσεων, τοὺς πιστῶς ὑμνούντάς σε, Θεοτόκε ἀειπάρθενε. 

Ὠδὴ ς'
Ἤλθον εἰς τὰ βάθη
Τίμιος ὁ θάνατος ἐδείχθη, τῶν θείων Ἀθλοφόρων, σοῦ Θεὲ τῶν ὅλων ἐναντίον, οὓς πὲρ σαφῶς, ἰατρεῖον ἄμισθον, τοὶς νοσοῦσιν ἐναπέδειξας. 

Ὑψώσαντες χείρας καὶ καρδίας, ὑψηλοτάτη γνώμη, πρὸς τὸν Ὕψιστον ἀνδρειοφρόνως, τοῦ πονηροῦ τὰς ἐπάρσεις Μάρτυρες, θεοφόροι κατερράξατε.

Ῥείθροις τῶν σεπτῶν ὑμῶν αἱμάτων, εἰδωλικῆς ἀπάτης, ἐξηράνατε θάλασσαν ὄντως, καὶ τὴν Χριστοῦ, Ἐκκλησίαν Μάρτυρες, κατηρδεύσατε θεόφρονες. 

Θεοτοκίον
'ὥσπερ θημονία ἡ κοιλία, σοῦ τῆς Ἁγνῆς ὠράθη, σῖτον φέρουσα ἀθανασίας, πάντων πιστῶν, τὰς ψυχὰς τὸν τρέφοντα, καὶ τοὺς Μάρτυρας εὐφραίνοντα. 

Ὁ Εἱρμὸς
«Ἤλθον εἰς τὰ βάθη τῆς θαλάσσης, καὶ κατεπόντισέ με, καταιγὶς πολλῶν ἁμαρτημάτων, ἀλλ' ὁ Θεός, ἐκ φθορᾶς ἀνάγαγε, τὴν ζωήν μου ὡς φιλάνθρωπος». 

Κοντάκιον τῆς Ἑορτῆς
Συναξάριον
Τὴ ΚΗ' τοῦ αὐτοῦ μηνός, Μνήμη τῶν Ἁγίων ἐννέα Μαρτύρων τῶν ἐν Κυζίκῳ, Θεόγνιδος, Ῥούφου, Ἀντιπάτρου, Θεοστίχου, Ἀρτεμά, Μάγνου, Θεοδότου, Θαυμασίου καὶ Φιλήμονος. 

Στίχοι
       Εἰκὼν ἀϋλων Ταγμάτων τῶν ἐννέα, 

       Οἱ τὰς κάρας τμηθέντες ἄνδρες ἐννέα. 

       Εἰκάδι ὄγδοάτη βιότου λυγροῦ ἐννὲ ἀπήραν. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Μέμνονος τοῦ θαυματουργοῦ. 

Στίχοι
       Ὑπνοί τι μικρόν, ἁρπαγὴν τὴν ἐσχάτην, 

       Τὴν εἰς ἀπαντὴν τοῦ Θεοῦ, Μέμνων μένων. 

Διήγησις περὶ τοῦ γενομένου θαύματος ἐν Ἀφρικῇ, ἐν τῇ πόλει Καρθαγένη. 

Στίχοι
       Ἔκστηθι λάγνε, ὧδε μοιχείας βλέπων, 

       Τὴν ἐκδίκησιν, καὶ μακρὰν ταύτης γίνου. 

Τὴ ἀφάτω φιλανθρωπία σου, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'
Νέοι τρεῖς ἐν Βαβυλώνι
Νέοι ἓξ τρισὶ πρὸς ἄλλοις, μίαν γνώμην ἐν πολλοῖς, κτησάμενοι σώμασι, κάμινον Κατέσβεσαν πλάνης, δρόσω θείου Πνεύματος, εὐσεβῶς δροσιζόμενοι. 

Στάζουσιν ὑμῶν οἱ πόνοι, Μάρτυρες θείους κρουνούς, ἰάσεων πάντοτε, νόσων ποταμοὺς ἐκμειοῦντες, καὶ ῥύπον πάντα πλύνοντες, τῶν παθῶν ἀξιάγαστοι. 

Ἔχαιρον οἱ Ἀθλοφόροι, ἐν τῷ θλίβεσθαι αὐτούς, χαρὰν ἀνεκλάλητον, ἔψαλλον τεμνόμενοι ξίφει, Εὐλογητὸς εἶ Κύριε, ὁ Θεὸς ὁ τῶν Πατέρων ἡμῶν. 

Βάρη τὰ τῶν νοσημάτων, πάθη τὰ τῶν καρδιῶν, ὀδύνας τοῦ σώματος, πάσάν τε συμβαίνουσαν θλίψιν, ἡμῶν κουφίσαι ἔνδοξοι, Ἀθληταὶ δυσωπήθητε. 

Θεοτοκίον
Ὤφθης πάντων τῶν Μαρτύρων, ἄχραντε Μῆτερ Θεοῦ, κραταίωμα μέγιστον, ὤφθης τῶν ἀνθρώπων προστάτις, τῶν σὲ ὑμνούντων πάντοτε, ἱεροῖς μελωδήμασιν. 

Ὠδὴ η'
Λυτρωτὰ τοῦ παντὸς
Χαριστήριον αἶνον προσάξωμεν, τῶ μεγίστους ἡμῖν ἀντιλήπτορας, τοὺς ἀθλοφόρους Μάρτυρας, παρασχόντι, βοῶντες, Πάντα τὰ ἔργα, εὐλογεῖτε ὑμνεῖτε τὸν Κύριον. 

Ἀνυμνείσθω ὁ μέγας Ἀντίπατρος, θαυμαζέσθω ὁ θεῖος Θαυμάσιος, Ῥούφός τε καὶ Θεόστιχος, Μάγνος θέογνις ἅμα τῶ Θεοδότω, Ἀρτεμὰ καὶ τῶ θείω Φιλήμονι. 

Ῥιζωθέντες ἐν πέτρᾳ τῆς πίστεως, εὐγενῆ ὡς στελέχη οἱ Μάρτυρες, καρποὺς ἡμῖν ἀθλήσεως, νὺν προβάλλονται πίστει τοὶς μελωδοῦσιν, Εὐλογεῖτε τὰ ἔργα τὸν Κύριον. 

Ἰατῆρες παθῶν μεγαλώνυμοι, τῆς ψυχῆς μου τὰ πάθη ἰάσασθε, καὶ τῆς γεέννης ῥύσασθε, καὶ τοῦ σκότους ἐκείνου τοῦ ἐξωτέρου, δυσωποῦντες Χριστὸν τὸν Θεὸν ἡμῶν, 

Θεοτοκίον
Νομοδότην Χριστὸν ἀπεκύησας, τὸν νομίμως ἀθλήσαντας στέψαντα, τοὺς ἀθλοφόρους Μάρτυρας, ὃν δυσώπει, τῶ νόμω τῆς ἄμαρτίας, τροπωθέντα με Κόρη ἰάσασθαι. 

Ὁ Εἱρμὸς
«Λυτρωτὰ τοῦ παντὸς Παντοδύναμε, τοὺς ἐν μέσῳ φλογὸς εὐσεβήσαντας, συγκαταβὰς ἑδρόσισας, καὶ ἐδίδαξας μέλπειν, Πάντα τὰ ἔργα, εὐλογεῖτε ὑμνεῖτε τὸν Κύριον». 

Ὠδὴ θ'
Εὔα μὲν τῶ τῆς παρακοῆς
Ἰδού, ἠνεώχθησαν ἡμῖν οὐράνιοι, πυλεῶνες ἐναθλήσασιν, ἔφη Χριστὸς τοὶς Ἀθλοφόροις, εἰσέλθετε, κομίσασθε χαίροντες, τὰ ἔπαθλα τῶν πόνων ἐπάξια, τοὶς ἀπ' αἰῶνος ἐναθλήσασιν. 

Ὡς ἄνθη τερπνὰ τοῦ νοητοῦ Πανεύφημοι, Παραδείσου ἐγνωρίσθητε, κρίνα ὡς εὔοσμα καὶ ῥόδα, ἡμᾶς ἐγκατοσφραίνοντες χάριτι, καὶ πλάνης δυσωδίας ἐξαίροντες, ὅθεν ἀξίως μακαρίζεσθε. 

Στῶμεν ἓν τῶ οἴκω τοῦ Θεοῦ γεραίροντες, Ἀντιπάτρου Θεοστίχου τε, Ῥούφου Φιλήμονος τοὺς ἄθλους, τοῦ θείου Θαυμασίου τὰ θαύματα, τοῦ Μάγνου Ἀρτεμὰ καὶ Θεόγνιδος, καὶ Θεοδότου τὸ ἀήττητον. 

Ἡμέρα σωτήριος ἡμῖν ἀνέτειλε, τῶν Ἁγίων ἡ πανήγυρις, ἣν ἐκτελοῦντες ἐτησίως, βοήσωμεν αὐτοῖς μετὰ πίστεως, Μαρτύρων φωταυγῆ ἀκροθίνια πάντων καρδίας καταυγάζετε. 

Θεοτοκίον
Φορέσας ἐκ σοῦ ὁ Βασιλεὺς τοῦ σώματος, τὴν πορφύραν προελήλυθεν, ὅλος ὡραῖος ἐκ γαστρός σου, καὶ πάντας τοὺς ἐχθροὺς ἐτροπώσατο, καὶ νίκην Ἀθλοφόροις ἑβράβευσεν, ἄχραντε μόνη Ἀειπάρθενε. 

Ὁ Εἱρμὸς
«Εὔα μὲν τῶ τῆς παρακοῆς νοσήματι, τὴν κατάραν εἰσωκίσατο, σὺ δὲ Παρθένε Θεοτόκε, τῶ τῆς κυοφορίας βλαστήματι, τῶ κόσμω τὴν εὐλογίαν ἐξήνθησας, ὅθεν σὲ πάντες μεγαλύνομεν». 

Ἐξαποστειλάριον τῆς Ἑορτῆς 
Καὶ ἡ λοιπὴ Ἀκολουθία, ὡς σύνηθες, καὶ Ἀπόλυσις.
ΤΗ ΚΘ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τῶν Ἁγίων Ἀποστόλων Ἰάσονος καὶ Σωσιπάτρου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια τῆς Ἑορτῆς γ' καὶ τῶν Ἀποστόλων γ'.
Ἦχος α'
Πανεύφημοι Μάρτυρες
Πάντα κατελίπετε τερπνά, Χριστὸν ἀγαπήσαντες, οὗ τὰς ψυχὰς ἐκολλήθητε, ὀπίσω ἔνδοξοι, ἴχνεσί τε τούτου, πίστει προσηνέχθητε Ἰάσων καὶ Σωσίπατρε πάνσοφοι, ὧ καὶ πρεσβεύετε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Ἰάσων Σωσίπατρε ψυχήν, τὴν ἐμὴν φωτίσατε, ἐσκοτισμένην τοὶς πάθεσιν, οἱ τὸν περίγειον, διδαχαὶς ἐνθέοις, κόσμον καταλάμψαντες, καὶ σκότος τῶν εἰδώλων μειώσαντες, καὶ προσενέγκαντες, γένος ἄπαν τὸ ἀνθρώπινον, σεσωσμένον, Χριστῷ τῶ Θεῷ ἡμῶν. 

Χριστὸς ὁ Θεὸς ὑμᾶς σοφοί, Ἰάσων Σωσίπατρε, τοὺς πλανωμένους ἀπέστειλεν, ἀνακαλέσασθαι, καὶ πρὸς σωτηρίαν, πάντας καθωδήγησεν, ὑμῶν τοὶς θεοσόφοις διδάγμασιν, ὧ νὺν πρεσβεύσατε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Δόξα... Καὶ νύν... Τῆς Ἑορτῆς
Εἰς τὸν Στίχον Στιχηρὰ τῆς Ἑορτῆς.
Τοῦ Ἀποστόλου  Ἦχος γ'
Ἀπόστολοι ἅγιοι, πρεσβεύσατε τῶ ἐλεήμονι Θεῷ, ἵνα πταισμάτων ἄφεσιν παράσχη ταὶς ψυχαὶς ἡμῶν. 

Καὶ τῆς Ἑορτῆς
Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ κανόνες τῆς Ἑορτῆς, καὶ τῶν Ἁγίων.
Ὠδὴ α' Ἦχος β'
Δεῦτε λαοὶ
Τῶ τοῦ Χριστοῦ, βήματι νὺν παριστάμενοι, μνείαν ἡμῶν Ἀπόστολοι, ποιεῖσθε πάντοτε, τῶν ὑμᾶς εὐφημούντων, ἐλάβετε γὰρ χάριν, πρεσβεύειν ὑπὲρ ἡμῶν. 

Δυὰς σεπτή, τῶν Ἀποστόλων αἰτήσασθε, Χριστὸν τον πανοικτίρμονα, χάριν δοθήναί μοί, τοῦ ἡμᾶς εὐφημῆσαι, καὶ μέλψαι τοὺς ἀγῶνας, ὑμῶν πανόλβιοι. 

Μύσται Χριστοῦ, Ἰάσων ὧ Παμμακάριστε, καὶ πάνσοφε Σωσίπατρε, τοὺς τὴν σεπτὴν ὑμῶν, ἑορτάζοντας μνήμην, παντοίων ἐκ κινδύνων, ἀπολυτρώσασθε. 

Θεοτοκίον
Χαῖρε σεμνή, τῶν δωρημάτων ἡ ἄβυσσος, χαῖρε λιμὴν ἀχείμαστε, χαῖρε ὀχύρωμα, τῆς ἡμῶν σωτηρίας, Παρθένε Θεοτόκε, μόνη πανύμνητε. 

Ὠδὴ γ'
Στερέωσον ἡμᾶς
Τοῦ Παύλου φοιτηταί, σοφοὶ γενόμενοι, κατ' ἴχνος ἐκείνου τε πορευθέντες διεδράμετε τὰ σύμπαντα, τὸν σωτήριον λόγον καταγγέλλοντες. 

Ὡς θεῖοι ποταμοί, σοφίας ἔνδοξοι, ναμάτων πληροῦτε τῶν σωτηρίων, Ἐκκλησίας τὰ συστήματα, ἐκ πηγῶν σωτηρίου ῥεῖθρα βλύζοντες. 

Παντοίων ἀναγκών, καὶ περιστάσεων, τοῦ βίου πρεσβείαις ὑμῶν ἁγίαις, θεοφόροι κυβερνήσατε, τοὺς ὑμᾶς νὺν τιμῶντας διασώζοντες. 

Θεοτοκίον
Ὁ κλῖνας οὐρανούς, τὴ ὑπὲρ ἔννοιαν, κενώσει τὴν σάρκα ἐκ σοῦ πτωχεύει, προσλαβόμενος Θεόνυμφε, καὶ τὸν κόσμον πλουτίζει τὴ θεότητι. 

Ὁ Εἱρμὸς
«Στερέωσον ἡμᾶς ἐν σοὶ Κύριε, ὁ ξύλω νεκρώσας τὴν ἁμαρτίαν, καὶ τὸν φόβον σου ἐμφύτευσον, εἰς τὰς καρδίας ἡμῶν τῶν ὑμνούντων σὲ».

Κάθισμα  Ἦχος α'
Τὸν τάφον σου Σωτὴρ
Ἰάσονα πιστοί, καὶ Σωσίπατρον ὕμνοις, ὡς μύστας ἱερούς, τῆς Ἁγίας Τριάδος, καὶ κήρυκας τῆς Πίστεως, ἐπαξίως τιμήσωμεν, ὅπως λάβωμεν, ταὶς παρακλήσεσι τούτων, πάντες ἔλεος, καὶ χάριν εὔρωμεν θείαν, εἰς εὔκαιρον βοήθειαν. 

Καὶ τῆς Ἑορτῆς
Ὠδὴ δ'
Εἰσακήκοα Κύριε
Τοῦ Χριστοῦ τῶ ὀνόματι, θαυματουργοί, τελοῦντες τὰς ἰάσεις, πρὸς Θεοῦ τὴν πίστιν λαοὺς εἱλκύσατε. 

Καὶ ποιμαίνειν Μακάριοι, καὶ ὁδηγεῖν, ὑμᾶς καὶ μετὰ τέλος, τὸ μικρὸν πιστεύομεν τοῦτο ποίμνιον. 

Συγγενόμενοι Ἔνδοξοι, πνευματικῶς, πρεσβείας συμπολίταις, τὰς χρηστὰς φιλίας νόμω παράσχοιτε 

Θεοτοκίον
Ταὶς πρεσβείαις δεόμεθα, τῆς σὲ σαρκί, Τεκούσης Θεοῦ Λόγε, τῶ λαῶ σου δώρησαι τὰ ἐλέη σου. 

Ὠδὴ ε'
Ὁ τοῦ φωτὸς χορηγὸς
Ἱερουργοὶ τοῦ Χριστοῦ, τῶν μυστηρίων εὐκλεεῖς ὤφθητε, καὶ κοινωνοί, σοφοὶ τῶν ἐκείνου, ἁγίων τε παθῶν, διὸ ἐπαξίως, ἀεὶ μακαρίζεσθε. 

Ὡς οὐρανοὶ λογικοί, τοὶς ἐπὶ γῆς τὴν τοῦ Θεοῦ, Ἅγιοι, δόξαν τρανῶς, φθεγγόμενοι ζόφον, ἐξήρατε δεινόν, καὶ θεογνωσίας, τὸν κόσμον ἐπλήσατε. 

Ταὶς ἱκεσίαις τῶν σῶν, Ἱερωτάτων μαθητῶν Κύριε, σῶσον ἡμᾶς, ἡμεῖς γὰρ λαός σου, καὶ πρόβατα νομῆς, καὶ φόβω σὲ πάντες, ὑμνοῦντες δοξάζομεν. 

Θεοτοκίον
Ἐν γενεαῖς γενεῶν, εὐλογημένη καὶ ἁγνὴ πέφυκας, ὡς τὴν ἀράν, τῶ θείω σου τόκω, νεκρώσασα τὸ τῶ πρίν, καὶ τὴν εὐλογίαν, κόσμω πηγάσασα. 

Ὠδὴ ς'
Ἄβυσσος ἁμαρτημάτων
Ὅπλον σὲ οἱ θεηγόροι, Ἀπόστολοι κεκτημένοι, τὴν τῶν ἐναντίων εὐσθενῶς, παράταξιν ἔτρεψαν, ὡς ἄριστοι, στρατιώταί σου Λόγε. 

Ἐκράτυναν τὴν Ἐκκλησίαν, Σωσίπατρος καὶ Ἰάσων, Ἱερολογίαις Ἱεραῖς, ὡς ἔνθεοι ῥήτορες καὶ κήρυκες, καὶ Θεοῦ Ἱεράρχαι. 

Ἐκύκλωσαν ἡμᾶς ἀνάγκαι, καὶ θλίψεις δι' ἁμαρτίαν, ἀλλὰ παρακλήσεσι σεπταίς, τῶν Ἀποστόλων σου, ἐλέησον ὁ Θεὸς τοὺς σοὺς δούλους. 

Θεοτοκίον
Μακάριος ὁ σὲ γινώσκων, λαὸς ἁγνὴ Θεοτόκε, ἐν γὰρ τοῦ Υἱοῦ σου τῶ φωτί, πᾷς τὶς πορεύεται, σωζόμενος, εἰς αἰῶνας αἰώνων. 

Ὁ Εἱρμὸς
«Ἄβυσσος ἁμαρτημάτων, ἐκύκλωσέ με ἐσχάτη, ἀλλ' ὡς τὸν Προφήτην lωνάν, Κύριε Κύριε, ἀνάγα γε, ἐκ φθορᾶς τὴν ζωήν μου». 

Κοντάκιον  Ἦχος β'
Χειρόγραφον εἰκόνα
Τοὶς δόγμασι τοῦ Παύλου καταυγασθέντες, γεγόνατε φωστῆρες τῆς οἰκουμένης, τρισμακάριοι, καταυγάζετε γὰρ ἀεὶ κόσμον θαύμασιν, Ἰάσων, ἡ πηγὴ τῶν ἰαμάτων, Σωσίπατρε, Χριστοῦ Μαρτύρων κλέος, Ἀπόστολοι θεοφόροι, προστάται τῶν ἐν ἀνάγκαις, καθικετεύσατε Θεῷ, τοῦ σωθῆναι τὰς ψυχὰς ἡμῶν. 

Ὁ Οἶκος
Ἀπόστολοι θεηγόροι, καὶ κήρυκες εὐσεβείας, διδάσκαλοι καὶ προστάται εὐσεβούντων ἀεισέβαστοι, παρεστηκότες Θεῷ, καὶ φωτὸς θείου πληρούμενοι, καὶ στεφάνοις ἐγκοσμούμενοι, φωτίσατε ἡμᾶς δεόμεθα, γεραίρειν τὴν ὑμῶν πανέορτον πανήγυριν, ἐν εὐφήμοις ὑμνωδίαις εὐσεβῶς, πάντες γὰρ ἔσμεν ποίμνιον ὑμῶν, λυτρωθέντες τῆς πλάνης ἐν χάριτι, ἀλλ' ὡς ὄντες σωτῆρες τῶν πιστῶν, σπεύσατε πρὸς τὸν Κτίστην, πρεσβεύειν παρρησία, τοῦ σωθῆναι τὰς ψυχὰς ἡμῶν. 

Συναξάριον
Τὴ ΚΘ' τοῦ αὐτοῦ μηνός, Μνήμη τῶν Ἁγίων Ἀποστόλων ἐκ τῶν Ἑβδομήκοντα Ἰάσονος καὶ Σωσιπάτρου. 

Στίχοι
       Ζωῆς Ἰάσων λαμβάνει φθαρτῆς πέρας, 

       Ἀλλ' εὗρεν ἄλλην μὴ πέρας κεκτημένην. 

       Θανέντι δόξαν σοῦ προσώπου δεικνύεις 

       Σῶ Σωσιπάτρω, τοῦ Θεοῦ Λόγου, Πάτερ. 

       Εἰκάδι ἀμφ' ἐνάτη Ἰάσων ἀπεβήσατο γαίης. 

Τὴ αὐτὴ ἡμέρα, Μνήμη τῶν Ἁγίων ἑπτὰ Μαρτύρων ληστῶν, οἱ διὰ τοῦ Ἀποστόλου Ἰάσονος πιστεύσαντες τῶ Χριστῷ ἐν λέβητι πίσσης κοχλαζούσης βληθέντες τελειοῦνται. 

Στίχοι
       Λησταί, μαθόντες τὴν Ἐδὲμ ληστοῦ λάχος, 

       Πίσση λαχεῖν ἔσπευσαν αὐτὴν ἐμφλόγω. 

Τὴ αὐτὴ ἡμέρα, Μνήμη τῆς Ἁγίας Κερκύρας, θυγατρὸς Κερκυλλίνου τοῦ Βασιλέως, ἥτις βέλεσι κατατρωθεῖσα τελειοῦται. 

Στίχοι
       Βελῶν Βασιλὶς ταὶς βολαὶς ἑστιγμένη, 

       Ἐκ στιγμάτων ἔλαμψεν, ὡς ἐκ μαργάρων. 

Τὴ αὐτὴ ἡμέρα, Μνήμη τῶν Ἁγίων Μαρτύρων Ζήνωνος καὶ Βιταλίου, πυρὶ τελειωθέντων. 

Στίχοι
       Μὴ δειλιάσης, Βιτάλιε, πρὸς φλόγα, 

       Ἡγήσομαι γάρ, καὶ προεισέλθω Ζήνων. 

Τὴ αὐτὴ ἡμέρα, ὁ Ἅγιος Μάρτυς Εὐσέβιος πυρὶ τελειοῦται. 

Στίχοι
       Ἐκ σοῦ τὸ πὺρ ὁποῖον ἐκσμήξει ῥύπον, 

       Ὄβρυζον, Εὐσέβιε, Χριστοῦ χρυσίον. 

Ταὶς τῶν Ἁγίων σου πρεσβείαις, Χριστὲ ὁ Θεός, ἐλέησον ἡμᾶς. Ἀμήν. 

Ὠδὴ ζ'
Εἰκόνος χρυσῆς
Τοῦ πρώτου φωτός, τὰς ἀκτῖνας ὁ σοφὸς Παῦλος δεξάμενος, ἡμᾶς Ἰάσων ἱερώτατε, καὶ θεοφόρε Σωσίπατρε, δευτεροφανῶς καταυγάζει, διδαχαὶς ἀναμέλποντας, Εὐλογητός εἶ ὁ Θεός, ὁ τῶν Πατέρων ἡμῶν. 

Ἠλίου σοφοί, ἐπὶ γῆς τοῦ αἰσθητοῦ ὁδὸν ἑδράμετε, Ἄνατολήν γὰρ καταλάμψαντες, πρὸς Δύσιν φθάσαντες ἔδυτε, σώματι φαιδρῶ πρὸς Θεὸν δέ, ἀνυψώσαντες πνεύματα, ὑμνολογεῖτε νὺν αὐτόν, ὡς τῶν Πατέρων Θεόν. 

Θεοτοκίον
Προστάτιν θερμήν, τὴν τεκούσάν σε Χριστὲ Παρθένον ἔδωκας, τοὶς ἐν ἀνάγκαις περιπίπτουσι, ταὶς τῶν δεινῶν περιστάσεων, ῥύσαι οὖν ἡμᾶς εὐχαὶς ταύτης, τῶν κινδύνων τοὺς ψάλλοντας, Εὐλογητὸς εἶ ὁ Θεός, ὁ τῶν Πατέρων ἡμῶν. 

Ὠδὴ η'
Τὸν ἐν καμίνῳ τοῦ πυρὸς
Ὡραιωθέντες καλλοναίς, τοῦ τῆς χάριτος σοφοὶ Εὐαγγελίου, παντὶ ὤφθητε κόσμω, τὴν ὑπερέχουσαν νοῦν, εἰρήνην εὐαγγελιζόμενοι, ὅθεν ἀνυμνεῖτε, Χριστὸν εἰς τοὺς αἰῶνας. 

Τῶν φιλοσόφων τὰς πλοκάς, διελύσατε σοφῶς θεολογοῦντες, τρισυπόστατον φύσιν, Μύσται τοῦ Λόγου σεπτοί, καὶ κόσμον ὅλον ἐφωτίσατε, μέλπειν καὶ δοξάζειν, Χριστόν εἰς τοὺς αἰῶνας. 

Θεοτοκίον
Σὲ Θεοτόκον ἀληθῆ, ὀνομάζοντες Ἁγνὴ ὁμολογοῦμεν, τὸν ἐκ σοῦ σαρκωθέντα, Λόγον ἀφράστως διπλοῦν, τὴν φύσιν ἀλλ' οὐ τὴν ὑπόστασιν, καὶ ὑπερυψοῦμεν αὐτὸν εἰς τοὺς αἰῶνας. 

Ὁ Εἱρμὸς
«Τὸν ἐν καμίνῳ τοῦ πυρός, τῶν Ἑβραίων τοὶς παισὶ συγκαταβάντα, καὶ τὴν φλόγα εἰς δρόσον μεταβαλόντα Θεόν, ὑμνεῖτε τὰ ἔργα ὡς Κύριον, καὶ ὑπερυψοῦτε, εἰς πάντας τοὺς αἰῶνας». 

Ὠδὴ θ'
Τὸν ἐκ Θεοῦ Θεὸν λόγον
Τὸν ἐπὶ γῆς τοὺς Ἁγίους, μεγαλύναντα Λόγον Θεοῦ, καὶ τὸ μνημόσυνον αὐτῶν, εἰς τὸν αἰῶνα δοξάσαντα, καὶ νὺν ἐν τοῖς ὑψίστοις, κατέχοντα τὰ πνεύματα αὐτῶν, ἐν χειρὶ τὴ οἰκεία ἀπαύστως μεγαλύνομεν. 

Τελειωθέντες θεόπται, ἐν ὀλίγῳ πληροῦτε, ἐν τόποις φωτεινοὶς χρόνους μακρούς, ἔνθα χαρὰ ἀνεκλάλητος, καὶ ἀϊδιος δόξα, καὶ φῶς τὸ καταλάμπον ὡς Θεός, τοῦ φωτὸς τοὺς ἀξίους, ὑπὲρ ἡμῶν πρεσβεύοντας. 

Νὺν εὐφημοῦντες θεόπται, δυσωποῦμεν ἐν ὕμνοις, ὑμᾶς ὡς κυβερνήτας ἱερούς, ὑπὲρ εἰρήνης τοῦ σύμπαντος, ἱκετεύσατε κόσμου, καὶ εὐσταθείας τῶν Ἐκκλησιῶν, καὶ ἤ, μῶν σωτηρίας, Ἰάσων καὶ Σωσίπατρε. 

Θεοτοκίον
Θεοκυῆτορ Παρθένε, σαὶς ἀλήκτοις πρεσβείαις, κατάβαλε τὰ θράση τῶν ἐθνῶν, τῶν τοὺς πολέμους ζητούντων ἀεί, Βασιλεῖ φιλοχρίστω, βραβεύουσα τὰς νίκας κατ' ἐχθρῶν, ἵνα σὲ κατὰ χρέος, ἐν ὕμνοις μεγαλύνωμεν. 

Ὁ Εἱρμὸς
«Τὸν ἐκ Θεοῦ Θεὸν Λόγον, τὸν ἀρρήτω σοφία, ἤκοντα καινουργῆ σαι τὸν Ἀδάμ, βρώσει φθορὰ πεπτωκότα δεινῶς, ἐξ ἁγίας Παρθένου, ἀφράστως σαρκωθέντα δι' ἡμᾶς, οἱ πιστοὶ ὁμοφρόνως, ἐν ὕμνοις μεγαλύνομεν». 

Ἐξαποστειλάριον
Ὁ οὐρανὸν τοὶς ἄστροις
Ἡ Παμφαὴς καὶ θεία, τῶν Ἀποστόλων ἑορτή, τῶν Κερκυραίων τὰ πλήθη, πρὸς εὐωχίαν συγκαλεῖ, Δεῦτε κορέσθητε πάντες, πνευματικῆς εὐφροσύνης. 

Καὶ τῆς Ἑορτῆς
Καὶ ἡ λοιπὴ Ἀκολουθία, ὡς σύνηθες, καὶ Ἀπόλυσις.
ΤΗ Λ' ΤΟΥ ΑΥΤΟΥ ΜΗΝΟΣ
ΑΠΡΙΛΙΟΥ
Μνήμη τοῦ Ἁγίου Ἀποστόλου, Ἰακώβου, ἀδελφοῦ Ἰωάννου τοῦ θεολόγου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ψάλλομεν Στιχηρὰ Προσόμοια τῆς Ἑορτῆς γ' καὶ τοῦ Ἁγίου γ'.
Ἦχος πλ. δ'
Ὧ τοῦ παραδόξου θαύματος
Μάκαρ θεόπτα Ἰάκωβε, σὺ τὴν τοῦ Λόγου φωνήν, παραυτίκα δεξάμενος, πατρικῆς ἠλόγησας, θεραπείας καὶ σχέσεως, καταλιπῶν γάρ, βίου τὸν τάραχον, εἰς νοητήν δέ, μεταβὰς θάλασσαν, ταύτην ἐτάραξας, εὐσεβείας δόγμασι, καὶ ταὶς βρονταίς, ταὶς ὑπερκοσμίοις σου, θεομακάριστε. 

Λόγον παμμάκαρ Ἰάκωβε, τὸν ἀρχηγὸν τῆς ζωῆς, καὶ αἰῶνος τοῦ μέλλοντος, θεραπεύων πράξεσιν, Ἰσραὴλ τὸν παμβέβηλον, πρωτοτοκίων ὄντως ἐστέρησας, ὡς τὴν κοιλίαν Θεὸν ἡγούμενον, ὃν καὶ ἑπτέρνισας, καὶ γυμνὸν ἀπέδειξας, τῆς πατρικῆς, σκέπης εὐλογίας τε, καὶ κλήρου ἄμοιρον. 

Ἄρχων κατεστάθης Ἔνδοξε, νὺν ἐπὶ πᾶσαν τὴν γήν, περὶ σοῦ ὥσπερ γέγραπται, μαθητὴς γενόμενος, τοῦ τὰ πάντα ποιησαντος, καὶ διὰ ζῆλον, σοῦ τὸν θερμότατον, ὑπὸ ἀνόμων, μαχαίρα πάνσοφε, φόνον ὑπέμεινας, τῆς σεπτῆς τῶν δώδεκα, συμμαθητῶν, μάκαρ ὁμηγύρεως, προαναιρούμενος. 

Δόξα... Ἦχος πλ. δ'
Πρῶτος Πανεύφημε τῆς θεολέκτου δωδεκάδος, θάνατον ἐν μαχαίρᾳ ὑπὸ Ἡρῴδου, διὰ τὸν Διδάσκαλον ὑπέμεινας, πρῶτος τὸ ποτήριον αὐτοῦ ὡς ὑπέσχου ἔπιες, ὅθεν τῆς βασιλείας σὲ συγκληρονόμον προσήκατο ὁ φιλάνθρωπος, σὺν τῶ συγγόνω πρεσβεύοντας, ὑπὲρ τῶν ψυχῶν ἡμῶν. 

Καὶ νύν... Τῆς Ἑορτῆς
Εἰς τὸν Στίχον, Στιχηρὰ τῆς Ἑορτῆς.
Δόξα... Τοῦ Ἀποστόλου  Ἦχος α'
Ἀπόστολε καὶ Μάρτυς, Ἰάκωβε, τοῦ καλοῦ ποιμένος τὸ θεόλεκτον πρόβατον, τῶ ὁμαίμονι ἐν ὑψίστοις συναγαλλόμενος, αἴτησαι τοὶς ἑορτάζουσι τὸ σεπτόν σου μνημόσυνον, ἄφεσιν ἁμαρτιῶν, καὶ τὸ μέγα ἔλεος. 

Καὶ νύν... Τῆς Ἑορτῆς
Ἀπολυτίκιον  Ἦχος γ'
Ἀπόστολε Ἅγιε Ἰάκωβε, πρέσβευε τῶ ἐλεήμονι Θεῷ, ἵνα πταισμάτων ἄφεσιν παράσχη ταὶς ψυχαὶς ἡμῶν. 

Καὶ τῆς Ἑορτῆς
Καὶ Ἀπόλυσις
ΕΙΣ ΤΟΝ ΟΡΘΡΟΝ

Οἱ Κανόνες τῆς Ἑορτῆς, καὶ τοῦ Ἀποστόλου, οὗ ἡ Ἀκροστιχίς.
Τὸν Βροντῆς, Ἰάκωβον ἔμφρονα παίδα γεραίρω.
Ποίημα Θεοφάνους.
Ὠδὴ α'  Ἦχος πλ. δ'
Ἁρματηλάτην Φαραὼ
Τῶ σῶ δικτύω ἁλιεὺς ὡς ἔμπειρος, τοῦ τῶν πταισμάτων βυθοῦ, ἀναγαγὼν μάκαρ, τὴν ψυχήν μου φώτισον, ταὶς φωτοβόλοις λάμψεσι, καὶ ὑμνεῖν σου ἀξίως, ὧ θεοφάντορ Ἰάκωβε, μνήμην τὴν ἁγίαν εὐόδωσον. 

Ὁ πρὸ αἰώνων τῶ Πατρὶ συνάναρχος, ὑπερτελής τε Θεός, σωματωθεῖς ὤφθη, ἐπὶ γῆς ὡς ἄνθρωπος, καὶ συνεργὸν τῆς χάριτος, ἀναδείκνυσι Μάκαρ, καὶ ὑπηρέτην σὲ πάνσοφον, ῥώμη τὴ αὐτοῦ δυναμούμενον. 

Νενοηκῶς σου τὴν ψυχῆς εὐγένειαν, σὲ ὁ προγνώστης Θεός, καὶ τὸ στερρὸν Μύστα, καὶ ἀκαταμάχητον, τῆς διανοίας ἔνδοξε, τοὶς αὐτοῦ ὑπηρέταις, προκεκριμένως ἐνέταξεν, ἔθνεσιν αὐτὸν καταγγελλόντα. 

Βουλῆς μεγάλης τοῦ Πατρός, ὁ Ἄγγελος, ἐξ ἀπειράνδρου Μητρός, ἐπιφανεῖς κόσμω, σάρκα προσελάβετο, ὃς ἀρεταὶς κοσμούμενον, μαθητὴν σὲ δεικνύει, καὶ θεηγόρον Ἰάκωβε, λόγους τοὺς αὐτοῦ ῥητορεύοντα. 

Θεοτοκίον
Δεδοξασμένα περὶ σοῦ λελάληνται, ἐν γενεαῖς γενεῶν, ἡ τὸν Θεὸν Λόγον, ἐν γαστρὶ χωρήσασα, ἁγνὴ δὲ διαμείνασα, Θεοτόκε Μαρία, διὸ σὲ πάντες γεραίρομεν, τήν μετὰ Θεὸν προστασίαν ἡμῶν. 

Ὠδὴ γ'
Ὁ στερεώσας κατ' ἀρχὰς
Ἡ ἐκ τοῦ ὕψους σὲ πνοή, βιαία τοῦ Παρακλήτου, ἐκπυρώσασα σοφὸν θεηγόρον, ῥητορεύοντα σαφῶς, τὰ μεγαλεῖα δείκνυσι, τοῦ σαρκωθέντος Λόγου, οὗ καὶ αὐτόπτης γεγένησαι. 

Σὲ ὥσπερ βέλος ἐκλεκτόν, ὁ Λόγος ἠκονημένον, ἐν καρδίαις τῶν ἐχθρῶν ἐμπηγνύει, διαρρήσσοντα ψυχάς, τῶν ἐναντίων πάνσοφε, καὶ προνομεύοντά σε, τούτων τὰ σκύλα, Ἰάκωβε. 

Ἱερωμένος σου Σοφέ, ὁ τόκος καὶ φωτοφόρος, τοῦ Θεοῦ τὴ συγγενεία παμμάκαρ, φαιδρυνόμενος τρανῶς, ἐν συναφείᾳ δείκνυται, ἐξ ἁπαλῶν γὰρ ὤφθης, τῶ Λόγῳ συνδιαιτώμενος. 

Ἀκηλιδώτου σου ψυχῆς, τὸ ἱλαρὸν τῶ Δεσπότη, ὁραθὲν καὶ πρὸ τῆς κλήσεως μάκαρ, ἀξιόληπτος αὐτῷ, ἐφάνης ὧ Ἰάκωβε, καὶ τῆς οἰκονομίας, μύστης τῆς τούτου γεγένησαι. 

Θεοτοκίον
Τῶν Χερουβὶμ καὶ Σεραφίμ, ἐδείχθης ὑψηλοτέρα, Θεοτόκε, σὺ γὰρ μόνη ἐδέξω, τὸν ἀχώρητον Θεόν, ἐν σῇ γαστρὶ ἀμόλυντε, διὸ πιστοὶ σὲ πάντες, ὕμνοις ἀεὶ μακαρίζομεν. 

Ὁ Εἱρμὸς
«Ὁ στερεώσας κατ ἀρχάς, τοὺς οὐρανοὺς ἐν συνέσει, καὶ τὴν γὴν ἐπὶ ὑδάτων ἑδράσας, ἐν τῇ πέτρα μὲ Χριστέ, τῶν ἐντολῶν σου στήριξον, ὅτι οὐκ ἔστι πλήν σου, Ἅγιος μόνε φιλάνθρωπε». 

Κάθισμα  Ἦχος α'
Τὸν τάφον σου Σωτὴρ
Χριστῷ μαθητευθείς, καὶ πιῶν τὸ ἐκείνου, ποτήριον σοφέ, ὥσπερ ἔφη σοὶ μάκαρ, μαχαίρα Ἰάκωβε, ἀπεκτάνθης Ἀπόστολε, ὅθεν ἅπασα, ἡ Ἐκκλησία χορεύει, ἑορτάζουσα, τὴν παναγίαν σου μνήμην, ἐν ἢ εὐφημούμέν σε. 

Καὶ τῆς Ἑορτῆς
Ὠδὴ δ'
Σύ μου ἰσχύς, Κύριε
Κῆρυξ Χριστοῦ, γέγονας θεῖος Ἰάκωβε, σὺ κληθεὶς γάρ, θᾶττον ἠκολούθησας, τὴν πατρικήν, σχέσιν παριδῶν, καὶ τῶν ἐπιγείων, τὰ μένοντα ἀμειψάμενος, διὸ καὶ τῆς ἀφράστου, οὐρανῶν κληρουχίας, κατηξίωσαι μάκαρ ἀοίδιμε. 

Ὦ τοῦ θερμοῦ, πόθου σου πρὸς τὸν Δεσπότην Χριστόν! σὺ γὰρ τοῦτον, σφόδρα ἐπεπόθησας, τῶ φωτισμῶ, τούτου λαμπρυνθείς, καὶ μορφωθεὶς τούτω, ἐφάνης πᾶσι φῶς δεύτερον, τοῦ πρώτου ταὶς ἀκτίσι, λαμπρυνθεὶς καὶ τὴ δόξη, Ἰrανσεβάσμιε μάκαρ Ἰάκωβε. 

Βίον σεπτόν, ἔσχηκας καὶ ὑπερθαύμαστον, τῶ γὰρ πόθω πόθον ἀκατάσχετον, προσειληφῶς, τὴν τῶν ὀρεκτῶν, τῆς ἀγαθαρχίας, ἐσχάτην μακαριότητα, κατέλαβες θεόφρον, Ἀσωμάτοις συμψάλλων, τὴ δυνάμει σου δόξα Φιλάνθρωπε. 

Ὅλον σαυτόν, νεύμασιν ἐμπαρεχόμενος, τοῦ Δεσπότου, Μύστα θεοδίδακτε, τῶν ἀρετῶν, ἤρθης ἐμφανῶς, πρὸς ὑψηλοτάτην, καὶ θείαν ὄντως ἀκρώρειαν, κακεῖθεν ἰαμάτων, Ποταμοὺς ἀναβλύζεις, τοὶς τὴν μνήμην σου μάκαρ δοξάζουσιν. 

Θεοτοκίον
Σὺ τῶν πιστῶν, καύχημα πέλεις Ἀνύμφευτε, σὺ προστάτις, σὺ καὶ καταφυγιον, Χριστιανῶν, τεῖχος καὶ λιμήν, πρὸς γὰρ τὸν Υἱόν σου, ἐντεύξεις φέρεις Πανάμωμε, καὶ σώζεις ἐκ κινδύνων, τοὺς ἐν πίστει καὶ πόθω, Θεοτόκον ἁγνὴν σὲ γινώσκοντας. 

Ὠδὴ ε'
Ἴνα τὶ μὲ ἀπώσω
Νέος ὥσπερ Ἠλίας, ζήλω πυρακτούμενος, τοὺς ἀπειθήσαντας, τῶ κηρύγματί σου, καταφλέξαι ἠθέλησας Ἔνδοξε, ἀλλ' ἑκώλυσέ σε, ὁ θελητὴς τῆς εὐσπλαγχνίας, ἐκδιδάσκων τὸ πρᾶον τῆς χάριτος. 

Ἐπιβὰς ἀκροτάτης, ἀρετῆς πτερούμενος, δι' ἀγαπήσεως, τῶν ἐγκρίτων θρόνων, τοῦ Δεσπότου ἐπόθησας Ἔνδοξε, τὰ πρωτεῖα φέρειν, οὐχ ὡς ἐρῶν δόξης ματαίως, ἀλλὰ βλέπειν ἀμέσως ὃν ἔστερξας. 

Ὑπερέβη τοὺς ὅρους, Σῶτερ ὁ Ἰάκωβος, τῆς ἀνθρωπότητος, τὴν γὰρ δύναμίν σου, ὡς ἱμάτιον περιζωσάμενος, ἰαμάτων βρύει, τοὺς ποταμοὺς καὶ τῶν θαυμάτων, καὶ φωτίζει τὴ πίστει τὰ πέρατα. 

Φωτεινὴ σὲ νεφέλη, Λόγον ἀπαστράπτοντα, δόξη θεώμενον, ἐν θαβὼρ τῶ ὄρει, ἐπεσκίασε μάκαρ Ἰάκωβε, καὶ φωνῆς ἀκοῦσαι, τῆς πατρικῆς κατηξιώθης, βεβαιούσης αὐτοῦ τὴν υἱότητα. 

Θεοτοκίον
Μητρικὴν παρρησίαν, τὴν πρὸς τὸν Υἱόν σου κεκτημένη Πάναγνε, συγγενοῦς προνοίας, τῆς ἡμῶν μὴ παρίδης δεόμεθα, ὅτι σὲ καὶ μόνην, Χριστιανοὶ πρὸς τὸν Δεσπότην ἱλασμὸν εὐμενῆ προβαλλόμεθα. 

Ὠδὴ ς'
Ἄβυσσος ἁμαρτιῶν
Ῥεύματα ὡς ἐκ πηγῆς, ἰαμάτων ἀενάως παρέχων, καὶ φωτισμὸν δογμάτων, εὐσεβῶν βλύζων ἔνδοξε, τὰς ψυχὰς τῶν εὐσεβεῖ, πόθω  Ἰάκωβε, προσιόντων, καταλαμπρύνεις παμμακάριστε. 

Ὄργανον χωρητικόν, ὁ Δεσπότης εὐρηκῶς σὲ παμμάκαρ, τῆς ἑαυτοῦ πλουσίας, καὶ σεπτῆς διαδόσεως, ἐμφορεῖ τῶν δωρεῶν, τῶν ὑπὲρ ἔννοιαν, μυστηρίων, lερουργὲ τῆς ἀϊδίου ζωῆς. 

Δόξαν τὴν ἐπὶ τῆς γῆς, ἐκζητήσας τῶ Χριστῷ παρασχεῖν σοί, ὡς Βασιλεῖ γηίνω, βασιλείας ἐπέτυχες, οὗ τῆς κάτω καὶ φθαρτῆς, μάκαρ Ἰάκωβε, ἀλλ' ἀφθάρτου, ἥν δι' ἀθλήσεως ἀπέλαβες. 

Νέκρωσιν ὑπὲρ ἡμῶν, ὁ Δεσπότης ὑπελθεῖν εὐδοκήσας, τὴν τοὶς νεκροῖς αἰτίαν, ἀληθοῦς ἀναστάσεως, ὡς αὐτοῦ Μυσταγωγόν, μάκαρ σὲ εἴλετο, συνεργάτην, ἐν τῇ νυκτὶ ἢ παρεδίδοτο. 

Θεοτοκίον
Ἄβυσσον τῶν οἰκτιρμῶν, ἡ τεκοῦσα Θεοτόκε Παρθένε, τῶν λυπηρῶν τοῦ βίου, τὴν ψυχήν μου διάσωσον, καὶ χαρὰς πνευματικῆς, θύραν μοὶ ἄνοιξον, σοὶ γὰρ Κόρη, τὰ τῆς ἐλπίδος ἀνατίθημι 

Ὁ Εἱρμὸς
«Ἄβυσσος ἁμαρτιῶν, καὶ πταισμάτων καταιγὶς μὲ ταράττει, καὶ πρὸς βυθὸν βιαίως, συνωθεῖ ἀπογνώσεως, ἀλλὰ σὺ τὴν κραταιαν, χείρά μοὶ ἔκτεινον, ὡς τῶ Πέτρω, ὧ κυβερνήτα καὶ διάσωσον». 

Κοντάκιον  Ἦχος β'
Τὰ ἄνω ζητῶν
Φωνῆς θεϊκῆς, ἀκούσας προσκαλούσης σε, ἀγάπην πατρός, παρεῖδες καὶ προσέδραμες, τῶ Χριστῷ Ἰάκωβε, μετὰ καὶ τοῦ συγγόνου σου ἔνδοξε, μεθ' οὗ καὶ ἠξιώθης ἰδεῖν, Κυρίου τὴν θείαν Μεταμόρφωσιν. 

Ὁ Οἶκος
Ὡς ἁλιεὺς λογικῶν ἰχθύων, τῶ δικτύω Τρισμάκαρ τῶν σεπτῶν εὐχῶν βυθοῦ πταισμάτων ἀνάγαγε τὴν ταπεινήν μου ψυχήν, τὴν πάλαι ὑφ' ἡδονῶν θηρευθεῖσαν τῶν τοῦ βίου ἵνα ἀκλινῶς διελθῶν τὸν ὑπόλοιπον χρόνον μου, ὑμνήσω τὸ ὄνομά σου, καὶ δοξάσω τὸν βίον τὸν ἄμεμπτον, ὃν ἐκτελέσας ἐπὶ τῆς γῆς, ἠξιώθης ἐπ' ὅρους θεάσασθαι, Κυρίου τὴν θείαν Μεταμόρφωσιν. 

Σ υ ν α ξ ά ρ ι ο ν
Τὴ Λ' τοῦ αὐτοῦ μηνός, Μνήμη τοῦ Ἁγίου ἐνδόξου Ἀποστόλου Ἰακώβου, ἀδελφοῦ τοῦ Ἁγίου Ἰωάννου τοῦ θεολόγου. 

Στίχοι
       Ὡς ἀμνὸς Ἰάκωβος ἀχθεὶς ἐσφάγη, 

       Τῆς εὐσεβείας μηρυκίζων τοὺς λόγους. 

       Κτεῖνε, μάχαιρα φόνου, Ἰάκωβον ἑνὶ τριακοστή. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Κλήμεντος τοῦ Ποιητοῦ. 

Στίχοι
       Τέρψας ὁ Κλήμης γηγενεῖς ὠδαὶς κάτω, 

       Ἀπῆλθε τέρψων, ὥσπερ οἶμαι, καὶ νόας. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Μαξίμου. 

Στίχοι
       Μάξιμος εὑρῶν τὴν ξὶ συλλαβὴν μέσην, 

       Τὸ γαστρὸς ἡμῖν μηνύει μέσον ξίφος. 

Τὴ αὐτὴ ἡμέρα, Μνήμη τῆς εὑρέσεως τῶν λειψάνων τοῦ Ἁγίου Ἱερομάρτυρος Βασιλέως, Ἐπισκόπου Ἀμασείας. 

Στίχοι
       Χρὴ μηδὲ νεκρὸν λανθάνειν Βασιλέα, 

       Βασιλέως θνήξαντα τοῦ ζῶντος χάριν. 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Δονάτου, Ἐπισκόπου Εὐροίας. 

Στίχοι
       Τὶς μὴ Δονᾶτον δοξάσει ἐν τοῖς λόγοις, 

       Ὃν πὲρ τὰ ἔργα πανταχοῦ ἐδόξασαν. 

Ταὶς αὐτῶν ἁγίαις Πρεσβείαις, ὁ Θεός, ἐλέησον ἡμᾶς. Ἀμήν. 

Ὠδὴ ζ'
Θεοῦ συγκατάβασιν
Ποτήριον ἔπιες καθὼς ὑπέσχου, τὸ τοῦ Δεσπότου Χριστοῦ, καὶ τὸ βάπτισμα τούτου, σὺ ἐβαπτίσω θεομακάριστε, ὧ νὺν προθύμως κραυγάζεις γηθόμενος, Εὐλογητός ὁ Θεὸς ὁ τῶν Πατέρων ἡμῶν. 

Ἀκτίσι λαμπόμενος, τῆς θεοπτίας ὤφθης Ἰάκωβε, διὰ τούτό σε στέφει, τῆς βασιλείας Χριστὸς ὁ Κύριος, καταγλαϊζει Ἀγγέλοις συμψάλλοντα, Εὐλογητὸς ὁ Θεὸς ὁ τῶν Πατέρων ἡμῶν. 

Ἰδοὺ σοὶ πεπλήρωκε, τὰς ὑποσχέσεις ὁ μεγαλόδωρος, πρὸς αὐτὸν ἀνυψώσας, τὴ ἐκμιμήσει τῶν παθημάτων αὐτοῦ, ὧ παρεστὼς νὺν κραυγάζεις γηθόμενος, Εὐλογητός ὁ Θεὸς ὁ τῶν Πατέρων ἡμῶν. 

Τὸ φῶς τὸ ἀνέσπερον, Θαβὼρ ἐν ὄρει σὺ θεασάμενος, ἐπὶ γῆς καταπίπτεις, μὴ φέρων τοῦτο ὁρᾶν τοὶς ὄμμασι, τῆς πατρικῆς δὲ φωνῆς ὡς ἀκήκοας, Εὐλογητὸς ὁ Θεός, προσανεβόας τρανῶς. 

Θεοτοκίον
Δυάδα τῶν φύσεων, ἀλλ' οὗ προσώπων Κόρη κηρύττομεν, τὸν ἐκ σοῦ σαρκωθέντα, ὃν κατὰ σάρκα ἐξεικονίζομεν, καὶ Προσκυνοῦμεν μορφῆς τὸ ὁμοίωμα, οἱ διὰ σοῦ τῶ Θεῷ καταλλαγέντες ἁγνή. 

Ὠδὴ η'
Ἑπταπλασίως κάμινον
Ἀβραμιαίαν πρόθεσιν, σὺ θεόπτα κτησάμενος, τῶ προσκαλουμένω, σὲ Χριστῷ ἑπόμενος, ἐγένου θεόσοφος, καὶ λειτουργὸς ὑπήρξας αὐτῷ, ὡς Δημιουργῶ, καὶ Λυτρωτὴ ἀνακράζων, Οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, αὐτὸν εἰς τοὺς αἰῶνας. 

Γεγωνοτέρα δέδεικται, τῆς βροντῆς σου ἡ πρόοδος, τῆς τῶν νομικῶν, τυπωτικῆς ἠχήσεως, Χριστὸν γὰρ ἑβρόντησας, τὴ οἰκουμένη πάση Θεόν, ὡς Δημιουργὸν καὶ Λυτρωτήν ἀναμέλπων, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, αὐτὸν εἰς τοὺς αἰῶνας. 

Ἐθαυμαστώθης ἔνδοξε, μαρτυρίας φαιδρότητι, καὶ θεοσεβείας ἀληθοῦς λαμπρότητι, καὶ ἄρχων Ἀπόστολε, κατασταθεῖς ἀπάσης τῆς γῆς, τὸν Δημιουργὸν καὶ Λυτρωτήν ἀνεβόας, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας. 

Πᾶσαν εἰς γὴν διέδραμεν, ὁ σὸς λόγος Ἰάκωβε, πλήξας ὡς βροντή, τὴν τῶν ἀπίστων ἔννοιαν, φωτίσας δὲ ἅπαντας, θείω φωτὶ τῆς πίστεως, ὥσπερ ἀστραπή, τοὺς εὐπειθῶς ἐκβοῶντας, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, Χριστὸν εἰς τοὺς αἰῶνας. 

Θεοτοκίον
Ῥητορευόντων γλώσσαί σε, ἀνυμνῆσαι οὐ σθένουσιν, ὧ Θεογεννῆτορ, Μαριὰμ Θεόνυμφε, Χριστὸν γὰρ ἐγέννησας, τὸν ἐπὶ πάντων Κόρη, Θεόν, τὸν Δημιουργὸν καὶ Λυτρωτήν, ὧ βοῶμεν, Οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, αὐτὸν εἰς τοὺς αἰῶνας. 

Ὁ Εἱρμὸς
«Ἑπταπλασίως κάμινον, τῶν Χαλδαίων ὁ τύραννος, τοὶς θεοσεβέσιν ἐμμανῶς ἐξέκαυσε, δυνάμει δὲ κρείττονι, περισωθέντας τούτους ἰδών, Τὸν Δημιουργὸν καὶ Λυτρωτήν, ἄνεβόα, οἱ Παῖδες εὐλογεῖτε, Ἱερεῖς ἀνυμνεῖτε λαὸς ὑπερυψοῦτε, εἰς πάντας τοὺς αἰῶνας». 

Ὠδὴ θ'
Ἐξέστη ἐπὶ τούτω
Ἁγίως σου τὸν δρόμον διηνυκῶς, ἐν Ἁγίων σκηνώιμασιν ἔνδοξε, νὺν γεγηθῶς, αἴγλην κατοπτεύεις τὴν τριφεγγή, ἢς ἀπολαύων πάνσοφε, πλήρεις εὐφροσύνης τοὺς ὑμνητάς, τοὺς σοὺς καὶ χαρμοσύνης, ἀνάδειξον παμμάκαρ ταὶς ἱκεσίαις σου Ἰάκωβε. 

Ἰδεῖν σὲ οἱ κακοῦργοι καὶ φονευταί, ὡς τὸν σὸν πρὶν Δεσπότην μὴ φέροντες, τὰς γὰρ αὐτῶν, πράξεις ἐκφαυλίζων σὴς ἀγωγῆς, τὴ παραθέσει ἤλεγξας, κτείνουσι μαχαίρα τὸν μιμητήν, Χριστοῦ τοῦ σταυρωθέντος, σαρκὶ ὑπὲρ ἀνθρώπων, ὧ θεορρῆμον παμμακάριστε.

Ῥομφαία οὐρανίω τιμωρηθείς, ταὶς πληγαὶς ὁ Ἡρῴδης ἀπώλετο, ὅτι τοὺς σούς, Λόγε διακόνους καὶ μαθητάς, οὓς Ἀποστόλους ἔφησας, κτείνων οὐκ ἐνάρκησεν ὁ δεινός, διό σου τὴν δικαίαν, πρόνοιαν εὐεργέτα, καταπλαγέντες μεγαλύνομεν. 

Τιμώντές σου τὴν μνήμην χαρμονικῶς, εὐφημούμέν σε μάκαρ, Ἰάκωβε, μύστα Χριστοῦ, ἄδοντες δὲ ζήλόν σου τὸν θερμόν, καὶ τὴν μακρὰν περίοδον, καὶ τοὺς σούς ἀγῶνας καὶ τὴν σφαγήν, βροντῆς υἱὸν καὶ φῶς σε, κριτὴν καὶ μυστολέκτην, πιστῶς σὲ πάντες ὀνομάζομεν. 

Θεοτοκίον
Ὠράθης ὧ Παρθένε Μήτηρ Θεοῦ, ὑπὲρ φύσιν τεκοῦσα ἐν σώματι, τὸν ἀγαθόν, Λόγον ἐκ καρδίας τῆς ἑαυτοῦ, ὃν ὁ Πατὴρ ἤρεύξατο, πάντων πρὸ αἰώνων ὡς ἀγαθός, ὅν νὺν καὶ τῶν σωμάτων, ἐπέκεινα νοοῦμεν, εἶ καὶ τὸ σῶμα περιβέβληται. 

Ὁ Εἱρμὸς
«Ἐξέστη ἐπὶ τούτω ὁ οὐρανός, καὶ τῆς γῆς κατεπλάγη τὰ πέρατα, ὅτι Θεός, ὤφθη τοὶς ἀνθρώποις σωματικῶς, καὶ ἡ γαστήρ σου γέγονεν, εὐρυχωροτέρα τῶν οὐρανῶν, διὸ σὲ Θεοτόκε, Ἀγγέλων καὶ ἀνθρώπων, ταξιαρχίαι μεγαλύνουσιν». 

Ἐξαποστειλάριον  Ἦχος β'
Τῶν Μαθητῶν ὁρώντων σὲ
Τῶ σαρκωθέντι Λόγῳ δι' εὐσπλαγχνίαν, μαθητευθεὶς Ἰάκωβε τῆς χορείας, ὤφθης Κορυφαίων συναρίθμιος, μεθ' ὧν Χριστῷ δυσώπησον, ὑπὲρ ἡμῶν τῶν τιμώντων, τήν παναγίαν σου μνήμην. 

Καὶ τῆς Ἑορτῆς
Εἰς τοὺς Αἴνους, Στιχηρὰ προσόμοια τοῦ Ἀποστόλου.
Ἦχος δ'
Ὡς γενναῖον ἐν Μάρτυσι
Τῶ καλάμω τῆς χάριτος, ἐκ βυθοῦ ματαιότητος, τοὺς βροτοὺς ἀνείλκυσας, ἀξιάγαστε, τοῦ Διδασκάλου τοὶς νεύμασιν, ὑπείκων Ἰάκωβε, τοῦ φωτίσαντος τὴν σήν, κατὰ πάντα διάνοιαν, καὶ Ἀπόστολον, καὶ σεπτὸν θεηγόρον σὲ Παμμάκαρ, ἀναδείξαντος τῆς τούτου, ἀκαταλήπτου θεότητος. (Δίς)
Ἡ τοῦ Πνεύματος ἔλλαμψις, ἐπὶ σὲ καταβέβηκε, τοῦ πυρὸς ἐν εἴδει, καὶ σὲ μακάριε, θεῖον δοχεῖον εἰργάσατο, συντόνως ἐλαύνοντα, ἀθεϊας τὴν ἀχλύν, καὶ τόν κόσμον φωτίζοντα, τὴ λαμπρότητι, τῶν πανσόφων σου λόγων, μυστολέκτα, Ἀποστόλων ἡ ἀκρότης, Χριστοῦ αὐτόπτα Ἰάκωβε. 

Ἀστραπαὶς τοῦ κηρύγματος, τοὺς ἐν σκότει καθεύδοντας, ἀγνωσίας ἔνδοξε, ὧ Ἰάκωβε, καταφωτίσας ἀνέδειξας, υἱοὺς διὰ πίστεως, τοῦ Δεσπότου καὶ Θεοῦ, οὗ τὸ πάθος ἐζήλωσας, καὶ τὸν θάνατον, καὶ τῆς δόξης ἐγένου κληρονόμος, ὡς σοφός, ὡς θεηγόρος, ὡς μαθητὴς ἀληθέστατος. 

Δόξα... Ἦχος πλ. δ'
Δεῦτε τῆς οὐρανίου μυσταγωγίας τὸν κήρυκα, καὶ ὑποφήτην τοῦ Εὐαγγελίου, ψαλμικαὶς ὑμνωδίαις, Ἰάκωβον εὐφημήσωμεν, οὗτος γὰρ ποταμὸς ἀνεδείχθη τοῦ νοητοῦ Παραδείσου, τὰς ψυχικὰς ἀρούρας, τοὶς οὐρανίοις ὄμβροις ἐπάρδων, καὶ καρποφόρους δεικνύων Χριστῷ τῶ Θεῷ, τῶ παρέχοντι πᾶσι ταὶς πρεσβείαις αὐτοῦ, ἱλασμόν καὶ φωτισμὸν καὶ μέγα ἔλεος. 

Καὶ νύν... Τῆς Ἑορτῆς
Δοξολογία Μεγάλη
Εἰς τὴν Λειτουργίαν, Τυπικά, καὶ οἱ Μακαρισμοί.
Κοινωνικὸν
Εἰς πᾶσαν τὴν γὴν ἐξῆλθεν ὁ φθόγγος αὐτῶν, καὶ εἰς τὰ πέρατα τῆς οἰκουμένης τὰ ῥήματα αὐτῶν. Ἀλληλούϊα.

PAGE  
190

